
Sozietateen Mozkinen gaineko Zergaren Foru Arauaren 
aurreproiektua 

AZALPENA 

Foru arau honek bide luze eta oparoa egin du jaio aurretik. Legealdiaren 
hasieran Gipuzkoako Batzar Nagusiek, 2011ko irailaren 21eko osoko bilkuran, 
9/2011 Ebazpena adostu zuten zerga arloan egin beharreko aldaketekin. 
Onartutako puntuetako bat Sozietateen gaineko Zerga erreformatu beharrari 
buruzkoa zen hain zuzen ere. Geroago, urte horretan bertan, Ogasun eta 
Finantza Batzordeak abenduaren 21ean onartu zuen ponentzia bat sortzea 
sozietateen gaineko zergei buruzko azterketa egiteko. Ponentzia horren lanak 
2012ko lehenengo seihilekoan zehar egin ziren, konklusio txosten batekin 
burutu ziren eta Gipuzkoako Bazkundeak gehiengoz onartu zuen txostena 
2012ko ekainaren 29an. 

Konklusio haiek izan dira foru arau berri honen ernamuina. Foru ogasuneko 
zerbitzuez gain, Foru Aldundiko gainerako departamentuek ere parte hartu dute 
foru araua lantzen. Bereziki baliotsuak izan dira Ingurumeneko Departamentuak 
eta Berdintasun Zuzendaritzak eta Euskarakoak egindako ekarpenak. Aldi 
berean, hainbat elkarrizketa, bilera eta kontraste egin dira lurraldeko beste 
eragile sozial batzuekin, bakoitzaren esperientziatik abiatuta eskain ditzaketen 
ideia baliotsuak jasotzeko. Azpimarratzekoa da, beraz, foru arau hau 
Gipuzkoako gizartearekin eta beratako erakunde nagusiekin izandako debate 
luze baten emaitza dela. 

Arau berri hau prestatzeko lana luzea eta parte hartzailea izateak berebiziko 
garrantzia du Gipuzkoako Foru Ogasunak definitutako helburu nagusietako bat 
lortu ahal izateko, herritarrek zerga obligazioak beren borondatez betetzeko 
bidean aurrera egitea alegia. Horretarako, ezinbestekoa da gai fiskalen 
inguruko debatea sustatzea gizartean, figura tributarioak zeintzuk diren, nolako 
ezaugarriak dituzten eta figura horien azpian dauden arrazoiak nolakoak diren 
ezagutzetik abiatuta bideratzen delako kontzientzia fiskala eta, ondorioz, zerga 
obligazioak norberaren borondatez betetzea.   

Ponentziaren amaierako dokumentuan jasotzen zen bezala, etengabe aldatzen 
ari zaigun mundu honetan funtsezkoa da herrialdeek, enpresek eta pertsonek 
egoera berrietara egokitzeko gaitasuna izatea, eta funtsezkoa da ingurunea, 
tokikotasuna, lurraldea, antolamenduaren eta zerbitzuen bidez, era guztietako 
ekonomia jarduerak garatzeko. Iritsi da, beraz, tokikoagoa eta bertakoagoa 
izango den eredu ekonomiko baterantz abiatzeko garaia, tokiko garraioan 
oinarritua, kokatuta dagoen lurraldean zentratua eta inguruan duen 
gizartearekin konprometitua egongo den eredu baterantz, horregatik alde 
batera utzi edo ukatu gabe kanpoarekiko merkantzia trukeak, edo euskal 

enpresen nazioartekotzea, batez ere mundu mailako merkatuan mugitzen diren 
sektoreetan. 

Gure gizartearen funtzionamendua oro har, eta enpresena bereziki, posible 
egiten duen ingurune hori mantentzeko, hainbat gastu egin behar ditu 
Administrazioak eta, era berean, hainbat baliabide bideratu behar ditu 
espezifikoki jarduera ekonomikoa sustatzeko. Horrek denak testuinguru 
sozioekonomiko egokia eskaintzen die enpresei enplegua sortzeko eta 
aberastasuna metatzeko, gastu horiek zuzenean ordaindu beharrik ez dutenez, 
baina ez da ahaztu behar gastu horiek zerga sistemaren bidez ordaindu behar 
direla eta sistema horren egituran aurreikusita dagoela enpresen irabazi edo 
mozkinei aplikatzeko zerga espezifiko bat, enpresek ere lagundu dezaten gastu 
publikoa mantentzen, gastu publiko horren onura jasotzen duten neurrian eta 
lortu dituzten mozkinen neurrian. Horregatik eman zaio arau honetan kargatzen 
duen zerga egitateari hobeto egokitzen zaion izendapena zergari: sozietateek 
mozkinak lortzea.  

Foru arau berri honen helburuak Gipuzkoako Batzar Nagusietan landutako 
ponentziaren konklusio idazkian jasota geratu ziren. Horien artean aipatzekoa 
da, alde batetik, adostasun orokorra dagoela diru bilketa emendatzeko eta 
zerga sistemaren ekitatea eta progresibotasuna indartzeko beharrari buruz, eta 
elusio fiskalerako bideak ezabatzeko premiaz, justizia sozial handiagoa izateko. 
Erreferentzia gisa, diru bilketa areagotzeko, Europan erreferentzia ditugun 
herrialdeetan zerga horri buruz dagoen presio fiskalari egokitzea planteatu zen.  

Beste aldetik, foru arau honen beste helburu nagusia pizgarri fiskalen oraingo 
sistema erreformatzea da, ez delako oso funtzionala produktibitatea hobetzen 
laguntzeko, zerga bilketan kostu handia duelako eta, gainera, kudeatzeko 
konplikatua delako. Irizpidea da inbertsioaren xedea produktibitatea izan behar 
dela, eta ez onura fiskalak lortzea. Horretarako, pizgarriz lagundu beharreko bi 
arlo nagusi jasotzen ditu foru arau honek, horien eragina arlo horiek jorratzen 
dituzten enpresetatik harago heltzen delako, produkzio ehun osora zabalduz. 
Arloetako bat ikerketan eta garapenean egindako gastua da, edozein kasutan 
betekizun batzuk izango dituen eta mugatua izango den arren. Bestea, 
enpresen funts propioak sendotzen lagunduko duen marko bat ezartzea da, 
elementu hauen inguruan artikulatuta: gastu finantzarioen kengarritasuna 
mugatzea eta erreserba berezi bat sortzea inbertsiorako eta enplegurako, 
zergaren kudeaketa erraztuko duena gainera, mikroenpresek eta enpresa 
txikiek balia dezaten, horiek baitira gure produkzio ehunaren bizkarrezurra.  

Amaitzeko, komeni da adieraztea, enpresak eta inguruan dituzten erakundeak 
garrantzitsuak izan arren lurraldearen garapen sozioekonomikorako, azken 
batean pertsonak direla garapena posible egiten dutenak. Alde horretatik, foru 
arau honek hainbat neurri jasotzen ditu antolamenduaren barruan pertsonei 
arreta berezia eskaintzen dieten enpresei pizgarriak emateko. Horrela, beste 
neurri batzuen artean, hobari bat jasotzen da mikroenpresentzat, kooperatiben 
erregimen edo araubidea mantendu egiten da hobaria oraingo egoerara 

egokituta, hobari berri bat ezartzen da pertsonek kapitalean nahiz kudeaketan 
parte hartzea sustatzen duten enpresentzat, enpresan euskara sustatzeko 
jardueretarako pizgarriak ematen dira eta hainbat betekizun ezartzen dira 
berdintasuneko politiken ikuspegitik pizgarri jakin batzuk eskuratu ahal izateko.   

Foru arau honek dakartzan aldaketa garrantzitsuenak izango direnez, 
bakoitzaren azalpen xeheagoa egiten da jarraian:  

Aurreko zergari buruzko berritasun nagusietako bat da, aurreko zerga 
proportzionala zen bitartean, Sozietateen Mozkinen gaineko Zerga berria 
progresiboa dela, entitate gehienek eskala baten arabera tributatuko dutelako, 
eta ez karga tasa bakarraren arabera. Beraz, eskala bat aurreikusten da, 
araubide orokorrean tributatzen duten entitateentzat eta mikroenpresa, enpresa 
txiki eta ertainentzat komuna, eta 100eko 24koa izango dena 200.000 euro 
arteko zerga oinarriaren zatiarentzat, eta 100eko 28koa zerga oinarriaren 
gainerako zatiarentzat. Era horretan, deseginda geratzen da enpresak 
bolumenaren arabera sailkatzea tributaziorako, eta hemendik aurrerako sistema 
mozkin bolumenaren arabera tributatzea izango da. Logikoa denez, bolumen 
txikiko entitateek gehienetan irabazi bolumen txikia izaten dute eta, beraz, 
nekez iritsiko dira eskalako bigarren tartera. 

Gainera, mikroenpresek merkatuan eragiketak egiteko izaten duten zailtasun 
erantsia kontuan hartuta, mikroenpresak aintzakotzat hartzea aurreikusten da, 
Sozietateen gaineko aurreko Zergan ez baitzeuden jasota, eta 100eko 10eko 
hobaria sortzen da zerga kuotan mikroenpresentzat, enplegua sortzen eta 
produkzio ehuna sendotzen laguntzeko egiten duten ekarpenaren konpentsazio 
tributario gisa. Azpimarratzekoa da era horretako entitateen kopurua handia 
dela eta Gipuzkoako lurralde historikoko enpresa ehunaren zati handi bat 
osatzen dutela. 

Bestalde, 100eko 10eko hobaria sortu da kuotan enpresaren kudeaketan 
langileen parte hartze garrantzitsua sustatzen duten entitateentzat, lurraldearen 
garapen sozioekonomikoari ekarpen handiagoa egiten diotelakoan eta 
konpromiso handiagoa erakusten dutelakoan. Hobari hori aplikatu ahal izango 
dute pertsonengan oinarritutako antolamendu eredua duten entitateek, 
enpresan langileek partaidetza garrantzitsua duten entitateek edo mozkinak 
langileen artean banatzen dituztenek. Era horretan, bultzatu nahi da enpresako 
langile enplegatuak enpresa proiektuan inplikatzea eta, ondorioz, proiektu 
sendoagoa bideratzea. 

Zerga berrian sartu den beste neurrietako bat, Gipuzkoako Batzar Nagusien 
Ponentziaren konklusio txostenean aurkeztua hau ere, gastu finantzarioak 
mugatzea da, eta aukerarik ez ematea gastu horiek deduzitzeko, talde bereko 
entitateen artean, beste entitate baten kapitala erosteko edo jartzeko 
xedearekin, emandako maileguak direnean, era horretako eragiketak sarritan 
erabili izan direlako zergei ihes egiteko, kostu finantzario handiak sorraraziz. 
Baina, gainera, muga orokor bat ezartzen da era guztietako gastu 



 
 

 4 

finantzarioentzat, eta muga horren arabera gastu finantzarioak ezingo dira izan 
urtean sozietatearen interes, zerga, balio-galera eta amortizazioen aurreko 
mozkinaren (EBITDA) 100eko 30etik gorakoak, eta kopuru hori 200.000 eurotik 
beherakoa bada, gastu finantzarioak ezingo dira izan zifra hori baino 
handiagoak. 

Ildo beretik, neurri berri bat sortzen da, dagoeneko Pertsona Fisikoen 
Errentaren gaineko Zergarako onartua 2013ko uztailaren 17ko 5/2013 Foru 
Araua, zerga iruzurraren aurkako neurriei, kredituak kobratzeko elkarren 
laguntzari eta zergen arloko beste aldaketa batzuei buruzkoa, dela medio. 
Bertan aurreikusten zen, 2014ko urtarrilaren 1etik aurrerako ondorioekin, 
langilea kaleratzeagatik edo kargugabetzeagatik jasotako kalte-ordainen zerga 
salbuespena 180.000 eurora mugatzea. Orain, Sozietateen Mozkinen gaineko 
Zergan aurreikusten da kaleratze edo kargugabetze bakoitzari dagokion gastu 
kengarria mugatzea, era berean 180.000 eurora, tratamendu fiskal bateratua 
aplikatzeko bai kaleratzea ordaintzen duenari eta bai kobratzen duenari. 

Era berean, aktibo ibilgetu ukiezinen balio-narriaduraren kengarritasuna ere 
mugatuta geratu da. Horrela, 100eko 10ean ezarri da balio-bizitza mugagabeko 
aktiboen kengarritasuna, eta 100eko 5ean merkataritza funtsarena, benetan 
izan dezaketen balio bizitzara gehiago hurbil daitezen. Beste alde batetik, 
ezingo da deduzitu merkataritza fondo finantzarioa, aukera hori erabat 
desagertu delako kontabilitate plan orokorrean. 

Aparteko mozkinen berrinbertsioari dagokionez, tratamendua birplanteatu da, 
eta hemendik aurrera geroratze gisa tratatuko da eta ez zerga salbuespen gisa. 
Orain arte, entitateek sorrarazitako gainbalioek ez zuten tributatzen, baldin eta 
salmenta horietatik lortutako zenbatekoa berriro inbertitzen bazuten aktibo 
berrietan. Aldaketa honekin, onartzen da ibilgetu materiala eskualdatzean 
lortutako mozkinak ez integratzea, baina, hala ere, hurrengo 5 urteetan 
integratu beharko dira. Era honetan, desagertuta geratzen da, zenbateko 
salbuetsia (gainbalioa) zergadunak egiten zuen inbertsioarekin erlazionatzera 
(salmenta prezioa) behartzen ez zuen neurria, askotan injustiziak egitera 
eramaten zuelako kopuru berdina inbertituta zerga salbuespen desberdina 
lortzen zuten zergadunekin. Aldi berean, ibilgetu materialeko aktiboetatik edo 
ondasun higiezinetako inbertsioetatik lortutako mozkinak direnean bakarrik 
onartzen du geroratzea araubide berriak, ez beste entitate batzuetako 
partaidetzetakoak direnean. 

Sozietateen Mozkinen gaineko Zerga berrian pizgarri fiskalak eta enpresaren 
kapitalizazioa batera jokatzen dira. Horretarako, inbertsio eta enplegu erreserba 
berezia sortzen da: entitateek mozkinaren zati bat erreserba horretara zuzkitu 
ahal izango dute, eta zuzkidura horren 100eko 50 ez da sartuko zerga 
oinarrian. Aldi berean, erreserba hori era honetako jarduera edo inbertsioetan 
gauzatu beharko da: aktibo ez korronte berriak erosten, ikerketa eta garapen 
eta berrikuntzako jardueretan, garapen iraunkorraren aldeko jardueretan, 

enplegua sortzen, langileen gizarte aurreikuspeneko sistemei ekarpenak egiten, 
genero berdintasunerako ekintzetan edo euskara sustatzeko jardueretan. 

Figura honen helburua bikoitza da, beraz: alde batetik, sozietateen 
kapitalizazioa bultzatu nahi da funts propioen zuzkiduraren bidez, gero eta 
kaudimen handiagoko enpresa sare saneatua eduki ahal izateko. Beste aldetik, 
zuzkidura horretatik lortutako zenbatekoa Gipuzkoako gizartea eta ekonomia 
hobetzen lagunduko duten jarduera edo inbertsioetan gauzatu behar da. 

Beste alde batetik, Gipuzkoako Batzar Nagusien Ponentziaren konklusio 
txostenean adierazitakoari jarraiki, Administrazioarentzat kudeatzen zaila den, 
gizartearentzat kostu handia den eta ekonomiarentzat onura dudagarriak 
dakartzan kenkari sasi horri dagokionez, aurreko sistemaren ordez kenkari 
bikoitzeko sistema bat ezartzen da: ikerketa eta garapeneko jarduerengatik eta 
ingurumena babesteko inbertsioengatik. Zehazki, apustu garbia egiten da 
ikerketa eta garapeneko jarduerari pizgarriak emateko, eta, gainera, jabetza 
intelektualetik edo industrialetik datozen sarreren murrizketa mantentzearekin 
uztartzen da. Era horretan, I+Gn inbertitzen duten enpresentzako pizgarria 
bikoitza da eta etenik gabe eskuratzen da denboran zehar: hasteko, ikertzen 
eta garatzen ari den garaian, kenkariaren bitartez, eta, gero, garapen horren 
ondorioz patentea lortzen denean, patentea ustiatzen sortutako errenten 
tributazio txikiagoaren bitartez. 

Txosten horretan oinarrituta baita ere, kenkariak aplikatzeko epeak murriztu 
dira, eta berdin zerga oinarriak konpentsatzekoak, eta 5 urtean ezarri dira, 
preskripzio epera hurbilduz.  

Era berean, Ponentziaren iritziz "zentzurik ez duten" araubide bereziak ezabatu 
dira, hala nola, atzerriko baloreak edukitzeko entitateena, ondare sozietateena 
eta inbertsio inmobiliarioko sozietate anonimo kotizatuena (SOCIMI), zerga 
sinplifikatze aldera. Bestalde, errentamendu finantzarioko kontratuen araubide 
berezia erregimen orokorrean birkokatu da, hori baita bere kokaleku naturala. 

Kooperatibei dagokienez, tributazio eskala bat sortu da kooperatibentzat ere, 
besteek bezala modu progresiboan tributa dezaten. Bestalde, bereziki 
babestutako kooperatibentzako hobaria 100eko 30ean finkatu da. 

Foru arau honek 186 artikulu ditu 10 titulutan banatuta, 10 xedapen gehigarri, 
20 xedapen iragankor, xedapen indargabetzaile bat eta amaierako 6 xedapen: 

 

I. TITULUA ..............................................................................................................................................11 

XEDAPEN OROKORRAK.....................................................................................................................11 
1. artikulua. Izaera........................................................................................................................... 11 
2. artikulua. Aplikazio eremu subjektiboa....................................................................................... 11 
3. artikulua. Zerga ordainaraztea. .................................................................................................... 12 

4. artikulua. Zerga helbidea............................................................................................................. 13 
5. artikulua. Eragiketa bolumena..................................................................................................... 13 
6. artikulua. Eragiketak egiteko tokia.............................................................................................. 14 
7. artikulua. Itunak eta hitzarmenak. ............................................................................................... 15 

II. TITULUA.............................................................................................................................................15 

ZERGA EGITATEA................................................................................................................................15 
8. artikulua. Zerga egitatea. ............................................................................................................. 15 
9. artikulua. Errenten zenbatespena................................................................................................. 16 
10. artikulua. Errentak lortzearen presuntzioa: kontabilizatu edo aitortu gabeko ondasun eta 
eskubideak....................................................................................................................................... 16 
11. artikulua. Errentak esleitzea. ..................................................................................................... 17 

III. TITULUA ...........................................................................................................................................17 

ZERGADUNAK .......................................................................................................................................17 
12. artikulua. Zergadunak. .............................................................................................................. 17 
13. artikulua. Salbuespenak............................................................................................................. 18 

IV. TITULUA ...........................................................................................................................................19 

ZERGA OINARRIA ETA OINARRI LIKIDAGARRIA.....................................................................19 

I. KAPITULUA: KONTZEPTUA ETA ZEHAZTAPENA.....................................................................................19 
14. artikulua. Zerga oinarriaren kontzeptua eta zehaztapena........................................................... 20 
15. artikulua. Oinarri likidagarriaren kontzeptua eta zehaztapena................................................... 20 

II. KAPITULUA: BALIO ZUZENKETAK: AMORTIZAZIOAK..........................................................................20 
16. artikulua. Amortizazioak:erregela orokorrak............................................................................. 20 
17. artikulua. Amortizazio koefizienteak, metodoak eta erregela bereziak ibilgetu materialaren eta 
higiezinetako inbertsioen kasuan..................................................................................................... 21 
18. artikulua. Balio bizitza mugatua duen ibilgetu ukiezinaren amortizazioa. ................................ 25 
19 artikulua. Errentamendu finantzarioko kontratuen amortizazioa................................................ 25 
20. artikulua. Amortizazioa egitea erabilera lagatzeko beste kasu batzuetan. ................................. 27 
21. artikulua. Amortizazio askatasuna............................................................................................. 28 

III. KAPITULUA: BALIO ZUZENKETAK: NARRIADURAGATIK SORTUTAKO GALERAK, HORNIDURAK ETA 

PENTSIO PLANEN ALDEKO EKARPENAK. ..................................................................................................29 
22. artikulua.  Kredituen galerak zordunen kaudimengabezien ondoriozko narriaduragatik........... 29 
23. artikulua. Baloreen galerak narriaduragatik. ............................................................................. 30 
24. artikulua. Ibilgetu ukiezinaren balioaren galerak narriaduragatik. ............................................ 31 
26. artikulua. Arrisku eta gastuetarako hornidura. .......................................................................... 32 
27. artikulua. Gizarte aurreikuspeneko sistemen aldeko ekarpenak. ............................................... 33 

IV. KAPITULUA: GASTU JAKIN BATZUETARAKO ERREGELA BEREZIAK. ...................................................34 
28. artikulua. Gastu ez-kengarriak. ................................................................................................. 34 
29. artikulua. Finantza gastuak: partaidetzazko maileguak. ............................................................ 35 
30. artikulua. Finantza gastuak: muga............................................................................................. 35 
31. artikulua. Dohaintza eta liberalitateetatik eratorritako gastuak. ................................................ 37 
32. artikulua. Turismoko ibilgailuak, atoiak, ziklomotorrak eta motozikletak erabiltzetik 
eratorritako gastuak......................................................................................................................... 38 
33. artikulua. Itsasontzi eta aireontziak erabiltzetik eratorritako gastuak. ....................................... 40 
34. artikulua. Langilea kaleratzeagatik edo kargugabetzeagatik izandako kalteak ordaintzetik 
eratorritako gastuak......................................................................................................................... 41 

V. KAPITULUA: BALORAZIO ARAUAK .....................................................................................................41 
Lehen sekzioa. Balorazio arau orokorra eta arau bereziak. .................................... 41 

35. artikulua. Balorazio arau orokorra............................................................................................. 41 
36. artikulua. Merkatuko balioa, eta kontabilitate balioaren ordez merkatuko balioa jartzearen 
ondorioak. ....................................................................................................................................... 42 
37. artikulua. Balorazio arau bereziak kostu gabeko eskualdaketetan eta permutetan. ................... 43 
38. artikulua. Sozietate eragiketen kasuetarako balorazio arau bereziak......................................... 43 

40. artikulua. Balorazio arau bereziak: paradisu fiskaletan egoitza duten pertsona edo entitateek 

partaidetzetan. ................................................................................................................................. 54 
50. artikulua. Ezabatzea nazioarteko zergapetze bikoitza entitateetako partaidetza eskualdatzetik 
lortutako errentetan. ........................................................................................................................ 56 
51. artikulua. Establezimendu iraunkorren bidez lortutako errentak. .............................................. 58 

VII. KAPITULUA: APARTEKO MOZKINEN BERRINBERTSIOA. ....................................................................60 
52. artikulua. Aparteko mozkinak ez sartzea................................................................................... 60 
53. artikulua. Lortutako zenbatekoaren berrinbertsioa. ................................................................... 60 
54. artikulua. Zerga oinarrian sartu gabeko errenta eransteko metodoak. ....................................... 61 
55. artikulua. Inbertsioa mantentzea................................................................................................ 62 
56. artikulua. Ez-betetzeen araubidea.............................................................................................. 62 
57. artikulua. Bateraezintasunak. .................................................................................................... 62 
58. artikulua. Ez-integrazioaren aldeko aukera. .............................................................................. 62 
59. artikulua. Berrinbertsio plan bereziak. ...................................................................................... 62 

VIII. KAPITULUA: KONTABILITATE EMAITZAREN BESTE ZUZENKETA BATZUK .......................................63 
60. artikulua. Jabetza intelektual edo industrialetik datozen sarreren murrizpena........................... 63 
61. artikulua. Zergaldia amaitu, forma juridikoa eraldatu eta araubide fiskala aldatzetik eratorritako 
zuzenketak....................................................................................................................................... 63 
62. artikulua. Zerga ordainketak eragindako zuzenketak. ............................................................... 64 
63. artikulua. Aurrezki kutxen ongintza eta gizarte ekintza. ........................................................... 64 
64. artikulua. Aseguru kolektiboko kontratu jakin batzuetako erreskate eskubidea. ....................... 64 
65. artikulua. Europako nekazaritza, abeltzaintza eta arrantza politikarako laguntzak.................... 65 
66. artikulua. Esne kuota saltzearen ondorioz lortutako errentak. ................................................... 66 
67. artikulua. Basogintzako diru laguntzak. .................................................................................... 66 

IX. KAPITULUA: INBERTSIO ETA ENPLEGU ERRESERBA BEREZIA. ............................................................67 
Lehen sekzioa. Alderdi orokorrak. ......................................................................... 67 

68. artikulua. Inbertsio eta enplegu erreserba berezia.  Zerga oinarrian ez sartzea.......................... 67 
69. artikulua. Erreserba berezirako zuzkiduraren zenbatekoa. ........................................................ 67 
70. artikulua. Erreserba berezia gauzatzea. ..................................................................................... 67 
71. artikulua. Erreserba berezia kontabilizatzea eta aplikatzea. ...................................................... 69 
72. artikulua. Beharkizun formalak. ................................................................................................ 70 
73. artikulua. Ez-betetzea. ............................................................................................................... 70 
74. artikulua. Bateraezintasunak. .................................................................................................... 71 

Bigarren sekzioa. Erreserba berezia gauzatzea....................................................... 71 
75. artikulua. Erreserba berezia aktibo ez-korronte berrietako inbertsioan gauzatzea..................... 71 
76. artikulua. Erreserba berezia ikerketa eta garapen jardueretan gauzatzea................................... 72 
77. artikulua. Erreserba berezia berrikuntza jardueretan gauzatzea................................................. 72 
78. artikulua. Erreserba berezia garapen iraunkorra, ingurumenaren zaintza eta hobekuntza eta 
energia iturrien aprobetxamendu eraginkorragoa lortzera bideratutako proiektuekin loturiko 
inbertsioetan eta gastuetan. ............................................................................................................. 75 
79. artikulua.  Erreserba berezia enplegu sorreran gauzatzea. ......................................................... 76 
80. artikulua. Erreserba berezia gauzatzea enpresen gizarte aurreikuspeneko tresna gisa diharduten 
gizarte aurreikuspeneko sistemei egindako kontribuzioetan. .......................................................... 76 
81. artikulua. Erreserba berezia gauzatzea genero berdintasuna sustatzeko ekintzetan................... 78 



 
 

 8 

82. artikulua. Erreserba berezia gauzatzea enpresetan euskara sustatzera bideratutako jardueretan.
........................................................................................................................................................ 79 

X. KAPITULUA: SARRERAK ETA GASTUAK DENBORAN EGOZTEKO ETA KONTABILITATEAN JASOTZEKO 

ARAUAK. .................................................................................................................................................79 
83. artikulua. Denboran egoztea. Sarrerak eta gastuak kontabilitatean jasotzea.............................. 79 
84. artikulua. Denboran egoztea. Arau bereziak.............................................................................. 80 

XI. KAPITULUA: ZERGA OINARRI NEGATIBOEN KONPENTSAZIOA............................................................81 
85. artikulua. Zerga oinarri negatiboak konpentsatzea. ................................................................... 81 

V. TITULUA: ZERGA ZORRA .............................................................................................................82 

I. KAPITULUA: KARGA TASA, KUOTA OSOA, KUOTA LIKIDOA, KUOTA EFEKTIBOA ETA KUOTA 

DIFERENTZIALA.......................................................................................................................................82 
86. artikulua. Karga tasa.................................................................................................................. 82 
87. artikulua. Kuota osoa. ............................................................................................................... 83 
88. artikulua. Kuota likidoa............................................................................................................. 83 
89. artikulua. Kuota efektiboa. ........................................................................................................ 83 
90. artikulua. Kuota diferentziala. ................................................................................................... 84 

II. KAPITULUA: ZERGAPETZE BIKOITZA SAIHESTEKO KENKARIAK ..........................................................84 
91. artikulua. Barruko zergapetze bikoitza saihesteko kenkaria: dibidenduak. ............................... 84 
92. artikulua. Barruko zergapetze bikoitza saihesteko kenkaria: gainbalioak. ................................ 86 
93. artikulua. Nazioarteko zergapetze bikoitza saihesteko kenkaria: zergadunak jasandako zerga. 87 
94. artikulua. Nazioarteko zergapetze bikoitza saihesteko kenkaria: dibidenduak eta mozkin-
partaidetzak. .................................................................................................................................... 88 

III. KAPITULUA: HOBARIAK ....................................................................................................................89 
95. artikulua. Hobaria langileek enpresan parte hartzea bultzatzeagatik. ........................................ 89 
96. artikulua. Hobaria tokiko zerbitzu publikoak emateagatik. ....................................................... 89 

IV. KAPITULUA: JARDUERA JAKIN BATZUK SUSTATZEKO KENKARIAK. ...................................................90 
97. artikulua. Ikerketa eta garapen jardueren kenkaria. ................................................................... 90 
98. artikulua. Ikerketaren eta garapenaren kontzeptua. ................................................................... 91 
99. artikulua. Kenkaria teknologia garbietan inbertitzeagatik. ........................................................ 92 
100. artikulua. Kapitulu honetako kenkarien arau komunak. .......................................................... 93 

V. KAPITULUA: KONTURAKO ORDAINKETEN KENKARIA .........................................................................95 
101. artikulua. Atxikipenen, konturako sarreren eta ordainketa zatikatuen kenkaria ...................... 95 

VI. TITULUA: ZERGA ARAUBIDE BEREZIAK...............................................................................95 

I. KAPITULUA: DEFINIZIOA ......................................................................................................................95 
102. artikulua. Definizioa................................................................................................................ 95 

II. KAPITULUA: MIKROENPRESAK, ENPRESA TXIKIAK ETA ERTAINAK .....................................................96 
103. artikulua. Mikroenpresaren, enpresa txikiaren eta ertainaren kontzeptua................................ 96 
104. artikulua. Ibilgetu material berriaren amortizazio azkartua ..................................................... 97 
105. artikulua. Zordunen balizko kaudimengabezien ondorioz kredituen narriadurak sortutako 
galerak............................................................................................................................................. 98 
106. artikulua. Mikroenpresak: zergapetze bikoitzaren hobaria eta kenkaria.................................. 98 

III. KAPITULUA: PARTZIALKI SALBUETSITA DAUDEN ENTITATEEN ARAUBIDEA.......................................99 
107. artikulua. Errenta salbuetsiak. ................................................................................................. 99 
108. artikulua. Zerga oinarria zehaztea. ........................................................................................ 100 

IV. KAPITULUA: ESPAINIAKO ETA EUROPAKO INTERES EKONOMIKOKO TALDEAK ETA ALDI BATERAKO 

ENPRESA BATASUNAK. ..........................................................................................................................100 
109. artikulua. Espainiako interes ekonomikoko taldeak. ............................................................. 100 
110. artikulua. Europako interes ekonomikoko taldeak. ............................................................... 101 
111. artikulua. Aldi baterako enpresa batasunak. .......................................................................... 102 
112. artikulua. Egozteko irizpideak............................................................................................... 103 
113. artikulua. Bazkideen eta enpresa kideen identifikazioa. ........................................................ 103 

V. KAPITULUA. ZERGA BATERAKUNTZAREN ARAUBIDEA. ....................................................................103 
114. artikulua. Definizioa.............................................................................................................. 103 
115. artikulua. Zergaduna. ............................................................................................................ 103 
116. artikulua. Zerga baterakuntzaren araubidea aplikatzetik eratorritako zerga erantzukizunak. 104 
117. artikulua. Talde fiskalaren definizioa. Sozietate nagusia. Mendeko sozietateak. .................. 104 
118. artikulua. Sozietateak talde fiskalean sartzea edo hortik ateratzea. ....................................... 105 



 
 

 9 

119. artikulua. Zeharkako jabaria zehaztea. .................................................................................. 106 
120. artikulua Zerga baterakuntzaren araubidea aplikatzea........................................................... 106 
121. artikulua. Talde fiskalaren zerga oinarria zehaztea ............................................................... 107 
122. artikulua. Deuseztapenak. ..................................................................................................... 108 
123. artikulua. Txertaketak............................................................................................................ 108 
124. artikulua. Zerga oinarri negatiboak konpentsatzea. ............................................................... 108 
125. artikulua. Berrinbertsioa........................................................................................................ 108 
126. artikulua. Zergaldia. .............................................................................................................. 109 
127. artikulua. Talde fiskalaren kuota osoa................................................................................... 109 
128. artikulua. Talde fiskalaren kuota osoaren kenkariak eta onurak............................................ 109 
129. artikulua. Informazio betebeharrak. ...................................................................................... 109 
130. artikulua. Zerga baterakuntzaren araubidea galtzeko arrazoiak............................................. 110 
131. artikulua. Zerga baterakuntzaren araubidea galtzeak eta talde fiskala desagertzeak dakartzaten 
ondorioak. ..................................................................................................................................... 110 
132. artikulua. Talde fiskalaren aitorpena eta autolikidazioa. ....................................................... 111 

VI. KAPITULUA: BATEGITEAK, ZATIKETAK, AKTIBO EKARPENAK, BALORE TRUKEAK, ETA AKTIBO ETA 

PASIBO OSOAREN LAGAPENAK EGITEKO NAHIZ EUROPAR SOZIETATE BATEN EDO EUROPAR SOZIETATE 

KOOPERATIBO BATEN SOZIETATE HELBIDEA EUROPAR BATASUNEKO ESTATU BATETIK BESTE BATERA 

ALDATZEKO ARAUBIDE BEREZIA. ..........................................................................................................111 
133. artikulua. Definizioak............................................................................................................ 111 
134. artikulua. Eskualdaketan sortutako errenten araudia. ............................................................ 113 
135. artikulua. Eskuratutako ondasunak zerga ondorioetarako baloratzea. ................................... 114 
136. artikulua. Ekarpenaren kontraprestazio gisa jasotako akzio edo partaidetzak zerga 
ondorioetarako baloratzea. ............................................................................................................ 115 
137. artikulua. Balore trukearen zerga araubidea. ......................................................................... 115 
138. artikulua. Bazkideen tributazioa bategiteak, xurgatzeak eta zatiketa osoak zein partzialak 
gertatzen direnean. ........................................................................................................................ 116 
139. artikulua. Entitate eskualdatzailearen eta entitate eskuratzailearen kapitalean parte hartzea. 117 
140. artikulua. Zerga eskubide eta betebeharretan subrogatzea. ................................................... 118 
141. artikulua. Errentak egoztea.................................................................................................... 119 
142. artikulua. Establezimendu iraunkorren galerak. .................................................................... 119 
143. artikulua. Kontabilitate betebeharrak. ................................................................................... 119 
144. artikulua. Diruzkoak ez diren ekarpenak. .............................................................................. 120 
145. artikulua. Aktibo eta pasibo osoa lagatzea. ........................................................................... 121 
146. artikulua. Zergapetze bikoitza saihesteko arauak. ................................................................. 121 
147. artikulua Zerga araubidea aplikatzea. .................................................................................... 122 

VII. KAPITULUA: INBERTSIO KOLEKTIBOKO ERAKUNDEAK...................................................................124 
148. artikulua. Inbertsio kolektiboko erakundeek zerga ordaintzea. ............................................. 124 
149. artikulua. Inbertsio kolektiboko erakundeetako bazkide edo partaideek zerga ordaintzea. ... 125 
150. artikulua. Inbertsio kolektiboko erakundeen akzio edo partaidetzengatik kontabilizatutako 
errentak ......................................................................................................................................... 126 
151. artikulua. Paradisu fiskaltzat hartutako herrialde edo lurraldeetan eratu diren inbertsio 
kolektiboko erakundeetako bazkide edo partaideek zerga ordaintzea. .......................................... 126 

VIII. KAPITULUA: ETXEBIZITZAK ERRENTAN EMATEN DITUZTEN ENTITATEAK.....................................126 
152. artikulua. Aplikazio eremua. ................................................................................................. 127 
153. artikulua. Zerga araubidea..................................................................................................... 128 

IX. KAPITULUA: KAPITAL-ARRISKUKO SOZIETATE ETA FUNTSAK, ETA ESKUALDEKO INDUSTRIA 

GARAPENERAKO SOZIETATEAK .............................................................................................................128 
154. artikulua. Kapital-arriskuko sozietate eta funtsak.................................................................. 128 
155. artikulua. Eskualdeko industria garapenerako sozietateak. ................................................... 131 

X. KAPITULUA: MEATZARITZAREN ZERGA ARAUBIDEA ........................................................................131 
156. artikulua. Meatzaritza entitateak: amortizazio askatasuna..................................................... 131 
157. artikulua. Agortze faktorea: aplikazio eremua eta modalitateak............................................ 131 
158. artikulua. Agortze faktorea: inbertsioa. ................................................................................. 132 
159. artikulua. Agortze faktorea: beharkizunak. ........................................................................... 133 
160. artikulua. Agortze faktorea: beharkizunak ez betetzea. ......................................................... 133 

XI. KAPITULUA: HIDROKARBUROEN IKERKETA ETA USTIAPENAREN ZERGA ARAUBIDEA......................134 
161. artikulua. Hidrokarburoak miatu, ikertu eta ustiatzea............................................................ 134 
162. artikulua. Agortze faktorea: beharkizunak. ........................................................................... 134 
163. artikulua. Agortze faktorea: beharkizunak ez betetzea. ......................................................... 135 
164. artikulua. Titularitate banatua................................................................................................ 135 



 
 

 10 

165. artikulua. Inbertsio ukiezinak eta ikerketa gastuak amortizatzea. Zerga oinarri negatiboak 
konpentsatzea. ............................................................................................................................... 136 

XII. KAPITULUA: NAZIOARTEKO GARDENTASUN FISKALA ....................................................................136 
166. artikulua. Entitate ez-egoiliarrek lortutako errenta positibo jakin batzuk zerga oinarrian 
sartzea. .......................................................................................................................................... 136 

VII. TITULUA: ZERGALDIA ETA ZERGAREN SORTZAPENA.................................................141 
167. artikulua. Zergaldia. .............................................................................................................. 141 
168. artikulua. Zergaren sortzapena. ............................................................................................. 141 

VIII. TITULUA: ZERGAREN KUDEAKETA...................................................................................141 

I. KAPITULUA: ENTITATEEN AURKIBIDEA..............................................................................................141 
169. artikulua. Entitateen aurkibidea............................................................................................. 141 
170. artikulua. Entitateak aurkibidetik ateratzea. .......................................................................... 141 
171. artikulua. Lankidetzan jarduteko betebeharra........................................................................ 142 

II. KAPITULUA: AUTOLIKIDAZIOAK.......................................................................................................142 
172. artikulua. Autolikidazioa aurkezteko betebeharra. ................................................................ 142 
173. artikulua. Autolikidazioa aurkezteko epea. ........................................................................... 143 
174. artikulua. Autolikidazioa eta zerga zorraren ordainketa. ....................................................... 143 
175. artikulua. Zergaren kudeaketa, zerga administrazio batean baino gehiagotan ordaintzekotan.
...................................................................................................................................................... 144 

III. KAPITULUA: BEHIN-BEHINEKO LIKIDAZIOAK. .................................................................................144 
176. artikulua. Behin-behineko likidazioak................................................................................... 144 
177. artikulua. Ofiziozko itzulketa. ............................................................................................... 144 

IV. KAPITULUA: KONTABILITATE BETEBEHARRAK. ..............................................................................145 
178. artikulua. Kontabilitate betebeharrak. ................................................................................... 145 
179. artikulua. Borondatezko kontabilitate birbalorazioak............................................................ 145 

V. KAPITULUA: KONTURAKO ORDAINKETAK. .......................................................................................145 
180. artikulua. Atxikipenak eta konturako sarrerak....................................................................... 145 
181. artikulua. Ordainketa zatikatuak............................................................................................ 146 

VI. KAPITULUA: ADMINISTRAZIOAREN AHALMENAK............................................................................147 
182. artikulua. Administrazioak zerga oinarria zehazteko dauzkan ahalmenak. ........................... 147 
183. artikulua. Administrazioaren beste ahalmen batzuk. ............................................................. 147 
184. artikulua. Gipuzkoako Foru Aldundiak zergaren ikuskaritza lana egitea. ............................. 147 

IX. TITULUA: ZEHAPEN ARAUBIDEA...........................................................................................148 
185. artikulua. Urraketak eta zehapenak. ...................................................................................... 148 

X. TITULUA: ORDENA JURISDIKZIONALA.................................................................................149 
186. artikulua. Jurisdikzio eskuduna. ............................................................................................ 149 

XEDAPEN GEHIGARRIAK ................................................................................................................. 149 
Lehena. Araudiaren aipamenak.......................................................................................................... 149 
Bigarrena. Aktibo finantzarioen eta bestelako balore higigarrien atxikipen, eskualdaketa eta obligazio 
formalei buruzko arauak. ................................................................................................................... 149 
Hirugarrena. Lege mailako xedapenak eta lehiakortasunaren aldeko araudia betez egindako aktibo 
eskualdaketen zerga araubidea. .......................................................................................................... 150 
Laugarrena. Kanarietako Ekonomia eta Zerga Araubidea. ................................................................ 151 
Bosgarrena. Alderdi politikoei bahitutako ondasun eta eskubideak itzultzea edo konpentsatzea. ..... 152 
Seigarrena. Kreditu entitateek egindako eragiketa jakin batzuei aplikatzeko zerga araubidea........... 152 
Zazpigarrena. Ekarpenak itzuliz eta jaulkipen prima banatuz gauzatutako kapital murrizketak, 
Sozietateen Mozkinen gaineko Zergaren karga tasa orokorraren mendean ez dauden kapital 
aldakorreko inbertsio sozietateek eginak. .......................................................................................... 153 
Zortzigarrena. Ondasun higiezinen errentamendua ustiapen ekonomikotzat hartzea......................... 154 
Bederatzigarrena. Enpresa emakidadunek eraiki edo eskuratutako azpiegituretan egiten diren 
inbertsioak.......................................................................................................................................... 154 
Hamargarrena. Higiezinen merkatuetan inbertitzeko sozietate anonimo kotizatuetako bazkideen zerga 
tratamendua........................................................................................................................................ 154 

XEDAPEN IRAGANKORRAK ............................................................................................................ 155 
Lehena. Kontabilitatez kanpoko doiketak erregularizatzea. ............................................................... 155 



 
 

 11 

Bigarrena. Amortizazio askatasuna 2009an eta 2010ean eskuratutako ibilgetuko elementuen gainean.
........................................................................................................................................................... 156 
Hirugarrena. Foru arau hau indarrean jarri aurretik eskuratu edo agerian jarritako ukiezin jakin batzuk.
........................................................................................................................................................... 156 
Laugarrena. Salbuespena berrinbertitzeagatik.................................................................................... 156 
Bosgarrena. Konpentsatzeko dauden zerga oinarri negatiboak. ......................................................... 156 
Seigarrena. Kenkaririk egin gabeko zergapetze bikoitzaren kenkariak. ............................................. 157 
Zazpigarrena. Aplikatzeko dauden kenkariak. ................................................................................... 157 
Zortzigarrena. Hidrokarburoen ustiapenari lotutako elementuak amortizatzea. ................................. 158 
Bederatzigarrena. Agortze faktorearen zuzkiduretan inbertitu gabe gelditu diren saldoak. 21/1974 
Legean araututako hidrokarburoen ikerketa eta ustiapen jarduerak. .................................................. 158 
Hamargarrena. Birmoldaketa eta berrindustrializazioaren zerga onurak............................................ 158 
Hamaikagarrena. Aitorpen bateratuaren araubidea. ........................................................................... 158 
Hamabigarrena. Araubide iragankorra finantza eragiketen gaineko onuretan.................................... 158 
Hamahirugarrena. Inbertsio kolektiboko erakundeen partaidetzen zerga balioa. ............................... 159 
Hamalaugarrena. Kenkaria partaidetza kontuetako dibidenduen ezarpen bikoitzagatik. ................... 159 
Hamabosgarrena. Ondare sozietateen araubide iragankorra. Araubide orokorraren arabera tributatzea.
........................................................................................................................................................... 159 
Hamaseigarrena. Ondare sozietateak desegitea eta likidatzea............................................................ 160 
Hamazazpigarrena. Ustezko errenten egozpena................................................................................. 162 
Hemezortzigarrena. Finantza errentamenduko zenbait kontraturen zerga araubidea. ........................ 162 
Hemeretzigarrena. Ibilgailu jakin batzuen eskualdaketa. ................................................................... 162 
Hogeigarrena. Atzerriko baloreen entitate edukitzaileak: mozkinak banatzea eta partaidetza 
eskualdatzea. ...................................................................................................................................... 163 

XEDAPEN INDARGABETZAILE BAKARRA ................................................................................... 164 
AMAIERAKO XEDAPENAK............................................................................................................... 165 

Lehena. Indarrean jartzea. .................................................................................................................. 166 
Bigarrena. Gipuzkoako Lurralde Historikoaren Aurrekontuen Foru Araua gaitzea. .......................... 166 
Hirugarrena. Ahalmen arauemailea.................................................................................................... 166 
Laugarrena. 1997ko maiatzaren 22ko 2/1997 Foru Araua, Kooperatiben Zerga Araubideari buruzkoa, 
aldatzea. ............................................................................................................................................. 166 
Bosgarrena. Irabazteko asmorik gabeko entitateen zerga araubideari eta mezenasgoaren aldeko zerga 
pizgarriei buruzko Foru Araua aldatzea. ............................................................................................ 168 
Seigarrena. Pertsona Fisikoen Errentaren gaineko Zerga................................................................... 169 
Zazpigarrena. Ondare Eskualdaketen eta Egintza Juridiko Dokumentatuen gaineko Zerga. ............. 169 

 

I. TITULUA 

XEDAPEN OROKORRAK 

1. artikulua. Izaera. 

Sozietateen mozkinen gaineko zerga zuzeneko tributu bat da, izaera 
pertsonalekoa. Sozietateen eta gainerako entitate juridikoen errenta zergapetzen 
du foru arau honetan ezarritako eran. 

2. artikulua. Aplikazio eremu subjektiboa. 

1. Foru arau honetan xedatutakoa jarraian aipatzen diren zergadunei aplikatuko 
zaie: 

a) Helbide fiskala Gipuzkoan dutenei, salbu baldintza hauek betetzen 
dituztenean: 

— Aurreko ekitaldian izandako eragiketa bolumena 7 milioi eurotik gorakoa 
izatea. 

— Ekitaldi horretan, eragiketa bolumenaren 100eko 75 edo gehiago lurralde 
erkidean egitea edo, bestela, Euskal Autonomia Erkidegoan egindako eragiketa 
bolumen osoa beste bi lurralde historikoetako batean egina izatea. 

b) Helbide fiskala Araban edo Bizkaian dutenei, baldintza hauek betetzen badira: 

— Aurreko ekitaldian izandako eragiketa bolumena 7 milioi eurotik gorakoa 
izatea. 

— Ekitaldi horretan, eragiketa bolumenaren 100eko 75 edo gehiago ez egitea 
lurralde erkidean. 

— Ekitaldi horretan, Euskal Autonomia Erkidegoan egindako eragiketa bolumen 
osoa Gipuzkoan egina izatea. 

c) Helbide fiskala lurralde erkidean dutenei, baldintza hauek betetzen badira: 

— Aurreko ekitaldian izandako eragiketa bolumena 7 milioi eurotik gorakoa 
izatea. 

— Eragiketa guztiak Euskal Autonomia Erkidegoan egitea. 

— Gipuzkoan egindako eragiketa bolumena beste lurralde historikoetako 
bakoitzean egindakoa baino handiagoa izatea. 

2. Foru arau honetan xedatutakoa aplikagarria izango zaie, orobat, interes 
ekonomikoko taldeei eta aldi baterako enpresa batasunei, baldin eta haiek 
osatzen dituzten guztiak edozein lurralde historikotako foru araudiari lotuta 
badaude, eta haien zerga helbidea Gipuzkoan kokatuta badago edo, lurralde 
erkidean kokatuta egonik, Gipuzkoan egiten duten eragiketa bolumena beste 
lurralde historikoetako bakoitzean egindakoa baino handiagoa bada.  

3. Foru arau honetan talde fiskalentzat arautzen den tributazio araubidea talde 
horiei aplikatuko zaie, baldin eta nagusia den sozietateari, aurreko 1. apartatuan 
xedatutakoari jarraituta, foru arau hau aplikagarri bazaio eta, betiere, menpeko 
sozietate guztiek edozein lurralde historikotako mozkinen gaineko zergaren 
araudia aplikagarri badute. 

Ondorio horietarako, lurralde erkideko araudiari lotuta dauden sozietateak talde 
fiskaletik kanpo daudela joko da. 

3. artikulua. Zerga ordainaraztea. 

1. Zerga ordainaraztea Gipuzkoako Foru Aldundiari dagokio: 

a) Modu esklusiboan, zergadunaren helbide fiskala Gipuzkoan dagoenean eta 
zergadunak aurreko ekitaldian izan duen eragiketa bolumena 7 milioi eurotik 
gorakoa izan ez denean. 

b) Ekitaldian zehar Gipuzkoan egindako eragiketa bolumenaren arabera, baldin 
eta aurreko ekitaldiko eragiketa bolumena 7 milioi eurotik gorakoa izan bada. 

2. Talde fiskalek Gipuzkoan egindako eragiketa bolumenaren arabera ordainduko 
diote zerga Gipuzkoako Foru Aldundiari. 

Ondorio horietarako, Gipuzkoan egindako eragiketa bolumena zenbatekoa den 
kalkulatzeko, batu egingo dira talde fiskaleko sozietate bakoitzak Gipuzkoan 
egindako eragiketak, hain zuzen ere, talde barruko ezabatzeak egin baino 
lehenagokoak. 

4. artikulua. Zerga helbidea. 

 1. Zergadunen zerga helbidea haien helbide soziala izango da, bertan euren 
administrazio-kudeaketa eta negozioen zuzendaritza zentralizatuta badaude. 
Beste edozein kasutan, kudeaketa edo zuzendaritza hori non egiten den, toki hori 
hartuko da kontuan. 

Aurreko irizpideak erabilita zerga helbidea non dagoen zehazterik ez dagoenean, 
entitateen zerga helbidea Gipuzkoan dagoela joko da, baldin eta, ibilgetuaren 
baliorik handiena Euskal Autonomia Erkidegoan egonik, Gipuzkoako Lurralde 
Historikoan kokatutakoa beste bi lurralde historikoetako bakoitzean dagoena 
baino handiagoa bada. 

2. Kontrakoa frogatzen ez den bitartean, presuntzio egingo da pertsona 
juridikoen zerga helbidean ez dela aldaketarik izan, aldaketa egin aurreko edo 
ondorengo urtean batere jarduerarik egiten ez badute edo jarduera egiteari uzten 
badiote.  

5. artikulua. Eragiketa bolumena. 

 Ulertuko da zergadun batek lurralde batean zein bestean jarduten duela, bertan 
ondasun entregak edo zerbitzu prestazioak egiten dituenean ondoko artikuluan 
ezarritako irizpideei jarraikiz. 

1. Eragiketa bolumentzat hartuko da zergadunak, bere jardueraren barruan 
egindako ondasun entrega eta zerbitzu prestazioak direla-eta, ekitaldi batean 
lortutako kontraprestazioen zenbateko osoa, Balio Erantsiaren gaineko Zerga 
eta, halakorik bada, baliokidetasun-errekargua kenduta. 

2. Ekitaldian zehar lurralde bakoitzean egindako eragiketa bolumenaren 
proportzioa kalkulatzeko, ondoren datorren artikuluko arauak aplikatuko dira, eta 
proportzioa ehunekoetan adieraziko da, bi hamartarrekin biribildua.  

Aurreko ekitaldia urtebetea baino laburragoa bada, eragiketa bolumena 
kalkulatzeko, urte osoari dagokiona kalkulatuko da, ekitaldian egindako 
eragiketetatik abiatuta. 

3. Jarduera hasi berria denean, lehenengo ekitaldian egindako eragiketen 
bolumenari begiratuko zaio, eta ekitaldi hori urtebetea baino laburragoa izan 
bada, urte osoari dagokiona kalkulatuko da, ekitaldian egindako eragiketetatik 
abiatuta. Ekitaldi horretako eragiketa bolumena eta eragiketak egiteko tokia zein 
diren ezagutu arte, zergadunak jardueraren hasierako ekitaldirako aurreikusten 
dituenak hartuko dira halakotzat, ondorio guztietarako.  

4. Interes ekonomikoko taldeek eta aldi baterako enpresa batasunek bazkideei 
egotzi behar diete lurralde batean zein bestean egindako eragiketen zenbatekotik 
dagokien zatia, eta bazkideek zati hori hartu behar dute kontuan bere eragiketen 
proportzioa kalkulatzeko.  

5. Artikulu honen eta hurrengoen ondorioetarako, ondasun entregak eta zerbitzu 
prestazioak izango dira Balio Erantsiaren gaineko Zerga arautzen duen legerian 
hala definituta dauden eragiketak. 

6. artikulua. Eragiketak egiteko tokia. 

1. Zergadun batek eragiketak Gipuzkoan egiten dituela ulertuko da, baldin eta 
bertan ondasun entregak edo zerbitzu prestazioak egiten baditu jarraian aipatzen 
diren irizpideen arabera: 

A) Ondasun entregak.  

a) Ondasun higigarri gorpuzdunen entregak, Gipuzkoatik jartzen direnean 
eskuratzailearen esku.  

Ondasunak eskuratzailearen esku jartzeko garraiatu egin behar badira, entrega 
Gipuzkoan egiten dela ulertuko da igorpena edo garraiaketa hastean ondasunak 
Gipuzkoan daudenean. Erregela horrek salbuespen hauek izango ditu:  

a’) Ondasunak entrega egiten duenak eraldatu baditu, entregatutako ondasunak 
eraldatzeko azken prozesua Gipuzkoan egin denean.  

b’) Gipuzkoatik kanpo industria elementuak instalatuz egin behar diren entregak 
badira, entregak Gipuzkoan egindakotzat hartuko dira baldin eta prestatze eta 
fabrikatze lanak lurralde horretan egin badira eta instalatu edo muntatzeko 
kostua kontraprestazio osoaren 100eko 15 baino handiagoa ez bada.  

Era berean, elementu industrialen entregak Gipuzkoan instalazioren bat eginda 
gauzatzen direnean, ez dira Gipuzkoan egindakotzat hartuko elementu horien 
prestatze eta fabrikatze lanak lurralde horretatik kanpo egiten badira eta instalatu 
edo muntatzeko kostua kontraprestazio osoaren 100eko 15 baino handiagoa ez 
bada. 

b) Energia elektrikoa ekoizten dutenek egindako entregak, energia hori sortzen 
duten zentroak Gipuzkoan daudenean.  

c) Ondasun higiezinen entregak, ondasunok Gipuzkoan daudenean. 

B) Zerbitzu prestazioak.  

a) Zerbitzu prestazioak, Gipuzkoatik egiten direnean.  

b) Ondasun higiezinekin zuzenean erlazionatutako zerbitzuak aurreko letran 
xedatutakotik kanpo geratzen dira, eta Gipuzkoan egindakotzat hartuko dira 
ondasun horiek lurralde horretan kokatuta daudenean. 

c) Era berean, aseguru eta kapitalizazio eragiketak aurreko a) eta b) letretan 
xedatutakotik kanpo geratzen dira. Haiei dagokienez, aplikatzekoak izango dira 
urriaren 21eko 70/1997 Foru Dekretuak, Gipuzkoako zerga araudia zerga, 
administrazio eta gizarte alorreko neurriei buruzko abenduaren 30eko 13/1996 
Legera egokitzen duenak, Aseguru Primen gaineko Zergari dagokionez 4. 
artikuluan jasotako arauak. 

2. Aurreko 1. apartatuan xedatutakoa xedatuta ere, jarraian aipatzen diren 
eragiketak Gipuzkoan egindakotzat hartuko dira, baldin eta eragiketak egiten 
dituen zergadunak Gipuzkoan badu zerga helbidea: 

a) Nekazaritza, basogintza, abeltzaintza edo arrantzako ustiategiek edo 
arrantzontzien armadoreek egindako entregak, produktuak naturalak baldin 
badira, eraldatzeko prozesurik jasan ez baldin badute eta ustiategien edo 
armadoreen laborantza, ustiapen edo harrapaketetatik badatoz zuzenean. 

b) Garraio zerbitzuak, baita etxez aldatzeko zerbitzuak, atoi zerbitzuak eta 
garabikoak ere. 

c) Garraiobideen errentamenduak. 

3. Artikulu honetan ezarritako irizpideen arabera atzerrian egindakotzat hartzen 
diren eragiketak Gipuzkoako Foru Aldundiari egotziko zaizkio, gainerako 
eragiketetan erabiltzen den proportzio berean. 

4. Ondasun entregarik edo zerbitzu prestaziorik egiten ez duten zergadunek, 
Gipuzkoan badute zerga helbidea, Gipuzkoako Foru Aldundiari ordainduko diote 
zerga.. 

7. artikulua. Itunak eta hitzarmenak. 

Foru arau honetan jasotakoa ez da eragozpen izango Espainiako barne 
ordenamenduaren parte izatera igaro diren nazioarteko itun eta hitzarmenetan 
xedatutakoa aplikatzeko. 

II. TITULUA 

ZERGA EGITATEA 

8. artikulua. Zerga egitatea. 

1. Zergadunak errenta lortzeak eratzen du zerga egitatea, errentaren iturria edo 
jatorria edozein dela ere. 

2. Oinarriak, errentak, irabaziak edo galerak foru arau honetan ezarritakoaren 
arabera egoztea ere errenta lorpentzat joko da.  

3. Lortzen duten errenta osoarengatik izango dira zergapetuak zergadunak, 
errenta non sortu den eta ordaintzailearen egoitza non dagoen kontuan hartu 
gabe. 

9. artikulua. Errenten zenbatespena. 

Zerbitzu prestazioak eta ondasun eta eskubideen lagapenak, beren mota 
ezberdinetan, zergaren zergadunaren kontabilitatetik ondorioztatzen den 
zenbatekoan ordaindutzat joko dira. Dituen irregulartasunengatik, kontabilitateak 
ez badu islatzen zergadunaren ondare egoeraren irudi fidela, ordainketa hori 
merkatuko balioaren arabera konputatuko da, kontrakoa frogatzen denean izan 
ezik. 

10. artikulua. Errentak lortzearen presuntzioa: kontabilizatu edo aitortu 
gabeko ondasun eta eskubideak. 

1. Presuntzio egingo da ondare elementuak aitortu gabeko errenten kargura lortu 
direla, haien titulartasuna zergadunarena denean eta kontabilitate liburuetan 
erregistratuta ez daudenean.  

Presuntzio hori egitea zilegi izango da, orobat, eskurapen balioa zati batean 
ezkutatzen denean. 

2. Presuntzio egingo da kontabilitatean erregistratu gabeko ondare elementuak 
zergadunarenak direla, haien jabetza zergadunak duenean. 

3. Presuntzio egingo da aitortu gabeko errentaren zenbatekoa kontabilitate 
liburuetan erregistratu gabeko ondasun edo eskubideen eskurapen balioa dela. 
Alabaina, eskurapen balioa eskurapen hori finantzatzeko hartutako eta 
kontabilizatu gabeko zorrek gutxituko dute. Zenbateko garbiak ezingo du inola 
ere negatiboa izan. 

Eskurapen balioaren zenbatekoa bidezko agiriak aurkeztuz frogatuko da eta, hori 
ezinezkoa denean, Zergen Foru Arau Orokorrean ezarrita dauden balorazio 
erregelak aplikatuko dira. 

4. Presuntzio egingo da aitortu gabeko errentak lortu direla existitzen ez diren 
zorrak zergadunaren kontabilitate liburuetan erregistratu direnean. 

5. Aurreko apartatuetako presuntzioen ondorioz lortutako errentaren zenbatekoa 
preskribatu gabeko zergaldien arteko zaharrenari egotziko zaio, non eta 
zergadunak ez duen frogatzen zenbateko hori beste bati edo batzuei dagokiela. 

6. Edonola ere, zergadunak ez baditu ezarritako epean bete martxoaren 8ko 
2/2005 Foru Arauak, Gipuzkoako Zergen Foru Arau Orokorrak, hamaikagarren 
xedapen gehigarrian aipatzen zen informazio obligazioa, ondasun eta 
eskubideak aitortu gabeko errenten kargura eskuratu direla joko da, eta errenta 
horiek preskribatu gabeko zergaldi erregularizagarri zaharrenari egotziko zaizkio. 

Dena den, apartatu honetan xedatzen dena ez da aplikatuko, baldin eta 
zergadunak frogatzen badu bere titulartasunaren pean dauzkan ondasun edo 
eskubideok aitorturiko errenten kargura eskuratu direla edo beste zergaldi 
batzuetan eskuraturiko errentei dagozkiela, eta orduan ez zela zerga honen 
zergadun. 

7. Artikulu honetan aipatzen diren ondare elementuen balioa, behin zerga 
oinarrian sartutakoan, zerga ondorio guztietarako izango da balioduna. 

11. artikulua. Errentak esleitzea. 

1. Errentak esleitzeko araubidean dauden entitateak ez daude zerga honi lotuta. 

2. Sozietate zibilei dagozkien errentak –sozietate horiek nortasun juridikoa izan 
edo ez–, onartu gabeko herentziei, ondasun erkidegoei eta Gipuzkoako Zergei 
buruzko martxoaren 8ko 2/2005 Foru Arau Orokorraren 35.3 artikuluan aipatzen 
diren gainerako entitateei dagozkienak eta, orobat, haiek jasandako atxikipenak 
eta konturako sarrerak,  hurrenez hurren, bazkide, oinordeko, erkide edo 
partaideei esleituko zaizkie, abenduaren 29ko 10/2006 Foru Arauak, Gipuzkoako 
Pertsona Fisikoen Errentaren gaineko Zergarenak, IV. tituluaren VI. kapituluko 2. 
sekzioan ezarritakoaren arabera. 

3. Errentak esleitzeko araubidea ez zaie aplikatuko Eraldaketako Nekazaritza 
Sozietateei, eta horiek zerga honi lotuta egongo dira. 

III. TITULUA 

ZERGADUNAK 

 
12. artikulua. Zergadunak. 

1. Honako hauek izango dira Zergaren zergadunak, egoitza lurralde 
espainiarrean dutenean: 

a) Pertsona juridikoak, salbu eta foru arau honen 11. artikuluan jasotakoaren 
arabera errentak esleitzeko araubidea aplikagarri duten sozietate zibilak. 

b) Foru arau honen VI. tituluko V. kapituluan jasotako araubidearen arabera 
tributatzen duten talde fiskalak. 

c) Aldi baterako enpresa batasunak, hain zuzen ere, maiatzaren 26ko 18/1982 
Legeak, Aldi Baterako Enpresa Elkarte eta Batasunen eta Eskualdeko Industria 
Garapenerako Sozietateen zerga erregimenari buruzkoak, araututakoak. 

d) Inbertsio funtsak, Inbertsio Kolektiboko Erakundeei buruzko azaroaren 4ko 
35/2003 Legean araututakoak. 

e) Kapital-arriskuko funtsak, kapital-arriskuko entitateak eta haien sozietate 
kudeatzaileak arautzen dituen azaroaren 24ko 25/2005 Legean jasotakoak.  

f) Pentsio funtsak, hain zuzen ere, azaroaren 29ko 1/2012 Legegintzako Errege 
Dekretuan –Pentsio Plan eta Funtsak arautzen dituen Legearen Testu 
Bateginean- araututakoak. 

g) Hipoteka Merkatua arautzen duten funtsak, Hipoteka Merkatua arautzen duen 
martxoaren 25eko 2/1981 Legean jasotakoak. 

h) Titulizazio hipotekarioko funtsak, uztailaren 7ko 19/1992 Legean, higiezinetako 
inbertsio sozietate eta funtsen araubideari eta titulizazio hipotekarioko funtsei 
buruzkoan, arautuak. 

i) Aktiboen titulizazio funtsak, hain zuzen ere, apirilaren 14ko 3/1994 Legeak, 
kredituen arloko espainiar legeria Banku Koordinaziorako Bigarren Zuzentaraura 
eta finantza sistemaren beste aldaketa batzuetara egokitzeari buruzkoak, 
bosgarren xedapen gehigarriaren 2. apartatuan aipatzen dituenak. 

j) Inbertsioen bermerako funtsak, Baloreen Merkatuari buruzko uztailaren 28ko 
24/1988 Legean arautuak. 

2. Zergadunak lurralde espainiarreko egoiliartzat hartuko dira baldintza hauetako 
bat betetzen dutenean: 

a) Espainiako legeen arabera eratuta egotea. 

b) Sozietate helbidea Espainian izatea. 

c) Benetako zuzendaritzaren egoitza lurralde espainiarrean izatea. Ondorio 
horietarako, zergadunek lurralde espainiarrean izango dute benetako 
zuzendaritzaren egoitza, haien jarduera guztien zuzendaritza eta kontrola 
lurralde horretan kokatuta daudenean. 

Zerga Administrazioak zilegi izango du pentsatzea tributazio deusezeko herrialde 
edo lurralde batean, Gipuzkoako Zergei buruzko martxoaren 8ko 2/2005 Foru 
Arau Orokorraren hamargarren xedapen gehigarrian definitutakoaren arabera, 
kokatutako entitate batek, edo paradisu fiskaltzat kalifikatutakoetan kokatutakoak, 
lurralde espainiarrean duela bere egoitza, baldin eta bere aktibo nagusiak, 
zuzenean zein zeharka, lurralde espainiarrean kokatutako ondasunek edo 
lurralde horretan bete edo erabiltzen diren eskubideek eratzen badituzte edo 
bere jarduera nagusia bertan egiten bada, non eta entitate horrek ez duen 
frogatzen zuzendaritza eta benetako kudeaketa herrialde edo lurralde horretan 
gertatzen direla, eratu eta jarduteko arrazoiak ekonomiko baliodunak dituela, eta 
funtsezko arrazoi enpresarialak baloreen edo bestelako aktiboen kudeaketa 
hutsetik haratago doazela. 

3. Foru arau honetan zehar, zerga honen zergadunei sozietate edo entitate 
deituko zaie, modu laburtuan eta bereiztu gabe. 

13. artikulua. Salbuespenak. 

1. Zergatik erabat salbuetsiko dira: 

a) Lurraldeko administrazio publikoak. 

b) Aurreko letran aipatutako administrazioetako organismo autonomoak eta 
izaera bereko zuzenbide publikoko entitateak. 

c) Gizarte Segurantza kudeatzen duten entitate publikoak. 

d) Eusko Ikaskuntza-Sociedad de Estudios Vascos. 

e) Euskaltzaindia-Real Academia de la Lengua Vasca. 

f) Real Sociedad Bascongada de los Amigos del País-Euskal Herriaren 
Adiskideen Elkartea. 

g) Gordailuen Bermerako Funtsak eta Inbertsioen Bermerako Funtsak. 

h) Portu agintaritzak. 

2. Irabazi asmorik gabeko entitate eta erakundeak partzialki salbuetsita egongo 
dira, apirilaren 7ko 3/2004 Foru Arauak, irabazi asmorik gabeko entitateen zerga 
erregimenari eta mezenasgoaren aldeko zerga pizgarriei buruzkoak, II. tituluan 
ezarritakoaren arabera, titulu hori aplikagarri zaienean. 

3. Zergatik partzialki salbuetsita egongo dira, foru arau honen VI. tituluko III. 
kapituluan ezarritako eran, honako hauek: 

a) Aurreko apartatuan sartu ez diren irabazi asmorik gabeko entitate eta 
erakundeak. 

b) Kooperatiba elkarte, federazio eta konfederazioak. 

c) Elkargo profesionalak, enpresarien eta profesionalen elkarteak, ganbera 
ofizialak, arrantzaleen kofradiak, langileen sindikatuak eta alderdi politikoak. 

d) Enplegua sustatzeko funtsak, birmoldaketa eta berrindustrializazioari buruzko 
uztailaren 26ko 27/1984 Legeak 22. artikuluan jasotakoaren arabera eratu 
direnean. 

e) Gizarte Segurantzako lan istripu eta gaixotasun profesionaletarako mutuak, 
kasuan kasuko araudian jasotako beharkizunak betetzen dituztenean. 

IV. TITULUA 

ZERGA OINARRIA ETA OINARRI LIKIDAGARRIA 

I. kapitulua: kontzeptua eta zehaztapena. 

14. artikulua. Zerga oinarriaren kontzeptua eta zehaztapena. 

1. Zerga oinarria zergaldiko errentaren zenbatekoa izango da, aurreko 
zergaldietako zerga oinarri negatiboekin konpentsatua eta gutxitua, hala 
badagokio. 

2. Hiru  erregimen erabiliko dira zerga oinarria zehazteko: zuzeneko 
zenbatespena, zenbatespen objektiboa, foru arau honek hura aplikatzea 
xedatzen duenean eta, subsidiarioki, zeharkako zenbatespena, martxoaren 8ko 
2/2005 Foru Arauak, Zergen Foru Arau Orokorrak 52. artikuluan xedatutakoaren 
arabera. 

3. Zuzeneko zenbatespenaren erregimenean, zerga oinarria kalkulatuko da 
kontabilitate emaitza foru arau honetan ezarritako arauen arabera zuzenduta. 
Kontabilitate emaitza zehazteko aplikatuko dira Merkataritza Kodean, zehaztapen 
horri buruzko gainerako legeetan eta arau horiek garatzeko ematen diren 
xedapenetan ezarrita daude arauak. 

4. Zenbatespen objektiboaren erregimenean, zerga oinarria zehaztu daiteke, dela 
osorik dela zati batean, foru arau honek ezartzen dituen jarduera sektoreei zeinu, 
indize edo moduluak aplikatuta.  

15. artikulua. Oinarri likidagarriaren kontzeptua eta zehaztapena. 

Oinarri likidagarria bat etorriko da zerga oinarriarekin. 

II. kapitulua: Balio zuzenketak: Amortizazioak. 

16. artikulua. Amortizazioak:erregela orokorrak.  

1. Ibilgetu materialaren, ibilgetu ukiezinaren eta higiezinetako inbertsioen 
amortizazio kontzeptupean, elementuek funtzionamendu, erabilera, gozamen 
edo zaharkiduragatik jasaten duten benetako balio-galerari dagozkion 
zenbatekoak kengarriak izango dira. 

2. Eskurapen prezioa edo produkzio kostua izango da amortizagarria, hondar-
balioa izan ezik, halakorik bada.  

Eraikuntzen kasuan, eskurapen prezioan lurzoruaren balioari dagokion zatia ez 
da amortizagarria izango, birgaitze kostuak kanpoan utzita, halakorik bada. 
Lurzoruaren balioa ez bada ezagutzen, balio hori kalkulatuko da eskurapen 
prezioa lurzoruak eta eraikinak erosketaren urtean dituzten balio katastralen 
artean hainbanatuta. 

3. Amortizazioa elementuz elementu egingo da. Dena den, zilegi izango da 
ondare elementu baten zati bakoitza independenteki amortizatzea, baldin eta zati 
bakoitzaren kostua esanguratsua bada elementuaren kostu osoarekiko, eta 
zatiak duen balio bizitza desberdina bada elementuaren gainerako zatien aldean. 

Izaera edo erabilera maila beretsuko elementuak direnean, amortizazioa 
elementuen multzo osoaren gainean egin ahal izango da, baldin eta edozein 
unetan jakin badaiteke amortizazio metatuaren zein zati dagokion ondare 
elementu bakoitzari. 

Instalazio teknikoek amortizazio elementu bakarra osatu dezakete. 

4. Ondare elementuak euren balio bizitzaren barruan amortizatu behar dira. Balio 
bizitza hori izango da, hartutako amortizazio metodoaren arabera, balio osoa 
erabat estalita egon behar duen epealdia, hondar-balioa alde batera utzita. 
Konponketa handiekin erlazionatutako kostuak konponketa handia egin arte 
igarotako epealdian amortizatuko dira. 

Aurreko paragrafoan xedatutakoa gorabehera, itzuli beharreko aktiboen kasuan 
haien balio bizitza emakida aldia baino handiagoa bada, amortizazio 
kengarriaren urteko muga kalkulatzeko, emakida aldia hartuko da kontuan.  

Errentamendu operatiboetan, errentariak egindako inbertsioak ezin direnean 
bereizi errentatutako edo erabileran lagatako aktibotik, amortizazio kengarriaren 
urteko muga kalkulatuko da errentamendu edo lagapen kontratuaren iraupena, 
eta halakorik badago, berritze aldia, kontuan hartuta. Horretarako, baina, 
kontratuaren iraupenak, eta berritze aldiarenak, balio bizitza baino laburragoa 
izan behar dute. 

Amortizazioa egiteko, ondorengo artikuluaren 2. apartatuko taulan ageri diren 
koefizienteak aplikatzen direnean, balio bizitza ezingo da izan taulan finkatuta 
dagoen gehieneko amortizazio epea baino handiagoa. 

5. Ondare elementu berberari ezingo zaizkio aplikatu amortizazio metodo 
desberdinak, ez aldi berean eta hurrez hurren. 

6. Ibilgetuko elementuen balioa eguneratuta badago balioa eguneratzeari 
buruzko xedapenen arabera, elementu horien amortizazioa xedapen horietan 
ezarritako irizpideei jarraikiz arautuko da, haien balio bizitza amaitu arte. 
Aurrekoa hala izanik ere, kontabilitate birbalorazioak egiten badira zenbatekoa 
kontabilitate emaitzan sartzera behartzen duten legezko edo erregelamenduzko 
arauen arabera,  kasu horretan ere aplikagarria izango da ondorengo artikuluko 
7. apartatuan xedatutakoa.  

7. Bategiteetan, zatiketa erabateko zein partzialetan, kapital ekarpenetan, eta 
aktibo zein pasibo osoaren lagapenetan, lehenagoko amortizazio araubidearekin 
jarraituko da ondare elementu bakoitzerako, non eta zergadunak ez duen 
erabakitzen haiei amortizazio sistema propioa aplikatzea, eta horretarako, 
amortizazio plan bat aurkeztu beharko du. 

17. artikulua. Amortizazio koefizienteak, metodoak eta erregela bereziak 
ibilgetu materialaren eta higiezinetako inbertsioen kasuan. 

1. Ibilgetu materialaren eta higiezinetako inbertsioen balio-galera kasu hauetan 
hartuko da benetakotzat: 

a) 2. apartatuan aipatzen diren amortizazio koefizienteak aplikatzearen emaitza 
denean. 

b) 3. eta 4. apartatuetan aipatzen diren amortizazio metodoak aplikatzetik 
datorrenean. 

c) Artikulu honetako 5., 6. eta 7. apartatuetan jasotako amortizazio erregela 
bereziak aplikatzearen ondorio denean. 

d) Zergadunak aurkeztu eta zerga Administrazioak ontzat eman duen plan bati 
egokitzen zaionean. 

e) Zergadunak balio-galeraren zenbatekoa frogatzen duenean. 

2. Amortizazio koefizienteak: 

Ondare elementuak Urteko gehieneko 
koefizientea 

Gehieneko urte 
kopurua 

Etxebizitza eta bulego eraikinak, merkataritzakoak edota zerbitzu 
erabilerakoak 

%3 50 

Erabilera industrialerako eraikin eta pabiloiak %5 30 

Instalazioak %15  10 

Erabilerako industrialerako makineria %15  10 

Beste erabilera batzuetarako makineria %10 15 

Itsasontzi eta aireontziak %10 15 

Autobusak, kamioiak, furgonetak eta antzekoak %20 8 

Turismo ibilgailuak %20 8 

Moldeak, modeloak, trokelak eta matrizeak %33,33  5 

Lanabesak eta erremintak %33,33  5 

Altzariak %15 10 

Informatika ekipoak %25 6 

Alokatzeko bideo filmak %50 3 

Zehaztu gabeko beste elementu batzuk %10 15 

 Egindako zuzkidura benetako balio-galerarekin bat datorrela frogatzen den 
kasuetan izan ezik, ondare elementu bat zergaldiren batean amortizatu bada 
gutxieneko amortizazio koefizientea aplikatzetik ateratzen den zenbatekotik 
beherako kopuruan (gutxieneko amortizazio koefizientea apartatu honetan 
aipatzen diren koefizienteen gehieneko epealdiaren emaitza izango da), eta 
jarduketa horretatik gerorapen bat sortzen bada, edo tributazioa txikiagoa bada 

gutxieneko amortizazioa aplikatuta ordaindu beharko zenaren aldean, gutxieneko 
amortizazio hori hartuko da kontuan bidezko erregularizazioak egiteko. 

3. Portzentaje konstantearen arabera amortizatzeko metodoa. 

Portzentaje konstantea kalkulatzeko, koefiziente hauekin haztatu behar da 
aurreko 2. apartatuko taulan aukeratutako amortizazio alditik abiatuta lortu den 
amortizazio lineala: 

a) Elementuak bost urtetik beherako amortizazio-aldia badu: 1,5. 

b) Elementuaren amortizazio-aldia bost urtekoa edo handiagoa eta zortzi urtekoa 
baino txikiagoa bada: 2. 

c) Elementuaren amortizazio-aldia zortzi urtekoa edo handiagoa bada: 2,5. 

Ekitaldia itxi aurretik amortizatu gabe dagoen saldoa kuota lineal baten 
zenbatekoa baino txikiagoa bada, saldo hori ekitaldi horretan amortiza daiteke. 

Eraikinak, altzariak, tresnak eta erabilita eskuratzen diren ondasunak ezin dira 
amortizatu portzentaje konstantea aplikatuta. 

4. Zenbaki digituen metodoa. 

Metodo hau honako erregelen arabera aplikatuko da: 

a) Digituen batura egin behar da, eta horretarako, batu egin behar dira ondare 
elementua amortizatu behar den urteei esleitutako balio numerikoak. 

Ondorio horietarako, ondare elementua funtzionamenduan jarri den urteari 
esleitu behar zaio urtetan adierazitako amortizazio-aldiaren balio numerikoa, eta 
hurrengo urteetarako, balio horri unitate bat kendu behar zaio urtean, 
amortizazio-aldiko azken urtera iritsi arte. Azken urte horretan, balio numerikoa 
unitatea izango da. 

Amortizazio-aldia izan daiteke gehieneko epealdiaren eta, artikulu honetako 2. 
apartatuko amortizazio taularen arabera, gehieneko amortizazio koefizientetik 
ateratzen denaren arteko edozein. 

b) Eskurapen prezioa edo produkzio kostua aurreko letraren arabera lortutako 
digituen baturaz zatituko da, eta, horrela lortuko da zein den kuota digituko. 

c) Digituko kuota zergaldiari dagokion balio numerikoarekin biderkatuko da. 

Metodo hau aplikatzeak ezingo du ekarri amortizazio kuota hazkorrik. 

Eraikinak, altzariak, tresnak eta erabilita eskuratzen diren ondasunak ezin dira 
amortizatu zenbaki digituen metodoa aplikatuta. 

5. Erabilita eskuratzen diren elementuak amortizatzeko erregela bereziak. 

 Ibilgetu materialeko elementuak erabilita eskuratutakoak badira, fiskalki 
kengarria den amortizazioa kalkulatuko da aurreko 1. apartatuko amortizazio 
taulan adierazitako gehieneko koefizienteak halako bi gainditu gabe eta 
gehieneko urte kopurua erdira murriztuta. Murrizpen hori goitik kalkulatuko da, 
eta urte osoak konputatuko dira. 

Eraikinei ez zaie aplikatuko apartatu honetan xedatutakoa. 

6. Egunero lan-txanda arrunt batean baino gehiagotan erabiltzen den ibilgetu 
materiala amortizatzeko erregela bereziak.  

Horrelakoetan, gutxieneko amortizazio koefizienteei eragiketa honen emaitza 
gehitu ahal izango zaie: aurreko 2. apartatuko amortizazio taulatik lortutako 
gehieneko eta gutxieneko koefizienteen arteko diferentzia egunean lan egindako 
orduen eta zortzi orduen arteko zatiduraz biderkatzetik ateratzen den emaitza. 
Horrela lortutako emaitza izango da kasu honetan onar daitekeen gehieneko 
amortizazio koefizientea. 

Apartatu honetan xedatutakoa ez zaie aplikatuko eraikinei, garraio-elementuei, 
merkataritzako altzari eta instalazioei eta informatikako ekipoei. 

7. Ibilgetu materialeko eta inbertsio inmobiliarioetako ondare elementuetan 
egindako berritzeak, handitzeak edo hobekuntzak ibilgetuari edo inbertsioari 
atxikitzen bazaizkio, haien zenbatekoa ondare elementuen balio bizitza amaitu 
arte falta diren zergaldietan amortizatuko da. Horretarako, zergaldi bakoitzari 
egotzi behar zaio aipatutako zenbatekoari ondoko zatidura aplikatuta ateratzen 
dena: zergaldi bakoitzean ondare elementuarengatik kontabilizatutako 
amortizazioa, benetako balio-galerari dagokion heinean, zati ondare elementu 
horrek berritze, handitze edo hobetzeko lanak egin ziren zergaldiaren hasieran 
zeukan kontabilitate balioa. 

Berritu, handitu edo hobetutako ondare elementuak, eragiketa horiek egin 
aurretik aplikatzen ari zen metodoaren arabera jarraituko dira amortizatzen. 

Aurreko paragrafoan aipatutako eragiketek aktiboaren balio bizitza estimatua 
luzatzea dakartenean, balio bizitza berri hori aintzat hartu beharko da bai ondare 
elementua eta bai berritze, handitze eta hobetze lanen zenbatekoa 
amortizatzeko. 

8. Foru arau honen 32. artikuluan aipatzen diren ibilgailuen kasuan, 
amortizazioaren oinarria aterako da 32. artikulu horretan kasu bakoitzerako 
aurreikusten diren depreziazio-mugak aplikatuta, hala aplikatzea badagokio. 

9. 33. artikuluan aipatzen diren garraio-elementuen kasuan, artikulu honetan eta 
aurrekoan xedatutakoa aplikatzeko erregela hauei jarraituko zaie: 

a) 33. artikuluko 1. apartatuan aipatutako elementuengatik, ez da kopuru 
kengarririk izango amortizazio kontzeptupean. 

b) 33. artikuluko 2. apartatuan aipatzen diren elementuengatik, artikulu honetan 
ezarritako koefizienteak, metodoak eta erregela bereziak aplikatuko dira. Letra 

honetan xedatutakotik ondorioztatzen den amortizazioa konputatu egingo da 
aipatutako 2. apartatuan jasotako urteko mugaren ondorioetarako. 

c) 33. artikuluko 3. apartatuan aipatzen diren elementuengatik, artikulu honetan 
ezarritako koefizienteak, metodoak eta erregela bereziak aplikatuko dira. 

18. artikulua. Balio bizitza mugatua duen ibilgetu ukiezinaren 
amortizazioa.  

1. Balio bizitza mugatuko ibilgetu ukiezinaren balio-galera benetakoa dela joko da 
artikulu honetan xedatutakoaren arabera gertatu denean edo zergadunak 
aurkeztu eta zerga Administrazioak ontzat emandako plan bati egokitzen 
zaionean. 

2. Balio bizitza mugatua duen ibilgetu ukiezina amortizatzeko dohaintzak 
kengarriak izango dira, euren zenbatekoaren bostena urtean gainditu gabe, 
baldintza hauek betetzen direnean:  

a) Kostu bidez egindako eskurapen baten ondorio izatea. 

b) Entitate eskuratzailea eta entitate eskualdatzailea ez izatea sozietate talde 
berekoak Merkataritza Kodeak 42. artikuluan jasotako irizpideen arabera. Alde 
batera uzten dira egoitza eta urteko kontu bateratuak egiteko obligazioa. Entitate 
biak talde berekoak badira, entitate eskualdatzaileak ibilgetua eskuratzeko 
ordaindutako prezioari aplikatuko zaio kenkaria, lotu gabeko pertsona edo 
entitateetatik eskuratu duenean. 

3. Aurreko apartatuan xedatutakoa hala izanik ere, ibilgetu ukiezineko 
elementuaren balio bizitza mugatua bost urtetik beherakoa bada, balio bizitzari 
dagokion amortizazioaren zuzkidura izango da kengarria.  

4. Ibilgetu ukiezina amortizatzeko zuzkidurek aurreko 2. apartatuko baldintzak 
betetzen ez dituztenean, kengarriak izango dira baldin eta haren balio-galera 
berreskuraezinari aurre egiteko direla frogatzen bada. 

5. Aplikazio informatikoak amortizatzearren 2 eta 5 urte bitarteko epean linealki 
egiten diren zuzkidurak kengarriak izango dira. 

19 artikulua. Errentamendu finantzarioko kontratuen amortizazioa.  

1. Artikulu honetan jasotakoa aplikatuko zaie uztailaren 29ko 26/1988 Legeak, 
Kreditu Entitateen Diziplina eta Kontu-hartzailetzari buruzkoak, zazpigarren 
xedapen gehigarriaren 1. apartatuan aipatutako errentamendu finantzarioko 
kontratuei. 

Aurrekoa gorabehera, araubide hau ez zaie aplikatuko errentamendu 
finantzarioko kontratuei, foru arau honen 32. artikuluko 1. apartatuan, artikulu 
horretako 3. apartatuko bigarren paragrafoan, eta 33. artikuluko 1. eta 2. 
apartatuetan aipatutako garraio elementuak eskuratzeko balio dutenean. 

2. Aurreko apartatuan aipatutako kontratuen iraupena gutxienez 2 urtekoa izango 
da haien xedea ondasun higigarriak direnean, eta 10 urtekoa, berriz, duten xedea 
ondasun higiezinak edo establezimendu industrialak direnean. Dena den, 
abusuzko jardunak saihesteko, kontratuetan gutxieneko beste epe batzuk finkatu 
ahal izango dira erregelamendu bidez, kontratugai izan daitezkeen ondasunen 
ezaugarrien arabera. 

3. Errentamendu finantzarioaren kuotak kontratuetan adierazi behar dira, bi zati 
bereizita: batetik, entitate errentatzaileak ondasunaren kostua berreskuratzeari 
dagokion zatia, erosteko aukeraren balioa kenduta, eta bestetik, entitate horrek 
exijitutako finantza zama. Horrek guztiak ez du eragotziko bidezkoa izan 
daitekeen zeharkako karga aplikatzea. 

4. Errentamendu finantzarioaren kuotetan ondasunaren kostuaren 
berrekurapenari dagokion zatiaren urteko zenbatekoak edo berdina edo 
handiagoa izan behar du kontratuak dirauen bitartean. 

5. Nolanahi ere, entitate errentatzaileari ordaindutako zama finantzarioa gastu 
kengarritzat hartuko da zerga ondorioetarako.  

Dena den, foru arau honen 32. artikuluko 2. apartatuan aipatzen diren 
ibilgailuetatik eratorritako finantza gastuak konputatu egingo dira artikulu horretan 
aipatzen den erabilera kontzeptupean jarritako mugaren ondorioetarako. 

6. Berdin gertatuko da errentamendu finantzarioaren kuota ordainduetan 
ondasunaren kostuaren berreskurapenari dagokion zatiarekin, kontratuaren 
xedea da lurrak, orubeak eta beste aktibo ez-amortizagarri batzuk direnean izan 
ezik. Baldintza hori eragiketak hartzen duen ondasunaren zati batean bakarrik 
gertatzen bada, amortiza daitezkeen elementuei dagokien proportzioa soilik 
izango da kengarria, eta proportzio hori berezita adierazi beharko da kontratuan. 

Aurreko paragrafoaren arabera kengarritzat har daitekeen zenbatekoak ezingo 
du gainditu ondasunaren kostuari foru arau honen 17. artikuluan jasotakoaren 
ondorioz aintzat hartu beharreko amortizazio koefizientearen bikoitza aplikatuta 
ateratzen den emaitza. Soberakina hurrengo zergaldietan kendu ahal izango da, 
betiere muga hori errespetatuz. Aipatutako muga kalkulatzeko, kontuan hartuko 
da zein unetan jarri den ondasuna funtzionatzeko moduan. 

VI. tituluaren II. kapituluan aipatzen diren zergadunen kasuan, foru arau honen 
17. artikuluan xedatutakoa aplikatzetik ateratzen den amortizazio koefizientearen 
bikoitza bider 1,5 egitearen emaitza aplikatuko zaio ondasunaren kostuari, 
eraikinen kasuan izan ezik. 

Foru arau honen 32. artikuluko 2. apartatuan eta 3. apartatuko lehen paragrafoan 
aipatutako ibilgailuen kasuan, aurreko bi paragrafoetan jasotakoa aplikatzekoa 
izango da, bakar-bakarrik, ondasunaren kostuaren berreskuratze zatiari 
dagokionez, aipatutako apartatuetan aurreikusitako depreziazio muga gainditzen 
ez duenean. 

7. Aurreko apartatuan aipatu diren kopuruen kenkaria aplikatzeko, ez da 
beharrezkoa izango kopuru horiek galera-irabazien kontuan kontabilitatzea. 

8. Aktiboak artikulu honetan jasotako baldintzak betetzen dituen errentamendu 
finantzario baten bidez eskuratzen dituzten zergadunek aukera dezakete artikulu 
honetan araututakoa ez aplikatzea. Hala eginez gero, hurrengo artikuluan 
jasotako arau orokorrei edo haiei aplikagarri zaien zerga araubide berezian 
ezarritako arauei jarraituz kalkulatutako amortizazio kuoten pareko zenbatekoa 
izango da kengarria. 

9. Entitate errentariek zilegi izango dute Ogasun eta Finantza Departamentuko 
foru diputatuari jakinaraztea, erregelamenduz ezarriko den eran, artikulu 
honetako 6. apartatuan aipatzen den momentua eta aktiboaren eraikuntzaren 
benetako hasiera bat datozela. Horretarako, baina, ezinbestekoa izango da 
baldintza hauek aldi berean betetzea: 

a) Aktiboak errentamendu finantzarioko kontratu bati lotuta dauden ibilgetu 
materialeko elementuak izatea, eta kontratu horren kuotak modu nabarmenean 
ordaintzea aktiboaren eraikuntza amaitu baino lehen. 

b) Gutxienez 12 hilabete behar izatea aktibo horiek eraikitzeko. 

c) Teknika eta diseinu aldetik, aktiboek ezaugarri bereziak izatea eta seriean 
egindako produkzioekin lotuta ez egotea. 

10. Ondasuna galtzen bada edo behin betiko erabili gabe geratuz gero 
zergadunari egotzi ezin zaion eta behar bezala frogatu beharko den arrazoiren 
batengatik, errentariaren zerga oinarrian ez da sartuko ondasunaren kostuaren 
berreskurapena dela-eta kendutako kopuruaren eta haren kontabilitate 
amortizazioaren arteko diferentzia. 

20. artikulua. Amortizazioa egitea erabilera lagatzeko beste kasu 
batzuetan. 

1. Erabilera lagatzen bada aktiboak erosteko edo lagapena berritzeko 
aukerarekin, eta lagapenak ez baditu betetzen aurreko artikuluan ezarritako 
beharkizunak, arrazoizko zalantzarik gabe ulertuko da aukera bat edo bestea 
erabiliko dela, besteak beste, baldin eta aukera hori erabiltzeko ordaindu behar 
den zenbatekoa txikiagoa bada aktiboaren baliotik aktibo horri lagapenaren 
iraupen denboran legozkiokeen gehieneko amortizazio kuoten batura kenduz 
gero lortzen den zenbatekoa baino. Horrelako kasuak artikulu honetan 
xedatutakoaren arabera zergapetuko dira. 

2. Aurreko artikuluko baldintzak betetzen ez dituzten errentamendu finantzarioko 
kontratuetan, erosteko aukera izan edo ez,  lagatako aktiboei 16. artikuluko 1. 
apartatuan jasotakoaren arabera dagozkien amortizazio kuoten zenbatekoa 
kengarria izango da entitate lagapen-hartzailearentzat.  

Zama finantzario osoa sortzapen irizpidea aplikatuta banatuko da 
errentamenduaren epealdian zehar.  

3. Artikulu honetan aipatzen diren aktiboentzat amortizazio askatasuna ere erabili 
ahal izango da hurrengo artikuluan jasotzen diren kasuetan. 

4. Aktibo hori, aurretik, lagapen-hartzaileak eskualdatu badio lagatzaileari, 
orduan eragiketa hori finantziazio metodotzat hartuko da, eta lagatzaileak 
eskualdaketaren aurreko baldintza berberetan eta balio berberaren gainean 
jarraituko du hura amortizatzen. 

21. artikulua. Amortizazio askatasuna.  

1. Askatasunez amortizatu ahal izango dira, funtzionamenduan jartzen direnetik 
eta euren balio bizitzan zehar, honako hauek: 

a) Ibilgetu materialeko eta ukiezineko elementuak, haien balio unitarioa 600 
eurotik gorakoa ez denean. Amortizazio hau egin ahal izango da, ibilgetuko 
elementuak eskuratzeko data zeinahi dela ere. 

b) Meatzaritzako aktiboak, foru arau honen 154. artikuluan jasotakoaren arabera. 

c) Ibilgetu material eta ukiezineko elementuak, eraikinak izan ezik, ikerketa eta 
garapen jarduerei atxikita daudenean. 

Eraikinak zati berdinetan amortizatu ahal izango dira, hamar urtez, ikerketa eta 
garapen jarduerei atxikita dauden zatian. 

d) Ibilgetu ukiezin moduan aktibatu diren ikerketa eta garapen gastuak, 
amortizazio askatasuna duten elementuen amortizazioak kanpoan utzita. 

e) Nekazaritzako ustiategiak modernizatzeari buruzko uztailaren 4ko 19/1995 
Legean xedatutakoaren arabera lehentasunezko ustiategi elkartuen kalifikazioa 
duten entitateen ibilgetu material eta ukiezineko elementuak, baldin eta 
elementuok eskuratu badira entitatea lehentasunezko ustiategiaren kalifikazioa 
jaso ondorengo lehen bost urteetan. 

f) Ibilgetu materialeko elementu berriak, baldin eta enpresak egiten duen 
jardueraren eragin kutsagarria gutxitu eta zuzentzearekin zuzenean lotuta 
badaude. 

g) Lurzoru kutsatuen garbiketarekin zuzeneko lotura duten ibilgetu material eta 
ukiezineko elementuak, Euskal Autonomia Erkidegoko organismo ofizialek onartu 
dituzten proiektuetarako badira. 

2. Aurreko f) eta g) letretan aipatutako amortizazio askatasuna aplikatzea 
zergadunak eskatu behar du, eta zerga Administrazioak onartu behar du hura, 
gaian eskudun diren organoek txostena aurkeztu ondoren. 

3. Foru arau honen 32. artikuluan aipatzen diren ibilgailuen kasuan, aurreko 1. 
apartatuko amortizazio askatasuna aplikagarria izango da, soil-soilik, 32. 
artikuluko 2. apartatuan, 3. apartatuko lehen paragrafoan eta 5. apartatuan 
aipatzen diren ibilgailuei dagokienez. Horrelako kasuetan, apartatu horietan 
ezarritako mugak errespetatu beharko dira. 

4. 33. artikuluan aipatzen diren garraio-elementuen kasuan, aurreko 1. 
apartatuko amortizazio askatasuna aplikagarria izango da, soil-soilik, 33. 
artikuluko 3. apartatuan aipatzen diren elementuei dagokienez.  

5. Amortizazio askatasunari aplikatutako zenbatekoek zerga oinarria handituko 
dute, askatasun hori gozatu duten elementuak amortizatzen, eskualdatzen edo 
desatxikitzen badira. 

6. Zergadunek aldatu dezakete amortizazio askatasunari dagokionez zergaren 
autolikidazioan egindako aukera, behin zerga aitortzeko borondatezko epea 
amaitu ondoren, eta, betiere, Zerga Administrazioak aurretik errekerimenduren 
bat egin ez badu. 

III. kapitulua: Balio zuzenketak: narriaduragatik sortutako 
galerak, hornidurak eta pentsio planen aldeko ekarpenak. 

22. artikulua.  Kredituen galerak zordunen kaudimengabezien ondoriozko 
narriaduragatik.  

1. Zordunen balizko kaudimengabezien ondoriozko narriaduragatik izandako 
kreditu galerak kengarriak izango dira, baldin eta zergaren sortzapenaren unean 
zirkunstantzia hauetako bat gertatzen bada:  

a) Obligazioaren mugaegunetik 6 hilabete igaro izana. 

b) Zorduna konkurtso egoeran izatea. 

c) Zorduna edo, zordun hori entitate bat bada, administratzaile edo 
ordezkarietakoren bat ondasunak ostentzeagatik auziperatuta egotea.  

d) Obligazioak epaile bidez eskatuak izatea, edo auzi judizial edo arbitrajezko 
jardunbidean egotea eta, kobratzeko, horien ebazpena behar izatea. 

2. Jarraian aipatuko diren kredituen galerak ez dira hartuko kengarritzat, salbu 
horien existentziaren edo zenbatekoaren gaineko arbitrajezko jardunbide batean 
edo epailearen jardunbide batean badaude: 

a) Zuzenbide publikoko entitateek zor edo fidantzatu dituztenak. 

b) Kreditu entitateek edo elkarren bermerako sozietateek fidantzatuak. 

c) Eskubide errealez, jabariaren erreserbarako itunaz edo atxikipen eskubideez 
bermatuak, baldin eta bermea galdu edo depreziatu ez bada. 

d) Kreditu edo kauzioko aseguru-kontratu baten bidez bermatuak. 

e) Espresuki berritu edo luzatu direnak. 

3. Orobat, ez dira kengarritzat hartuko hartzekodunarekin lotutako pertsona edo 
entitateen balizko kaudimengabezien ondorioz kredituen narriaduragatik 

eragindako galerak ere, salbu epaileak kaudimengabezia deklaratua badu; 
halaber, bezero eta zordunen kaudimengabezia arriskuaren estimazio 
orokorretan oinarritutako galerak ere ez dira hartuko kengarritzat4. Finantza 
entitateei dagokienez, Espainiako Bankuaren araudia erabiliko da, salbu 
Gipuzkoako Foru Aldundiak berariaz erabakitzen duen kasuetan. Erregelamendu 
bidez zehaztu ahal izango da zer baldintza bete behar diren, zordun multzo jakin 
baten egoeraren arabera, haiek kaudimengabe deklaratzeko. 

23. artikulua. Baloreen galerak narriaduragatik.  

1. Merkatu arautu batean kotizatzen ez duten entitateen kapitaleko partaidetza 
adierazten duten baloreei dagokienez, haien narriadurak eragindako galerengatik 
egiten den kenkaria ezin izango da izan honako hau baino handiagoa: 
ekitaldiaren hasierako funts propioen eta ekitaldiaren amaierako funts propioen 
arteko diferentzia, betiere partaidetzaren proportzioan; kalkulu horretarako, 
kontuan izango dira ekitaldian zehar egindako ekarpenak edo ekarpen itzulketak. 
Irizpide bera aplikatuko da taldeko entitateetako, talde anitzeko entitateetako eta 
entitate elkartuetako kapitaleko partaidetzetan, merkataritza legeriak zehazten 
dituen terminoetan.  

Diferentzia hori kalkulatzeko, ekitaldiaren amaierako balioak erabiliko dira, 
betiere organo eskudunak formulatutako edo onartutako balantzeetan jasota 
badaude. 

2. Aurreko apartatuan jasotakoa gorabehera, entitate horien kapitalean dagoen 
partaidetza portzentajea gutxienez 100eko 5 denean, kenkari horrek ezingo du 
gainditu partaidetza horien erosketa prezioaren eta entitate partaidetuaren 
ondare garbiaren arteko diferentzia, betiere partaidetzaren proportzioan eta 
balorazioaren egunean dauden gainbalio tazituekin zuzenduta. 

Balio hori zehazteko, eta enpresak aldi berean beste enpresa batean parte 
hartzen badu, kontuan hartu beharko da zer ondare garbi ateratzen den urteko 
kontu bateratuetatik, Merkataritza Kodean eta berau garatzen duten arauetan 
jasota dauden irizpideak aplikatuta. 

3. Ez dira kengarriak izango paradisu fiskaltzat hartutako herrialde edo 
lurraldeetan egoitza duten entitateetako partaidetzen narriadurak eragindako 
galerak. Kengarriak izango dira, ordea, baldin eta entitate horiek beren kontuak 
partaidetzaren entitate titularraren kontuekin bateratzen badituzte Merkataritza 
Kodearen 42. artikuluak adierazten duen moduan, edo entitate horiek Europar 
Batasuneko estatu batean badute egoitza, eta zergadunak frogatzen badu 
enpresaren sorrera eta jarduera baliozko arrazoi ekonomikoetan oinarritzen 
direla eta enpresa jarduerak egiten direla bertan.  

4. Kengarriak izango dira merkatu arautuetan kotizaziora onartutako zorrei 
dagozkien baloreen narriadurak sortutako galerak, muga betekin: zergadunak 
dituen balore horiek zergaldiaren barruan eragin duten galera osoa, balio 
aldakuntza positiboak eta negatiboak zenbatuta. 

Baloreek narriaduragatik dituzten galerak ez dira kengarritzat hartuko, baldin eta 
baloreak, itzulketa balio jakin bat izanik, merkatu arautuetako kotizaziora onartuta 
ez badaude, edo paradisu fiskaltzat hartutako herrialde edo lurraldeetako 
merkatu arautuetan badaude onartuta kotizaziora. 

24. artikulua. Ibilgetu ukiezinaren balioaren galerak narriaduragatik. 

1. Kengarria izango da merkataritza funtsetako ibilgetu ukiezinaren jatorrizko 
eskurapen prezioa, urtean zenbatekoaren 100eko 5eko mugarekin. Horretarako, 
baldintza hauek bete behar dira:    

a) Kostu bidez egindako eskurapen baten ondorioz agerian jartzea.  

b) Entitate eskuratzailea eta entitate eskualdatzailea ez izatea sozietate talde 
berekoak Merkataritza Kodearen 42. artikuluak ezarritako irizpideen arabera, 
dena delakoa egoitza eta urtero kontu bateratuak formulatzera behartuta egon 
edo ez. Bi entitateak talde berekoak badira, kenkaria entitate eskualdatzaileak 
ordaindu zuen merkataritza funtsaren prezioaren arabera ezarriko da, betiere 
entitate horrek bere garaian harekiko loturatik gabeko pertsonei edo entitateei 
eskuratu bazien ibilbide ukiezina.  

c) Erreserba erabiltezin bat zuzkitzea merkataritza legeriari jarraikiz. Erreserba 
hori ezin izan bada zuzkitu, kenkaria egiteko, erreserba hori hurrengo 
ekitaldietako lehenengo mozkinen kontura zuzkitu beharko da.  

Aurreko a) eta b) letretan jasotako baldintzak betetzen ez badira, merkataritza 
funtsaren balioaren narriaduragatik eragindako galerak kengarriak izango dira, 
bakarrik frogatu badaitezke.  

2. Kengarria izango da, zenbatekoaren 100eko 10 gehienez urtean, balio-bizitza 
mugagabea duen ibilgetu ukiezina, betiere aurreko apartatuko a) eta b) letretako 
baldintzak betetzen badira.  

Bestela, balio-bizitza mugagabea duen ibilgetu ukiezinaren balioari dagokionez, 
narriaduragatik eragindako galerak bakarrik izango dira kengarriak, betiere 
kreditatzen badira.  

3. Artikulu honetan jasotako kenkariak, salbu 1. eta 2. apartatuetako azken 
paragrafoan araututakoak, ez daude galera-irabazien kontuan kontabilitate 
egozpena egitearen baldintzapean.  

4. Artikulu honetan xedatutakoaren arabera kendutako kopuruek –salbu 1. eta 2. 
apartatuetako azken paragrafoari jarraituz kendutakoak– zerga oinarria gehituko 
dute, kenkari horiek egiteko eskubidea sortu duten aktibo ukiezinen balio 
zuzenketa edo eskualdaketa dela-eta.  

25. artikulua. Funts editorialen, fonografikoen edo ikus-entzunezkoen 
galerak narriaduragatik. 

Kengarriak izango dira narriaduragatik ekoizpen jarduera egiten duten entitateen 
funts editorialen, fonografikoen edo ikus-entzunezkoek izandako galerak, dena 
delako ekoizpenak merkatuan bi urte eman ondoren.   

Narriadura frogatuz gero, epe hori igaro aurretik ere kengarriak izan daitezke.  

26. artikulua. Arrisku eta gastuetarako hornidura. 

1. Gastu hauek ez dira izango kengarriak:  

a) Obligazio inplizitu edo tazituetatik eratorritakoak.  

b) Langileen aldeko epe luzeko ordainsariei lotutakoak, ondorengo artikuluan 
xedatutakoa eragotzi gabe. 

c) Ondare tresnetan oinarritutako ordainketei dagozkien langileria gastuak, baldin 
eta langileei ordaintzeko formula gisa erabiltzen badira, esku-dirutan ordaindu 
edo tresna horiek eman. 

d) Kontratuak betetzearen ondoriozko kostuetako gastuak, hain zuzen horien 
truke espero diren diru onuretatik gorakoak.   

e) Berregituraketetatik eratorritako gastuak, salbu legezko eta kontratuzko 
obligazioei, eta ez tazitu hutsei, lotuta badaude.  

f) Salmenta itzulketen arriskuaren inguruko gastuak.  

2. Ingurumen jardueren ondoriozko gastuak kengarriak izango dira, baldin eta 
zergadunak formulatutako eta Zerga Administrazioak onartutako plan batekoak 
badira.  

3. Aurreko bi apartatuei jarraikiz fiskalki kengarri izan ez diren gastuak hornidura 
bere xedera aplikatzen den zergaldiko zerga oinarriak sartuko dira.  

4. Entitate aseguratzaileek egindako hornidura teknikoei lotuta dauden gastuak 
araudi aplikagarriak ezarritako gutxieneko kopuruen zenbatekoetaraino izango 
dira kengarriak. Muga berarekin, zerga oinarria zehazteko, kengarria izango da 
egonkortze erreserbarako zuzkiduraren zenbatekoa ekitaldian, baita galera-
irabazien kontuan sartu ez bada ere. Erreserba horren edozein aplikazio, hori 
gertatzen zergaldiko zerga oinarrian sartuko da. 

Kobratzeko dauden prima edo kuoten narriaduragatiko zuzenketak bateraezinak 
izango dira, saldo berberetarako, kredituek zordunen balizko kaudimengabezien 
ondorioz narriaduragatik izandako galerekin.  

5. Kengarriak izango dira elkarren bermerako sozietateek galera-irabazien 
kontuaren kargura egindako hornidura teknikoei lotuta dauden gastuak, harik eta 
aipatutako funts hori 1994ko martxoaren 11ko 1/1994 Legeak, elkarrekiko 
bermerako sozietateen araubide juridikoari buruzkoak, 9. artikuluan zehaztutako 
gutxieneko kopurura iristen den arte. Derrigorrezko kopuruetatik gorako 
zuzkiduren 100eko 75 izango dira kengarriak.  

Ez dira sartuko zerga oinarrian ez herri administrazioek elkarren bermerako 
sozietateei emandako diru laguntzak eta ez diru laguntza horietatik eratortzen 
diren errentak, betiere batzuk eta besteak hornidura teknikoek funtsera 
bideratzen badira.  

Apartatu honetan jasotakoa birfinantzamendu sozietateei ere aplikatuko zaie, 
1994ko martxoaren 11ko 1/1994 Legeak, elkarren bermerako sozietateen 
araubide juridikoari buruzkoak, 11. artikuluan jasotakoaren arabera derrigorrez 
haien xede soziala barne hartu behar duten jarduerei dagokienez.  

6. Konponketa eta berrikuspen bermeen arriskuei atxikitako gastuei dagokienez, 
muga honetaraino izango dira kengarriak: horniduraren saldo jakin bat zehazteko 
behar den zenbatekoraino. Saldo hori ez da handiagoa izango zergaldia 
amaitzean bizirik dauden bermeen salmentei portzentaje jakin bat ezarrita lortzen 
den emaitza baino. Portzentaje hori lortzeko, zergaldian bertan eta aurreko bi 
zergaldietan izandako bermeei aurre egiteko egindako gastuek zergaldi horietan 
egindako salmenta bermedunekiko zehazten duten proportzioa hartuko da.  

Aurreko paragrafoan xedatutakoa salmenta itzulketen gastu gehigarriak 
estaltzeko zuzkidurei ere aplikatuko zaie.  

Entitate sortu berriei, jarduera berriak hasten dituzten entitateei edo hiru zergaldi 
igaro aurretik jarduerak berriro hasi duten entitateei dagokienez, apartatu 
honetako lehen paragrafoan ezarritako portzentajea hauxe izango da: entitateak 
jarduera izan duen zergaldiari edo zergaldiei egoztekoak zaizkien gastuei eta 
salmentei dagokienez ateratzen den  portzentajea. 

7. Ez dira izango kengarriak hornidura ez-kengarrien balioen eguneratzeengatik 
sortzen diren doiketetatik eratorritako finantza gastuak. 

27. artikulua. Gizarte aurreikuspeneko sistemen aldeko ekarpenak. 

1. Foru arau honetako 26. artikuluko 1. apartatuaren b) letran xedatutakoa 
gorabehera, kengarriak izango dira 2002ko azaroaren 29ko 1/2002 Errege 
Dekretu Legegileak, Pentsio Plan eta Funtsei buruzko Legearen testu bateratua 
onartzen duenak, arautzen dituen pentsio planen sustatzaileek egindako 
kontribuzioak eta, orobat, bazkide babesleek borondatezko gizarte 
aurreikuspeneko entitateei egindako ekarpenak.  

Kontribuzio edo ekarpen horiek behar den proportzioan egotziko zaizkio partaide, 
aseguratu edo bazkide oso edo arrunt bakoitzari, Pentsio Plan eta Funtsei 
buruzko Legearen Testu Bateratuak 5. artikuluko 3. apartatuko c) letran 
jasotakoa aplikatzeagatik aparteko izaeraz egindakoak kanpoan utzita.  

2. Era berean, pentsio planetan jasotakoen antzeko kontingentziak estaltzeko 
egiten diren kontribuzioak ere kengarriak izango dira, baldintza hauek betetzen 
direnean:  

a) Prestazioak lotzen zaizkien pertsonei egoztea zergen ondorioetarako.  

b) Geroko prestazioak jasotzeko eskubidea atzera egiteko aukerarik gabe 
eskualdatzea.  

c) Kontribuzio horiei dagozkien baliabideen titulartasuna eta kudeaketa 
eskualdatzea.  

3. Era berean, Europako Parlamentuak eta bertako Kontseiluak 2003ko 
ekainaren 3an enpleguko pentsio funtsen jarduerei eta ikuskapenari buruz 
emandako 2003/41/EE Zuzentarauan aurreikusitako enpresa sustatzaileek egiten 
dituzten kontribuzioak kengarriak izango dira, betiere aurreko apartatuan 
aurreikusitako baldintzak betetzen badira eta Pentsio Plan eta Funtsei buruzko 
Legearen testu bateratuaren 8. artikuluko 6. apartatuan jasotako kontingentziak 
badira estaltzen direnak. 

IV. kapitulua: Gastu jakin batzuetarako erregela bereziak. 

28. artikulua. Gastu ez-kengarriak.  

Honako gastu hauek ez dira hartuko fiskalki kengarritzat: 

a) Funts propioen ordainsari bat direnak. 

b) Zergaldian sortutako finantza gastuak, taldeko entitateekiko zorretatik 
eratorriak Merkataritza Kodearen 42. artikuluan ezarritako irizpideei jarraikiz, 
egoitza eta urteko kontu bateratuak formulatu beharra gorabehera, baldin eta zor 
horiek helburu hauetako batera bideratzen badira: 

- Taldeko beste entitate batzuei beste edozein entitateren kapitaleko edo funts 
propioetako partaidetzak erostea. 

- Taldeko beste entitate batzuetako kapitalean edo funts propioetan ekarpenak 
egitea. 

Hala ere, letra honetan aipatutako finantza gastuak kengarriak izango dira, baldin 
eta zergadunak frogatzen badu badirela balioko beste arrazoi ekonomiko batzuk 
eragiketa horiek egiteko.  

c) Sozietateen Mozkinen gaineko Zergaren kontabilizaziotik eratorritakoak. 
Kontabilizazio horretatik eratorritakoak ez dira hartuko sarreratzat. 

d) Zigor eta administrazio arloko isun eta zehapenak, aurretiazko 
errekerimendurik gabeko epez kanpoko aitorpenen errekarguak eta epealdi 
exekutiboko errekarguak. 

e) Jokoan izandako galerak. 

f) Dohaintzak eta liberalitateak, foru arau honetako 31. artikuluan xedatutakoa 
eragotzi gabe. 

g) Pentsio Plan eta Funtsen Legearen Testu Bateratuak eta borondatezko gizarte 
aurreikuspeneko entitateen zerga araudiari buruzko foru arauek jasotako 

kontingentzien berdinak edo antzekoak estaltzeko horniduretarako edo barne 
funtsetarako zuzkidurak. 

h) Paradisu fiskaltzat hartutako herrialde edo lurraldeetan egoitza duten pertsona 
edo entitateekin zuzenean edo zeharka egindako eragiketei dagozkien 
zerbitzuen gastuak, edo haietan egoitza duten pertsona edo entitateen bitartez 
ordaintzen diren gastuak, salbu zergadunak frogatzen badu gastua benetan 
egindako eragiketa edo transakzio bati dagokiola. 

Nazioarteko gardentasun fiskaleko araubidea, foru arau honetako 166. artikuluan 
arautua, ez zaie aplikatuko fiskalki ez-kengarritzat hartutako gastuen errentei. 

i) 2012ko urriaren 29ko 7/2012 Legearen 7. artikuluan eskudiruzko ordainketez 
xedatzen dena hausten duten eragiketetatik eratorritako gastuak. Lege horrek 
aurrekontuen araudia aldatu eta finantza araudia egokitzen du, iruzurraren 
kontrako prebentzio ekintzak eta iruzurraren kontra borrokatzeko ekintzak 
areagotzearren. 

j) Eroskeria. 

29. artikulua. Finantza gastuak: partaidetzazko maileguak. 

 1. Foru arau honetako 28. artikuluko a) letran jasotakoa jasota ere, kengarriak 
izango dira 1996ko ekainaren 7ko 7/1996 Errege Dekretu Legeak, zerga eta 
sustapen alorreko premiazko neurriei eta jarduera ekonomikoaren liberalizazioari 
buruzkoak, 20. artikuluaren lehen apartatuan jarritako baldintzak betetzen dituen 
partaidetza mailegu batean sortutako interesak, finkoak izan edo aldakorrak izan. 

2. Partaidetzazko mailegu horietatik sortutako interesak ere, finkoak eta 
aldakorrak, kontuan hartuko dira ondorengo artikuluan jarritako mugari 
dagokionez.  

3. Partaidetzazko mailegu horietatik sortutako interesei, hala finkoei nola 
aldakorrei, foru arau honetako 28. artikuluko b) letran xedatutakoa ere aplikatuko 
zaie, hala badagokie. 

30. artikulua. Finantza gastuak: muga.  

1. Finantza gastuak ez dira izango kengarriak interesen, zergen, balio-galeren 
eta amortizazioen aurreko mozkinen (aurrerantzean EBITDA) 100eko 30eko 
mugarekin edo 200.000 euroko mugarekin, honako arau hauei jarraikiz: 

a) EBITDAren 100eko 30 hori 200.000 euro edo gutxiago bada, finantza gastu 
garbiak kengarriak izango dira, gehienez 200.000 euroraino. 

b) Bestela, finantza gastu garbiak EBITDAren 100eko 30eraino izango dira 
kengarriak. 

Horretarako, finantza gastu garbitzat hartuko da finantza gastuek hirugarrengoei 
zergaldian sortutako kapital propioak lagatzetik eratorritako sarreren aldean 

agertzen duten soberakina, kanpoan utzita 28. artikuluko b) letran aipatutako 
gastuak. 

2. Kenkaririk izan ez duten finantza gastu garbiak ondorengo lehen 5 urteetan 
amaitzen diren zergaldietan kendu ahal izango dira, dena delako zergaldiko 
gainerakoekin batera, eta gehienez aurreko apartatuan jarritako mugaraino. 

Horretarako, zergaldiko finantza gastu garbiak kenduko dira lehenik, eta muga 
gainditu ezean, aurreko zergaldietako finantza gastu garbiak kenduko dira, harik 
eta batera hartuta mugara iritsi arte, betiere zergaldiko finantza gastu garbiekin 
batera hura gainditu gabe. 

3. Foru arau honetako VI. tituluko IV. kapituluan ezarritakoari jarraikiz tributatzen 
duten entitateetako bazkideei egotzitako finantza gastu garbiei dagokienez, 
bazkideek kontuan hartuko dituzte artikulu honetan aurreikusten den muga 
aplikatzeko. 

4. Zerga baterakuntzaren araubidean tributatzen duten entitateen kasuan, 
artikulu honetan jarritako muga hori talde fiskalari dagokio. 

Hala ere, entitate baten finantza gastu garbiak, baldin eta deduzitu gabe 
badaude talde fiskalean sartzen direnean, entitate horretatik deduzituko dira, 
gehienez 1. apartatuan jarritako mugaraino.  

Talde fiskala osatzen duten entitateetako bat edo batzuk taldetik ateratzen badira 
edo taldea desegiten bada, eta talde fiskalaren finantza gastuak kentzeko 
badaude, gastu horiek talde fiskalaren zerga oinarri negatibo konpentsatu 
gabeek duten tratamendu fiskal bera izango dute, foru arau honetako 131. 
artikuluan araututakoari jarraikiz.  

5. Entitatearen zergaldia urtebetetik beherakoa bada, artikulu honetako 1. 
apartatuan aurreikusitako zenbatekoa kalkulatzeko, 200.000,00 euro biderkatu 
behar dira zergaldiaren iraupenak urtearekiko osatzen duen proportzioarekin.  

6. Artikulu honetan aurreikusten den muga ez da izango aplikagarria honako 
kasu hauetan: 

a) Kreditu eta aseguru entitateak. Hala ere, kreditu edo aseguru entitate horiek 
zerga baterakuntzaren araubidean tributatzen badute eta beste mota bateko 
entitate batzuekin batera egiten badute, artikulu honetan jarritako muga 
kalkulatzean entitate horien mozkina eta finantza gastuak kontuan hartuko dira. 

Kasu horretan, kreditu entitate izango dira zuzenean edo zeharka boto eskubide 
osoa duten entitateak, jarduera bakar hau izango dutenak: merkatuan finantza 
tresnak ateratzea eta kokatzea, entitateen kapital erregulatzailea eta finantzaketa 
indartzeko. 

b) Entitatea iraungitzen den zergaldian. Salbuespenak izango dira: iraungitze hori 
foru arau honen VI. tituluko VI. kapituluan ezartzen den araubide berezira 
bildutako berregituraketa baten ondorio bada; edo talde fiskal baten barruan 



 
 

 37 

egiten bada eta iraungitako entitateak finantza gastuak kentzeke baditu talde 
horretan sartu den unean.  

7. Entitate sortu berrietarako, entitatea eratu eta hurrengo 5 urteetan amaitzen 
diren zergaldietan, artikulu honetan xedatutakoa arau berezi hauen arabera 
aplikatuko da: 

Lehenengoa. Artikulu honetan aipatzen den 100eko 30eko muga 100eko 60 
izango da. 

Bigarrena. Artikulu honetan aipatzen den 200.000 euroko zenbatekoa 400.000 
euro izango da. 

Apartatu honetan xedatutakoa aplikatzeko, honako baldintza hauek gertatu behar 
dira: 

a) Mailegu emailearen eta mailegu hartzailearen artean loturarik ez izatea, 42. 
artikuluak dioen zentzuan. 

b) Entitatea sortu berria izatea eta jarduera ekonomiko bat hastea.  

Horretarako, entitate sortu berritzat hartuko da ez foru arau honetako VI. 
kapituluko VI. tituluko eragiketetatik eta ez 38. artikuluko eragiketetatik eratorri 
gabe osatzen dena. Aurrekoa gorabehera, inola ere ez dira izango sortu berriak 
Merkataritza Kodearen 42. artikuluko baldintzetan talde bat osatzen dutenak, 
kontuan hartu gabe egoitza eta urtero kontu bateratuak egiteko betebeharra. 

Orobat, kasu hauetan ez da jarduera bat hasitzat hartuko: 

a’) Elkarri lotuta dauden pertsona edo entitateek jarduera hori aurreko 4 
urteetako uneren batean egin badute, foru arau honetako 42. artikuluan zehazten 
den zentzuan, eta, ondoren, entitate sortu berriari eskualdatu badiote, edozein 
dela ere erabili duten titulu juridikoa.  

b’) Entitate sortu berriaren kapitalean eta funts propioetan 100eko 50etik gorako 
partaidetza zuzena edo zeharkakoa duen pertsona batek, edo entitateari lotuta 
dagoen pertsona edo entitate batek, jarduera hori entitatea eratu aurreko 2 
urteetan izan badu. 

c) Finantzaketaren xede den eragiketa egiteko, arrazoi ekonomiko baliodun bat 
izatea. 

31. artikulua. Dohaintza eta liberalitateetatik eratorritako gastuak. 

1. 28. artikuluko f) letran xedatutakoa xedatuta, honako gastu hauek kengarriak 
izango dira ondorengo 2. apartatuan aurreikusten diren erregelei jarraikiz:   

a) Bezero edo hornitzaileekiko harreman publikoetakoak.  

b) Erabilera eta ohituren arabera enpresako langileei zuzenduta egiten direnak.  

c) Ondasun salmenta eta zerbitzu prestazioa zuzenean edo zeharka sustatzeko 
egindakoak.  

2. Aurreko apartatuan aipatutako gastuak kengarriak izango dira, diru sarrerekin 
loturik dauden kasuan, honako zenbateko eta baldintza hauen arabera: 

a) Harreman publikoak direla-eta jatetxe, ostalaritza, bidaia eta joan-etorrien 
zerbitzuei lotuta dauden gastuen 100eko 50; horren gehieneko muga bateratua, 
ordea, zergadunaren eragiketa bolumenaren 100eko 5 izango da, foru arau 
honetako 5. artikuluan definitzen den eran. 

b) Opariak eta bestelako esku-erakutsiak, baldin eta hartzaile eta zergaldi 
bakoitzeko prezio unitarioa ez bada 300 eurotik gorakoa, eta jasotzailearen 
nortasuna agiriren batean jasota gelditzen bada. Baldin eta aipaturiko gastuak 
goian zehazturiko zenbatekotik gorakoak badira, bakarrik kopuru horretaraino 
izango dira kengarriak.  

3. Dohaintza kontzeptupean emandako ondasunengatik ordaindutako kopuruak 
eta haien kontabilitate balioa kengarriak izango dira, ondasun horiek entitate 
dohaintza-hartzaileen helburuekin bat datozen neurrian: 

a) Eskualde eta industria garapenerako sozietateak.  

b) Kirol federazio eta klubak, kirol jarduera ez-profesionalen sustapen eta 
garapenerako sozietate anonimoengandik hartu dituzten kopuruei dagokienez, 
betiere entitate horien artean aipatutako kirol federazio eta kluben helburua 
lortzeko beharrezkoa den kostu bidezko kontratu lotura bat ezarrita dagoenean 
soilik. 

Apartatu honetan aipatutako eskualdaketek ez dute ekarriko 37. artikuluan 
jasotako errenta positibo nahiz negatiborik entitate eskualdatzailearentzat. 

32. artikulua. Turismoko ibilgailuak, atoiak, ziklomotorrak eta motozikletak 
erabiltzetik eratorritako gastuak.  

1. Arau orokorrean, turismoko ibilgailuak, atoiak, ziklomotorrak eta motozikletak 
erabiltzearen ondorioz sortutako gastuen zenbateko osoaren 100eko 50 izango 
da kengarria, haiek eskuratze, alokatze, konpontze, mantentze, balio-galera izate 
eta galtzearekin zein haiek erabiltzearekin zerikusia duen beste edozein kasutan, 
baina horrek gehieneko muga hauek izango ditu ibilgailuko eta urteko:   

a) Bi zenbateko hauetatik txikiena: edo 2.500 euro, edo alokatu, laga edo balio-
galera izateagatik zergadunak erabilitako amortizazio portzentajea 25.000 
eurorekin biderkatuz ateratzen den emaitzaren 100eko 50. 

Ibilgailu bat eskualdatzean edo aktibotik baja ematean, horretatik eratorritako 
errenta kalkulatzeko, ibilgailuaren eskurapen prezioa edo produkzio kostua 
aintzat hartuko da, behin aurreko paragrafoan jasotakoaren arabera deduzitutako 
amortizazioak gutxituta; gainera, erregela hauek aplikatuko dira: 

a’) Galera bat agerian jartzen bada, hori kengarria izango da, muga hau ezarrita: 
25.000 euroren 100eko 50etik a) letra honetako lehen paragrafoan jasotakoaren 
arabera ibilgailua eduki den denboran deduzitutako kopuruak gutxituta ateratzen 
den zenbatekoa. Kalkulu horretatik ateratzen den zenbatekoaren 100eko 100 
izango da kengarria.  

b’) Mozkinak lortzen badira, foru arau honek 35. artikuluaren 2. apartatuan 
jasotako moneta-zuzenketa kalkulatzeko, kontuan hartuko dira ibilgailuaren 
eskurapen prezioa edo produkzio kostua, gehienez 25.000 euroren 100eko 
50eraino, eta a) letra honetako lehen paragrafoan xedatutakoari jarraituz 
deduzitutako amortizazioak. Kalkulu horretatik ateratzen den zenbatekoaren 
100eko 100 izango da kengarria. Zenbateko hori ezin izango da handiagoa izan 
eskualdaketa horrengatik lortutako errenta positiboak baino. 

b) 3.000 euro, ibilgailuok erabiltzeari loturiko gainerako kontzeptuengatik. 

2. Dudarik gabe frogatzen denean ibilgailua bakarrik jarduera ekonomiko bati 
atxikita dagoela, kengarriak izango dira turismoko ibilgailuak, atoiak, 
ziklomotorrak eta motozikletak alokatu, konpondu, mantendu, balio-galera izan, 
galdu, moneta-zuzenketa egitearekin zein haiek erabiltzearekin zerikusia duen 
beste edozein kasutan sortutako gastuak, baina ibilgailu eta urteko gehieneko 
muga hauekin:  

a) Bi zenbateko hauetatik txikiena: edo 5.000 euro, edo alokatu, laga edo balio-
galera izateagatik zergadunak erabilitako amortizazio portzentajea 25.000 
eurorekin biderkatuz ateratzen den zenbatekoa. 

Bakarrik jarduera bati atxikitako ibilgailu bat eskualdatzean edo aktibotik baja 
ematean, horretatik eratorritako errenta kalkulatzeko, ibilgailuaren eskurapen 
prezioa edo produkzio kostua aintzat hartuko da, behin aurreko paragrafoan 
jasotakoaren arabera deduzitutako amortizazioak gutxituta; gainera, erregela 
hauek aplikatuko dira: 

a’) Galera bat agerian jartzen bada, hori kengarria izango da, muga hau ezarrita: 
25.000 eurotik a) letra honetako lehen paragrafoan jasotakoaren arabera 
ibilgailua eduki den denboran deduzitutako kopuruak gutxituta ateratzen den 
zenbatekoa. 

b’) Mozkinak lortzen badira, foru arau honek 35. artikuluaren 2. apartatuan 
jasotako moneta-zuzenketa kalkulatzeko, kontuan hartuko dira ibilgailuaren 
eskurapen prezioa edo produkzio kostua, gehienez 25.000 euroraino, eta a) letra 
honetako lehen paragrafoan xedatutakoari jarraituz deduzitutako amortizazioak. 
Horrela kalkulatutako moneta-zuzenketaren zenbatekoa ezingo da izan 
eskualdaketa harengatik lortutako errenta positiboen mugatik gorakoa. 

b) 6.000 euro, ibilgailuok erabiltzeari loturiko gainerako kontzeptuengatik. 

Era berean, 2. apartatu honetan xedatutakoa aplikagarria izango da zergaren 
autolikidazioa aurkeztu aurretik garraio elementua erabiltzen duen pertsonari 
gauza bidezko ordainsari moduan dagozkion kopuruak egotzi zaizkionean, 

2006ko abenduaren 29ko 10/2006 Foru Arauak, Gipuzkoako Pertsona Fisikoen 
Errentaren gaineko Zergarenak, 62. artikuluan jasotako arauei jarraituz. 

3. Kengarriak izango dira ordezkariek edo merkataritza agenteek joan-etorri 
profesionaletan darabiltzaten ibilgailu horiekin zerikusia duten gastuak; alegia, 
halakoak erostea, alokatzea, konpontzea, mantentzea, balio-galera izatea, 
galtzea, moneta-zuzenketa egitea eta haiek erabiltzearekin zerikusia duen beste 
edozein gastu, aurreko 2.a) apartatuan jasotako mugarekin.  

Hala ere, baldin eta ibilgailuok erabiltzen dituen pertsona lotuta badago foru arau 
honetako 41. artikuluan jasotakoaren arabera, artikulu honetako 1. apartatuan 
ezarritakoa aplikatuko da. 

4. Baldin eta pertsona berak aurreko 1., 2. eta 3. apartatuetako ibilgailuetariko 
bat baino gehiago ibiltzen badu aldi berean, pertsona eta urteko aplikatuko dira 
mugok, zenbanahi ibilgailu erabilita ere. 

Baldin eta ibilgailu bat ez bada urte osoan erabili, aipatutako apartatuetan 
jarritako gehieneko mugak proportzionalki kalkulatuko dira, kasuan kasuko 
ibilgailua zenbat denbora erabili den ikusita. 

5. e) Kengarriak izango dira honako ibilgailu hauek erosi, alokatu, konpondu, 
mantendu, balio-galera izan, galdu eta moneta-zuzenketa egin zein horiek 
erabiltzearekin zerikusia duten gastuak: 

a) Merkantzien garraioan erabilitako ibilgailu mistoak. 

b) Bidaiariak kontraprestazio bat ordainduta garraiatzeko zerbitzuetan erabiltzen 
direnak. 

c) Fabrikatzaileek probak, saioak, erakusketak edo salmenten sustapena egiteko 
erabilitakoak. 

d) Gidariei edo pilotuei kontraprestazio bat ordainduta irakasteko zerbitzuetan 
erabilitakoak. 

e) Zaintza zerbitzuetan erabilitakoak. 

f) Eskuarki ibilgailuak alokatzen jarduten duten entitateek kontraprestazio bidezko 
alokairu jarduera horretan soil-soilik erabiltzen dituzten ibilgailuak. 

6. Artikulu honetan xedatutakoaren ondorioetarako, turismoko ibilgailu, atoi, 
ziklomotor eta motozikletatzat hartuko dira martxoaren 2ko 339/1990 Errege 
Dekretu Legegileak, Trafikoari, Ibilgailu Motordunen Zirkulazioari eta Bide 
Segurtasunari buruzko Legearen testu artikulatua onartzen duenak, eranskinean 
hala definitzen dituenak, eranskin horretan ibilgailu misto gisa definitutakoak eta, 
nolanahi ere, lur orotariko ibilgailuak edo” jeep” motatakoak. 

33. artikulua. Itsasontzi eta aireontziak erabiltzetik eratorritako gastuak. 

1. Ez dira izango kengarriak itsasontzi, aisiako ontziekin edo itsas kiroletarako 
edozein ontzi, zein aireontziekin zerikusia duten gastuak; alegia, halakoak erosi, 
alokatu, konpondu, mantendu, balio-galera izan, galdu, moneta-zuzenketa egin 
eta haiek erabiltzearekin zerikusia duen beste edozein gastu. 

2. Modu frogagarri batean egiaztatzen denean elementu horiek bakarrik jarduera 
ekonomiko bati atxikita daudela, aurreko apartatuan adierazitako gastuak 
kengarriak izango dira, gehienez muga honetaraino: artikulu honetan aipatutako 
elementuetatik eratorritako gastuak murriztu eta, hala badagokio, zerga oinarri 
negatiboak konpentsatu aurreko zerga oinarriaren zenbatekoa. 

3. Hala ere, muga hori ez da izango aplikagarria, baldin eta zergadunak 
egiaztatzen badu badituela jarduera ekonomiko horretan —alegia, garraiobideok 
ustiatzea— denboran zehar jarraian jarduteko behar diren baliabide materialak 
eta giza baliabideak. 

34. artikulua. Langilea kaleratzeagatik edo kargugabetzeagatik izandako 
kalteak ordaintzetik eratorritako gastuak. 

Langileak kaleratzeagatik edo kargugabetzeagatik izandako kalteak ordaintzetik 
eratorritako gastuak kengarriak izango dira gehienez 180.000 euroraino. Muga 
hori bakarra izango da langilearen kaleratze edo kargugabetze bakoitzeko, kalte-
ordaina ordaintzeko era zeinahi dela ere.  

V. kapitulua: Balorazio arauak 

Lehen sekzioa. Balorazio arau orokorra eta arau bereziak. 

35. artikulua. Balorazio arau orokorra.  

1. Ondare elementuak Merkataritza Kodeak jarritako irizpideen arabera 
baloratuko dira. Dena den, arrazoizko balioaren irizpidea erabilita sortutako balio 
aldakuntzek ez dute izango zerga ondoriorik galera-irabazien kontuari egotzi 
behar ez zaizkion bitartean. 

Kontabilitate birbalorazioen zenbatekoa ez da zerga oinarrian sartuko, salbu eta 
zenbateko hori galera-irabazien kontuan sartzera derrigortzen duten legeei edo 
erregelamenduei jarraikiz egiten direnean. Zerga oinarrian sartu gabeko 
birbalorazioaren zenbatekoak ez du ekarriko elementu birbalorizatuen balio 
handiagorik, zerga ondorioetarako. 

2. Ibilgetu materialeko, ukiezineko edo higiezinen inbertsioetako ondare 
elementuak edo salmentarako mantendutako aktibo ez-korronte moduan 
sailkatutako horrelako elementuak eskualdatzeagatik lortutako errenta positiboak 
zerga oinarrian sartzeko, zenbateko hau deduzituko da, errenta positibo horien 
mugaraino: eskualdatutako elementua eskuratu zen egunetik izandako balio-
galera monetarioaren zenbatekoa, arau hauei jarraituz kalkulatua: 

a) Eskualdatutako ondare elementuen eskurapen prezioa edo produkzio kostua 
eta haiei dagozkien amortizazio metatuak erregelamendu bidez ezartzen diren 

koefizienteekin biderkatuko dira. Ondorio horietarako, 17. artikuluaren 2. 
apartatuaren azken paragrafoan ezarritakoa hartuko da kontuan.  

Foru arau honetako 32. eta 33. artikuluan aipatutako garraio elementuak 
eskualdatzen direnean, letra honetan xedatutakoa aplikatuko da, artikulu horietan 
ezarritako berezitasunekin. 

b) Aurreko letran ezarritakoa aplikatuta kalkulatzen diren zenbatekoen arteko 
diferentziari eskualdatutako ondare elementuaren kontabilitate balioa gutxiko 
zaio. 

c) Eragiketa horretatik ateratzen den kopurua biderkatu behar da, ondasun 
higiezinen izaera duten ondare elementuak eskualdatzen direnean, 
erregelamendu bidez onartzen den besteren zorpetzearen koefizientearekin. 

Eskualdatutako elementuaren balioa eguneratuta badago balioa eguneratzeko 
arauzko xedapenen arabera, sortu den balio-galera monetarioaren zenbatekoa 
eskualdatutako elementuari aplikatutako azken eguneratze egunetik aurrera 
kalkulatuko da. 

36. artikulua. Merkatuko balioa, eta kontabilitate balioaren ordez 
merkatuko balioa jartzearen ondorioak. 

1. Foru arau honetan jasotakoaren ondorioetarako, pertsona edo entitate 
independenteek lehia libreko baldintzetan adostuko zutena hartuko da merkatuko 
baliotzat. Merkatuko balio hori foru arau honetako 43. artikuluan ezarritako 
metodoen bidez kalkulatuko da. 

2. Ondare elementu bat edo zerbitzu bat zerga ondorioetarako merkatuko 
balioaren arabera baloratu denean, hura eskuratu duen entitateak honela sartu 
beharko du zerga oinarrian balio horren eta eskurapen balioaren arteko 
diferentzia: 

a) Aktibo korronteko ondare elementuak izanez gero, elementu horiek diru 
sarrera baten sortzapena dakarten zergaldian. 

b) Aktibo ez-korrontea osatzen duten ondare elementu amortizaezinak izanez 
gero, horiek eskualdatzen diren zergaldian. 

c) Aktibo ez-korrontea osatzen duten ondare elementu amortizagarriak izanez 
gero, balio-bizitza amaitzeko geratzen diren zergaldietan, aipatutako diferentziari 
elementu horiei dagokienez erabilitako amortizazio metodoa aplikatuta. Dena 
den, elementu horiek balio-bizitza amaitu aurretik eskualdatzen badira, geratzen 
den diferentzia elementuak eskualdatzen diren zergaldiko zerga oinarrian sartuko 
da. 

d) Zerbitzuak izanez gero, horiek hartzen diren zergaldian, salbu beren 
zenbatekoa ondare elementu batean sartu behar denean; kasu horretan, aurreko 
letretan jasotakoa bete beharko da. 

37. artikulua. Balorazio arau bereziak kostu gabeko eskualdaketetan eta 
permutetan. 

1. Beren merkatuko balioaren arabera baloratuko dira ondare elementu hauek: 

a) Kostu gabe eskualdatu edo eskuratutakoak. 

b) Permuta bidez eskuratutakoak. 

2. Kostu gabe eskualdatu edo eskuratutako ondasunak direnean: 

a) Entitate eskualdatzaileak bere zerga oinarrian sartuko du eskualdatutako 
elementuen merkatuko balioaren eta horien kontabilitate balioaren arteko 
diferentzia. 

b) Entitate eskuratzaileak bere zerga oinarrian sartuko du eskuratutako ondare 
elementuaren merkatuko balioa.  

3. Permutetan, entitateek zerga oinarrian sartuko dute eskuratutako elementuen 
merkatuko balioaren eta emandako elementuen kontabilitate balioaren arteko 
diferentzia.  

4. Artikulu honetan aipatutako errentak zerga oinarrian sartzekotan, errenta 
horiek eragin dituzten eragiketak egiten diren zergaldian egingo da.  

5. Artikulu honetan aipatutako eragiketetatik eratorritako eskualdaketei aplikatuko 
zaie, hala badagokio, foru arau honetako 35. artikuluaren 2. apartatuan 
xedatutakoa, baldin eta artikulu horri berari jarraikiz zerga oinarrian errentak 
sartzea eragiten badute. 

6. Artikulu honetan jasotakoaren ondorioetarako, diru laguntza publikoak ez dira 
hartuko kostu gabeko eskurapentzat. 

38. artikulua. Sozietate eragiketen kasuetarako balorazio arau bereziak. 

1. Beren merkatuko balioaren arabera baloratuko dira ondare elementu hauek: 

a) Entitateei emandakoak eta horien kontraprestazio moduan jasotako baloreak. 

b) Bazkideei eskualdatutakoak, desegitea, bazkideak bereiztea eta ekarpenak 
itzuliz kapitala murriztea nahiz jaulkipen prima banatzea eta mozkinak banatzea 
dela-eta. 

c) Bat egitea, erabat edo partzialki zatitzea nahiz aktibo eta pasibo osoa lagatzea 
dela-eta eskualdatutakoak. 

d) Truke edo bihurketa bidez eskuratutakoak. 

2. Aurreko apartatuko a), b), eta c) letretan aipatutako kasuetan, entitate 
eskualdatzaileak bere zerga oinarrian sartuko du eskualdatutako elementuen 
merkatuko balioaren eta horien kontabilitate balioaren arteko diferentzia. 

3. Aurreko apartatuko d) letran aipatutako kasuan, entitateek zerga oinarrian 
sartuko dute eskualdatutako elementuen merkatuko balioaren eta emandakoen 
kontabilitate balioaren arteko diferentzia. 

Aurreko paragrafoan jasotakoa ez da aplikatuko sozietate bat bere akzio edo 
partaidetzen balio nominala aldatzera mugatzen denean, baina akziodunen 
partaidetza-portzentajea aldatu gabe eta ekarpenak itzuli gabe. Kasu horretan, 
akzio edo partaidetza horiek ez dira beren merkatuko balioaren arabera 
baloratuko. 

4. Ekarpenak itzuliz kapitala murrizten denean, bazkideek beren zerga oinarrian 
sartu beharko da jasotako elementuen merkatuko balioaren eta partaidetzaren 
kontabilitate balioaren arteko diferentzia. 

Arau bera erabiliko da akzioen edo partaidetzen jaulkipen prima banatzean ere. 

5. Ekarpenak itzultzeaz bestelako helburua duen kapital murrizpenak bazkideei 
ez die ekarriko zerga oinarrian sartzeko errenta positibo edo negatiborik. 

6. Mozkinak banatzean, bazkideek jasotako elementuen merkatuko balioa sartu 
beharko da beren zerga oinarrian. 

7. Sozietateak desegitean eta bazkideak bereiztean, beren zerga oinarrian 
sartuko da jasotako elementuen merkatuko balioaren eta partaidetza 
deuseztatuaren kontabilitate balioaren arteko diferentzia. 

8. Bat egitean eta erabat edo partzialki bereiztean, bazkideen zerga oinarrian 
sartu behar da jasotako partaidetzaren merkatuko balioaren eta partaidetza 
deuseztatuaren kontabilitatezko balioaren arteko diferentzia. 

9. Artikulu honetan aipatutako errentak zerga oinarrian sartzekotan, haiek 
eragiten dituzten eragiketak egiten diren zergaldian egingo da.  

10. Artikulu honetan aipatutako eragiketetatik eratorritako eskualdaketei 
aplikatuko zaie, hala badagokio, foru arau honetako 35. artikuluko 2. apartatuan 
xedatutakoa, baldin eta artikulu horri berari jarraikiz zerga oinarrian errentak 
sartzea eragiten badute. 

39. artikulua. Balorazio arau bereziak: egoitza aldaketak eta 
establezimendu iraunkorren amaiera.  

1. Zerga oinarrian sartuko da merkatuko balioaren eta honako ondare elementu 
hauen kontabilitate balioaren arteko diferentzia: 

a) Egoitza Espainiako lurraldetik kanpora aldatzen duen entitate baten jabetzako 
elementuak, salbu ondare elementu horiek entitate horrek Espainiako lurraldean 
duen establezimendu iraunkor bati atxikita gelditzen badira. Kasu horretan, 
ondare elementu horiei foru arau honetako 135. artikuluan jasotakoa aplikatuko 
zaie. 

b) Jarduera amaitzen duen lurralde espainiarrean kokatutako establezimendu 
iraunkor bati atxikita daudenak. 

c) Aurretik lurralde espainiarrean kokatutako establezimendu iraunkor bati atxikita 
egonik, atzerrira aldatzen direnak. 

2. Hala ere, egoitza lekualdatzen denean edo lurralde espainiarrean kokatutako 
establezimendu iraunkor bati atxikitako elementuak Europar Batasuneko estatu 
batera aldatzen direnean, zergadunak aukera izango du aurreko apartatuan 
xedatutakoaren aplikazioari dagokion kuotaren ordainketa geroratzeko, osorik 
edo partzialki, harik eta ondare elementu horiek hirugarrengo bati eskualdatu 
arte, edo harik eta Europar Batasunetik kanpoko establezimendu iraunkor bati 
atxiki arte, edo harik eta entitatearen balantzean baja eman arte, betiere 
baldintza hauek betetzen badira: 

a) Zergadunak aurkeztu behar du aurreko 1. apartatuan xedatutakoa aplikagarria 
zaien ondare elementuen zerrenda indibidualizatu bat, zerga hau dela-eta 
aurkeztu behar duen azken autolikidazioarekin batera edo aurreko 1. apartatuko 
a) eta c) letretan jarritako baldintzak betetzen dituen zergaldiari dagokion 
autolikidazioarekin batera. Zerrenda horretan adierazita egon behar dira 
elementuen kontabilitate balioa, horietako bakoitzaren merkatuko balio 
normalaren eta kontabilitate balioaren arteko diferentzia eta, azkenik, elementu 
bakoitzari dagokion kuota osoaren zatiaren zenbatekoa.  

b) Bermatu  behar da, kreditu entitatearen edo elkarren bermerako sozietatearen 
abal solidario bidez edo kauzio aseguruko ziurtagiri bidez, batetik, kuotaren 
kobrantza, zergadunak apartatu honetan jarritako baldintzetan ordainketa 
geroratzea aukeratu duen zenbatekoraino eta, bestetik, 100eko 30 gehiago, 
berandutza interesak eta, hala badagokio, zerga-bilketako kostuak ziurtatze 
aldera.   

c) Zergadunak aitorpen bat aurkeztu behar du urtero, Ogasun eta Finantzetako 
foru diputatuak erabakitzen duen ereduan. Aitorpen horretan zehaztu behar dira 
ondare elementu bakoitzaren egoera, aurreko a) letran aipatutako zenbatekoak 
eta, hala badagokio, apartatu honetako lehen paragrafoan aipatutako 
zirkunstantziak gertatzen diren eguna. 

Apartatu honetan jasotako kasuetan, zergadunak ordainduko du, c) letran 
aipatutako aitorpenarekin batera, urte horretan apartatu honetako lehenengo 
paragrafoan aipatutako zirkunstantziak gertatu zaizkien ondare elementuei 
dagokien kuota geroratuaren zenbatekoa, berandutza interesak gehituta. 

Zergadunak eskatu ahal izango du apartatu honetako b) letran xedatutakoa betez 
emandako bermea murrizteko, kuota geroratu osoaren gainean egindako 
ordainketaren proportzioan. 

40. artikulua. Balorazio arau bereziak: paradisu fiskaletan egoitza duten 
pertsona edo entitateek nahiz beraiekin batera egindako eragiketak, eta 
atxiki beharreko kopuruak. 



 
 

 46 

1. Erregelamendu bidez paradisu fiskaltzat hartutako herrialde edo lurraldeetan 
egoitza duten pertsona edo entitateekin batera egiten diren eragiketak merkatuko 
balioaren arabera baloratuko dira, betiere Espainiako tributazioa ez bada 
txikiagoa balio hitzartua aplikatuta edo tributazio hori geroratuta egokituko 
litzatekeena baino. 

Aurreko paragrafoan aipatutako eragiketak egiten dituztenak behartuta daude 
foru arau honek 41. artikuluko 4. apartatuan jasotako dokumentazioa aurkeztera, 
eta erregelamendu bidez finkatzen diren berezitasunak bete behar dituzte. 

2. Zerga honen kontura atxiki behar diren kopuruen jasotzaileak kontraprestazio 
osoarengatik konputatuko ditu kopuru haiek. 

Atxikipenik egin ez denean edo behar baino gutxiago egin denean, atxiki 
beharreko kopurua deduzituko du kuotatik jasotzaileak. 

Sektore publikoak ordaindutako legezko ordainsariak direnean, jasotzaileak 
benetan atxikitako kopuruak deduzitu ahal izango ditu bakarrik. 

Kontraprestazio osoa ezin denean frogatu, Zerga Administrazioak kopuru oso 
moduan konputatu ahal izango du kopuru jakin bat, alegia, behin horretatik 
atxikipena kendu ondoren benetan jasotakoa ematen duena. Kasu horretan, 
benetan jasotakoaren eta zenbateko osoaren arteko diferentzia deduzituko da 
kuotatik, konturako atxikipen gisa. 

Bigarren sekzioa. Balorazio arauak: eragiketa lotuak. 

41. artikulua. Alderdi orokorrak.  

1. Beren merkatuko balioaren arabera baloratuko dira Pertsona edo 
entitate lotuen artean egindako eragiketak. Merkatuko baliotzat joko da 36. 
artikuluko 1. apartatuan aurreikusitakoa. 

2. Zerga Administrazioak egiaztatu ahal izango du, zergadunak 
aurkeztutako dokumentazioa eta Administrazioaren esku dauden datuak 
eta informazioa erabiliz, pertsona edo entitate lotuen artean egindako 
eragiketak merkatuko balioaren arabera baloratu direla. Behar izanez 
gero, eragiketen balorazioak zuzenduko ditu, baldin eta zerga honi, 
Pertsona Fisikoen Errentaren gaineko Zergari edo Ez-egoiliarren 
Errentaren gaineko Zergari lotutako eragiketak merkatuko balioaren 
arabera baloratu ez badira. Zerga Administrazioak balio horri eutsiko dio 
gainerako pertsona edo entitate lotuei dagokienez. 

Administrazioaren balorazioak ez du berarekin ekarriko ez zerga honetan, 
eta hala bada, ez Pertsona Fisikoen Errentaren gaineko Zergan edo Ez-
egoiliarren Errentaren gaineko Zergan, eragiketa burutu duten pertsona 
edo entitate guztientzat eragiketan benetan lortutakotik gorako errentaren 
gaineko zerga ordaintzea. Zenbatespen objektiboko metodoren bat 

aplikatzeagatik zerga oinarritik kanpo geratzen den errentaren zatia 
hartuko da kontuan konparazioa egiteko. 

3. Eragiketetan hitzartutako balioa merkatuko balioarekin bat ez 
datorrenean, bi balio horien arteko aldeari pertsona edo entitate lotuentzat 
emango zaion tratamendu fiskala alde horren ondorioz agerian jarritako 
errenten izaerari dagokiona izango da. 

4. Pertsona edo entitate lotuek arauzko eran ezartzen den dokumentazioa 
eduki beharko dute Zerga Administrazioaren esku. 

42. artikulua. Pertsona edo entitate lotuak.  

1. Hauek izango dira pertsona edo entitate lotuak: 

a) Entitate bat eta bertako bazkide edo partaideak. 

b) Entitate bat eta bertako kontseilari edo administratzaileak. 

c) Entitate bat eta bertako bazkide, partaide, kontseilari edo 
administratzaileen ezkontideak, izatezko bikoteak arautzen dituen 2003ko 
maiatzaren 7ko 2/2003 Legearen arabera eratutako izatezko bikote-
lagunak, edo ahaidetasun harreman batengatik lotutako pertsonak. 
Harreman hori zuzenekoa zein zeharkakoa izan daiteke, 
odolkidetasunezkoa, ezkontza bidezkoa edo izatezko bikoteak ekar 
lezakeena, hirugarren mailaraino.  

d) Talde bereko bi entitate. 

e) Entitate bat eta beste entitate bateko bazkide edo partaideak, baldin eta 
bi entitateak talde berekoak badira. 

f) Entitate bat eta beste entitate bateko kontseilari edo administratzaileak, 
baldin eta bi entitateak talde berekoak badira.  

g) Entitate bat eta beste entitate bateko bazkide, partaide, kontseilari edo 
administratzaileen ezkontideak, 2003ko maiatzaren 7ko 2/2003 Legearen 
arabera eratutako izatezko bikote-lagunak, edo ahaidetasun harreman 
batengatik lotutako pertsonak, baldin eta bi entitateak talde berekoak 
badira. Ahaidetasun harremana zuzenekoa zein zeharkakoa izan daiteke, 
odolkidetasunezkoa, ezkontza bidezkoa edo izatezko bikoteak ekar 
lezakeena, hirugarren mailaraino.  

h) Bi entitate, baldin eta lehenengoak gutxienez 100eko 25eko zeharkako 
partaidetza baldin badu bigarrenaren kapital sozialean edo haren fondo 
propioetan. 

i) Bi entitate, baldin eta bertako bazkideek edo partaideek edo haien 
ezkontideek, 2003ko maiatzaren 7ko 2/2003 Legearen arabera eratutako 
izatezko bikote-lagunek, edo ahaidetasun harreman batengatik lotutako 
pertsonek, zuzenean edo zeharka, gutxienez 100eko 25eko partaidetza 
baldin badute kapital sozialean edo fondo propioetan. Ahaidetasun 
harremana zuzenekoa zein zeharkakoa izan daiteke, odolkidetasunezkoa, 
ezkontza bidezkoa edo izatezko bikoteak ekar lezakeena, hirugarren 
mailaraino. 

j) Lurralde espainiarrean egoitza duen entitate bat eta atzerrian dituen 
establezimendu iraunkorrak. 

k) Lurralde espainiarrean egoitzarik ez duen entitate bat eta lurralde 
horretan dituen establezimendu iraunkorrak. 

l) Talde bereko bi entitate, talde horrek sozietate kooperatiboen taldeen 
erregimenean tributatzen duenean. 

2. Lotura hori bazkide edo partaideen eta entitatearen arteko 
harremanaren arabera definitzen bada, partaidetzak 100eko 5ekoa edo 
handiagoa izan beharko du, edo 100eko 1ekoa edo handiagoa merkatu 
arautu batean negoziatzeko onartzen diren baloreak izanez gero.  

Administratzaileei egindako aipamenak zuzenbidezkoak eta izatezkoak 
hartuko ditu. 

3. Taldea existitzen da entitate batek beste bat edo batzuk kontrolatzen 
dituenean edo kontrolatu ditzakeenean Merkataritza Kodeak 42. artikuluan 
ezarritako irizpideei jarraikiz, alde batera utzita egoitza eta urtero kontu 
bateratuak aurkezteko obligazioa.  

43. artikulua. Merkatuko balioa zehazteko metodoak.  

Merkatuko balioa zehazteko, metodo hauetako bat aplikatuko da: 

a) Prezio libre alderagarriaren metodoa. Pertsona edo entitate lotuen 
arteko eragiketa batean ondasun edo zerbitzu batek duen prezioa eta 
pertsona edo entitate independenteen arteko eragiketa batean ondasun 
edo zerbitzu berdinak edo antzeko batek pareko zirkunstantzietan duena 
alderatzen dira. Beharrezkoa izanez gero, bidezko zuzenketak egiten dira 
baliokidetasuna lortzeko eta eragiketaren berezitasunak aintzat hartzeko. 

b) Kostu gehituaren metodoa. Ondasunaren edo zerbitzuaren eskurapen 
balioari edo produkzio kostuari gehitu egiten zaio pertsona edo entitate 
independenteekin egindako eragiketa berdinetan edo antzekoetan ohikoa 
den marjina, edo halakorik ezean, pertsona edo entitate independenteek 
pareko eragiketei aplikatzen dietena. Beharrezkoa izanez gero, bidezko 

zuzenketak egiten dira baliokidetasuna lortzeko eta eragiketaren 
berezitasunak aintzat hartzeko. 

c) Birsalmenta prezioaren metodoa. Ondasun edo zerbitzuaren salmenta 
preziotik kendu egiten da birsaltzaileak pertsona edo entitate 
independenteekin egindako eragiketa berdinetan edo antzekoetan 
aplikatzen duen marjina, edo halakorik ezean, pertsona edo entitate 
independenteek pareko eragiketei aplikatzen dietena. Beharrezkoa izanez 
gero, bidezko zuzenketak egiten dira baliokidetasuna lortzeko eta 
eragiketaren berezitasunak aintzat hartzeko. 

d) Emaitza banatzeko metodoa. Eragiketa bat edo gehiago batera egiten 
dituen pertsona edo entitate bakoitzari egozten zaio eragiketa horretan 
edo horietan lortutako emaitza osoaren zatia, pertsona edo entitate 
independenteek antzeko egoeretan adostuko lituzketen baldintzak egoki 
biltzen dituzten irizpideak erabiliz. 

e) Eragiketa guztien marjina garbiaren metodoa. Pertsona edo entitate 
lotu batekin egindako eragiketei egozten zaie zergadunak, edo hirugarren 
batzuek, pertsona independenteen arteko eragiketa berdinetan edo 
antzekoetan lortuko zuten emaitza garbia, kostuen gainean, salmenten 
gainean edo eragiketen ezaugarrien arabera egokien den magnitudearen 
gainean kalkulatua. Beharrezkoa izanez gero, bidezko zuzenketak egiten 
dira baliokidetasuna lortzeko eta eragiketaren berezitasunak aintzat 
hartzeko. 

44. artikulua. Zerbitzuetatik eta kostuak banatzeko akordioetatik 
eratorritako gastuak.  

1. Entitate lotuen arteko zerbitzuengatik izandako gastuak, aurreko 
apartatuan ezarritakoaren arabera baloratuak, kengarriak izango dira 
baldin eta emandako zerbitzuek abantaila edo onura erreal eta 
eraginkorra ekartzen badiote edo ekar badiezaiokete hartzaileari. 

Zerbitzuak hainbat pertsona edo entitate loturen alde egindakoak 
direnean, eta betiere jasotako zerbitzua ezin bada indibidualizatu edo 
ordainsariaren elementuak kuantifikatzerik ez badago, zilegi izango da 
kontraprestazio osoa pertsona edo entitate onuradunen artean banatzea 
arrazionaltasun irizpideak beteko dituzten banaketa erregelei jarraikiz. 
Irizpide hori betetzen dela joko da baldin eta aplikatutako metodoak, 
zerbitzuaren izaerari eta zirkunstantziei begiratzeaz gainera, pertsona edo 
entitate hartzaileek lortutako edo lor ditzaketen onurak ere kontuan 
hartzen baditu. 

2. Pertsona edo entitate lotuek ondasun edo zerbitzuen kostuak 
banatzeko izenpetzen duten akordiotik eratorritako gastuak, aurreko 

artikuluan jasotakoaren arabera baloratuak, kengarriak izango dira honako 
baldintzak betetzen badira: 

a) Nahitaezkoa da akordioa izenpetzen duten pertsona edo entitateek 
akordioaren ondorioz eskuratu, produzitu edo garatzen diren aktibo edo 
eskubideen jabe egitea edo antzeko ondorio ekonomikoak dituen beste 
eskubideren bat eskuratzea. 

b) Parte hartzen duen pertsona edo entitate bakoitzaren ekarpenak 
kontuan izan behar du zein onura edo abantaila espero dituen haietako 
bakoitzak jasotzea akordiotik arrazionaltasun irizpideen arabera. 

c) Akordioak aurreikusiko du zirkunstantziak edo bertan parte hartzen 
duten pertsona zein entitateak aldatu daitezkeela, eta hori aintzat hartuta, 
egoki iritzitako doikuntzak eta konpentsazio-ordainketak ezarriko ditu.  

d) Pertsona edo entitate lotuen artean izenpetzen den akordioak arauz 
ezartzen diren beharkizunak bete beharko ditu. 

45. artikulua. Aurretiazko balorazio akordioak. 

1. Zergadunek Zerga Administrazioari eskatu diezaiokete pertsona edo 
entitate lotuen arteko eragiketak balora ditzala horiek burutu aurretik. 
Eskaerari merkatuko balioan oinarritutako proposamena erantsiko zaio. 

2. Zerga Administrazioak akordioak izenpetu ahal izango ditu beste 
administrazio batzuekin, eragiketen merkatuko balioa elkarrekin 
finkatzeko. 

3. Balorazio akordioak berau onartu ondorengo datatik aurrera egindako 
eragiketetan sortuko ditu ondorioak, eta akordioan bertan zehazten diren 
zergaldietan izango du balioa. Akordioan ezarri ahal izango da, orobat, 
uneko zergaldiko eragiketetan eta are aurrekoan ere egindakoetan izango 
dituela ondorioak, betiere kasuan kasuko zerga aitorpena aurkezteko 
borondatezko epea oraindik amaitu ez bada. 

4. Zerga Administrazioaren akordioa onartzean aintzat hartutako 
zirkunstantzia ekonomikoak nabarmen aldatzen badira, akordioa aldatu 
ahal izango da zirkunstantzia ekonomiko berrietara egokitzeko. 

5. Artikulu honetan aipatutako proposamenak ezetsitzat hartuko dira 
horiek ebazteko ezarrita dagoen sei hilabeteko epea amaitzen denean. 
Epe hori kontatuko da proposamena aurkezten den egunetik aurrera edo, 
Zerga Administrazioak errekeritu badu, subjektu pasiboak hura zuzentzen 
duenetik aurrera. 

6. Erregelamendu bidez finkatuko da zein prozedura erabiliko den 
eragiketa lotuen balorazio akordioak ebazteko eta horiek luzatu ahal 
izateko. 

7. Aipatutako akordioak, aurreko artikuluan araututako zerbitzu prestazioei 
eta kostuak banatzeko akordioei buruzkoak ere izaten ahalko dira. 

46. artikulua. Merkatuko balioa egiaztatzeko prozedura. 

Erregelamendu bidez arautuko da nola egiaztatu eragiketa lotuetan 
merkatuko balioa, arau hauei jarraikiz: 

a) Balio egiaztapena egoera tributarioa egiaztatu behar zaion 
zergapekoari hasitako prozeduraren barruan egingo da. Hurrengo b) 
letran xedatutakoa eragotzi gabe, jarduketak zergapeko horri zuzenduta 
egongo dira, ez beste inori. 

b) Zergapekoari likidazioa egin bazaio balioa zuzentzearen ondorioz, eta 
haren aurka errekurtso edo erreklamazioa aurkezten edo perituen tasazio 
kontrajarria eskatzen badu, zirkunstantzia horren berri eraginda dauden 
gainerako pertsona edo entitate lotuei emango zaie, prozeduran agertu 
eta bidezko alegazioak aurkez ditzaten. 

Ezarritako epeak amaitu eta zergapekoak ez badu errekurtso edo 
erreklamaziorik aurkeztu edo perituen tasazioa eskatu gabe badago, 
balorazioa jakinaraziko zaie eraginda dauden gainerako pertsona edo 
entitate lotuei, nahi izanez gero, perituen tasazioa elkarrekin sustatu edo 
bidezko errekurtso edo erreklamazioa batera aurkezteko. Errekurtso edo 
erreklamazioa jartzen bada edo perituen tasazio kontrajarria sustatuz 
gero, etenda geratuko da Zerga Administrazioak zergapekoari likidazioak 
egiteko duen eskubidearen preskripzio epea, eta Administrazioaren 
balorazioa irmo bihurtzen denean hasiko da berriro konputatzen. 

c) Likidazioan jasotako balorazioa irmo bilakatzeak eraginkortasuna eta 
irmotasuna emango dizkio merkatuko balioari gainerako pertsona edo 
entitate lotuen aurrean, eta azken horiek bidezko erregularizazioak egin 
ahal izango dituzte irmotasun hori gertatzen den unean edo zergaldian, 
arauz ezartzen den eran. 

d) Balioaren zuzenketagatik eraginda gertatzen diren pertsona edo 
entitate lotuei artikulu honetan xedatutakoa aplikatuko zaie baldin eta 
Sozietateen Mozkinen gaineko Zergaren zergadunak, Pertsona Fisikoen 
Errentaren gaineko Zergaren zergadunak, edo Ez-egoiliarren Errentaren 
gaineko Zergaren zergadunen establezimendu iraunkorrak badira. 

e) Lotutako beste alderdiak egindako eragiketak merkatuko balioaren 
arabera baloratzeko eskumena beste Zerga Administrazio bati 

dagokionean, administrazio horri prozedura hasi izanaren berri emango 
zaio bidezkoak diren ondorioetarako. 

47. artikulua. Adiskidetasunezko prozedurak.  

Balorazioak zuzentzen badira sekzio honetan xedatutakoaren indarrez, 
eta zuzenketa horrek dakarren egoera nazioarteko zergapetze 
bikoitzarena bada, Zerga Administrazioak, zergapekoaren eskariz, hura 
saihesteko prozedura abiatuko du, zergapetze bikoitza saihesteko 
kasuan-kasuan aplikagarri den nazioarteko hitzarmenean edo gaiari 
buruzko beste edozein nazioarteko akordiotan aurreikusitako 
adiskidetasunezko prozedurari jarraikiz.     

Ondorio horietarako, aplikagarria izango da Ez-egoiliarren Errentaren 
gaineko Zergaren apirilaren 26ko 2/1999 Foru Arauak laugarren xedapen 
gehigarrian xedatutakoa. 

48. artikulua. Zehapen araubidea.  

1. 2005eko martxoaren 8ko 2/2005 Foru Arauak, Gipuzkoako Zergen Foru 
Arau Orokorrak, jasotakoa eragotzi gabe, zerga urraketatzat hartzen da 
41. artikuluko 4. apartatuan eta hori garatzen duen araudian jasotakoari 
jarraituz pertsona edo entitate lotuek Zerga Administrazioaren eskura jarri 
behar duten dokumentazioa ez aurkeztea edo dokumentazio osatugabea, 
zehaztugabea edo datu faltsuak dituena aurkeztea. 

Zerga urraketatzat hartzen da, era berean, 41. artikuluko 4. apartatuan eta 
hori garatzen duen araudian jasotako dokumentaziotik datorren merkatuko 
balioa ez aitortzea Sozietateen Mozkinen gaineko Zergan, Pertsona 
Fisikoen Errentaren gaineko Zergan edo Ez-egoiliarren Errentaren 
gaineko Zergan. 

2. Urraketa horiek arau hauei jarraituz zehatuko dira: 

a) Zerga Administrazioak balorazioa zuzentzea egokia ez denean 
Sozietateen Mozkinen gaineko Zergari, Pertsona Fisikoen Errentaren 
gaineko Zergari edo Ez-egoiliarren Errentaren gaineko Zergari lotutako 
eragiketei dagokienez, zehapena 1.500 euroko kopuru finkoa izango da 
aipatu gabeko, okerreko edo gezurrezko datu bakoitzeko, eta 15.000 
eurokoa, berriz, horrelako datu multzo bakoitzeko, betiere taldearentzat 
edo erakunde bakoitzarentzat, zergaduna izaki, erregelamendu bidez 
ezartzen diren dokumentazio betekizunetako bakoitzari dagokionez. 

Dena den, foru arau honetako 103. artikuluan ezarritakoaren arabera, 
pertsona fisikoak, mikroenpresak eta enpresa txikiak direnean, eta 
dokumentazioa aurkeztu behar badute, a) letra honetan aipatutako 

zehapenaren gehieneko muga honako kopuru hauetako txikiena izango 
da: 

— Urraketa gertatu den eragiketa lotuen multzoaren zenbatekoaren 
100eko 10. 

— Entitatearen eragiketa bolumen osoaren 100eko 1. 

b) Zerga Administrazioak balorazioa zuzentzea egokia denean 
Sozietateen Mozkinen gaineko Zergari, Pertsona Fisikoen Errentaren 
gaineko Zergari edo Ez-egoiliarren Errentaren gaineko Zergari lotutako 
eragiketei dagokienez, diruzko isun proportzionala jarriko da: eragiketa 
bakoitzaren balorazio zuzenketetatik datozen diru kopuruen 100eko 15, 
eta gutxienez aurreko a) letra aplikatuz egokituko litzatekeen zehapenaren 
bikoitza. Zehapen hori bateraezina da 2005eko martxoaren 8ko 2/2005 
Foru Arauak, Gipuzkoako Zergen Foru Arau Orokorrak, 195., 196., 197. 
edo 199. artikuluetan jasotakoa aplikatuta egokia izan daitekeen 
zehapenarekin, letra honetan jasotako zehapena jartzea ekarri duten 
oinarrien zatiari dagokionez. 

c) Aurreko b) letran jasotakoaren arabera jarritako diruzko zehapenen 
zenbatekoa 2005eko martxoaren 8ko 2/2005 Foru Arauak, Gipuzkoako 
Zergen Foru Arau Orokorrak, 192. artikuluan jasotakoaren arabera 
murriztuko da. 

d) Zerga Administrazioak balorazioa zuzentzea egokia denean 
Sozietateen Mozkinen gaineko Zergari, Pertsona Fisikoen Errentaren 
gaineko Zergari edo Ez-egoiliarren Errentaren gaineko Zergari lotutako 
eragiketei dagokienez, baina urraketa horiei lotutako ez-betetzea gertatu 
gabe, eta zuzenketa horrek dakarrenean ez ordaintzea, zerga itzulketak 
bidegabeki lortzea edo geroagoko aitorpenetan konpentsatzeko partidak 
desegoki zehaztea edo akreditatzea edo errenta garbia oker aitortzen 
denean, baina ez-ordaintzea edo itzulketak bidegabeki lortzea gertatu 
gabe egiaztapen edo ikerketa prozedura batean konpentsatu, kendu edo 
aplikatzeko dauden diru kopuruak konpentsatu direlako, portaera horien 
bidez ez da urratuta geratuko 2005eko martxoaren 8ko 2/2005 Foru 
Arauak, Gipuzkoako Zergen Foru Arau Orokorrak, 195., 196., 197. edo 
199. artikuluetan jasotakoa, balorazio zuzenketa ekarri duten oinarrien 
zatiari dagokionez.  

e) Artikulu honetan jasotako zehapenak bateragarriak dira 2005eko 
martxoaren 8ko 2/2005 Foru Arauak, Gipuzkoako Zergen Foru Arau 
Orokorrak, Zerga Administrazioaren lanari aurre egin, eragozpen edo 
aitzakiak jarri edo uko egin zaiola-eta errekerimenduei ez erantzuteagatik 
208. artikuluan jarritako zehapenarekin. 

VI. kapitulua: Ezabatzea nazioarteko zergapetze bikoitza eta 
establezimendu iraunkorren bitartez lortutako errentak.  

49. artikulua. Ezabatzea nazioarteko zergapetze bikoitza dibidenduetan eta 
mozkinetako partaidetzetan. 

1. Dibidenduak edo mozkin partaidetzak ez dira zergadunaren zerga 
oinarrian sartuko, baldin eta lurralde espainiarrean egoiliarrak ez diren 
entitateetatik baldin badatoz, eta baldintza hauek betetzen badituzte:  

a) Entitate ez-egoiliarraren kapitalean edo fondo propioetan zuzenean edo 
zeharka izandako partaidetza gutxienez 100eko 5 izatea, eta partaidetza 
hori etengabe edukitzea banatzen den mozkina exijigarria den egunaren 
aurreko urtean, edo, horrelakorik izan ezean, geroago ere, epe hori 
betetzeko beharrezkoa den denboran mantentzea.  

Epe hori konputatzeko, kontuan hartuko da, halaber, zenbat denbora egon 
den partaidetza hori etenik gabe Merkataritza Kodeak 42. artikuluan 
aipatzen duen kontsolidazio talde bereko beste entitate baten eskutan. 

b) Entitate partaidetua zerga honen izaera berdina edo antzekoa duen 
atzerriko zerga bati lotuta eta ez-salbuetsita egotea banatzen diren edo 
partaidetuak diren mozkinak lortu diren ekitaldian.  

Ondorio horietarako, atzerriko zergak aintzat hartuko dira beren helburua 
entitate partaidetuak lortutako errenta zergapetzea izan denean, zati 
batean ez bada ere. Berdin da zergapetzen dena errenta bera den, 
sarrerak edo errentaren beste edozein elementu. 

Baldintza hau betetzen dela ulertuko da entitate partaidetuaren egoitza 
Espainiarekin nazioarteko zergapetze bikoitza saihesteko hitzarmen bat 
sinatu duen herrialde batean kokatuta dagoenean, eta hitzarmen horrek 
informazioa elkarri trukatzeko klausula jasotzen duenean. 

Inoiz ez da aplikatuko artikulu honetan xedatutakoa, baldin eta entitate 
partaidetuaren egoitza paradisu fiskaltzat kalifikatutako herrialde edo 
lurralde batean kokatuta badago, non eta bere egoitza ez dagoen Europar 
Batasuneko estatu batean eta zergadunak ez duen frogatzen bertan 
eratzeko eta jarduteko arrazoi ekonomiko baliodunak izan direla eta 
jarduera enpresarialak egiten dituela. 

 

c) Banatu edo parte hartzen diren mozkinak atzerrian jarduera 
enpresarialak egitetik eratortzea. 

Bakarrik beharkizun hau betetzat hartuko da ekitaldiko sarreren 100eko 
85a gutxienez hauei dagozkienean: 

 

a’) Atzerrian lortu diren eta foru arau honek 166. artikuluko 2. apartatuan 
nazioarteko gardentasun fiskaleko erregimenaren aplikazioagatik zerga 
oinarrian sartzeko modukotzat hartutako errenta moten artean ez dauden 
errentak.  

Nolanahi ere, beste entitate batzuetako mozkinetan parte hartzetik edo 
dena delako balore edo partaidetzak eskualdatzetik datozen errentek 
ondorengo b’) letraren baldintzak bete beharko dituzte.  

Partikularki, ondorio horietarako, ondoko jardueretatik eratorritako errentak 
hartuko dira atzerrian lortutzat: 

– Handizkako merkataritza, ondasunak eskuratzaileen esku uzten 
direnean entitate partaidetuaren egoitzako herrialde edo luraldean edo 
Espainiaz besteko edozein herrialde edo lurraldetan, baldin eta entitate 
partaidetuak dituen giza baliabideak eta materialak antolatuz egiten badira 
eragiketak. 

– Zerbitzuak, entitate partaidetuaren egoitzako herrialde edo lurraldean 
edo Espainiaz besteko edozein herrialde edo lurraldetan erabiliak 
direnean, baldin eta entitate partaidetuak dauzkan giza baliabideak eta 
materialak antolatuz ematen badira. 

– Kreditu eta finantza jarduerak, maileguak eta kredituak entitate 
partaidetuaren egoitzako herrialde edo lurraldean edo Espainiaz besteko 
edozein herrialde edo lurraldetan egoitza duten pertsona edo entitateei 
ematen zaizkienean, baldin eta entitate partaidetuak dauzkan giza 
baliabideak eta materialak antolatuz egiten badira eragiketak. 

– Aseguru edo berraseguru jarduerak, asegurupeko arriskuak entitate 
partaidetuaren egoitzako herrialde edo lurraldean edo Espainiaz besteko 
edozein herrialde edo lurraldetan daudenean, baldin eta entitate 
partaidetuak dituen giza baliabideak eta materialak antolatuz egiten badira 
jarduera horiek. 

b’) Beste entitate ez-egoiliar batzuen dibidenduak edo partaidetzak, baldin 
eta horiei dagokienez zergadunak a) letran jasotako portzentaje eta 
antzinatasun baldintzak betetzen dituen zeharkako partaidetza bat badu, 
aldi berean mozkin eta entitate horiek atal honetako gainerako letretan 
jarritako baldintzak betetzen dituztenean. Era berean, entitate ez-egoiliar 
horietako partaidetza eskualdatzetik eratorritako errentei dagozkienean, 

baldin eta ondorengo artikuluaren 1. apartatuko beharkizunak betetzen 
badira.  

2. Mozkinak banatzetik eratorritako partaidetzaren balio-galera ez da 
sartuko dibidenduak edo mozkin partaidetzak jasotzen dituen 
zergadunaren zerga oinarrian, balio-galera hori agerian jartzen den modua 
eta zergaldia edozein direla ere, salbu mozkin horien zenbatekoa 
Espainian zergapetu bada partaidetza lehendik eskualdatu delako. Azken 
kasu horretan, entitateak Espainian partaidetza eskualdatuz zergapetu 
dituen mozkinen zenbatekoaren pareko gastua konputatu dezake, 
eragiketa kontabilizatzeko moduagatik zerga oinarrian batere errentarik 
integratzen ez denean eta partaidetza horren balioa gutxitu behar 
duenean. 

3. Artikulu honetan xedatutakoa aplikatzeko, erreserbak banatzekotan, 
sozietatearen akordioan jasotako izendapenari kasu egingo zaio eta, 
horren ezean, erreserba horietara ordaindutako azken kopuruak hartuko 
dira aplikatutzat. 

4. Foru arau honetako VI. tituluko IV. kapituluan aipatutako diren entitateei 
ez zaie artikulu honetan xedatutakoa aplikatuko. 

5. Artikulu honetan jasotakoa ez da aplikatuko jarduera atzerrian egiten 
duten entitate filialei dagokienez, baldin eta helburu nagusia han 
finkatutako zerga araudiaz gozatzea bada.  

Zirkunstantzia hori gertatzen dela ulertuko da entitate filialak atzerrian 
egiten duen jarduera bera, merkatu berari dagokionez, aurretik Espainian 
beste entitate batek egin badu, jarduera hori amaitu eta harekin 
Merkataritza Kodeak 42. artikuluan aipatutako harremanetakoren bat izan 
ondoren, salbu beste arrazoi ekonomiko baliagarri bat dagoela frogatzen 
bada. 

6. Artikulu honetan jasotakoarekin bat etorriz, zergadunaren zerga 
oinarrian sartzen ez diren baina zerga arloko garrantzia duten errentei 
buruzko datu guztiak Zerga Administrazioari jakinarazi beharko zaizkio, 
zerga honen aitorpenarekin batera, Ogasun eta Finantza Departamentuko 
foru diputatuak xedatuko duen eran. 

50. artikulua. Ezabatzea nazioarteko zergapetze bikoitza entitateetako 
partaidetza eskualdatzetik lortutako errentetan.  

1. Ez dira sartuko zergadunaren zerga oinarrian lurralde espainiarrean 
egoiliarrak ez diren entitateen kapitalaren edo funts propioen balore 
adierazgarriak eskualdatzetik eratorritako errenta positiboak, baldin eta 
aurreko artikuluko 1. apartatuan aurreikusitako beharkizunak betetzen 
badira, partaidetza edukitzen den ekitaldi guztietan bete beharko baitira, 

salbu a) letran aipatutakoa, eskualdaketa gertatzen den egunean bete 
beharko baita.   

Bazkidea bereizten denean edo entitatea desegiten denean ere erabiliko 
dira arau berberak. 

2. Ondoko kasu hauetan, berezitasun hauek gertatuko dira errentak zerga 
oinarrian ez sartzeko irizpidea erabiltzean: 

a) Entitate ez-egoiliarrak zuzenean edo zeharka lurralde espainiarreko 
entitateetako partaidetzak edo lurralde horretan kokatutako aktiboak 
dituenean, eta batzuen eta besteen merkatuko balioaren batura 
handiagoa denean haien aktibo osoen merkatuko balioaren 100eko 15 
baino. 

Horrela gertatzen denean, zerga oinarrian ez da sartuko partaidetza 
edukitzen den denboran partaidetutako entitateak sortu dituen mozkin 
banatugabeen gehikuntza garbiari dagokion errentaren zatia. 

b) Zergadunak balio zuzenketaren bat egin duenean zergetan kengarria 
izango den partaidetza eskualdatuaren gainean. 

Horrela gertatzen denean, zerga oinarrian ez da sartuko zuzenketa horren 
zenbatekoaren gainean eskualdaketan lortutako errentaren soberakina. 

Entitate ez-egoiliarreko partaidetza Merkataritza Kodeak 42. artikuluan 
zergadunarekin sozietate talde bera osatzeko jasotzen dituen 
zirkunstantziak betetzen dituen beste entitate batek aldez aurretik 
eskualdatu duenean, zergaren zerga oinarrian sartu den errenta negatiboa 
lortuta.  

Horrela gertatzen denean, partaidetza eskualdatzean lortutako errenta 
positiboa taldeko beste entitateak lortutako errenta negatiboaren 
zenbatekoraino kargatuko da. 

d) Entitate ez-egoiliarreko partaidetza foru arau honek VI. tituluko VI. 
kapituluko araubide bereziko arauei jarraikiz baloratu denean, eta arau 
horien aplikazioak (baita aurreko eskualdaketa batean ere) berekin ekarri 
duenean errentak ez sartzea zerga honen, Pertsona Fisikoen Errentaren 
gaineko Zergaren edo Ez-egoiliarren Errentaren gaineko Zergaren zerga 
oinarrian, hauetatik eratorrita: 

a’) Lurralde espainiarreko entitate egoiliar bateko partaidetzaren 
eskualdaketa. 

b’) Aurreko artikuluko 1. apartatuko b) eta c) letretan aipatutako 
beharkizunak betetzen ez dituen entitate ez-egoiliar bateko partaidetzaren 
eskualdaketa. 

c’) Beste ondare elementu batzuen ekarpen ez diruzkoa. 

Horrela gertatzen denean, bakarrik oinarrian sartu gabe geratuko da 
entitate ez-egoiliarreko partaidetzaren eskualdaketa-balioaren eta horrek 
entitate eskualdatzaileak eskuratzean duen merkatuko balioaren artean 
dagoen alde positiboari dagokion errenta. Eskualdaketan lortutako 
errentaren gainerako zatia zergaldiko zerga oinarrian sartuko da. 

3. Era berean, entitate ez-egoiliar bateko partaidetza eskualdatzean 
errenta negatibo bat lortzen bada, partaidetza hori aurretik Merkataritza 
Kodeak 42. artikuluan zergadunarekin batera sozietate talde bera 
osatzeko jasotako zirkunstantziak betetzen dituen beste entitate batek 
eskualdatu duenean, errenta negatibo horri aurreko eskualdaketan lortu 
eta zerga oinarrian sartu ez den errenta positiboaren zenbatekoa gutxituko 
zaio. 

4. Foru arau honetako VI. tituluko IV. kapituluan aipatzen diren entitateei 
ez zaie artikulu honetan xedatutakoa aplikatuko. 

5. Artikulu honetan jasotakoa ez da aplikatuko jarduera atzerrian egiten 
duten entitate filialei dagokienez, baldin eta helburu nagusia han 
finkatutako zerga araudiaz gozatzea bada.  

Zirkunstantzia hori gertatzen dela ulertuko da entitate filialak atzerrian 
egiten duen jarduera bera, merkatu berari dagokionez, aurretik Espainian 
beste entitate batek egin badu, jarduera hori amaitu eta harekin 
Merkataritza Kodeak 42. artikuluan aipatutako harremanetakoren bat izan 
ondoren, salbu beste arrazoi ekonomiko baliagarri bat dagoela frogatzen 
bada. 

6. Artikulu honetan jasotakoarekin bat etorriz, zergadunaren zerga 
oinarrian sartzen ez diren baina zerga arloko garrantzia duten errentei 
buruzko datu guztiak Zerga Administrazioari jakinarazi beharko zaizkio, 
zerga honen aitorpenarekin batera, Ogasun eta Finantza Departamentuko 
foru diputatuak xedatuko duen eran. 

51. artikulua. Establezimendu iraunkorren bidez lortutako errentak. 

1. Ez dira sartuko zergadunaren zerga oinarrian atzerrian kokaturiko 
establezimendu iraunkorren bidez lortzen diren errenta positiboak, baldin 
eta: 

a) Errenta horiek izaera berdina edo antzekoa duen beste zerga bati lotuta 
eta ez salbuetsita badaude, 49. artikuluko 1. apartatuaren b) letran 
jasotakoaren arabera, eta errenta horiek lortzen dituzten 
establezimenduak paradisu fiskaltzat hartutako herrialde edo lurralde 
batean ez badaude, non eta haien egoitza ez dagoen kokatuta Europar 

Batasuneko herrialde batean eta zergadunak ez duen frogatzen bertan 
eratzeko eta jarduteko arrazoi ekonomiko baliodunak izan direla eta 
jarduera enpresarialak egiten dituela. 

b) Establezimendu iraunkorraren errenta, atzerrian jarduera enpresarialak 
egitetik eratortzen bada, 49. artikuluko 1. apartatuko c) letran esandako 
moduan. 

2. Nolanahi ere, aurreko apartatuan esandakoa esan arren, zergadunak, 
aipatutako establezimendu iraunkor horietatik eratorritako errenta 
negatiboak sartu baldin baditu aurreko zergaldi batean, errenta positiboek 
muga bat izango dute aurreko paragrafoan aipatu den ez sartze horretan, 
alegia, beren zenbatekoak ezingo duela gainditu aurretik sartuak izan 
diren errenta negatiboekin duten aldea. 

3. Foru arau honetan aurreikusitakoaren ondorioetarako, erakunde batek 
establezimendu iraunkor baten bidez atzerrian diharduela ulertuko da, 
edozein tituluren bidez espainiar lurraldetik kanpo antolatzen dituenean, 
modu jarraitu edo ohikoan, laneko instalazioak edo tokiak, horietan 
garatuz beren jarduera guztia edo parte bat. Zehazki, establezimendu 
iraunkortzat hartuko dira 1999ko apirilaren 26ko Ez-egoiliarren Errentaren 
gaineko Zergari buruzko 2/1999 Foru Arauak 12. artikuluaren 1. 
apartatuan aipatzen dituenak.  

Establezimendu iraunkorra Espainiak nazioarteko zergapetze bikoitza 
saihesteko hitzarmen bat izenpetuta daukan herrialde batean baldin 
badago, eta hitzarmen hori aplikagarri baldin bazaio, horretatik ateratzen 
denera joko da.  

4. Foru arau honetako VI. tituluko IV. kapituluan aipatutako entitateei ez 
zaie artikulu honetan xedatutakoa aplikatuko. 

5. Artikulu honetan jasotakoa ez da aplikatuko jarduera atzerrian egiten 
duten entitate filialei dagokienez, baldin eta helburu nagusia han 
finkatutako araubide fiskalaz gozatzea bada. Zirkunstantzia hori gertatzen 
dela ulertuko da entitate filialak atzerrian egiten duen jarduera bera, 
merkatu berari dagokionez, aurretik Espainian beste entitate batek egin 
badu, jarduera hori amaitu eta harekin Merkataritza Kodeak 42. artikuluan 
aipatutako harremanetakoren bat izan ondoren, salbu beste arrazoi 
ekonomiko baliagarri bat dagoela frogatzen bada. 

6. Aurreko apartatuetan jasotakoarekin bat etorriz, zergadunaren zerga 
oinarrian sartzen ez diren baina zerga arloko garrantzia duten errentei 
buruzko datu guztiak Zerga Administrazioari jakinarazi beharko zaizkio, 
zerga honen aitorpenarekin batera, Ogasun eta Finantza Departamentuko 
foru diputatuak xedatuko duen eran. 

VII. kapitulua: Aparteko mozkinen berrinbertsioa. 

52. artikulua. Aparteko mozkinak ez sartzea.  

1. Lortu diren errentak zerga oinarrian sartu gabe geratu ahal izango dira, 
behin errenta horiek zuzenduta, hala dagokionean, foru arau honetako 35. 
artikuluko 2. apartatuan araututako balio-galera monetarioaren 
zenbatekoari dagokionez, baldin eta errenta horiek ustiapen ekonomikoei 
lotuta dauden ibilgetu material edo ukiezineko edo higiezinetako 
inbertsioetako ondare elementuen kostu bidezko eskualdaketan edo 
eskualdatu aurretik saltzeko mantendutako aktibo ez-korronte gisa 
sailkatutako elementu hauen eskualdaketan sortuak badira. Aurreko 
paragrafoan ezarritakoaren arabera sartu gabeko errentak 54. artikuluan 
xedatutakoaren arabera sartuko dira zerga oinarrian. 

2. Ondare elementuei dagokienez, narriaduragatik izandako galeren 
zenbatekoa ez da sartuko zerga oinarritik kanpo utzi behar diren errenten 
artean, baldin eta galerak zerga ondorioetarako kengarriak izan badira. 
Era berean, amortizazio askatasunagatik edo amortizazio aurreratuagatik 
aplikatutako zenbatekoak ere ez dira horien artean sartuko, amortizazio 
modu horretaz gozatu zuten ondare elementuen eskualdaketa dela-eta 
zerga oinarri horretan sartu behar direnean. 

3. Foru arau honetako 32. artikuluan aipatutako ibilgailuak eskualdatzen 
badira, ez-sartzea haren 5. apartatuan aipatutako ibilgailuei dagokienez 
bakarrik aplikatu ahal izango da. Era berean, 33. artikuluan aipatutako 
garraio elementuak eskualdatzen badira, ez-sartzea haren 3. apartatuan 
aipatutako elementuei dagokienez bakarrik aplikatu ahal izango da. 

53. artikulua. Lortutako zenbatekoaren berrinbertsioa. 

1. Aurreko artikuluan ezarri bezala, errentak zerga oinarrian sartu gabe 
geratzeko, beharrezkoa izango da eskualdaketetan lortutako zenbateko 
osoa han aipatutako ondare elementuetako edozeinetan berrinbertitzea, 
ondare elementua eman edo eskura jarri aurreko urtearen eta ondorengo 
hiru urteen arteko epearen barruan. 

2. Dena den, aurreko apartatuan hala xedatu arren, ez da berrinbertsioa 
gauzatutzat joko eskuraketa hori foru arau honetako 42. artikuluan 
jasotako zentzuan talde berekoak diren erakundeen, foru arau honetako 
VI. tituluko VI. kapituluan ezarritako araubide bereziari atxikien arteko 
eragiketa bidez egiten denean. 

Berrinbertsioa egin gabekotzat hartuko da, orobat, erosketa talde bereko 
entitate bati egiten zaionean, foru arau honetako 42. artikuluan ezarritako 
zentzuan, ibilgetu materialaren edo higiezinetako inbertsioen aktibo 
berriak direnean izan ezik. 

3. Berrinbertsioaren ondorioetarako, ez dira kontuan hartuko itxi edo 
erretiratzearen ondorioz hartutako obligazioei dagozkien kostuak, baldin 
eta berrinbertsio hori gauzatzen den aktiboei atxikita badaude, haiek 
baloratzeko aintzat hartu edo ez. 

4. Berrinbertsioa burutu dela ulertu behar da berrinbertsioa gauzatzen den 
ondare elementuak eskura jartzen diren egunean. 

Errentamendu finantzarioko kontratuetan jasota dauden ondare 
elementuak direnean, ulertuko da berrinbertsioa kontratua egin den 
egunean burutu dela, eta haren zenbatekoa ondare elementuaren 
eskurako balioaren berdina dela. Berrinbertsioak ondorioak izan ditzan, 
nahitaezkoa izango da erosteko aukera erabiltzea; hori erabili ezean, 
ondorioak amaitu egingo dira. 

5. Berrinbertitutako zenbatekoa eskualdaketan jasotako zenbateko osoa 
baino txikiagoa bada,   berrinbertitutako zenbatekoari dagokion zati 
proportzionalean baino ez da utziko errenta zerga oinarrian sartzen. 

54. artikulua. Zerga oinarrian sartu gabeko errenta eransteko metodoak. 

1. Foru arau honetako 52. artikuluan ezarritakoaren arabera sartu gabeko 
errentaren zenbatekoa eransteko, arau hauek aplikatuko dira: 

a) Arau orokor gisa, zati berdinetan, berrinbertsioa gauzatzen den 
zergaldian eta hurrengo 4 urteetan amaitzen diren zergaldietan. 

b) Baldin eta, berrinbertsioa gauzatzen bada 17. artikuluan ezarritako 
amortizazio sistemen arabera 5 urteko balio-bizitza edo laburragoa duten 
ondare elementu amortizagarrietan, ondasunak amortizatzen diren 
zergaldietan. Halako kasuetan, amortizazio horren proportzioan erantsiko 
da errenta.  

c) Baldin eta berrinbertsioa gauzatzen bada amortizazio azkartua 
aplikatzen zaien ondare elementu amortizagarrietan, eta horren ondorioz, 
elementua 5 urtetan edo lehenago amortizatzen bada, ondasunak modu 
azkartuan amortizatzen diren zergaldietan. Halako kasuetan, amortizazio 
azkartu horren proportzioan erantsiko da errenta. 

2. Berrinbertsioa askotariko ondare elementutan gauzatzen denean, 
honela jokatuko da: 

a) Sartu gabeko errenta elementu horien erosketa prezioaren edo 
produkzio kostuaren proportzioan banatuko da.  

b) Errenta eransteko metodoa berrinbertsioaren gai den elementu 
bakoitzarekiko dagokiona izango da. 

3. Berrinbertsioa ondare elementuak eman edo eskura jarri aurreko urtean 
gauzatzen denean, aurreko 1. eta 2. apartatuetan ezarritakoaren arabera 
berrinbertsio egunetik erantsi behar zen errenta zatia, eskualdaketa 
gertatzen den zergaldian erantsiko da. 

55. artikulua. Inbertsioa mantentzea. 

Berrinbertsioari lotutako ondare elementuak zergadunaren ondarean eduki behar 
dira, galera justifikatuen kasuan izan ezik, harik eta aurreko artikuluaren 1. 
apartatuan jasotakoaren arabera dagokion epea amaitu arte. 

Elementu horiek aipatutako epea amaitu aurretik eskualdatzeak berekin ekarriko 
du txertatzeko dagoen errenta zatia zerga oinarrian sartzea, salbu eta lortutako 
zenbatekoa aurreko 53. artikuluan ezarritako moduan berrinbertitzen bada. 

Azken kasu horretan, txertatzeko dagoen errenta zatia erregelamenduz jasotako 
moduan txertatu beharko da zerga oinarrian. 

56. artikulua. Ez-betetzeen araubidea. 

1. Berrinbertsioa ez bada egiten aurreko 53. artikuluan aipatutako epean, 
lortutako errentan kuota osoari dagokion zatia eta berandutza interesak epearen 
amaierako zergaldiko kuotarekin batera ordainduko dira. 

2. Aurreko 1. apartatuan jasota eragotzi gabe, baldin eta espainiar eta europar 
interes ekonomikoko taldeen araubide bereziei lotutako entitateak nahiz aldi 
baterako enpresa-batasunak badira, lotutako errenta positiboei egokituko zitzaien 
zerga oinarriaren zatia haien bazkideei egotzi beharko zaie, foru arau honek VI. 
tituluaren IV. kapituluan jasotakoaren arabera, berrinbertsioa egiteko epea 
amaitu zen zergaldian. 

57. artikulua. Bateraezintasunak. 

Artikulu honetan jasotakoa bateraezina izango da eskualdaketaren zenbatekoa 
berrinbertitzen den elementuei bestelako zerga onurak aplikatzearekin, 
amortizazio azkartuari dagokionez izan ezik.  

58. artikulua. Ez-integrazioaren aldeko aukera. 

Zergadunek aldatu ahal izango dute kapitulu honetan jasotako aparteko 
mozkinen berrinbertsioagatiko ez-integrazioari dagokionez zergaren 
autolikidazioan egin duten aukera, behin zergaren borondatezko aitorpen epea 
amaituta, betiere aurretik Zerga Administrazioak ez badu egin errekerimendurik. 

59. artikulua. Berrinbertsio plan bereziak. 

 Zerga Administrazioak berrinbertsio plan bereziak onartu ahal izango ditu, 
horretara bultzatzen duten baldintza jakinak betetzen direnean. 

Planak onartzeko jardunbidea finkatuko da erregelamendu bidez. 

VIII. kapitulua: Kontabilitate emaitzaren beste zuzenketa batzuk  

60. artikulua. Jabetza intelektual edo industrialetik datozen sarreren 
murrizpena. 

1. Ez da sartuko zerga oinarrian entitatearen jabetza intelektuala edo industriala 
erabiltzeko edo ustiatzeko eskubidea hirugarrengoei lagatzearen bidez egindako 
ustiapenari dagozkion sarreren 100eko 30, baldin eta lagapen hori aldi baterako 
egiten bada eta ondare elementuak besterentzea ez badakar. 

Sarreren 100eko 60 zerga oinarrian sartu gabe geldituko da jabetza intelektual 
edo industriala entitateak berak garatu duenean. 

Diru sarrerak baldin badatoz literatur, arte edo zientzia lanak —zinemarako 
pelikulak barne—, lagatzeko moduko eskubide pertsonalak —irudi eskubideak, 
kasu—, edo aplikazio komertzial hutsezko informatika programak erabiltzeko edo 
ustiatzeko eskubidea lagatzeagatik, diru sarrera horiek ez dute inolaz ere 
murrizpenerako eskubiderik emango. 

2. Aurreko paragrafoan xedatutakoa aplikatzeko, baldintza hauek bete behar 
dira:  

a) Lagapen hartzaileak jarduera ekonomiko bat garatzeko egikaritu behar ditu 
erabiltzeko edo ustiatzeko eskubideak, eta eskubideok erabiltzearen emaitza ez 
dira izan behar entitate lagatzaileari fiskalki kengarriak diren gastuak sortzen 
dizkion ondasun entrega edo zerbitzu prestazioa, betiere, azken kasu horretan, 
entitate lagatzailea lagapen hartzailearekin lotuta badago.  

b) Lagapen hartzailearen egoitzak ez du egon behar tributazio deusezeko edo 
paradisu fiskaltzat jotako herrialde edo lurralde batean.  

3. Murrizpen hori kontuan hartu beharrekoa izango da foru arau honetako 93. 
artikuluaren 1. apartatuko b) letran aipatutako kuota osoaren zenbatekoa 
kalkulatzerakoan. 

4. Zerga baterakuntzaren araubideari jarraituz tributatzen duten entitateak badira, 
lagapenaren ondorioz sortzen diren sarrerak eta gastuak ez dira alde batera 
utziko talde fiskalaren zerga oinarria zehazteko. 

61. artikulua. Zergaldia amaitu, forma juridikoa eraldatu eta araubide 
fiskala aldatzetik eratorritako zuzenketak.  

1. Zergaldia 167. artikuluaren 3. apartatuko c) letran jasotako arrazoiagatik 
amaitzen denean, zergaldi horretako zerga oinarria zehazte aldera, ulertu behar 
da entitatea foru arau honek 38. artikuluan jasotako ondorioekin desegin dela. 

2. 167. artikuluaren 3. apartatuko d) artikuluan jasotako kasuetan, eraldaketaren 
momentuan dauden ondare elementuak eralketaren ondoren eskualdatzetik 
eratorritako errenta ulertu behar da eskualdatutako elementua edukitzen den 
denbora osoan modu linealean sortua dela, salbu aurkakoa frogatzen bada.  

Eraldaketaren momentura arte sortutako errenta horren zatia zergapetzeko, 
jatorrizko forma juridikoa gordez gero entitateari egokituko zitzaion karga tasa eta 
zerga araubidea aplikatu behar da. 

3. Baldin eta entitate batek ondare elementu baten eduki-aldian zerga honen 
hainbat araubide aplikatu baditu, ondare elementu hori ondoren eskualdatzetik 
eratorritako errenta ulertuko da eskualdatutako elementua edukitzen den 
denbora osoan modu linealean sortua dela, salbu aurkakoa frogatzen bada. 

Zerga honen araubide bakoitzaren aplikazioari dagokion denboran sortutako 
errenta horren zatia zergapetzeko, araubide haietako bakoitza gordez gero 
entitateari egokituko zitzaion karga tasa eta zerga araubidea aplikatu behar da. 

Dena den, eskualdaketaren momentuan haiei aplikagarria izandako 
araubideetako bat desagertu bada, errenta zati hori zergaren araubide orokorrari 
jarraituz zergapetuko da. 

62. artikulua. Zerga ordainketak eragindako zuzenketak. 

Ez dira sartuko zerga oinarrian 174. artikuluaren 2. apartatuan aipatutako 
ondasunak ordainez ematean agerian jartzen diren errentak, ez eta 2005eko 
martxoaren 8ko 2/2005 Foru Arauak, Gipuzkoako Zergen Foru Arau Orokorrak, 
59. artikuluaren 2. apartatuan aipatutako kasuetan agerian jartzen direnak ere. 

63. artikulua. Aurrezki kutxen ongintza eta gizarte ekintza. 

1. Fiskalki kengarritzat hartuko dira aurrezki kutxek beren mozkinetatik ongintza 
eta gizarte ekintzara zuzentzen dituzten kopuruak, haiek erregulatzen dituzten 
arauei jarraikiz. 

2. Aurrezki kutxen ongintza eta gizarte ekintzara zuzendutako zenbatekoak, 
gutxienez, 100eko 50ean erabili beharko dira horiek zuzentzen diren ekitaldi 
berean edo, bestela, ondoko lehen ekitaldian, ekintzari atxikitako inbertsioak 
egiteko nahiz ekintza horretara bildutako erakunde edo establezimenduen 
gastuak ordaintzeko. 

3. Honako hauek ez dira sartuko zerga oinarrian: 

a) Ongintza eta gizarte ekintzaren mantentze gastuak, nahiz eta horietara 
zuzendutako dirua baino handiagoak izan, etorkizunean ere ekintza horietara 
zuzentzea eragotzi gabe. 

b) Ongintza eta gizarte ekintzari lotutako inbertsioak eskualdatzetik eratorritako 
errentak. 

64. artikulua. Aseguru kolektiboko kontratu jakin batzuetako erreskate 
eskubidea. 

1. 2002ko azaroaren 29ko 1/2002 Errege Dekretu Legegileak onartutako Pentsio 
plan eta funtsei buruzko Legearen testu bateratuak lehen xedapen gehigarrian 
jasotakoaren arabera pentsio konpromisoak bideratzen dituzten aseguru 

kolektiboko kontratuetan erreskate eskubidea erabiltzean agerian jartzen den 
errenta ez da lotuta egongo kasu bakoitzean dagokion baliabide ekonomikoen 
titularraren Sozietateen Mozkinen gaineko Zergari, betiere kasu hauetan: 

a) Polizan bideratutako konpromisoak osorik edo partzialki sartzean aipatutako 
lehen xedapen gehigarrian jasotako beharkizunak betetzen dituen beste aseguru 
kontratu batean.  

b) Lan harremana amaitzen denean jatorrizko aseguru kontratuaren arabera 
langileari dagozkion eskubideak aseguru kolektiboko beste kontratu batean 
sartzean. 

Aurreko a) eta b) letretan jasotako kasuek ez dute aldatuko primen izaera 
enpresak haiek fiskalki egozteari dagokionez, ez eta jatorrizko aseguru 
kontratuan ordaindutako primen antzinatasunaren konputua ere. Dena dela, 
aurreko b) letran jasotako kasuan, primak ez baziren egotzi, enpresak horien 
kenkaria egin ahal izango du mobilizazio hori dela eta. 

2. Sozietateen Mozkinen gaineko Zergari lotu gabe geratuko da 2002ko 
azaroaren 29ko 1/2002 Errege Dekretu Legegileak onartzen duen Pentsio plan 
eta funtsei buruzko Legearen Testu Bateratuaren lehen xedapen gehigarrian 
jasotakoaren arabera hartutako pentsio konpromisoak bideratzen dituzten 
aseguru kontratuen mozkinetan parte hartzearen ondorioz agerian jartzen den 
errenta ere, baldin eta mozkinetako partaidetza hori kontratu horietan 
aseguratutako prestazioak gehitzeko erabiltzen da. 

65. artikulua. Europako nekazaritza, abeltzaintza eta arrantza politikarako 
laguntzak. 

1. Ez dira sartuko zerga oinarrian honako arrazoi hauengatik agerian jartzen 
diren errenta positiboak: 

a) Batasuneko nekazaritza politikaren laguntza hauek jasotzea: 

1.- Mahastizaintza behin betiko uzteko laguntzak.  

2.- Sagarrondoak erauzteko prima. 

3.- Platanondoak erauzteko prima. 

4.- Esne ekoizpena behin betiko uzteko laguntzak. 

5.- Madariondo, mertxikondo eta nektarinaondoen laborantza behin betiko uzteko 
laguntzak. 

6.- Madariondo, mertxikondo eta nektarinaondoak erauzteko laguntzak. 

7.- Azukre-erremolatxa eta azukre-kanaberaren laborantza behin betiko uzteko 
laguntzak. 

b) Batasuneko arrantza politikaren laguntza hauek jasotzea: 

1.- Arrantza behin betiko uzteko laguntzak. 

2.- Ontzi baten arrantza jarduera behin betiko gelditzea. 

3.- Eskualdaketa, hirugarren herrialdeetan sozietate mistoak eratzeko edo 
eratzearen ondorioz. 

c) Arrantza ontzia kostu bidez eskualdatzea, baldin eta hura besterendu eta 
urtebeteko epean eskuratzaileak arrantzontzia txikitzen badu eta hori egiteagatik 
Europar Batasunak laguntza ematen badio arrantza jarduera gelditzeagatik. 

d) Laguntza publikoak jasotzea, sute, uholde edo hondorapenek jarduera 
ekonomikoei lotutako ondare elementuetan eragin dituen kalteak konpontzeko 
direnean. 

e) Errepide bidezko garraio jarduera uzteagatik araututako laguntzak jasotzea, 
baldin eta administrazio eskudunak laguntza horiek emateko araudian ezarritako 
baldintzak betetzen dituzten garraiolariei ordaindutakoak badira. 

f) Kalte-ordain publikoak jasotzea, abere azienda derrigorrez hiltzearen ondorioz, 
epidemiak edo gaixotasunak amaitzeko jarduketen barruan.  

Letra honetan xedatutakoa ugalketarako animaliei buruzkoa izango da bakarrik. 

2. Zerga oinarrian sartuko ez den errenta kalkulatzeko, bi zenbateko hauek hartu 
behar dira kontuan: batetik, jasotako laguntzen zenbatekoa edo, aurreko 
apartatuko c) letraren kasuan, besterentzean lortutako prezioa; eta, bestetik, 
jarduerei lotutako ondare elementuetan izandako galeren zenbatekoa, hala 
badagokio.  

Laguntza horien zenbatekoa edo, aurreko apartatuko c) letraren kasuan, jasotzen 
den kontraprestazioa aipatutako elementuetan izandako galerak baino txikiagoa 
denean, diferentzia negatiboa zerga oinarrian sartu ahal izango da.  

Galerarik ez badago, bakarrik geldituko da kargatu gabe laguntzen zenbatekoa 
edo, aurreko apartatuko c) letraren kasuan, jasotako prezioa. 

66. artikulua. Esne kuota saltzearen ondorioz lortutako errentak. 

Ez dira sartuko zerga oinarrian Euskal Autonomia Erkidegoko Administrazioaren 
organo eskudunak baimendutako behi esnearen erreferentziazko kopuruen 
salmentak direla-eta agerian jartzen diren errenta positiboak. 

67. artikulua. Basogintzako diru laguntzak. 

Ez dira sartuko zerga oinarrian mendiko finkak ustiatzen dituzten zergadunei 
emandako diru laguntzak, betiere finka horien kudeaketa baso administrazio 
eskudunak onartutako planen arabera egiten bada –basoak kudeatu edo 
mendiak antolatzeko plan teknikoen arabera nahiz plan dasokratikoen edo 
basoberritze planen arabera–, eta baso administrazio eskudunak dena delako 

espezieari erreparatuz jarritako batez besteko ekoizpen aldia hogeita urtekoa edo 
handiagoa bada. 

IX. kapitulua: Inbertsio eta enplegu erreserba berezia. 

Lehen sekzioa. Alderdi orokorrak. 

68. artikulua. Inbertsio eta enplegu erreserba berezia.  Zerga oinarrian ez 
sartzea.  

Zerga oinarrian sartu gabe gelditu ahalgo izango da ekitaldian lortutako 
mozkinetik datozen eta inbertsio eta enplegu erreserba berezi baterako 
zuzkidurara zuzentzen diren diru kopuruen 100eko 50, betiere kapitulu honetan 
jasotako baldintzak eta beharkizunak betetzen badira. 

69. artikulua. Erreserba berezirako zuzkiduraren zenbatekoa. 

1. Aurreko artikuluan aipatutako ez-integrazioaren ondorioetarako, erreserba 
berezirako zuzkidura gehienez kontabilitate mozkinaren 100eko 20 izango da.  

2. Erreserba berezirako zuzkidura gutxienez 10.000 euro izan behar da ekitaldi 
ekonomikoan. 

Dena den, kontabilitate emaitzaren 100eko 20a 10.000 eurotik beherakoa 
denean, erreserba berezirako zuzkidura gutxienez kontabilitate emaitzaren 
100eko 20 hori izan behar da. 

3. Erreserba berezirako zuzkidura egiteko erabilitako mozkinen ekitaldia 
amaitzean entitateak dituen funts propioei, zuzkiduraren zenbatekoa gehitu behar 
zaie zuzkidura egiten den ekitaldian; gehikuntza hori ondorengo ekitaldietan 
mantendu beharko da harik eta foru arau honetako 71. artikuluaren 4. apartatuan 
aipatutako bost urteko epea amaitu arte. 

Aurreko paragrafoan aipatutako betebeharraren ondorioetarako, ez dira sartuko 
entitatearen funts propioen barruan ekitaldi bakoitzeko emaitzak. 

70. artikulua. Erreserba berezia gauzatzea. 

1. Aurreko artikuluan aipatutako erreserba berezirako zuzkiduraren zenbatekoa 
zuzkidura egiteko erabilitako mozkinen ekitaldian edo ekitaldi hori ixten denetik 
aurrera gehienez bi urteko epean gauzatu behar da, ondorengo apartatuan 
jasotakoren arabera. 

Dena den, Ogasun eta Finantza Departamentuko foru diputatuari eskatu eta 
horrek baimendu ondoren, epe hori urtebetez luzatu ahal izango da. 

2. Kapitulu honen bigarren sekzioan eta erregelamendu bidez jasotakoaren 
arabera, erreserba berezia honako hauetan gauzatu beharko da: 

a) Aktibo ez-korronte berrietako inbertsioetan.  

b) Ikerketako eta garapeneko jardueretan. 

c) Berrikuntza jardueretan. 

d) Garapen iraunkorra, ingurumenaren zaintza eta hobekuntza eta energia 
iturrien aprobetxamendu eraginkorragoa lortzera bideratzen diren proiektuekin 
loturiko inbertsio eta gastuetan.  

e) Enplegu sorreran. 

f) Enpresen gizarte aurreikuspeneko tresna gisa diharduten gizarte 
aurreikuspeneko sistemen aldeko kontribuzioetan. 

g) Genero berdintasunerako ekintzetan. 

h) Enpresetan euskara sustatzeko jardueretan. 

3. Erreserba berezia aurreko 2. apartatuan jasotakoaren arabera gauzatu izana 
frogatzeko, zergadunak erregelamendu bidez erabakitzen den organo edo 
erakunde eskudunaren ziurtagiria aurkeztu beharko du, Zerga Administrazioak 
hala eskatzen duenean. 

Aurreko paragrafoan jasotako ziurtagiriaren edukia zehaztu ahal izango da, 
erregelamendu bidez. 

4. Erreserba gauzatu dela ulertuko da: 

a) Ondare elementuetako inbertsioak direnean, haiek funtzionamenduan jartzen 
diren zergaldian. Dena den, elementuaren enkargu irmoa egiten denetik benetan 
jasotzen den arte bi urtetik gora igarotzen direnean edo inbertsioa bi urtetik 
gorako epean ordaintzen denean, zergaldi bakoitzean ordaindutako prezioaren 
zatia konputatuko da. 

Finantza errentamenduko kontratuei jarraikiz inbertsioak eginez gero, 
ordainketak egin ahala erreserba gauzatu dela ulertuko da. 

b) Gastuak direnean, horiek gertatzen diren zergaldian. 

5. Gauzatutakoaren zenbatekoa kalkulatzeko, ondorengo sekzioan jasotako 
erregela bereziekin batera, foru arau honek 100. artikuluaren 3. apartatuan 
jasotakoa izango da aplikagarri. 

6. Erreserba berezia ondare elementuetan gauzatzen denean, ezaugarri hauek 
izan beharko dituzte haiek: 

a) Ustiapen ekonomiko baten garapenari lotutako ibilgetu materialaren elementu 
berriak izatea, eraikinak eta lursailak kanpoan utzita. Horretarako, foru arau 
honetako 75. artikuluaren 1. apartatuan jasotakoari jarraituko zaio. 

Era berean, enpresak berak eraikitako ondare elementuetan gauzatu ahal izango 
da erreserba, betiere inbertsioaren kostua justifikatzen bada. 

b) Aurreko letran jasotakoa jasota ere, erreserba gauzatzeko egokitzat hartuko 
dira finantza errentamenduko kontratuei jarraikiz eskuratutako ondasunak ere. 

Erosteko aukera ez erabiltzeak berekin ekarriko du ez-betetze bat egitea, 73. 
artikuluan jasotakoa aplikatzeari begira, kontratua amaitu edo deuseztatzen den 
egunean. 

c) Inbertitutako kopuruak aktibo ez-korrontearen barruan kontabilizatzea. 

d) Elementuak gutxienez bost urtetan funtzionamenduan egotea, salbu galera 
justifikatu bat gertatzen bada, edo balio bizitza osoan, hori laburragoa bada, inori 
eskualdatu edo laga gabe. 

Aurreko paragrafoan jasotakoa jasota ere, elementu horiek bertan finkatutakoa 
baino epe laburrago batean egon ahal izango dira funtzionamenduan, betiere 
horiek hiru hilabeteko epean berriz jartzen badira edo erreserba berezia 
gauzatzeko egokitzat hartzeko beharkizunak eta baldintzak betetzen dituzten 
beste batzuekin ordezkatzen badira.  

Nolanahi ere, ulertuko da elementu bat ez dela jarduerari desatxikita gelditzen 
erreserba bereziaren xede diren elementuak hirugarrengoei erabiltzeko alokatzen 
edo lagatzen zaizkienean, honako hiru baldintza hauek betetzen badira: 
zergadunak, ustiapen ekonomiko bat dela medio, aktiboak hirugarrengoei 
erabiltzeko alokatzen edo lagatzen jardutea, elementu horien errentariekin edo 
lagapen hartzaileekin loturarik ez izatea, foru arau honek 41. artikuluan 
azaldutako zentzuan, eta finantza errentamenduko eragiketak ez izatea. 

e) Inbertsioen xede diren elementuek ez tributatzea Zenbait Garraiobideren 
gaineko Zerga Berezian, hari lotuta ez daudelako, edo, lotuta egon arren, 
salbuetsita daudelako. 

f) Lagatzeko legezko obligazio bat betetzeko eskuratutako aktiboak ez izatea. 

71. artikulua. Erreserba berezia kontabilizatzea eta aplikatzea. 

1. Erreserba berezira zuzendutako kopuruak balantzearen pasiboan agertu behar 
dira beste edozein kontzeptutik guztiz bereizita eta kontu berezi batean jasota 
(«Inbertsio eta enplegu erreserba berezia – 2013ko Sozietateen Mozkinen 
gaineko Zergaren Foru Araua»), eta zuzkiduraren ekitaldia adierazi behar da. 
Azken hori ekitaldiko galera-irabazien kontuaren kargura eratu behar da, haiek 
banatzen direnean. 

Kontu hori «Erabilitako inbertsio eta enplegu erreserba berezia» izeneko kontura 
intsuldatuko da inbertsioak edo gastuak gauzatzen diren neurrian, eta 
intsuldatzen den kontuko erreserba bereziari dagokion ekitaldia adierazi beharko 
da. 

2. Erreserba berezia ondare elementuetan gauzatzen denean, horiek gainerako 
ondare elementuetatik bereizita agertu behar dira balantzearen aktiboan, eta 
gauzatzen den erreserba bereziari dagokion ekitaldia bereizten duen epigrafe 
baten barruan. 

Erreserba berezia gastuen bidez gauzatzen denean, aurreko paragrafoan 
adierazitako bereizketa galera-irabazien kontuan aplikatu behar da modu berean. 

3. Urteko memorietan aipatu behar dira, batetik, ekitaldi bakoitzean egindako 
erreserba berezirako zuzkidura eta, bestetik, hura gauzatu den ondare 
elementuak edo gastuak. 

4. Behin bost urte igarota gauzatze epea amaitzen denetik aurrera, erreserba 
bereziaren zenbatekoa honako hauei aplikatu ahal izango zaie: 

a) Kontabilitate emaitza negatiboen deuseztapenari. 

b) Kapital sozialaren gehikuntzari. 

c) Borondatezko erreserbei eta legezko erreserbari. 

Aplikazio hori burutu ondoren, entitatearen funts propioei aplikazio horren 
zenbatekoa gutxitu ahal izango zaie, 69. artikuluaren 3. apartatuan jasotako 
obligazioaren ondorioetarako (funts propioei erreserba berezirako zuzkiduraren 
zenbatekoa gehitutakoa mantentzeari buruzkoa). 

72. artikulua. Beharkizun formalak. 

1. Kapitulu honetan araututako ez-integrazioa aplikatzea erabakitzen duten 
zergadunek agerian jarri beharko dute erreserba berezirako zuzkidura egiteko 
erabilitako mozkinen zergaldiari dagokion Sozietateen Mozkinen gaineko 
Zergaren autolikidazioan. 

2. Zergadunek aldatu ahal izango dute kapitulu honetan jasotako ez-integrazioari 
dagokionez zergaren autolikidazioan egin duten aukera, behin zergaren 
borondatezko aitorpen epea amaituta, betiere aurretik Zerga Administrazioak ez 
badu egin errekerimendurik. 

3. Kapitulu honetan araututako ez-integrazioa ez zaie aplikatuko zergadunak 
aitortzen ez dituen errentei. 

73. artikulua. Ez-betetzea. 

1. Zerga oinarrian egindako murrizpena osorik do partzialki galtzea ekarriko du 
erreserba berezia foru arau honetan baimendutakoez besteko helburuetan 
gauzatzeak edo aplikatzeak, erreserbaren kontu adierazgarriak funtsean 
aldatzeak, 70. artikuluan eta ondorengo sekzioan jasotako gauzatze epea edo 
baldintzak ez betetzeak eta, azkenik, 70. artikuluaren 4. apartatuko d) letran eta 
71. artikuluaren 4. apartatuan jarritako mantentze epeak ez betetzeak.  

Beharkizun horietako edozein betetzen ez bada, ez-integrazioa aplikatu ezean 
zerga oinarrian sartu gabe utzi zen zergaldian egokituko zen kuota osoaren 
zenbatekoa ordaindu beharko da, ez-betetzea gertatzen den zergaldiko 
kuotarekin batera. 

2. Era beran jokatu behar da entitatea likidatu, bat egin edo zatitu, ekarpen ez-
diruzkoa egin eta aktibo eta pasibo osoa lagatzen denean, salbu eta azken lau 
kasu horietan erreserba berezia eta horren gauzatzea jarduerak jarraitzen dituen 
entitatean mantentzen badira, entitateak zuzkidura egin zuen modu berean. 

3. Aurreko apartatuetan aipatutako ez-betetze kasuetan, berandutza interesak 
exijituko dira, bidezkoak izan daitezkeen zehapenak jartzea eragotzi gabe. 

74. artikulua. Bateraezintasunak. 

Kapitulu honetan jasotako araubidea bateraezina izango da, diru zenbateko 
berberetarako, zerga honetan ezarritako beste edozein zerga onura edo 
pizgarrirekin, salbu amortizazio azkartuari dagokionez. 

Bigarren sekzioa. Erreserba berezia gauzatzea. 

75. artikulua. Erreserba berezia aktibo ez-korronte berrietako inbertsioan 
gauzatzea. 

1. Kapitulu honetan jasotakoaren ondorioetarako, aktibo ez-korronte berrietako 
inbertsiotzat hartuko dira ibilgetu materiala osatzen duten eta entitatearen 
ustiapen ekonomikoaren garapenari atxikita dagoen aktibo mota honetan 
egindako inbertsioak, alde batera utzita eraikinak eta lursailak. 

Aktibo ez-korronte bat berria ez dela ulertuko da aldez aurretik beste pertsona 
edo entitate batek erabili duenean, hau da, bere ibilgetuaren barruan sartuta 
egon denean edo, Kontabilitate Plan Orokorrari jarraituta, hor sartuta egon behar 
zuenean, nahiz eta funtzionamenduan hasi ez. 

Ondorengo 3. apartatuko b) letran jasotakoa eragotzi gabe, ez da ulertuko aktibo 
ez-korronte berrietan eginak direnik zergadunek beren aktibo ez-korrontearen 
elementuetan egiten dituzten eta kontabilitateari begira hobekuntzatzat hartzen 
diren gastuak eta inbertsioak. 

2. Finantza errentamenduko araubidean egindako inbertsioak aktibo ez-
korronteetako inbertsiotzat hartuko dira, betiere artikulu honetan jasotako 
beharkizunak betetzen badituzte. 

3. Era berean, aktibo ez-korronte berrietako inbertsiotzat hartuko dira: 

a) Zergaldian aplikazio informatikoetan egindako inbertsioak. 

b) Jadanik enpresaren aktiboan sartuta dauden industria pabilioiak birgaitzean 
inbertitutako diru kopuruak. 

Ondorio horietarako, industria pabiloitzat joko dira udalek industrial moduan 
kalifikatutako zonetan kokatutakoak, pabiloi horietan egiten den jarduera edozein 
dela ere. Eta birgaitze lantzat joko dira, berriz, egitura, fatxada edo estalkiak 
sendotuz eta tratatuz pabiloiak berreraikitzeko egiten direnak, betiere birgaitze 

lanen kostu osoa ondasunari kontabilizatutako balio garbiaren 100eko 25etik 
gorakoa bada. 

4. Aurreko apartatuetan aipatutako inbertsioek gutxienez bost urteko amortizazio 
epe bat ezarria izango dute, salbu ekipo informatikoen kasuan. 

Gutxieneko amortizazio epetzat hartuko da zatiketa honen emaitza gorantz 
biribildua: 100 zati foru arau honek 17. artikuluaren 2. apartatuan jasotako 
amortizazio taulari jarraikiz dagokion gehieneko koefizientea. 

76. artikulua. Erreserba berezia ikerketa eta garapen jardueretan 
gauzatzea. 

1. Erreserba bereziaren zenbatekoa ikerketa eta garapen jardueretan gauzatu 
ahal izango da, foru arau honek 98. artikuluan jasotakoaren arabera. 
Horretarako, gauzatzeko egokitzat hartuko dira 97. artikuluaren 2. apartatuan 
jasotako gastuak, alde batera utzita jarduera horiei atxikitako amortizazioak. 

2. Ikerketa eta garapen jardueretan gauzatzeko, zergadunak 97. artikuluaren 4. 
apartatuan jasotako txosten arrazoitua aurkeztu beharko du, kenkaria egiten 
duen zergaldiko aitorpenarekin batera. Txosten hori behar den epe eta moduan 
aurkeztu ezean, erreserba ez da hartuko gauzatutzat. 

3. Kapitulu honetan jasotako ez-integrazioa bateraezina izango da, diru 
zenbateko berberetarako, 97. artikuluan jasotako ikerketa eta garapen 
kenkariarekin. 

77. artikulua. Erreserba berezia berrikuntza jardueretan gauzatzea. 

1. Berrikuntzatzat hartzen da produktu berriak (ondasunak edo zerbitzuak) edo 
prozesu berriak zein nabarmenki hobetuak ezartzea, eta marketin metodo berriak 
edo antolaketa eredu berriak abian jartzea. Gaitasun horren oinarria da dagoen 
errealitatea auzitan jartzea eta eraldatzea ahalbideratzen duen jarrera bat. 

2. Hona hemen berrikuntzaren jarduketa eremuak: produktua/zerbitzua, 
prozesuak, antolaketa, pertsonak, merkatua eta negozio eredua. Berrikuntza 
teknologikoak batez ere produktu edo zerbitzuen eta prozesuen arloetan eragiten 
du, eta ez-teknologikoak, aldiz, gainerako jarduerei eragiten die bereziki. 

3. Berrikuntza teknologikotzat hartuko da produktu edo produkzio prozesu berrien 
lorpena edo jadanik daudenen hobekuntza nabarmena dakarren jarduera, baldin 
eta horren emaitza aurrerapen teknologikoa bada. Era berean, berritzat hartuko 
dira ikuspegi teknologikotik begiratuta lehendik daudenetatik nabarmen bereizten 
diren ezaugarriak edo aplikazioak dituzten produktu edo prozesuak.  

Jarduera horren barruan sartuko da produktu edo prozesu berriak plan, eskema 
edo diseinu batean gauzatzea, bideragarritasun azterketak egitea, prototipoak 
sortzea eta hasierako erakusketarako proiektuak edo proiektu aitzindariak eta 
ehunen lagindegiak egitea, bai eta aplikazio industrialetarako edo merkataritzako 
ustiapenerako bihurtu edo erabili daitezkeenak ere. 

Diagnostiko teknologikoko jarduerak ere barruan sartzen dira ondorengo 4. 
apartatuko a) letran aipatutako entitateek egindako soluzio teknologiko 
aurreratuak identifikatu, definitu eta orientatzeko helburua dutenean, emaitzak 
zertan amaitzen diren kontuan hartu gabe. 

4. Erreserba berezia honako kontzeptu hauei lotutako berrikuntza teknologikoko 
jardueretan zergaldiaren barruan izandako gastuetan gauzatuko da: 

a) Ondoko hauekin kontratatutako proiektuak: unibertsitateekin, ikerkuntzako 
organismo publikoekin edo berrikuntza eta teknologia zentroekin, Berrikuntza eta 
teknologia zentroei buruzko abenduaren 20ko 2609/1996 Errege Dekretuaren 
arabera horrela aitortu eta erregistratuta daudenean, eta, orobat, Eusko 
Jaurlaritzaren urriaren 1eko 221/2002 Dekretuak araututako Euskal Teknologia 
Sarean sartutako entitateekin. Azken dekretu horrek egunean jarri zituen 
Zientzia, Teknologia eta Berrikuntzarako Euskal Sarea arautzeko oinarriak.  

b) Produkzio prozesuen diseinu industriala eta ingeniaritza. Horien barruan 
sartuko dira produktu bat fabrikatu, probatu, instalatu eta erabiltzeko 
beharrezkoak diren deskripzio elementu, zehaztapen tekniko eta funtzionamendu 
ezaugarriak definituko dituzten plano, marrazki eta euskarriak sortu eta 
elaboratzea, eta ehunen lagindegiak prestatzea. 

c) Teknologia aurreratua eskuratzea patente, baimen, know-how eta diseinu 
moduan, salbu zergadunari lotutako pertsona edo entitateei ordaindutako 
kopuruak. Gehienez milioi bat bideratu ahal izango da kontzeptu honetan. 

5. Europar Batasuneko edo Europako Esparru Ekonomikoko beste estatu 
batzuetan egindako jarduerei dagozkien berrikuntza teknologiko gastuetan ere 
gauzatu ahal izango da erreserba berezia. Europar Batasunekoak edo Europako 
Esparru Ekonomikokoak ez diren estatuetan egindako jardueren gastuak ere 
aintzat hartu ahal izango dira, baldin eta berrikuntza teknologikoko jarduera 
Europar Batasuneko edo Europako Esparru Ekonomikoko estatu batean egiten 
bada eta gastuak inbertsio osoaren 100eko 25 baino handiagoak ez badira. 
Berrikuntza teknologikoko gastutzat hartuko dira, era berean, jarduera horiek 
Europar Batasuneko edo Europako Esparru Ekonomikoko estatu batean egiteko 
asmoz zergadunak berak edo beste entitate batzuekin batera ordaintzen dituen 
diru kopuruak. 

6. Hona hemen zer jarduera sartzen diren teknologikoa ez den berrikuntzan: 
berrikuntzarako diagnostikoak eta planak egitea, berrikuntza kudeatzeko 
sistemak ezartzea, zerbitzu enpresek enpresa arloan ikuspuntu sozial eta 
kolektiboa nahiz langileen partaidetza barne hartzen duten antolaketako 
esperientzia aurreratuak ezartzeko lanak egitea, enpresaren kudeaketa 
nabarmen aldatzea dakarten antolaketa eredu berriak hartzea, merkatuan 
kokatzeko eta jarduteko teknika, metodo eta prozedura berritzaileak aplikatzea, 
eta enpresa ulertu, eratu eta bideratzeko modu berria, hau da, negozio eredu 
berria, hartzea. 

7. Erreserba berezia gauzatu daitekeen berrikuntza ez-teknologikoko jardueren 
zenbatekoa kontzeptu hauei dagozkien zergaldiko gastuez osatuta egongo da: 

a) Ondoko hauekin kontratatutako proiektuak: unibertsitateekin, ikerkuntzako 
organismo publikoekin edo berrikuntza eta teknologia zentroekin, Berrikuntza eta 
teknologia zentroei buruzko abenduaren 20ko 2609/1996 Errege Dekretuaren 
arabera horrela aitortu eta erregistratuta daudenean, eta, orobat, Eusko 
Jaurlaritzaren urriaren 1eko 221/2002 Dekretuak araututako Euskal Teknologia 
Sarean sartutako entitateekin. Azken dekretu horrek egunean jarri zituen 
Zientzia, Teknologia eta Berrikuntzarako Euskal Sarea arautzeko oinarriak. 

b) Kasuan kasuko jakintza arloan adituak diren zerbitzu aurreratuen enpresei 
kontratatutako proiektuak. 

Letra honetan xedatutakoaren ondorioetarako, erregelamendu bidez ezarri ahal 
izango da zer baldintza bete behar diren zerbitzu aurreratuko enpresa bat 
jakintza arlo batean aditutzat hartzeko. 

8. Berrikuntzako gastutzat hartuko dira zergadunak proiektuka banatuta berariaz 
egiten dituenak, baldin eta artikulu honetan aipatutako jarduerei zuzenean lotuta 
badaude eta benetan jarduera horiek garatzeko aplikatzen badira. 

9. Honako hauek ez dira joko berrikuntzako jardueratzat: 

a) Berritasun zientifiko edo teknologiko esanguratsurik ez dakarten jarduerak. 
Bereziki, hauek: produktu edo prozesuen kalitatea hobetzeko ohiko ahaleginak 
egitea, lehendik dagoen produktu bat edo produkzio prozesu bat bezeroak edo 
araudi aplikagarriak ezarritako beharkizunetara egokitzea, aldizkako edo 
denboraldiko aldaketak egitea, eta lehendik dauden produktuetan antzeko beste 
batzuetatik bereizteko aldaketa estetiko edo txikiak egitea, salbu eta oso 
berrikuntza garrantzitsua egiteko erronka justifikatzen dutenean. 

b) Industria produzitu, zerbitzuak hornitu edo ondasun eta zerbitzu banatzeko 
jarduerak.  Bereziki, ondoko hauek sartzen dira: produkzio jarduera planifikatzea; 
produkzioa prestatu eta abian jartzea, barne hartuta lan tresnen doikuntza eta 
artikulu honetako 4. apartatuan azaldutakoez bestelako jarduerak; berrikuntza 
jarduera bezala sailkatutako jarduerei atxikita ez dauden produkziorako 
instalazio, makina, ekipo eta sistemak eranstea edo aldatzea; etendako 
produkzio prozesuetako arazo teknikoak konpontzea; kalitatearen kontrola eta 
produktu eta prozesuen normalizazioa; gizarte zientzien alorreko prospekzioa eta 
merkatu azterketak; merkaturatzeko sareak edo instalazioak ezartzea; jarduera 
horiekin loturiko langileak trebatu eta prestatzea. 

c) Produktua konplexutasun industrialik gabe aldatzen duten proiektuak. 

d) Erakundearen ikurra edo nortasuna kudeatzea. 

e) Plan estrategikoak edo antzekoak prestatzeko eta plan horien berrikuspenak 
egiteko aholkularitza. 

f) Plangintzako pakete informatikoak gauzatzeko proiektuak (ERP eta 
antzekoak). 

g) Mineral eta hidrokarburoen miaketa, zundaketa edo prospekzioa.  

78. artikulua. Erreserba berezia garapen iraunkorra, ingurumenaren 
zaintza eta hobekuntza eta energia iturrien aprobetxamendu 
eraginkorragoa lortzera bideratutako proiektuekin loturiko inbertsioetan 
eta gastuetan.  

1. Erreserba bereziaren zenbatekoa Eusko Jaurlaritzako Lurralde Antolamendu 
eta Ingurumen sailburuak Teknologia Garbien Euskal Zerrenda onartuz 
emandako Aginduan zehazten diren ekipo osoetan egindako inbertsioetan 
gauzatu ahal izango da. 

Inbertsio horiek ibilgetu materialeko aktibo berrietan egin behar dira, eta 
ezinbestekoa da enpresak egiten duen jardueraren eragin kutsagarria murriztu 
eta zuzentzearekin lotu-lotuta egotea. 

Kapitulu honetan jasotako ez-integrazioa bateraezina izango da, diru zenbateko 
berberetarako, 99. artikuluan jasotako kenkariarekin. 

2. Erreserba berezia hona hauetan gauzatu ahal izango da: 

a) Ekitaldian lur kutsatuak garbitzeko, ibilgetu materialeko aktibo berrietan 
egindako inbertsio eta gastuak, Euskadiko organismo ofizialek onarturiko 
proiektuak aurre eramateko eginak direnean. 

b) Ibilgetu materialeko aktibo berrietan egindako inbertsioak, ondoren adierazten 
diren helburuetako bat edo batzuk dituzten proiektuak gauzatzeko beharrezkoak 
badira, betiere garapen iraunkorraren eta ingurumenaren babes eta 
hobekuntzaren arloan: 

a’) Hondakinen minimizazioa, berrerabilpena eta birziklapena.  

b’) Mugikortasuna eta garraio iraunkorra. 

c’) Naturaguneetako ingurumen eremuak leheneratzea, konpentsazio neurriak 
edo bestelako borondatezko ekintzak gauzatzearen ondorioz.   

d’) Ur kontsumoa minimizatzea eta ura araztea. 

e’) Energia berriztagarrien erabilera eta energia eraginkortasuna. 

f’) Energiaren autohornidura. Horretarako, autohorniduratzat hartuko da energia 
sortzen duen entitateak berak energia (osorik edo partzialki) kontsumitzea iturri 
berriztagarriak erabiltzen dituzten instalazioen bidez.  

Erregelamendu bidez zehaztu ahal izango dira apartatu honetan adierazitako 
gauzatzea mugatzen duten  kasuak.  

3. Foru arau honen 100. artikuluko 5. apartatuan xedatutakoaren ondorioetarako, 
ulertuko da elementu bat ez dela jarduerari desatxikita gelditzen, baldin eta, 
legeak aginduta, hirugarrengoei artikulu honetan araututako kenkarira bildutako 
aktiboak lagatzen zaizkienean.  

4. Kapitulu honetan jasotako ez-integrazioa bateraezina izango da, diru 
zenbateko berberetarako, 99. artikuluan jasotako ikerketa eta garapen 
kenkariarekin. 

79. artikulua.  Erreserba berezia enplegu sorreran gauzatzea. 

1. Erreserba bereziaren zenbatekoa gauzatu ahal izango da, artikulu honetan 
jasotakoari jarraituz, mugagabeko lan kontratua duten langileen plantillaren batez 
besteko hazkundeari dagokion soldata gastuaren gehikuntzan, betiere, urte 
bakoitzeko eta mugagabeko lan kontratua duten langileen plantillaren  batez 
besteko kopuruaren hazkunde unitate bakoitzeko, honako muga hauek betez: 

a) 15.000 euro, izaera orokorrez. 

b) 20.000 euro, baldin eta lan merkatura sartzeko zailtasun bereziak dituzten 
taldeetakoak diren pertsona kontratatuei dagokien soldata gastuaren hazkunde 
zatirako, Euskal Autonomia Erkidegoan indarrean dagoen araudian 
xedatutakoaren arabera. 

Lanaldi partzialeko kontratua duten langileen kasuan, aurreko letretan jarritako 
mugak langileak lanaldi osoarekiko egiten duen lan denboraren proportzionalak 
izango dira. 

2. Aurreko apartatuan xedatutakoa aplikatzeko, beharrezkoa izango da 
mugagabeko lan kontratua duten langileen plantillaren batez besteko kopurua 
aurreko lehen zergaldikoa baino handiagoa izatea, eta kopuru hori bere horretan 
mantentzea zergaldia amaitu eta ondorengo bi urteetako bakoitzean; eta hori 
guztia erregelamendu bidez jasotakoaren arabera. 

Langileen plantillaren batez besteko kopurua kalkulatzeko, lanaldi partzialean eta 
urte naturala baino laburragoko aldietarako kontrataturiko langileak beraiek 
benetan egindako lan orduen kopuruaren proportzioan konputatuko dira. 

Langileen Estatutuak 47. artikuluan aipatutako lan harremanaren etena edo 
lansaio murrizpena gertatzen bada, apartatu honetan aipatutako beharkizunak 
betetzeko obligazioa lan harremanaren etenak edo lanaldi murrizpenak 
ondoriorik izateari uzten dion momentura arte geroratuko da. 

3. Sozietate berriak sortzeko asmoz sozietateak eta banakako enpresak bat egin, 
zatitu eta eraldatzeak ez du ekarriko, berez, artikulu honetan jasotako 
kenkariaren aplikaziorik. 

4. Foru arau honen 42. artikuluan jasotako kasuetan, lotutako entitateek batera 
duten egoera kontuan hartu behar da kenkari hau aplikatzean. 

80. artikulua. Erreserba berezia gauzatzea enpresen gizarte 
aurreikuspeneko tresna gisa diharduten gizarte aurreikuspeneko sistemei 
egindako kontribuzioetan.  

1. Erreserba bereziaren zenbatekoa gauzatu ahal izango da enpresak langileen 
alde egotzitako kontribuzio edo ekarpenetan, urtean 2.000 euroko ekarpen 

mugarekin langile bakoitzeko, baldin eta kontribuzio edo ekarpen horiek langileen 
kolektiboari badagozkio eta haien hartzaileak ondoren aipatzen diren gizarte 
aurreikuspeneko tresnak badira, non zergadunak sustatzaile edo bazkide 
babesle gisa agertu behar duen:               

a) Enpleguko pentsio planak. 

b) Enpresen gizarte aurreikuspeneko planak. 

c) Europako Parlamentuak eta Kontseiluak 2003ko ekainaren 3an enpleguko 
pentsio fondoen jarduerei eta ikuskapenari buruz emandako 2003/41/EE 
Zuzentarauan araututako pentsio planak. 

d) Gizarte aurreikuspeneko mutualitateak. 

e) Borondatezko gizarte aurreikuspeneko entitateak, gizarte aurreikuspeneko 
tresna gisa jarduten dutenean. 

f) Mendekotasuneko aseguru kolektiboak. 

2. Ulertuko da subjektu pasiboak enpresen gizarte aurreikuspeneko tresnei 
egiten dizkien kontribuzio edo ekarpenek langileen kolektiboari eragiten diotela, 
beharkizun hauek betetzen direnean: 

a) Zergaduna sustatzailea edo bazkide babeslea izatea.  

b) Sustatzaileak edo bazkide babesleak enplegatutako langile guztiak 
enpresaren gizarte aurreikuspeneko tresna batera bilduta egotea edo biltzeko 
moduan izatea, hartan sartzeko bi urtetik gorako antzinatasuna eskatu gabe. 
Zergadunak tresna horren sustatzaile edo bazkide babesle izan behar du. 

Ondorio horietarako, langiletzat hartzen da lan harreman baten bidez 
sustatzailearekin edo bazkide babeslearekin lotuta dagoen besteren konturako 
langilea edo soldatapeko langilea, barne hartuta lan harreman berezia duten 
langileak, eta bazkide langileak eta lan-bazkideak sozietate kooperatiboen eta 
lan sozietateen eremuan sustatutako enpresen gizarte aurreikuspeneko tresna 
barruan. 

c) Kontribuzio enpresarialak egin beharko dira akordio kolektiboaren edo antzeko 
xedapenaren bidez finkatutako irizpideen arabera edo, bestela, zergaduna 
sustatzailea edo bazkide babeslea den gizarte aurreikuspen enpresarialeko 
tresnaren zehaztapenetan jasotakoaren arabera. Aipatutako irizpideak 
proportzionalak izango dira langile guztiei eragiten dieten parametro 
zenbakarriekin, hala nola soldatarekin, adinarekin, antzinatasunarekin edo 
langileen ekarpenen zenbatekoarekin edo beste batzuekin. 

3. Gauzatze hori egin gabekotzat hartuko da kontribuzioak egiteko garaian 
pentsio planak eta fondoak arautzen dituen Legearen testu bateratuko laugarren, 
bosgarren eta seigarren xedapen iragankorretan ezarritako araubide 
iragankorrari jarraitu bazaio, edo martxoaren 18ko 3/2003 Foru Arauak, Errenta 
Zerga, Sozietateen gaineko zerga, Ez-egoiliarren Errentaren gaineko zerga, 

Ondarearena, Oinordetza eta Dohaintzena, eta Ondare Eskualdaketen eta 
Egintza Juridiko Dokumentatuena aldatzekoak, bosgarren xedapen gehigarrian 
dioena aplikatu bada.  

 Orobat, erreserba gauzatu gabekotzat hartuko da kaleratze kolektiboen ondorioz 
langileekin hartutako konpromiso zehatzen kasuan ere. 

81. artikulua. Erreserba berezia gauzatzea genero berdintasuna 
sustatzeko ekintzetan.  

1. Erreserba bereziaren zenbatekoa gauzatu ahal izango da ondorengo 2., 3. eta 
4. apartatuetan aipatzen diren ekintzetara bideratutako gastuetan, esparru hauen 
barruan: emakumeentzako enplegua sortzea eta beraien lan baldintzak 
hobetzea; familia, bizitza pertsonala eta lana bateragarri egitea eta 
erantzukizunak partekatzea; sexu-jazarpeneko egoeren aurkako prebentzio eta 
esku-hartze ekintzak bultzatzea, eta enpresaren berdintasun planean 
zehaztutako beste ekintza estrategiko batzuk sustatzea.   

2. Emakumeen enplegua sortzeko eta beraien lan baldintzak hobetzeko 
esparruan: 

a) 79. artikuluan aipatutako enplegu mugagabearen sorrera emakumeei 
dagokienean, gehieneko gauzatze maila 20.000 eurokoa izango da plantilla 
mugagabearen urteko batezbestekoa unitate bat gehitzen den bakoitzeko. 

b) Enplegu mugagabearen sorrera emakumeek presentzia eskasa duten 
sektoreetan kontratatutako emakumeei dagokienean, aurreko a) letran 
aurreikusitako gauzatze maila 25.000 eurokoa izango da gehienez.   

c) Emakumeek presentzia handia duten sektoreetako lan baldintzak hobetzeko, 
erreserba berezia  hitzarmenean ezarritakoa gainditzen duen langileen gastuaren 
diferentzian gauzatu ahal izango da, baldin eta gastu hori aurreko zergaldikoa 
baino handiagoa bada. Kasu horretan, beharrezko baldintzatzat jotzen da 
plantilla osoaren batez besteko kopurua eta kontratu mugagabea duten langileen 
batez besteko kopurua mantentzea zergaldian. 

d) Instalazioak egokitzea, emakumeek ordezkaritza txikia duten sektoreetan 
emakumeen lan baldintzak hobetzeko. Nagusiki, aldageletan eta bainugeletan 
egin daitezke egokitze lan horiek, eta baita enpresaren berdintasun planean 
adierazi daitezkeen beste toki batzuetan ere.   

Aurreko letretan xedatutakoaren ondorioetarako, ordezkaritza txikitzat eta 
ordezkaritza handitzat ulertuko da araudian zehaztutakoa. 

3. Familia eta lana bateragarri egiteko eta erantzukizunak partekatzeko 
esparruan: 

a) Amatasun bajak ordezteko gastuak, 6.000 euro gehienez.  

b) Zaintzari lotutako lan murrizketak eta baimenak osatzeko gastuak, 12.000 euro 
gehienez, urteko eta lanaldi oso bakoitzeko. 

c) Erantzukizunak partekatzeari eta familia eta lana bateragarri egiteari 
dagokienez, enpresaren berdintasun planean jasotako beste ekintza batzuk.  

4. Sexu-jazarpeneko egoeren aurkako prebentzio eta esku-hartze neurrien 
esparruan: esparru horretako prestakuntzara bideratutako gastuak, indarkeria 
matxistari aurre egiteko jarduketa protokoloak prestatzeko eta, enpresak 
berdintasun plana duenean, plan horretan jasotako beste neurri batzuk 
burutzeko. 

5. Artikulu honetan aurreikusitakoaren ondorioetarako, Ogasun eta Finantza 
Departamentuak berdintasun plana eskatu ahal izango dio enpresari, 
Gipuzkoako Foru Aldundiko Berdintasun Zuzendaritzak azter dezan. 

82. artikulua. Erreserba berezia gauzatzea enpresetan euskara sustatzera 
bideratutako jardueretan.  

1. Erreserba bereziaren zenbatekoa gauzatu ahal izango da zerbitzuak euskaraz 
eskaintzera eta lan hizkuntza gisa erabiltzera bideratutako jardueretan, batez ere, 
gastu hauek direnean: 

a) Enpresan euskara sustatzeko planak prestatzeko eta horiei jarraipena egiteko 
sortutako aholkularitza gastuak. 

b) Aurreko letran aipatutako planetan jasotako jarduketa gastuak, eta bereziki, 
enpresak zerbitzuak euskaraz eskaintzeko burutuko behar dituen 
jarduketetakoak. 

c) Euskara ikasteko prestakuntza gastuak. 

d) Euskaraz egindako lanbide heziketako gastuak.  

2. Erregelamenduz zehaztu ahal izango da zer kasutan gauzatu ahal izango den 
artikulu honetan adierazitako erreserba.  

X. kapitulua: Sarrerak eta gastuak denboran egozteko eta 
kontabilitatean jasotzeko arauak. 

83. artikulua. Denboran egoztea. Sarrerak eta gastuak kontabilitatean 
jasotzea. 

1. Sarrerak eta gastuak sortzen diren zergaldian egotziko dira, horiek 
ordezkatzen dituzten ondasun eta zerbitzuen benetako korrontearen arabera, 
moneta edo finantzen korrontea noiz gertatzen den aintzat hartu gabe, batzuen 
eta besteen arteko koerlazioa errespetatuz. 

2. Zergadunak, salbuespen gisa, aurreko apartatuan aipatutakoak ez bezalako 
irizpideak erabiltzen baditu sarrerak eta gastuak denboran egozteko, eta haien 
helburua bada ondarearen, finantza egoeraren eta emaitzen irudi fidela ematea 
Merkataritza Kodeak 34.4 eta 38.i) artikuluetan ezarritakoari jarraiki, erabilitako 

irizpide horien eraginkortasun fiskala Zerga Administrazioak onartu beharko du 
erregelamenduz ezartzen den moduan.   

3. Galera eta irabazien kontuan edo erreserba kontu batean kontabilizatutako 
sarrera eta gastuak ez badira behar ez den zergaldian kontabilizatu aurreko 
apartatuetan aurreikusitakoari jarraiki, eta kontabilizazioan beste zergaldi batean 
egotzi badira, behar den zergaldian egotziko dira apartatu horietan jasotakoaren 
arabera.  

Dena den, kontu horietan dagokien zergaldian ez geroagoko batean egotzitako 
gastuak badira, edo galera eta irabazien kontuan lehenagoko zergaldi batean 
egotzitako diru sarrerak izanez gero, batzuk eta besteak kontabilitate egozpenari 
dagokion zergaldian egotziko dira, baldin aurreko apartatuetan aurreikusitako 
arauak aplikatuta dagokiena baino tributazio txikiagoa ateratzen ez bada. 

4. Galera eta irabazien kontuan edo erreserba kontu batean kontabilizatu ez 
diren gastuak ez dira zergan kengarriak izango, baldin eta lege edo 
erregelamendu mailako arau batek hala ezartzen badu. Salbuespena egingo da 
askatasunez amortizatu daitezkeen edo legez amortizazio azkartua izan 
dezaketen ondare elementuei dagokienez.  

5. Zerga oinarria kalkulatzeko eta horretarako soilik, erregelamendu bidez 
arauak eman ahal izango dira jarduera, eragiketa edo sektore jakin 
batzuei aurreko 1. apartatuan aurreikusitakoa aplikatzeko. 

84. artikulua. Denboran egoztea. Arau bereziak. 

1. Epekako edo prezio geroratuko eragiketetan, errentak, dagozkien kobrantzak 
egin ahala, proportzioz lortu direla ulertuko da, entitateak sortzapenaren irizpidea 
aplikatzea erabakitzen duenean izan ezik. 

Epekako edo prezio geroratuko eragiketatzat hartuko dira salmentak eta obren 
exekuzioak, berauen prezioa, osotasunean edo partzialki hurrenez hurreneko 
ordainketen edo ordainketa bakarraren bidez hartzen denean, ematearen eta 
azken epearen edo epe bakarraren mugaegunaren arteko denbora urtebetetik 
gorakoa izan denean. 

Geroratutako zenbatekoak endosatu, deskontatu edo aurrez kobratzen direnean, 
egotzi gabeko errenta une horretan lortutakotzat joko da. 

Apartatu honetan jasotakoa errenten sarrera eta gastuak nola kontabilizatu diren 
kontuan hartu gabe aplikatuko da. 

2. Pentsio Plan eta Fondoen Legearen testu bateratuak eta borondatezko gizarte 
aurreikuspeneko entitateen zerga erregimena erregulatzen duten foru arauek 
jasotako kontingentzien berdinak edo antzekoak estaltzeko hornikuntzengatik eta 
barne fondoengatik egiten diren gastuak prestazioak ordaintzen diren zergaldian 
egotziko dira. 

Arau bera aplikatuko da pentsio planetakoen antzeko kontingentziak estaltzeko 
egindako kontribuzioei dagokienez, kenkaririk izan ez dutenean. 

Era berean, foru arau honek 26. artikuluaren 1. apartatuko c) letran aipatutako 
ondare tresnak emanez likidatutako langileria gastuak, tresna horiek ematen 
diren zergaldian izango dira kenkaridunak. 

3. Balioa zuzendu zaien ondare elementuen balioaren narriadura 
leheneratzekotan, leheneratu den zergaldian egotziko da, zuzenketa egin zuen 
entitatean izan edo horri lotutako beste batean izan. 

Arau bera aplikatuko da eskualdatu ondorengo sei hilabeteen barruan berriz 
erosi diren aktibo ez-korrontearen ondare elementuak eskualdatzetik eratorritako 
galerak daudenean. 

4. Hornidurak kentzen direnean, haien xedea betetzeko erabili ez direlako, 
ekitaldiko diru sarren kontu batean abonatu gabe, haien zenbatekoa zuzkidura 
egin duen entitatearen zerga oinarrian sartuko da, zuzkidura hori gastu 
kengarritzat jo den neurrian. 

5. Entitatea bizitza aseguruen kontratuen onuradun denean edo kontratu horien 
erreskaterako eskubidea onarturik duenean, inbertsioaren arriskua bere gain 
hartuta, zerga oinarrian integratuko du polizari atxikitako aktiboek zergaldi 
bakoitzaren amaieran eta hasieran hartzen duten likidazio balioen arteko 
diferentzia. 

Apartatu honetan xedatutakoa ez zaie aplikatuko enpresek beren gain hartutako 
pentsio konpromisoak bideratzeko egindako aseguruei, azaroaren 29ko 1/2002 
Errege Dekretu Legegileak onartutako Pentsio plan eta funtsei buruzko Legearen 
testu bateratuaren lehen xedapen gehigarrian eta hori garatzeko araudian 
jasotakoaren arabera eginak direnean.   

Egotzitako errenten zenbatekoak gutxitu egingo du kontratuen kopuruak 
jasotzean sortutako etekina. 

XI. kapitulua: Zerga oinarri negatiboen konpentsazioa 

85. artikulua. Zerga oinarri negatiboak konpentsatzea.  

1. Likidatu edo autolikidatu diren zerga oinarri negatiboak hurrengo bost urte 
jarraituetan amaitzen diren zergaldietako errenta positiboekin konpentsatu ahal 
izango dira. 

2. Konpentsatu nahi den zerga oinarri negatiboari bazkideek partaidetzaren truke 
edozein tituluz egindako ekarpenen balioaren eta erosketa balioaren arteko 
diferentzia positiboaren zenbatekoa murriztuko zaio, baldin eta baldintza hauek 
betetzen badira: 

a) Pertsona edo entitate lotuen multzo batek nahiz pertsona edo entitate batek 
entitatearen kapital sozialaren edo emaitzetan parte hartzeko eskubideen zatirik 
handiena erosita egotea zerga oinarri negatiboari dagokion zergaldia amaitu 
ondoren. 

b) Aurreko letran aipatutako pertsona edo entitateek 100eko 25etik beherako 
partaidetza izatea zerga oinarri negatiboa izan den zergaldiaren amaieran. 

c) Entitateak ez egitea inolako ustiapen ekonomikorik kapital sozialaren 
gehiengoa ematen dion partaidetza eskuratu aurreko sei hilabeteetan. 

3. Entitate sortu berriek zerga oinarri positiboa eman duen lehen zergalditik 
aurrera konputatu ahal izango dute aurreko apartatuan aipatutako konpentsazio 
epea. 

4. Sozietate emakidadunek autobide, tunel eta ordainpeko bide berriak 
ustiatzeagatik eratortzen diren zerga oinarri negatiboei ez zaie aurreko 
apartatuan xedatutakoa aplikatuko. 

5. Zergadunak, kasua balitz, kontabilitatea eta egoki diren dokumentuen 
euskarriak erakutsiz egiaztatu beharko du, bere asmotan jasotzekoak dituen 
zerga oinarri negatiboen jatorri eta zenbatekoak, edozein delarik ere oinarri haiek 
sortu ziren ekitaldia. 

V. TITULUA: ZERGA ZORRA 

I. kapitulua: karga tasa, kuota osoa, kuota likidoa, kuota 
efektiboa eta kuota diferentziala 

86. artikulua. Karga tasa. 

1. Karga tasa orokorra izango da: 

a) 100eko 24, 0 eta 200.000,00 euro bitarteko oinarri likidagarriaren zatirako. 

b) 100eko 28, hala dagokionean, 200.000,00 eurotik gorako oinarri likidagarriaren 
zatirako. 

Batez besteko karga tasa kalkulatzeko, 100ekin biderkatu behar da apartatu 
honetan xedatutakoa aplikatuz ateratzen den kuotaren eta oinarri likidagarriaren 
arteko zatidura. Batez besteko karga tasa bi zenbaki hamartarrez adieraziko da. 

2. 100eko 21eko tasaren arabera zergapetuko dira: 

a) Partzialki salbuetsitako entitateak, foru arau honen 13.3 artikuluan aipatuak.  

b) Aseguru mutua orokorrak, gizarte aurreikuspeneko entitateak eta Gizarte 
Segurantzako lan istripu eta lanbide gaixotasunen mutuak, baldin eta beren 
araudiak jarritako beharkizunak betetzen badituzte. 

c) Elkarrekiko Bermerako Sozietateen Zuzenbide Arauei buruzko martxoaren 
11ko 1/1994 Legeak araututako elkarrekiko bermerako sozietateak eta 
birfinantzamendu sozietateak, Espainiako Bankuaren erregistro berezian 
inskribatua badaude. 

3. 100eko 20ko tasaren arabera zergapetuko dira Balore Burtsetako artezkaritza 
sozietateak, Balore Merkatuaren uztailaren 28ko 24/1988 Legeak hala 
izendatuak. 

4. 100eko 10eko tasaren arabera zergapetuko dira, irabazteko asmorik gabeko 
entitateen zerga erregimenari eta mezenasgoaren aldeko zerga pizgarriei 
buruzko foru araua aplikagarri duten entitateak. 

5. 100eko 1eko tasaren arabera zergapetuko dira VI. tituluko VII. kapituluan 
aurreikusitako araubide berezian tributatzen duten inbertsio kolektiboko 
erakundeak, baldin eta 148. artikuluan ezarritako baldintzak betetzen badituzte. 

6. 100eko 35eko tasaren arabera zergapetuko dira hidrokarburoen sorguneak eta 
lurrazpiko biltokiak miatu, ikertu eta ustiatzen dituzten entitateak, Hidrokarburoen 
Sektoreari buruzko urriaren 7ko 34/1998 Legeak jasotakoaren arabera jarduten 
dutenean. 

Birfintzearekin lotutako jarduerak, eta hidrokarburoak miatu, ikertu, ustiatu, 
garraiatu, biltegiratu, araztu eta saltzearekin zer ikusirik ez dutenak, bai eta 
hirugarrenen jabetzako hidrokarburoak lurrazpian biltegiratzekoak ere, karga tasa 
orokorraren mendean egongo dira. 

Hirugarrenen jabetzako hidrokarburoak biltegiratzea jarduera bakarra duten 
entitateei ez zaie aplikatuko foru arau honen VI. tituluko XI. kapituluan jasotako 
erregimen berezia, eta 100eko 28ko tasan ordainduko dute zerga. 

7. 100eko 0ko tasaren arabera zergapetuko dira: 

a) Beren zerga araudiaren foru arau erregulatzaileek jasotako baldintza eta 
beharkizunak betetzen dituzten borondatezko gizarte aurreikuspeneko entitateak. 

b) Pentsio funtsak, hain zuzen ere, azaroaren 29ko 1/2002 Legegintzako Errege 
Dekretuan –Pentsio Plan eta Funtsak arautzen dituen Legearen testu 
bateginean- araututakoak. 

87. artikulua. Kuota osoa. 

Oinarri likidagarriari karga tasa aplikatuz ateratzen den kopuruari esango zaio 
kuota osoa. 

88. artikulua. Kuota likidoa. 

1. Kuota osotik zergapetze bikoitzaren kenkariak eta hobarien zenbatekoa 
gutxituz ateratzen den kopuruari esaten zaio kuota likidoa. 

2. Kuota likidoak ezingo du negatiboa izan inola ere. 

89. artikulua. Kuota efektiboa. 

1. Kuota efektiboa kalkulatzen da titulu honetako IV. kapituluan jasotako 
kenkarien zenbatekoa kuota likidotik gutxituta. 

2. Kuota efektiboak ezingo du negatiboa izan, inola ere. 

90. artikulua. Kuota diferentziala.  

Kuota diferentziala kalkulatuko da foru arau honen 101. artikuluan jasotako 
kenkarien zenbatekoa kuota efektibotik gutxituta. 

II. kapitulua: Zergapetze bikoitza saihesteko kenkariak 

91. artikulua. Barruko zergapetze bikoitza saihesteko kenkaria: 
dibidenduak. 

1. Zergadunaren errenten artean Espainian egoitza duten beste entitate batzuen 
dibidenduak edo mozkin-partaidetzak konputatzen direnean, dibidendu edo 
mozkin-partaidetza horietatik eratorritako zerga oinarriaren kuota osoaren 
100eko 50 kenduko da. 

Dibidendu edo mozkin-partaidetzetatik eratortzen den zerga oinarria horien 
zenbateko osoak eratuko du. 

2. Aurreko apartatuan aipatzen den kenkaria 100eko 100ekoa izango da 
dibidenduak edo mozkin-partaidetzak 100eko 5eko partaidetza edo handiagoa 
duten entitateetatik datozenean –partaidetza hori zuzenenekoa zein zeharkakoa 
izan–, baldin eta portzentaje hori banatzen den mozkina exijigarria den egunaren 
aurreko urtean etengabe eduki bada, edo, bestela, urtea betetzeko falta den 
epean edukitzen bada.  

Kenkari hau berdin aplikatuko da partaidetza portzentaje hori eduki denean eta, 
hala ere, partaidetza eskualdatu gabe egon arren, edukitako portzentajea 
gutxienez 100eko 3raino murriztu denean entitate partaidetuak foru arau 
honetako VI. tituluaren VI. kapituluan ezarritako araubide bereziari lotutako 
eragiketa bat egin duelako edo baloreak eskuratzeko eskaintza publikoetan parte 
hartu duelako. Aurreko guztia aplikatu ahal izango zaie eragiketa egiten denetik 
hiru urteko epearen barruan banatzen diren dibidenduei, banaketari dagokion 
ekitaldian partaidetza oso-osorik eskualdatzen ez bada edo partaidetza hau 
gutxieneko 100eko 3ko portzentaje horren azpitik geratzen bada. 

Orobat, mozkinetako partaidetzak 100eko 100eko kenkaria izango du mozkin 
horiek aseguru orokorren mutuetatik, gizarte aurreikuspeneko entitateetatik, 
elkarrekiko bermerako sozietateetatik eta elkarteetatik datozenean. 

3. Aurreko apartatuetan aurreikusitako kenkaria ez da aplikatuko errentak honako 
hauek direnean: 

a) Kapitalaren murrizpenetik edo akzio edo partaidetzen jaulkipen primen 
banaketatik sortutakoak, non eta horrelako eragiketek ekarpenak itzultzea ez 
dakarten. 

Itzulketa horiek gertatzen direnean, bazkideei eragiketan entrega dakizkiekeen 
mozkin banatu gabeen gainean egingo dute kenaria onuradunek. 

b) Aurreko apartatuetan aurreikusitakoak, beren banaketa baino lehen, 
erreserbak egiteko edo galerak konpentsatzeko kapital murrizketa bat gertatu 
bada, edo, jaulkipen prima erreserbara aldatu bada, edo ondarea birjartzeko 
bazkideek ekarpen bat egin badute, murrizpenaren, aldaketaren edo 
ekarpenaren zenbatekoraino. 

Aurreko paragrafoan xedatutakoa ez da aplikatuko banatutako errentei 
dagokienean, horiek zerga oinarrian sartu badira beraiei dagokienez zerga oinarri 
negatiboen konpentsaziorik egin gabe, salbu ez-konpentsazioa foru arau honen 
85. artikuluaren 2. apartatuan aurreikusitakotik eratorri denean. 

c) Hipoteka-merkatua arautzen duen izaera publikoko fondoaren bidez 
banatutakoak. 

d) Dibidenduak edo mozkin-partaidetzak, horiek ordaindu aurreko bi hilabeteen 
barruan eskuratutako akzioei edo partaidetzei dagozkienak badira, aipatu 
dataren ostean, epe berdinaren barruan, balore homogeneoak eskualdatzen 
direnean. 

e) Dibidenduaren edo mozkin-partaidetzaren banaketak zehazten ez duenean 
errenta zerga oinarrian sartu behar denik edo aipatutako banaketak 
partaidetzaren balio-galera bat sortu duenean, zerga ondorioetarako. Azken kasu 
horretan, partaidetzaren balio-galeraren lehengoratzea ez da sartuko zerga 
oinarrian. 

Honako kasuotan ez da aplikatuko aurreko paragrafoan xedatutakoa: 

a’) Zergadunak frogatzen duenean partaidetzaren balioan gertatu den galeraren 
zenbateko baliokidea sozietateen mozkinen gaineko zerga oinarrian sartu dela 
foru arau honetako 86. artikuluaren 1., 2. eta 6. apartatuetan aurreikusitako karga 
tasaren batean, partaidetzaren jabe diren ondoz ondoko entitateek hura 
eskualdatzean lortutako errentarengatik, eta aipatutako errentak ez duela 
kenkarirako eskubiderik izan ondorengo artikuluan aipatzen duen gainbalioen 
zergapetze bikoitzagatik.  

Kenkaria zati batean egingo da, letra honetan jasotako froga izaera partzialekoa 
denean. 

b') Zergadunak frogatzen duenean partaidetzaren balioaren galeraren pareko 
zenbateko bat Pertsona Fisikoen Errentaren gaineko Zergaren zerga oinarrian 
sartu dela, partaidetzaren ondoz ondoko pertsona fisiko jabeek haren 
eskualdaketaren ondorioz lortutako errentaren kontzeptuan. Kenkaria zati batean 
egingo da, letra honetan jasotako froga izaera partzialekoa denean. 

b') letra honetan aurreikusitako kasuan, kenkariak ezin izango du gainditu 
dibidenduari edo mozkin-partaidetzari Pertsona Fisikoen Errentaren gaineko 
Zergan zerga oinarriaren zati berezian edo, 2007ko urtarrilaren 1a baino lehen 
egindako eskualdaketak izanez gero, aurrezpenaren zerga oinarrian 
integratutako ondare irabaziei dagokien karga tasa. 

f) Kanarietako Zona Bereziko entitateei dagozkien dibidenduak edo mozkin-
partaidetzak, baldin eta 2004ko martxoaren 5eko 4/2004 Errege Dekretu 
Legegileak onartutako Sozietateen gaineko Zergari buruzko Legearen testu 
bateginak, 26. artikuluaren 8. apartatuan, jasotako tasetan tributatu badira. 
Ondorio horietarako, jasotako errentak lehendabizi mozkin horietatik datozela 
ulertuko da. 

g) Ekainaren 5eko 15/1992 Legeak, Petrolio Sektorea Europako Araudira apurka-
apurka egokitzeko Presazko Neurriei buruzkoak, 3. artikuluko 1. apartatuan 
aipatzen dituen ondare gehikuntzen ondorioz sortutako erreserben kontura 
banatzen diren mozkinak. 

h) Abenduaren 29ko 22/1993 Legeak, Funtzio Publikoaren eta Langabezi 
Laguntzaren Erregimen Juridikoa Erreformatzeko Neurri Fiskalak onartzen 
dituenak, 2. artikuluan ezarritakoari jarraiki hobaritzen diren etekinen kontura 
banatutako dibidenduak, eta orobat, azaroaren 15eko 12/1993 Foru Legearen 
19. artikuluan eta uztailaren 6ko 19/1994 Legearen bosgarren xedapen 
gehigarrian ezarritako hobarira bilduta dauden sozietateen etekinetatik 
datozenak. 

4. Erreserbak banatzekotan, akordio sozialean jasotako izendapenari egingo zaio 
kasu, erreserba horietara zuzendutako lehen kopuruak aplikatutzat hartuta.  

5. Kuota osoa nahikoa ez izateagatik kendu ez diren zenbatekoak, hurrengo bost 
urte jarraituetan amaitzen diren zergaldietako kuota osoetatik kendu ahal izango 
dira. 

6. Kooperatiba babestuen eta bereziki babestuen itzulkinak bi aldiz zergapetzea 
saihesteko kenkaria Kooperatiben Zerga Erregimenari buruzko Foru Arauaren 
25. artikuluan xedatutakoari jarraiki egingo da.  

92. artikulua. Barruko zergapetze bikoitza saihesteko kenkaria: 
gainbalioak. 

1. Baldin eta zergadunaren errenten artean konputatzen badira lurralde 
espainiarrean egoiliarrak diren eta karga tasa orokorraren arabera nahiz 100eko 
35eko tasaren arabera tributatzen duten entitateen kapitalaren edo fondo 
propioen balore adierazgarriak eskualdatzetik eratorritako errentak, kuota osotik 
honako zenbateko hau kendu beharko da, alegia, subjektu pasiboaren 
partaidetzari egotzitako mozkin banatugabeen gehikuntza garbiari (barne sartuta 
kapital sozialean sartu diren mozkinak) dena delako karga tasa aplikatuta 
ateratzen den emaitza, konputatutako errenten mugapean. Mozkin horiek behar 
dira entitate partaidetuak sortuak izan eskualdatutako partaidetza bere eskutan 
izan duen denboran. Dena den, baldintza hauek bete beharko dira: 

a) Partaidetzaren portzentajea, zuzenekoa izan edo zeharkakoa izan, 100eko 5 
edo hori baino handiagoa izatea eskualdaketa egin aurretik.  

b) Portzentaje hori etenik gabe eduki izana bere eskutan partaidetza eskualdatu 
den egunaren aurreko urtean.  

2. Baldin eta partaidetza eskuratu den egunaren ondorioz ezin bada kalkulatu 
partaidetzaren eskurapen egunean banatu gabe zeuden mozkinen zenbatekoa, 
eskurapen balioa fondo propioekin bat datorrela ulertuko da. 

3. Apartatu honetan esandakoa foru arau honek 86. artikuluaren 2. apartatuko c) 
letran aipatzen dituen entitateen kapitalaren balore adierazgarrien eskualdaketei 
ere aplikatuko zaie. Ondorio horietarako, 2. apartatuan zehazten den karga tasa 
aplikatuko da. 

4. Kenkaria aplikatuko da, baita ere, sozietateak likidatzean, bazkideak 
banantzean, akzio edo partaidetza propioak bere amortizaziorako eskuratzean, 
eta bategiteak, erabateko zatiketak edo aktibo eta pasibo osoaren lagapenak 
sozietatea desegin gabe egiten direnean, eragiketa horietatik etorritako errenta 
konputatuei dagokienez, banatu gabeko etekinen zatiagatik, barruan sartuta 
apartatu honetan aipatzen diren eragiketak egin dituen sozietateak, foru arau 
honen 38. artikuluko 2. eta 3. apartatuetan ezarritakoari jarraituta, zerga oinarrian 
sartu behar dituen kapitalari eta errentari gehitutakoak. 

5. Artikulu honetan aurreikusitako kenkaria ez zaio aplikatuko banatu gabeko 
mozkinen gehikuntza garbiaren zatiari, baldin eta zati hori zerga oinarri 
negatiboen konpentsazioa dela-eta entitate partaidetuaren zerga oinarrian sartu 
ez diren errenten zatiari badagokio. 

6. Kuota osoa nahikoa ez izateagatik kendu ez diren zenbatekoak, hurrengo bost 
urte jarraituetan amaitzen diren zergaldietako kuota osoetatik kendu ahal izango 
dira. 

93. artikulua. Nazioarteko zergapetze bikoitza saihesteko kenkaria: 
zergadunak jasandako zerga. 

1. Zergadunaren zerga oinarrian atzerrian lortu eta kargatutako errentak sartzen 
direnean, kuota osotik ondoko bi kopuru hauetako txikiena kenduko da: 

a) Zerga honen izaera berdina edo antzekoa duen beste zerga batengatik 
atzerrian ordaindutako benetako zenbatekoa. 

Salbuespen, hobari edo beste edozein zerga onura dela-eta ordaindu ez diren 
zergak ez dira kenduko. 

Zergapetze bikoitza saihesteko hitzarmen bat aplikagarria denean, kenkaria 
ezingo da izan hitzarmenaren arabera ordaindu beharreko zerga baino 
handiagoa. 

b) Errenta horiek Gipuzkoako zerga araudira bildutako entitateek lurralde 
espainiarrean lortu izan balituzte, haiengatik ordaindu beharko litzatekeen kuota 
osoaren zenbatekoa. 

2. Atzerrian ordaindutako zergaren zenbatekoa errentan sartuko da aurreko 
apartatuko ondorioetarako eta, zerga oinarriaren parte izango da, erabat 
kengarria izan ez arren. 

3. Zergadunak zergaldian zehar errenta bat baino gehiago lortu duenean 
atzerrian, kenkaria herrialde berekoak multzo berean sartuz egingo da, salbu 
establezimendu iraunkorretatik etorritakoak, azken horiek aparte konputatuko 
baitira horietako bakoitzeko. 

4. Kuota osoa nahikoa ez izateagatik kendu ez diren kopuruak hurrengo bost urte 
jarraituetan amaitzen diren zergaldietan kendu ahal izango dira.   

94. artikulua. Nazioarteko zergapetze bikoitza saihesteko kenkaria: 
dibidenduak eta mozkin-partaidetzak.  

1. Lurralde espainiarrean egoitzarik ez duen entitate batek ordaindutako 
dibidenduak edo mozkin-partaidetzak zerga oinarrian konputatzen direnean, 
entitateak ordaindutako zerga izango da kengarria, dibidenduak ordaintzeko 
erabilitako mozkinei dagokienez, dibidendu horiei dagokien zenbatekoan, baldin 
eta zenbateko hori zergadunaren zerga oinarrian sartzen bada. 

Kenkari hau aplikatzeko, beharrezkoa izango da entitate ez-egoiliarraren 
kapitalean edukitako zuzeneko edo zeharkako partaidetza gutxienez 100eko 5 
izatea eta, era berean, mozkina exijigarria den egunaren aurreko urtean etenik 
gabe edukitzea edo, bestela, urtea osatu arte behar den denboran edukitzea. 

Erreserbak banatzekotan, akordio sozialean jasotako izendapenari egingo zaio 
kasu, eta erreserba horietara zuzendutako azken kopuruak aplikatu direla joko 
da. 

2. Benetan ordaindutako zergatzat hartuko da, orobat, dibidendua banatzen duen 
sozietateak partaidetutako entitateek eta aldi berean azken hauek zuzenean 
partaidetuta daudenek, eta horrela hurrenez hurren, ordaindutako zerga, 
dibidenduak ordaintzeko erabili diren mozkinei egotzitako zatian, baldin eta 
partaidetza horiek 100eko 5 baino txikiagoak ez badira eta aurreko apartatuan 
aipatutako beharkizuna betetzen badute partaidetzaren edukitza aldiari 
dagokionez.  

3. Kenkari horrek, aurreko artikuluan dibidenduei edo mozkin-partaidetzei 
dagokienez ezarritako kenkariarekin batera, ezingo du gainditu errentak 
Gipuzkoako araudira bildutako entitate batek lortu izan balitu haiengatik ordaindu 
beharko litzatekeen kuota osoaren zenbatekoa. 

Muga horren gaineko soberakina ez da gastu kengarria izan zerga honetan. 

4. Kuota osoa nahikoa ez izateagatik kendu ez diren kopuruak hurrengo bost urte 
jarraituetan amaitzen diren zergaldietan kendu ahal izango dira.   

5. Mozkinak banatzetik eratorritako partaidetzaren balio-galera ez da sartuko 
dibidenduak edo mozkin-partaidetzak jasotzen dituen zergadunaren zerga 
oinarrian, balio-galera hori agerian jartzen den modua eta zergaldia edozein 
direla ere, salbu mozkin horien zenbatekoa Espainian zergapetu bada 
partaidetza lehendik eskualdatu delako. Azken kasu horretan, entitateak 
Espainian partaidetza eskualdatuz zergapetu dituen mozkinen zenbatekoaren 
pareko gastua konputatu dezake, eragiketa kontabilizatzeko moduagatik zerga 

oinarrian batere errentarik integratzen ez denean eta partaidetza horren balioa 
gutxitu behar duenean. 

III. kapitulua: Hobariak 

95. artikulua. Hobaria langileek enpresan parte hartzea bultzatzeagatik. 

1. Langileek enpresaren kudeaketan modu esanguratsuan parte hartzea 
bultzatzen duten entitateek 100eko 10eko hobaria aplikatu ahal izango dute 
kuota osoan, lurraldearen garapen sozio-ekonomikoari egindako ekarpen 
handiagatik eta lurraldearekiko azaldutako konpromisoarenagatik. 

Ulertuko da parte hartze esanguratsu hori dagoela langileek kapital sozialean 
parte hartzen dutenean edo etekinen zati bat langileen artean banatzen denean, 
eta, baita ere, enpresak pertsonetan oinarritutako antolaketa eredu bat duenean, 
hau da, langileei aukera ematen zaienean enpresaren kudeaketan parte 
hartzeko. 

2. Hobari hau aplikatzeko, nahitaezkoa da enpresak, hobaria aplikatzen den 
zergaldian, mantentzea bai plantilla osoaren batez besteko kopurua, bai lan 
kontratu mugagabea duten langileen batez besteko kopurua, aurreko ekitaldiko 
batez besteko kopuruen aldean.  

3. Hobari hau ez da aplikatuko foru arau honen 101. artikuluan aipatzen diren 
mikroenpresei dagokienez.  

4. Hobari hau bateraezina izango da 1997ko maiatzaren 22ko 2/1997 Foru 
Arauak, Kooperatiben Zerga Erregimenari buruzkoak, 27.2 artikuluan 
aurreikusitako hobariekin. 

5. Erregelamendu bidez garatuko dira kapital sozialean eta etekinetan parte 
hartzeko baldintzak eta beharkizunak, baita kudeaketan parte hartzeari 
dagokionak ere, artikulu honen 1. apartatuan aipatuak. 

6. Zergapetze bikoitzaren kenkariak, foru arau honen 91. eta 92. artikuluetan 
aipatutakoak, aplikatzeko, entitateek honela jokatu behar dute: kuota osoa 
kalkulatu ordez, kalkulatu behar dute kuota osotik aurreko apartatuan hobaria 
gutxitu ondoren ateratzen den emaitza, hain zuzen ere, kenkariak aplikatzea 
ekarri duten dibidenduen edo mozkin-partaidetzen eta gainbalioen zerga 
oinarriari dagokiona. 

Aurreko paragrafoan aurreikusitakoa aplikatuko da, baita ere, foru arau honen 
93. artikuluko 1. apartatuaren b) letran xedatutakoaren kasuan, atzerrian lortu eta 
grabatutako errentengatik ordaindu beharreko kuota osoa zehazteari dagokionez. 

96. artikulua. Hobaria tokiko zerbitzu publikoak emateagatik.  

1.Toki Erregimenaren Oinarriei buruzko apirilaren 2ko 7/1985 Legearen 25.2 
artikuluan edo 36. artikuluaren 1. apartatuko a), b) eta c) letretan eta 25. 
artikuluaren 2- apartatuan (lurralde, udal edo probintziako entitate lokalen 

eskumenei buruzkoetan) jasota dauden zerbitzuetako edozein egiteagatik 
sortutako errentei kuota osoan dagokien zatiak 100eko 99ko hobaria izango du, 
salbu eta ustiapena enpresa mistoen bidez edo kapital erabat pribatua duten 
enpresen bidez egiten denean. 

Aurreko paragrafoan aipatutako zerbitzuak Estatuaren edo autonomia 
erkidegoen guztiz menpekoak diren entitateek egiten dituztenean ere aplikatuko 
da hobaria. 

2. Toki Erregimenaren Oinarriei buruzko apirilaren 2ko 7/1985 Legeko 86.2 
artikuluak entitate lokalen aldeko erreserba ezartzen dien eta funtsezko jarduerak 
betetzetik edo funtsezko zerbitzuak eskaintzetik eratorritako errentei dagokien 
kuota osoaren zatiak 100eko 99ko hobaria izango du, baldin eta foru arau hau 
indarrean jartzean kapital guztia udal batena duten udal sozietate publikoek 
eskaintzen badituzte.. Hobaria ez zaio inola ere aplikatuko aurreko apartatuetan 
aipatutakoez besteko jarduera edo zerbitzuetatik eratorritako errentei dagokien 
kuota osoaren zatiari, eta, zehazki, kuota osoaren zatia errenta hauei 
dagokienean:  

a) Finantza sarrerei eta ondare elementuen lagapenetik eratorritakoei. 

b) Aktibo materialaren, aktibo ukiezinaren edo higiezinetako inbertsioen ondare 
elementuak kostu bidez eskualdeagatik lortutako errentei, eta, orobat, kostu 
gabeko eskurapen edo eskualdaketetatik eratorritakoei, foru arau honen 37. 
artikuluan aurreikusitako moduan. 

IV. kapitulua: Jarduera jakin batzuk sustatzeko kenkariak. 

97. artikulua. Ikerketa eta garapen jardueren kenkaria.  

1. Ikerketa eta garapen jarduerak egiteak eskubidea emango du kuota likidoan 
kenkaria egiteko, artikulu honetan jasotakoaren arabera. Ondorio hauetarako, 
ikerketa eta garapen jardueratzat hartuko da ondorengo artikuluan 
aurreikusitakoa. 

2. Kenkariaren oinarria ikerketa eta garapen gastuen zenbatekoa izango da eta, 
hala badagokio, ibilgetu material eta ukiezineko elementuetan egindako 
inbertsioa, ondasun higiezinak eta terrenoak kanpoan utzita. 

Ikerketa eta garapen gastutzat hartuko dira zergadunak jarduera horietan 
egindako gastuak, haiei atxikitako ondasunen amortizazioak ere barne, baldin eta 
jarduera horiekin zuzeneko lotura badute eta benetan haiek aurrera eramateko 
erabili badira. Gastuak, proiektuz proiektu banatuta agertu behar dira. 

Kenkariaren oinarrian sartuko dira, baita ere, Europar Batasuneko edo Europako 
Esparru Ekonomikoko beste estatu batzuetan egindako jarduerei dagozkien 
ikerketa eta garapen gastuak. 

Europar Batasunetik edo Europako Esparru Ekonomikotik kanpoko estatuetan 
egindako jardueren gastuei dagokienez, kenkarirako eskubidea ere izango dute, 

baldin eta ikerketa eta garapen jarduera nagusia Europar Batasuneko edo 
Europako Esparru Ekonomikoko estatu batean egiten bada eta gastuen 
zenbatekoa inbertsio osoaren 100eko 25 baino handiagoa ez bada. 

Ikerketa eta garapen gastutzat hartuko dira, era berean, Europar Batasuneko edo 
Europako Esparru Ekonomikoko estatu batean jarduera horiek egiteko 
ordaindutako kopuruak, betiere zergadunaren aginduz ordaindu badira, dela 
banaka dela beste entitate batzuekin batera. 

3. Kenkariaren portzentajeak hauek izango dira: 

a) Kontzeptu hau dela-eta zergaldiaren barruan egindako gastuen 100eko 30. 

b) Ibilgetu materialeko eta ukiezineko elementuetan egindako inbertsioen 100eko 
10, ondasun higiezinak eta terrenoak kanpoan utzita, baldin eta bakar-bakarrik 
ikerketa eta garapen jarduerei atxikita badaude. 

4. Artikulu honetan araututako kenkaria aplikatzeko, zergadunak, kenkaria 
aplikatzen den zerga ekitaldiko autolikidazioarekin batera, ezinbestekoa du 
txosten arrazoitu bidez frogatzea egiten dituen jarduerak ikerketa eta garapen 
bezala kalifikatzeko ondorengo artikuluan ezartzen diren betebeharrak betetzen 
dituela. Txostena erregelamenduz ezartzen den organoak eman beharko du. 
Jarduera horiei egotzitako gastu eta inbertsioen zenbatekoa zehaztu beharko da 
txostenean. 

Apartatu honetan aipatutako txostena ez bada garaiz eta behar den moduan 
aurkezten, kenkaria ezingo da aplikatu autolikidazioari dagokion zergaldian.  

98. artikulua. Ikerketaren eta garapenaren kontzeptua. 

1. Ikerketa eta garapentzat hartuko dira: 

a) Jakintza berriak aurkitzeko eta zientzian edo teknologian goi ulerkuntza 
bilatzeko egiten den “oinarrizko ikerkuntza” edo azterlan original eta planifikatua, 
betiere merkataritza edo industria helburuetatik kanpokoa. 

b) Jakintza berriak aurkitzeko egiten den “ikerkuntza aplikatua” edo azterlan 
original eta planifikatua, betiere ezagutza horiek produktu, prozesu edo zerbitzu 
berriak garatzen edo lehendik daudenak nabarmen hobetzen erabiltzekoak 
badira. 

c) Ikerkuntzako emaitzak “esperimentalki garatzea” edo gauzatzea, eta emaitza 
horiek produktu, prozesu edo zerbitzu berrien plan, eskema edo diseinu batean 
aplikatzea, edo nabarmen hobetzea; orobat, merkaturatu ezin diren prototipoak 
sortzea eta hasierako erakusketarako proiektuak edo proiektu aitzindariak egitea;  
baldin eta ezin badira bihurtu edo erabili aplikazio industrialetarako edo 
merkataritzako ustiapenerako. 

d) Software aurreratua sortzea, baldin eta horrek aurrerapen zientifikoa edo 
teknologiko nabarmena badakar, dela teorema eta algoritmo berriak garatuz dela 
sistema eragile eta lengoaia berriak sortuz, edota pertsona desgaituak 

informazioaren gizarteko zerbitzuetara hurbiltzen baditu. Softwarearekin 
erlazionatuta dauden ohiko edo errutinazko jarduerak hortik kanpo geratzen dira. 

2. Honako hauek ez dira ikerketa eta garapen jardueratzat joko: 

a) Berekin berritasun zientifiko edo teknologiko esanguratsurik ez dakarten 
jarduerak. Bereziki hauek: produktuen edo prozesuen kalitatea hobetzeko ohiko 
ahaleginak; lehendik dagoen produktu edo produkzio prozesu bat bezero batek 
edo araudi aplikagarriek ezarritako betebehar zehatzetara egokitzea; aldizkako 
edo sasoiko aldaketak; eta lehendik dauden produktuak antzekoetatik bereizteko 
egindako aldaketa estetikoak edo garrantzi txikikoak; salbu berrikuntza-erronka 
guztiz esanguratsuak egiaztatzen dituzten kasuak.  

b) Industria ekoizpena, zerbitzuen hornidura eta ondasun eta zerbitzuen 
banaketa. Bereziki, ondoko hauek: ekoizpen jarduera planifikatzea; ekoizpena 
prestatu eta abian jartzea, barne hartuta lan tresnen doikuntza; ekoizpeneko 
instalazioak, makinak, ekipo eta sistemak erantsi edo aldatzea, ikerkuntza eta 
garapeneko jarduera bezala sailkatutako jarduerakoak ez badira; etendako 
ekoizpen prozesuetako arazo teknikoak konpontzea; kalitatearen kontrola eta 
produktu eta prozesuen normalizazioa; gizarte zientzien alorreko prospekzioa eta 
merkatu azterketak egitea; merkaturatzeko sareak edo instalazioak ezartzea; 
jarduera horiekin loturiko langileak trebatu eta prestatzea. 

c) Mineral eta hidrokarburoak arakatu, zundatu eta horien prospekzioa egitea. 

99. artikulua. Kenkaria teknologia garbietan inbertitzeagatik. 

1. Zergadunek inbertsio hauen 100eko 10 kendu ahal izango dute kuota likidotik: 
Teknologia Garbien Euskal Zerrenda onartuz, Eusko Jaurlaritzako Ingurumeneko 
eta Lurralde Politikako sailburuak emandako Aginduan zehazten diren ekipo 
osoetan egindako inbertsioak. 

Inbertsio horiek ibilgetu materialeko aktibo berrietan egin behar dira, eta enpresa 
jardueraren eragin kutsagarria murriztu eta zuzentzera xedatu behar dira 
ezinbestean. 

2. Aurreko 1. apartatuan aipatzen den kenkaria zergadunak aplikatuko du, 
zeinak, Zerga Administrazioak hala eskatuta, Eusko Jaurlaritzako sail egokiaren 
ziurtagiria aurkeztu beharko duen, egiaztatu behar baitu egindako inbertsioak 
dagozkiela Eusko Jaurlaritzako Ingurumeneko eta Lurralde Politikako sailburuak 
Teknologia Garbien Euskal Zerrenda onartuz emandako Aginduan aipatzen diren 
ekipo osoei. 

3. Foru Arau honen 100. artikuluko 5. apartatuan xedatutakoaren ondorioetarako, 
desatxikipenik ez dagoela iritziko da, baldin eta, legeak hala aginduta, 
hirugarrenen batzuei lagatzen bazaizkie artikulu honetan araututako kenkariaz 
baliatzen diren aktiboak.  

Era berean, finantza errentamenduko araubidean egindako inbertsioak ere 
kenkari honetaz baliatu ahal izango dira. 

4. Kenkari hau aplikatzeko prozedura erregelamenduz arautuko da.  

100. artikulua. Kapitulu honetako kenkarien arau komunak.  

1. Kapitulu honetako kenkarien baturak ezingo du kuota likidoaren 100eko 25 
gainditu. 

2. Kuota nahikoa ez izateagatik egin ez diren kenkariak aplikatu ahalko dira 
hurrengo bost urte jarraituetan amaituko diren zergaldietako likidazioetan,  
betiere muga bera errespetatuz. 

Kenkariak zergaldi batekoak baino gehiagokoak badira, zergaldi zaharrenari 
dagozkionak aplikatuko dira lehendabizi. 

Kapitulu honetako kenkariak aplikatzeko epeen konputua atzeratu ahal izango 
da, preskripzio aldiaren barruan betiere, zerga oinarria positiboa den lehen 
zergaldira arte. 

3. Hitzartutako kontraprestazio osoa sartuko da kenkariaren oinarrian, salbu eta 
interesak, zeharkako zergak eta errekarguak, eraikuntza marjina eta lizitazioaren 
gastu teknikoak. Horiek ez dira horren barruan konputatuko, aktiboak edo, 
halakorik bada, gastuak baloratzeko aintzat har badaitezke ere. 

Aurreko paragrafoan xedatutakoa hala izanik ere, sortzen diren kostuak baldin 
badatoz aipatutako kenkariak aplikatzeko eskubidea ematen duten aktiboak 
desegiteak dakartzan obligazioengatik, kostu horiek ez dira sartuko kapitulu 
honetan aurreikusitako kenkarien oinarrian, kontuan izan gabe aktiboak 
baloratzeko aintzat hartzen diren edo ez. 

Errentamendu operatiboen kasuan, errentatzaileak errentan eman duen edo 
erabiltzeko laga duen elementuan inbertsio bat egiteagatik agerian jartzen diren 
aktiboek ez dute eskubiderik emango kapitulu honetan jasotako kenkariak 
aplikatzeko. 

Foru arau honek 32. artikuluan aipatutako ibilgailuen kasuan, kenkariak 
aplikatuko zaizkie artikulu horren 5. apartatuan aipatutako ibilgailuei bakarrik. Era 
berean, 33. artikuluan aipatutako garraio elementuen kasuan, kenkariak 
aplikatuko zaizkie artikulu horren 3. apartatuan aipatutako elementuei bakarrik. 

Kenkariaren oinarria, horrela kalkulatuta, ezingo da izan merkatuko baldintza 
arruntetan subjektu independentek adostuko luketen prezioa baino handiagoa. 

Halaber, aipatutako oinarriari zenbateko hau murriztuko zaio, hala badagokio:  
kapitulu honetako kenkarien inbertsioetarako edo jardueren sustapenerako jaso 
diren diru laguntzei, bai kapitalekoei bai ustiapenekoei, ehuneko zenbakiaren eta 
entitateari aplikatu beharreko zerga tasaren arteko aldeari dagokion ehunekoa 
aplikatzetik ateratzen dena. 

Kapitulu honetan araututako kenkarien oinarriaren barruan sartzen diren kopuru 
guztiak ibilgetu bezala edo, hala badagokio, gastu bezala kontabilizatu behar 
dira, Kontabilitate Plan Orokorreko arauei jarraituz. 

4. Oro har, ulertuko da kapitulu honetan aurreikusitako inbertsioak 
funtzionamenduan jartzen diren garaian egindakoak direla. 

Hala ere, epe luzerako inbertsioetan (hamabi hilabete baino gehiago igaro 
direnean ondasunak enkargatu zirenetik eskuan izan arte), zergadunak erabaki 
dezake, batetik, ordainketak egin ahala, eta ordainketa horien neurriaren 
arabera, inbertsioa egindakotzat jotzea eta, bestetik, kontratua inbertsio 
ondasunen hornitzailearekin sinatu zuen egunean indarrean zegoen kenkarien 
araubidea aplikatzea. 

Aukera horretaz baliatuz gero, inbertsio osoari aplikatuko zaio irizpide hori. 

Aukera horretaz baliatu nahi duen zergadunak Ogasun eta Finantza 
Departamentuari emango dio horren berri, hilabeteko epearen barruan, 
kontratuaren datatik aurrera. Jakinarazpenean, kontratatutako inbertsioaren 
zenbatekoa zehaztu beharko du, baita ondasunak entregatu eta ordaintzeko 
egutegia ere. Era berean, jakinarazpen horri kontratuaren kopia erantsi beharko 
zaio. 

5. Kapitulu honetako kenkarien xede diren aktiboak edo ondare elementuak 
zergadun beraren enpresan mantendu behar dira, aurreko artikuluetan 
adierazitako helburuei atxikita, gutxienez bost urtez (edo, ondasun higigarriak 
badira, hiru urtez), non eta haien balio bizitza laburragoa ez den. Denbora 
horretan, ezin dira eskualdatu, alokatu edo hirugarrenei erabiltzeko laga, 
frogatutako galerak daudenean izan ezik.  

Elementu horiek desatxiki, eskualdatu, alokatu edo lagatzeak, edo adierazitako 
epea amaitu baino lehenago ezarritako helburuetatik desatxikitzeak, berekin 
ekarriko du bere garaian egindako kenkariengatik ordaindu ez ziren kuotak 
dagozkien berandutza interesekin ordaintzeko obligazioa. Berandutza interesak, 
zirkunstantzia hori gertatzen den zergaldiko autolikidaziotik ateratzen den kuotari 
gehitu beharko zaizkio. 

Aurreko apartatuko lehen paragrafoan xedatutakoa xedatuta ere, zilegi izango da 
inbertsio kengarria jasotzen duten aktiboak paragrafo horretan ezarritakoa baino 
epe laburragoan mantentzea, baldin eta, haien ordez, eta hiru hilabeteko epean, 
kenkarirako eskubidea izateko beharkizunak betetzen dituzten beste batzuk 
ipintzen badira.  

Nolanahi ere, iritziko da ez dagoela desatxikitzerik inbertsioa gauzatzen den 
ondasunak alokatu edo hirugarrenei erabiltzeko lagatzen zaizkienean, ondoko 
hiru baldintzak betetzen badira: zergadunak, ustiapen ekonomiko bat dela medio, 
aktiboak alokatzen edo hirugarrenei erabiltzeko lagatzen jardutea, ondasun 
horien errentari edo lagapen-hartzaileekin loturarik ez izatea, foru arau honen 42. 
artikuluan azaldutako zentzuan, eta finantza errentamenduko eragiketak ez 
izatea. 

6. Gastu edo inbertsio batek ezingo du berekin ekarri kenkaria entitate batean 
baino gehiagotan aplikatzea, ez eta kapitulu honetan araututako kenkarietako bat 
baino gehiago entitate berean aplikatzea ere. 

Kapitulu honetako kenkariak bateraezinak izango dira inbertsio eta gastu berekin 
loturiko beste edozein zerga onurarekin, amortizatzeko askatasunari eta 
amortizazio azkartuari dagozkionak izan ezik. 

7. Gorabehera hauetakoren bat gertatzen den zergaldian ezingo dira kapitulu 
honetako kenkariak aplikatu: 

a) Zergadunak ez betetzea berdintasun planei buruz ezarrita dauden obligazioak, 
hain zuzen ere, 2005eko otsailaren 18ko 4/2005 Legeak, Emakumeen eta 
Gizonen Berdintasunerakoak, 40. artikuluan ezarritakoak, eta 2007ko martxoaren 
22ko 3/2007 Lege Organikoak, Emakumeen eta Gizonen arteko Berdintasun 
Eraginkorrari buruzkoak, IV. tituluko III. kapituluan jasotakoak.b) Zergaduna 
zigortu badute xedapen hauetakoren bat hausteagatik: Arau-hauste eta 
Zehapenei buruzko Legeak, 2000eko abuztuaren 4ko 5/2000 Legegintzako 
Errege Dekretuaz onartutakoak, berdintasunari eta sexu arrazoiengatiko 
diskriminazioari dagokienez, 7. artikuluko 13. apartatuan eta 8. artikuluko 12. 13. 
13 bis eta 17. apartatuetan emandako xedapenak. 

8. Kapitulu honetan araututako kenkariak honegatik bakarrik aplikatu ahalko dira: 
zergadunak bere kabuz aurkeztutako autolikidazioetan eta zerga arloko arau 
urraketengatik erantzukizunik sortu ez duten likidazioetan aplikatutako 
kopuruengatik, haietan ezarritako baldintza eta betebeharrekin. 

 

V. kapitulua: Konturako ordainketen kenkaria 

101. artikulua. Atxikipenen, konturako sarreren eta ordainketa zatikatuen 
kenkaria 

1. Kuota efektibotik kendu ahal izango dira, hauek: 

a) Atxikipenak. 

b) Konturako sarrerak. 

c) Ordainketa zatikatuak. 

2. Kontzeptu horien baturak kuota efektiboa gainditzen badu, zerga 
administrazioak soberakina itzuliko du ofizioz, foru arau honen 177. artikuluan 
xedatutakoa betez. 

VI. TITULUA: 
ZERGA ARAUBIDE BEREZIAK 

I. kapitulua: definizioa 

102. artikulua. Definizioa. 

1. Zerga araubide bereziak deitzen zaie titulu honetan araututakoei, dela 
ukitutako zergadunen izaerarengatik, dela kasuan kasuko egitate, egintza edo 
eragiketen izaerarengatik. 

2. Foru arau honetako beste tituluetako arauak ordezko izaeraz aplikatuko dira, 
titulu honetako arauei dagokienez.  

II. kapitulua: Mikroenpresak, enpresa txikiak eta ertainak 

103. artikulua. Mikroenpresaren, enpresa txikiaren eta ertainaren 
kontzeptua.  

1. Honako beharkizunak betetzen dituena mikroenpresatzat hartuko da: 

a) Ustiapen ekonomiko bat egitea. 

b) Bere eragiketa bolumena, Euskal Autonomia Erkidegoaren Ekonomia Itunean 
definitzen den eran, edo bere aktiboa, 2 milioi eurokoa baino handiagoa ez 
izatea.  

c) Batez besteko plantilla 10 langiletik beherakoa izatea. 

d) Aurreko beharkizunetako bat betetzen ez duten enpresek ez edukitzea entitate 
horien kapitalean, dela zuzenean dela zeharka, 100eko 25eko partaidetza edo 
handiagoa, non eta entitate horiek ez diren foru arau honen 154. artikuluan 
aipatutakoak. Aurreko letran ezarritakoa ez da aplikatuko entitatea tokiko lurralde 
entitate batek partaidetuta dagoenean.  

2. Honako beharkizunak betetzen dituena enpresa txikitzat hartuko da: 

a) Ustiapen ekonomiko bat egitea. 

b) Bere eragiketa bolumena, Euskal Autonomia Erkidegoaren Ekonomia Itunean 
definitzen den eran, edo bere aktiboa, 10 milioi eurokoa baino handiagoa ez 
izatea.  

c) Batez besteko plantilla 50 langiletik beherakoa izatea. 

d) Ez edukitzea, ez zuzenean ez zeharka, beste enpresa batzuen partaidetza 
100eko 25eko proportzioan edo gehiagoan, enpresa horiek ez badute aurreko 
beharkizunetakoren bat betetzen, non eta enpresa horiek ez diren foru arau 
honen 154. artikuluan aipatutakoak. Aurreko letran ezarritakoa ez da aplikatuko 
entitatea tokiko lurralde entitate batek partaidetuta dagoenean.  

3. Honako beharkizunak betetzen dituena enpresa ertaintzat hartuko da: 

a) Ustiapen ekonomiko bat egitea. 

b) Bere eragiketa bolumena, Euskal Autonomia Erkidegoaren Ekonomia Itunean 
definitutako eran, 50 milioi eurokoa baino handiagoa ez izatea, edo bere aktiboak 
43 milioi euro ez gainditzea. 

c) Batez besteko plantilla 250 langiletik beherakoa izatea. 

d) Ez edukitzea, ez zuzenean ez zeharka, beste enpresa batzuen partaidetza 
100eko 25eko proportzioan edo gehiagoan, enpresa horiek ez badute aurreko 
beharkizunetako bateren bat betetzen, non eta enpresa horiek ez diren foru arau 
honen 154. artikuluan aipatutakoak. Aurreko letran ezarritakoa ez da aplikatuko 
entitatea tokiko lurralde entitate batek partaidetuta dagoenean.  

4. Aurreko 1., 2. eta 3. apartatuetan ezarritako beharkizunak zergaren 
sortzapena gertatzen den ekitaldia hasi aurreko zergaldian bete beharko dira. 

Zergaldi hori urte naturala baino laburragoa izan bada, eragiketa bolumenari 
dagokion magnitudea urtebetera eramango da. Berdin jokatuko da entitatea sortu 
berria denean. 

5. Aurreko 1., 2. eta 3. apartatuetako c) letretan xedatutakoaren ondorioetarako, 
batez besteko plantilla kalkulatzeko, urtean lanaldi osoko langileak zenbat diren 
begiratuko da.  Lanaldi partzialeko langileen kasuan, lan egindako ordu 
kopuruaren proportzioan egingo da konputua. 

6. Entitatea sozietate talde bateko kide bada Merkataritza Kodeak 42. artikuluan 
jasotakoaren arabera, adierazitako magnitudeak talde horretako entitate guztiei 
buruzkoak izango dira.  

Aktiboa eta eragiketa bolumena konputatzeko, kontuan hartuko dira Merkataritza 
Kodearen 46. artikuluan eta hura garatzen duten arauetan jasotakoagatik 
bidezko diren ezabaketak. 

104. artikulua. Ibilgetu material berriaren amortizazio azkartua  

1. Ibilgetu materialeko elementu berriak, eraikinak kanpo utzita, aurreko 5. 
artikuluan aipatutako enpresa ertainek erosi dituztenean, amortizagarriak izango 
dira, funtzionamenduan jartzen direnetik aurrera, foru arau honen 5. artikuluan 
ageri den taulako gehieneko amortizazio koefizientea honako koefiziente hauekin 
biderkatuta ateratzen denaren arabera: 

a) bider 2,5 mikroenpesen eta enpresa txikien kasuan. 

b) bider 1,5 enpresa ertainen kasuan. 

Aurretik jasotakoa jasota ere, foru arau honen 32. artikuluko 1. eta 3. 
apartatuetan aipatzen diren eraikinek eta garraio-elementuek, eta 33. artikuluko 
1. eta 2. apartatuetan jasotakoek, ez dute artikulu honetan aurreikusten den 
amortizazio azkartua izango. 

Bestetik, foru arau honek 32. artikuluaren lehen paragrafoko 2. eta 3. 
apartatuetan aipatutako ibilgailuek artikulu honetan jasotako amortizazio 
askatasuna edo amortizazio azkartua izango dute, xedapen haietan kontzeptu 
horretan jarritako mugak aplikatuz ateratzen den kopuruan.  

2. Aurreko apartatuan jasotako araubidea aplikatuko zaie, orobat, obra 
exekuzioko kontratu izenpetu bat dela-eta agindutako elementuei. 

4. Artikulu honetan jasotakoa ibilgetu materialeko elementu berriei ere aplikatuko 
zaie errentamendu finantzarioko kontratu baten xede direnean. 

5. Balio-galera efektiboari dagokionez, aurreko 1. apartatuan aurreikusitakoaren 
arabera ateratzen den zenbateko amortizagarriaren soberakina kentzeko, galera 
eta irabazien kontuan ez da kontabilitate egozpenik egin beharko. 

6. Zergadunek zergaren autolikidazioan erabilitako aukera aldatu ahal izango 
dute, amortizazio azkartuari dagokionez, behin zerga borondatez aitortzeko epea 
amaituta, betiere Zerga Administrazioak aurretik errekerimendu bat egin ez badu. 

105. artikulua. Zordunen balizko kaudimengabezien ondorioz kredituen 
narriadurak sortutako galerak.  

1. Foru arau honen 5. artikuluan aipatzen diren mikroenpresetan, enpresa 
txikietan eta ertainetan, posible da balizko kaudimengabezien ondorioz kredituen 
narriadurak sortutako galera zerga oinarritik kentzea, baina zergaldia 
amaitutakoan zordunen kontuetan dagoen zenbatekoaren 100eko 1eraino 
gehienez. 

2. Ez dira aurreko apartatuan aipatutako zordunen artean sartuko ez foru arau 
honen 22. artikuluari jarraikiz kaudimengabezien ondorioz kredituen narriadurak 
sortutako galera onartu zaien zordunak, ez artikulu horren arabera 
narriaduragatiko galerak kendu ezin dituzten zordunak ere. 

3. Aurreko 1. apartatuaren arabera izandako narriaduragatiko galeraren saldoa 
ez da apartatu horretan jaso den muga baino handiagoa izango. 

4. Zordunen balizko kaudimengabezien ondorioz kredituen narriadurak sortutako 
galerak, baldin eta mikroenpresa, enpresa txikia edo ertaina izateari utzi zaion 
zergaldietan eginak badira, ez dira kengarriak izango aurreko 1. apartatuan 
aipatutako narriaduragatiko galeraren saldoaren zenbatekoraino. 

106. artikulua. Mikroenpresak: zergapetze bikoitzaren hobaria eta 
kenkaria.  

1. Foru arau honen 103. artikuluko 1. apartatuan adierazten diren mikroenpresek 
100eko 10eko hobaria izango dute kuota osoan, enplegua osatzeko eta ekoizpen 
sarea sendotzeko egindako ekarpenaren kontzeptupean. 

2. Aplikatu ahal izateko zergapetze bikoitzaren kenkariak, foru arau honetako 91. 
eta 92 artikuluetan aipatutakoak, mikroenpresek honela jokatu behar dute: kuota 
osoa kalkulatu ordez, kalkulatu behar dute kuota osotik aurreko apartatuan 
hobaria gutxitu ondoren ateratzen den emaitza, hain zuzen ere, kenkariak 
aplikatzea ekarri duten dibidenduen edo mozkin-partaidetzen eta gainbalioen 
zerga oinarriari dagokiona. 

Aurreko paragrafoan aurreikusitakoa aplikatuko da, baita ere, foru arau honen 
93. artikuluko 1. apartatuaren b) letran xedatutakoaren kasuan, atzerrian lortu eta 
zergapetutako errentengatik ordaindu beharreko kuota osoa zehazteari 
dagokionez. 

III. kapitulua: partzialki salbuetsita dauden entitateen araubidea 

107. artikulua. Errenta salbuetsiak. 

1. 13. artikuluko 3. apartatuaren arabera partzialki salbuetsita dauden entitateek 
errenta hauek izango dituzte salbuietsiak: 

a) Haien xede soziala edo berariazko helburua diren jarduerak egitetik 
sortutakoak. 

b) Kostu gabeko eskurapen eta eskualdaketetatik sortutakoak, baldin eta bai 
batzuk eta bai besteak berariazko xede edo helburua erdiesteko egiten edo 
lortzen badira. 

c) Berariazko xede edo helburuari atxikitako ondasunak kostu bidez 
eskualdatzeagatik agerian jartzen direnak, baldin eta lortutako zenbateko osoa 
berariazko xede edo helburu horrekin lotutako inbertsio berriak egiteko erabiltzen 
bada. 

Berrinbertitutako zenbatekoa eskualdaketan jasotako zenbateko osoa baino 
txikiagoa bada, berrinbertitutako zenbatekoari dagokion zati proportzionala 
bakarrik salbuetsiko da. 

Inbertsio berriak ondarearen elementua ematen edo eskura jartzen den dataren 
aurreko urtearen eta hurrengo hiru urteen arteko epearen barruan egingo dira, 
eta erakundearen ondarearen barruan mantenduko dira zazpi urtez; horretarako 
salbuespena izango da, foru arau honetako 17, 18. eta 20. artikuluetan 
onartutakoen artean ezartzen den amortizazio metodoari jarraiki, bere balio 
bizitza txikiagoa denean. 

Inbertsio berria gauzatu dela ulertu behar da inbertsio hori gauzatzen den ondare 
elementuak eskura jartzen diren egunean. 

Inbertsioa ez bada aipatutako epean egiten, lortutako errentaren kuota osoaren 
zatia eta berandutza interesak epea amaitu den zergaldiko kuotarekin batera 
ordainduko dira. 

Elementu horiek eskualdatzen badira aipatutako epea amaitu baino lehen, 
zergapetu gabeko zatia zerga oinarrian sartuko da, non eta lortutako zenbatekoa 
ez den berriro inbertitzen. 

2. Aurreko apartatuan adierazitako salbuespena ez da zabalduko ustiapen 
ekonomikoen etekinetara, ez ondaretik sortutako errentetara, ez eta bertan 
adierazitakoak ez diren eskualdaketetan lortutako errentetara ere. 

3. Alderdi politikoak direnean, salbuetsita daude beren ondarea osatzen duten 
ondasun eta eskubideetatik datozen etekinak. Era berean, salbuetsita daude 
alderdien ustiapen ekonomikoetatik datozen etekinak, haiek eskatuta Zerga 
Administrazioak halakotzat hartzen baditu.  

Alderdi politikoek lortutako errentak, artikulu honetan jasotakoaren indarrez 
salbuetsiak, ez daude lotuta ez atxikipenari eta ez konturako sarrerari. 

Erregelamenduz finkatuko da zer prozedura erabiliko den alderdi politikoak 
akredita daitezen, atxikitzeko obligaziotik salbuesteari begira. 

4. Kapitulu honetan xedatutakoaren ondorioetarako, ustiapen ekonomiko baten 
etekinak izango dira, lan pertsonaletik eta horrekin batera kapitaletik, edo 
haietako bakar batetik, sortutakoak, baldin eta subjektu pasiboarentzat berekin 
badakarte produkzio bideak eta giza baliabideak, edo horietako batzuk bakarrik, 
bere kabuz antolatzea, ondasun edo zerbitzuen ekoizpenean edo banaketan 
esku hartzeko. 

Alabaina, higiezinen errentamenduaren kasuan, foru arau honek zortzigarren 
xedapen gehigarrian dioena aplikatuko da. 

108. artikulua. Zerga oinarria zehaztea. 

1. Oinarri ezargarria zehaztuko da foru arau honetako IV. tituluan aurreikusitako 
arauen arabera. 

2. Aurreko puntuan xedatutakoa gorabehera, honako gastuak ez dira kengarritzat 
hartuko zerga honetan: 

a) Errenta salbuetsiei soilik egoztekoak diren gastuak. Salbuetsitako errentei zati 
batean egotzi dakizkiekeen gastuak, salbuetsita ez dauden ekonomia ustiapenak 
egitean lortutako eragiketa bolumenak entitatearen eragiketa bolumen 
osoarekiko duen portzentajean izango dira kengarriak. 

b) Emaitzak aplikatzeko erabilitako kopuruak, eta zehazki, aurreko artikuluko 1. 
puntuaren a) paragrafoan adierazitako jarduera salbuetsiak mantentzera 
bideratutakoak. 

IV. kapitulua: Espainiako eta Europako interes ekonomikoko 
taldeak eta aldi baterako enpresa batasunak.  

109. artikulua. Espainiako interes ekonomikoko taldeak. 

1. Apirilaren 29ko 12/1991 Legean araututa dauden interes ekonomikoko taldeei 
zerga honen arau orokorrak aplikatuko zaizkie, jarraian zehazten diren 
berezitasunekin. 

a) Sozietateen Mozkinen gaineko Zergari dagokionez, ez da zergapetuko 
Espainiako lurraldean bizi diren bazkideei egotzi beharreko zerga oinarria. Inoiz 

ez da egingo foru arau honen 3. artikuluan, zati horri berari dagokionez, aipatzen 
den itzulketa. 

b) Egoitza Espainiako lurraldean duten bazkideei hau egotziko zaie:a`) Entitate 
hauek lortutako zerga oinarriak, positiboak zein negatiboak izan. Entitateak 
ezingo ditu konpentsatu bazkideei egotzitako zerga oinarri negatiboak.  

b') Entitateak kuotan aplika ditzakeen kenkari eta hobariak. Kenkari eta hobarien 
oinarriak bazkideen likidazioan sartuko dira, eta zerga honen edo Pertsona 
Fisikoen Errentaren gaineko Zergaren arauen arabera gutxituko dute kuota.  

c') Entitateari dagozkion atxikipenak eta konturako sarrerak.  

2. Espainian egoitzarik ez duten bazkideen dibidenduak edo mozkin-partaidetzak 
kontzeptu horregatik zergapetuko dira, eta horretarako, Ez-egoiliarren Errentaren 
gaineko Zergaren foru arauan eta Espainiak zergapetze bikoitza saihesteko 
izenpetu dituen hitzarmenetan xedatutakoari jarraituko zaio.  

3. Dibidenduak eta mozkin-partaidetzak zerga oinarriaren egozpena jasan behar 
duten bazkideei badagozkie, eta horiek lortu diren zergaldietan entitateak 
erregimen hau aplikatu badu, ez dute zerga hau ordainduko, ezta Pertsona 
Fisikoen Errentaren gaineko Zerga ere. Dibidenduak edo mozkin-partaidetzak 
bazkideei egotzi bazaizkie, haien zenbatekoa ez da integratuko bazkideek 
dituzten partaidetzen erosketa balioan. Partaidetzak egozpena egin ondoren 
eskuratzen direnean, partaidetzen erosketa balioari zenbateko hori gutxituko 
zaio.  

Erregimen honetara bildutako entitateen kapitalean, funts propioetan edo 
emaitzetan dauden partaidetzak eskualdatzen badira, erosketa balioari ondoko 
hau gehituko zaio: eskurapen egunetik eskualdatze egunera arte bazkideei beren 
partaidetzen errenta moduan benetako banaketarik gabe egotzi zaizkien mozkin 
sozialen zenbatekoa.  

4. Zerga araubide hau ez da aplikatuko entitateak zergaldiaren barruan egiten 
dituen jarduerak bere xedearekin bat ez datozenean, kide dituen sozietateetan 
zuzeneko edo zeharkako partaidetzak dituenean, edo haren bazkideen edo 
hirugarrenen jarduerak zuzenean edo zeharka zuzendu edo kontrolatzen 
dituenean. 

110. artikulua. Europako interes ekonomikoko taldeak. 

1. Europako Erkidegoen Kontseiluak uztailaren 25ean onartutako 2137/1985 
Erregelamenduan araututa dauden Interes ekonomikoko talde europarrei eta 
bertako kide direnei aurreko artikuluan ezarritakoa aplikatuko zaie, honako 
berezitasun hauekin:  

a) Ez dute Sozietateen Mozkinen gaineko Zerga ordainduko. Foru arau honen 
101. artikuluan jasotzen den kenkaria ere ez zaie aplikagarria gertatuko.  

b) Entitatea ez bada egoiliarra lurralde espainiarrean, egoitza Espainian duten 
bazkideek Sozietateen gaineko Zergaren edo Errenta Zergaren zerga oinarrian 

integratuko dute, dagokionaren arabera, taldeak lortutako mozkin edo galeren 
zatia, betiere mozkin edo galera horiek zerga oinarria kalkulatzeko ezarrita 
dauden arauekin zuzendu ondoren. 

Kideek taldearen bitartez burututako jarduerak berarekin ekarri badu atzerrian 
establezimendu iraunkorra sortzea, Sozietateen gaineko Zergan edo nazioarteko 
zergapetze bikoitza saihesteko Espainiak sinatutako hitzarmenean jasotako 
arauak aplikatuko dira.c) Lurralde espainiarrean egoiliarrak ez diren kideak kasu 
honetan bakarrik egongo dira Ez-egoiliarren Errentaren gaineko Zergari lotuta, 
entitatearen egoitza Espainian izan edo ez: apirilaren 26ko 2/1999 Foru Arauak, 
Ez-egoiliarren Errentaren gaineko Zergarenak, 12. artikuluan jasotakoaren 
arabera, edo nazioarteko zergapetze bikoitzari buruzko hitzarmenean 
xedatutakoari jarraiki, bazkide horiek taldearen bitartez burututako jarduerak 
lurralde horretan establezimendu iraunkor bat sortzea badakar.  

d) Lurralde espainiarrean egoiliarrak ez diren kideei egotzitako mozkinek Ez-
egoiliarren Errentaren gaineko Zergaren arauen arabera tributatu badute, beren 
banaketa zergapetu gabe geratuko da.  

2. Interes ekonomikoko talde europarrak zergaldiaren barruan egiten dituen 
jarduerak bere xedearekin bat ez datozenean edo uztailaren 25eko 2137/1985 
EEE Erregelamenduaren 3. artikuluko 2 zenbakian debekatutakoak direnean, 
aurreko apartatuetan jasotako erregimena ez da zergaldi horretan 
aplikatuko.111. artikulua. Aldi baterako enpresa batasunak. 

1. 1992ko maiatzaren 26ko 18/1982 Legean, aldi baterako enpresa batasunen 
eta eskualdeko industria garapenerako sozietateen zerga araubideari buruzkoan, 
araututa dauden eta bidezko Erregistro Berezian izena emanda ageri diren aldi 
baterako enpresa batasunek eta, orobat, euren enpresa kideek, foru arau honen 
109. artikuluan ezarritakoaren arabera ordainduko dute zerga. 

2. Aldi baterako enpresa batasunak atzerrian jarduten badu, enpresa kideek 
atzerritik datozen errentak zergan ez sartzea aukeratu ahal izango dute. 

3. Entitateek atzerrian burutzen diren obra, zerbitzu edo horniduretan parte 
hartzen badute aldi baterako batasunen pareko lankidetza formulak erabiliz, 
zergatik kanpo utzi ahal izango dituzte atzerritik datozen errentak.  

Entitateek Ogasun eta Finantza Departamentuari aurkeztu beharko diote 
errentak zergan ez sartzeko eskaera, eta lurralde espainiarrean eratutako aldi 
baterako enpresa batasunei exijitutako informazio bera eman beharko dute.  

4. Errentak ez sartzeko aukeraren alde egiteak aukera hori aldi baterako 
batasuna iraungi arte aplikatzea ekarriko du. Aldi baterako batasunak lortzen 
duen errenta negatiboa entitate kideen zerga oinarrian egotziko da. 
Horrelakoetan, aldi baterako enpresa batasunak hurrengo ekitaldietan errenta 
positiboak lortzen dituenean, enpresa kideek izaera positiboz integratuko dute 
beren zerga oinarrian lehendik egotzitako errenta negatiboa. Errenta positibo 
horien zenbatekoa izango da muga.  

5. Subjektu pasiboak zergaldiaren barruan egiten dituen jarduerak bere xede 
sozialarekin bat ez datozenean, artikulu honetan jasotakoa ez da zergaldi 
horretan aplikatuko. 

112. artikulua. Egozteko irizpideak. 

1. Kapitulu honetan aipatzen diren egozpenak araubide honetara bildutako 
entitatearen zergaldia amaitzen den egunean bazkide edo enpresa kidearen 
izaerari dagozkion eskubide ekonomikoak beren gain dituzten pertsona edo 
entitateei egingo zaizkie, entitatea eratzeko eskrituran ezarritako proportzioan 
eta, horren ezean, zati berdinetan.  

2. Egozpena egingo da: 

a) Bazkideak edo enpresa kideak araubide honetara bilduta dauden entitateak 
badira, araubide honetan dagoen entitatearen zergaldia ixten den egunean.  

b) Gainerako kasuetan, hurrengo zergaldian, non eta entitatearen zergaldia 
ixteko egunean bertan ez den erabakitzen egozpena modu jarraituan egitea.  

Egiten den aukera ondorioak sortu behar dituen lehen zerga aitorpenean 
adieraziko da, eta hiru urtez eutsi beharko zaio. 

113. artikulua. Bazkideen eta enpresa kideen identifikazioa. 

Kapitulu honetan xedatutakoa aplikagarri duten entitateek, Sozietateen Mozkinen 
gaineko Zergaren aitorpenaz batera, honako informazio hau aurkeztu beharko 
dute: zein pertsonak dauzkaten zergaldiaren amaiera egunean bazkide edo 
enpresa kidearen izaerari dagozkion eskubide ekonomikoak, eta zein 
proportziotan hartzen duen parte horietako bakoitzak entitate horien emaitzetan. 

V. kapitulua. Zerga baterakuntzaren araubidea. 

114. artikulua. Definizioa. 

1. Kapitulu honetan aurreikusten den zerga araubidea talde fiskalek hautatu 
dezakete. Hautatuz gero, talde fiskala osatzen duten entitateek ez dute banakako 
araubidean tributatuko. 

2. Banakako tributazio araubidetzat hartuko da entitate bakoitzari dagokiona, 
zerga baterakuntzaren araubidea aplikagarria gertatzen ez denean. 

115. artikulua. Zergaduna. 

1. Talde fiskala zergaduntzat hartu da. 

2. Sozietate nagusiak talde fiskala ordezkatuko du, eta zerga baterakuntzaren 
araubidetik eratortzen diren zerga obligazio formal eta materialak bete beharko 
ditu. 

3. Bai sozietate nagusia eta bai haren mendeko sozietateak berdin egongo dira 
banakako tributazioaren araubidetik datozen obligazioei lotuta, zerga zorra 
ordaintzeari dagokionean izan ezik. 

4. Administrazioak egiztapen edo ikerketa jarduketak egiten baditu sozietate 
nagusiari edo talde fiskaleko edozein entitateri buruz, sozietate nagusiak haien 
berri formala duela, jarduketa horiek talde fiskalari dagokion Sozietateen 
Mozkinen gaineko Zergaren preskripzio epea etengo dute. 

116. artikulua. Zerga baterakuntzaren araubidea aplikatzetik eratorritako 
zerga erantzukizunak. 

Talde fiskaleko sozietateek erantzukizun solidarioa izango dute zerga zorra 
ordaintzean, zehapenetan izan ezik. 

117. artikulua. Talde fiskalaren definizioa. Sozietate nagusia. Mendeko 
sozietateak. 

1. Talde fiskaltzat hartuko da Espainian egoitza duen eta sozietate nagusi batek 
eta haren mendeko sozietate guztiek osatuta dagoen sozietate anonimoen, 
erantzukizun mugatuko sozietateen eta akzio bidezko sozietate komanditarioen 
multzoa, bai eta artikulu honetako 3. apartatuan aipatutako kreditu entitateak ere, 
eragotzi gabe foru arau honek 2. artikuluaren 3. apartatuan xedatutakoa. 

2. Beharkizun hauek betetzen dituena hartuko da sozietate nagusitzat: 

a) Aurreko apartatuan jasotako izaera juridikoetako bat izatea edo, hori ez bada, 
nortasun juridikoa izatea eta Sozietateen Mozkinen gaineko Zergari lotuta eta 
salbuetsi gabe egotea. Entitate ez-egoiliarrek Gipuzkoan kokatuta dituzten 
establezimendu iraunkorrak sozietate nagusitzat hartu ahal izango dira haiei 
lotutako partaidetzak dituzten sozietateei dagokienez. 

b) Gutxienez 100eko 75eko partaidetza izatea, zuzenean edo zeharka, beste 
sozietate baten edo batzuen kapital sozialean tributazio araubide hau aplikatzen 
den zergaldiko lehen egunean, edo gutxienez kapital sozialaren 100eko 70ekoa, 
akzioak merkatu arautu batean negoziatzeko onartuta dauzkaten sozietateak 
baldin badira. Azken portzentaje hau aplikatu ahal izango da, halaber, beste 
sozietate batzuetan zeharkako partaidetza edukitzean ere, baldin eta aipatutako 
portzentaje hori lortzen bada akzioak merkatu arautu batean negoziatzeko 
onartuta dauzkaten mendeko sozietateen bidez. 

c) Partaidetza horri eustea zergaldi osoan zehar. 

Baldintza hau ez da eskatuko baldin eta entitate partaidetua desegiten bada. 

d) Espainian egoitza duen eta nagusitzat hartzeko beharkizunak betetzen dituen 
beste sozietate baten mendekoa ez izatea. 

e) Aldi baterako enpresa batasunen edo Espainiako eta Europako interes 
ekonomikoko taldeen araubide berezira bilduta ez egotea. 

f) Lurralde espainiarrean egoitzarik ez duten entitateen establezimendu 
iraunkorrak direnean, entitate horiek ez izatea Espainian egoiliarra den eta 
nagusitzat hartzeko baldintzak betetzen dituen beste entitate baten mendekoak, 
eta haien egoitza Espainiarekin nazioarteko zergapetze bikoitza saihesteko 
hitzarmena, informazioa trukatzeko klausularekin, sinatu duen herri edo lurralde 
batean edukitzea. 

3. Sozietate bat mendekoa izango da baldin eta sozietate nagusiak bertan duen 
partaidetzak aurreko apartatuko b) eta c) letretan jasotako beharkizunak betetzen 
baditu. 

Finantza-bitartekarien inbertsio koefizienteei, baliabide propioei eta informazio 
obligazioei buruzko 1985eko maiatzaren 25eko 13/1985 Legeko 8. artikuluaren 3. 
apartatuko d) letran aipatzen den babes sistema instituzional batean 
integratutako kreditu entitateak ere mendekotzat joko dira, baldin eta baldintza 
hauek betetzen badira: batetik, sistemako entitate zentrala talde fiskaleko kidea 
bada; bestetik, sistema osatzen duten entitateek emaitzen 100eko 100 
komunean jartzen badute, eta, azkenik, entitate horien arteko kaudimen eta 
likidezia konpromisoa entitateotako bakoitzaren baliabide propio konputagarrien 
110eko 100era bitartekoa bada. Baldintza horiek betetzat joko dira, baldin eta 
babes sistema instituzional batean, aurrezki kutxa batzuek modu itunduan soilik 
sistemako entitate zentralaren bidez betetzen badute, zuzenean edo zeharka, 
kreditu entitate gisa duten xedea, 2010eko uztailaren 9ko 11/2010 Errege 
Dekretu Legeko 5. artikuluaren 4. apartatuan ezartzen denaren arabera. 

4. Baldintza hauetako bat betetzen duten entitateek ezingo dute talde fiskaletan 
sartu: 

a) Zerga honetatik salbuetsita egotea. 

Zergaldia ixtean konkurtso egoeran egotea edo 1/2010 Errege Dekretu 
Legegileak, uztailaren 2koak, onartutako Kapital Sozietateei buruzko Legearen 
testu bateratuko 363. artikuluko 1. apartatuaren d) letran aurreikusitako ondare 
egoeran sartuta egotea, kapital sozietate forma izan gabe ere, non eta urteko 
kontuak onartzen diren ekitaldia amaitu aurretik azken egoera hori gainditu ez 
den. 

c) Mendeko sozietateak izatea eta Sozietateen Mozkinen gaineko Zergan 
aplikatzen zaien karga tasa sozietate nagusiari aplikatzen zaiona ez bezalakoa 
izatea. 

d) Mendeko sozietatea izatea eta talde fiskalean sartzeko beharkizunak betetzen 
ez dituen beste sozietate baten bitartez parte hartzea taldean. 

e) Mendeko sozietateak izatea, eta haien sozietate ekitaldia, lege aginduz 
zehaztua, sozietate nagusiarenari ezin egokitzea. 

5. Talde fiskala iraungiko da sozietate nagusiak izaera hori galtzen duenean. 

118. artikulua. Sozietateak talde fiskalean sartzea edo hortik ateratzea. 

1. Aurreko artikuluko 2.b) definitu den araberako partaidetza lortzen denean 
sozietate baten gainean, sozietate hau zerga taldean sartuko da derrigorrez, 
hurrengo zergaldiko ondorioetarako.  Sozietateak sortu berriak direnean, eratzen 
diren unetik beretik sartuko dira taldean, baldin eta talde fiskalean sartzeko 
gainerako beharkizunak betetzen badira. 

2. Beren izaera galtzen duten mendeko sozietateak talde fiskaletik kanpo 
geratuko dira, eta horrek zirkunstantzia hori gertatzen den zergaldi berean izango 
ditu ondorioak. 

119. artikulua. Zeharkako jabaria zehaztea. 

1. Sozietate batek gutxienez 100eko 75eko partaidetza badu beste sozietate 
baten kapital sozialean edo, merkatu arautu batean negoziatzeko onartzen diren 
akzioak dituzten sozietateen kasuan, partaidetza hori gutxienez 100eko 70ekoa 
bada, eta bigarren sozietate hori egoera berean baldin badago hirugarren 
sozietate batekiko, eta horrela bata bestearen atzetik, lehenbiziko sozietateak 
besteetan duen zeharkako partaidetza kalkulatzeko, partaidetza portzentajeak 
biderkatu behar dira. Hala,  zeharka partaidetuta dagoen sozietateak talde 
fiskalean integratzeko aukera eta obligazioa izan dezan, biderketa horien 
emaitzak gutxienez kapital sozialaren 100eko 75 izan beharko du, edo, 
gutxienez, 100eko 70 sozietate horien akzioak merkatu arautu batean 
negoziatzeko onartuta daudenean edo azken horiek zuzenean edo zeharka 
partaidetutako sozietateak direnean, betiere haien bidez portzentaje horretara 
iristen bada.  Gainera, beharrezkoa izango da tarteko sozietate guztiak talde 
fiskalaren barruan egotea. 

2. Talde fiskal batean zuzeneko eta zeharkako partaidetza harremanak 
daudenean, sozietate batek zeharka edo zuzenean kontrolatzen duen beste 
batean duen partaidetza osoa kalkulatzeko batu egingo dira zuzeneko eta 
zeharkako partaidetza portzentajeak. Sozietate partaidetuak sozietateen talde 
fiskalean sartzeko aukera eta obligazioa izan dezan, batura horrek, gutxienez, 
kapital sozialaren 100eko 75 eman du, edo, gutxienez, 100eko 70 akzioak 
merkatu arautu batean negoziatzeko onartuta dauzkaten sozietateak direnean 
edo azken horiek zuzenean edo zeharka partaidetutako sozietateak direnean, 
betiere haien bitartez portzentaje horretara iristen bada.  

3. Sozietateen arteko harremanean elkarrekiko partaidetza, partaidetza zirkularra 
edo konplexua baldin badago, datu objektiboen bidez frogatu beharko da 
partaidetza, gutxienez, kapital sozialaren 100eko 75ekoa dela edo, gutxienez, 
100eko 70ekoa akzioak merkatu arautuetan negoziatzeko onartuta dauzkaten 
sozietateak direnean edo azken horiek zuzenean edo zeharka partaidetutako 
sozietateak direnean, baldin eta haien bidez portzentaje horretara iristen bada. 

120. artikulua Zerga baterakuntzaren araubidea aplikatzea. 

1. Zerga baterakuntzaren araubidea aplikatuko da talde fiskala osatzen duten 
sozietate guztiek hala erabakitzen dutenean. 

2. Aurreko apartatuan adierazitako erabakia akziodunen batzarrak hartu beharko 
du –edo horren pareko organoak, merkataritza izaerarik ez badu–, zerga 
baterakuntzaren araubidea aplikagarria den zergaldia hasi aurreko zergaldiko 

edozein egunetan. Erabakiak ondorioak sortuko ditu  inpugnatu ez denean edo 
inpugnatu ezin denean. 

3. Talde fiskalean aurrerantzean sartzen diren sozietateek aurreko apartatuetan 
aipaturiko betebehar guztiak izango dituzte. Betebehar horiek betetzeko epea 
zerga baterakuntzaren araubidean tributatu behar duten lehen zergaldia 
bukatzen den egunean amaituko da. 

4. Artikulu honetako 1. eta 2. apartatuetan aipatutako erabakiak hartzen ez 
badira, ezinezkoa izango da zerga baterakuntzaren araubidea aplikatzea. 

Talde fiskalean aurrerantzean sartu behar diren sozietateei buruz erabakirik ez 
hartzea entitate nagusiaren zerga urraketatzat hartuko da, eta 300 eurotik 6.000 
eurora bitarteko isuna ezarriko zaio. Dena den, horrek ez du eragotziko 
eragindako sozietateak taldean egiazki sartzea. Zerga baterakuntzaren 
araubidea ezingo da aplikatu, baldin eta bi urteko epean, zerga baterakuntzaren 
araubidean tributatu behar duten zergaldia amaitzen den egunetik aurrera, 
oraindik jarraitzen bada artikulu honetan aipatutako erabakirik hartu gabe.            

5. Hautua egin ondoren, talde fiskala erregimen horri lotuta geratuko da 
mugaegunik gabe ondorengo zergaldietan, 117. artikuluko beharkizunak bete 
bitartean eta zentsu aitorpena bidez aplikazioari uko egiten ez zaion bitartean; 
uko egitekotan, horretarako bi hilabeteko epea izango da aplikazioaren azken 
zergaldia amaitu denetik aurrera. 

6. Sozietate nagusiak artikulu honetako 1. apartatuan aipatutako erabakiak 
jakinarazi behar dizkio Zerga Administrazioari, araubide hori aplikagarria den 
zergaldia hasi aurretik. 

Era berean, talde fiskalaren osaera aldatzen denean, sozietate nagusiak Zerga 
Administrazioari hala jakinarazi behar dio, eta taldean sartutako sozietateak eta 
hortik kanpo geratu direnak zehaztu behar ditu. Komunikazio hori Ogasun eta 
Finantza Departamentuko foru diputatuak zehaztutako tokian, moduan eta epean 
egin behar da. 

121. artikulua. Talde fiskalaren zerga oinarria zehaztea 

1. Talde fiskalaren zerga oinarria honako hauek batuz kalkulatuko da: 

a) Talde fiskala osatzen duten sozietate guztien banakako zerga oinarriak, 
banakako zerga oinarri negatiboen konpentsazioa sartu gabe. 

b) Deuseztapenak. 

c) Aurreko ekitaldietan egindako deuseztapenen txertaketak. 

d) Talde fiskalaren zerga oinarri negatiboen konpentsazioa, aurreko letren batura 
positiboa denean, eta foru arau honen 6. artikuluko 2. apartatuan aipaturiko 
zerga oinarri negatiboen konpentsazioa. 

2. Merkataritza Kodearen 46. artikuluan eta hura garatzen duten gainerako 
arauetan jasotako irizpideei jarraituta egingo dira deuseztapenak eta txertaketak. 

122. artikulua. Deuseztapenak. 

1. Zerga oinarri bateratua zehazteko, zergaldian egindako barne eragiketen 
emaitzen deuseztapen guztiak egingo dira. 

Barne eragiketatzat hartuko dira talde fiskaleko sozietateen artean egindakoak, 
zergaldian sozietate horiek talde berekoak direnean eta zerga baterakuntzaren 
araubidea aplikatzen denean.  

2. Barne eragiketetako emaitzen deuseztapenak, positiboak zein negatiboak 
izan, egin egingo dira baldin eta emaitza horiek talde fiskaleko entitateen 
banakako zerga oinarrietan sartuta badaude. 

3. Banakako zerga oinarrietan sartzen diren dibidenduak ez dira deuseztatuko, 
baldin eta haiei dagokienez ez bada aplikatu barruko zergapetze bikoitzaren 
kenkaria, foru arau honetako 91.4 artikuluan aurreikusia. 

123. artikulua. Txertaketak 

1. Deuseztatutako emaitzak, hirugarrenen aurrean gauzatzen direnean, talde 
fiskalaren zerga oinarrian txertatuko dira . 

2. Sozietate batek barne eragiketaren batean esku hartu eta gero sozietate 
taldekoa izateari utzi dionean, eragiketa horren emaitza deuseztatua txertatuko 
da taldea utzi aurreko zergaldian talde fiskalak izan duen zerga oinarrian.  

3. Talde fiskaleko sozietateen partaidetza-balioaren zuzenketaren deuseztapena 
txertatu egingo da, baldin eta sozietate horiek taldea uzten badute eta balio-
zuzenketa eragin zuen galeragatik gertatutako zerga oinarri negatiboa 
konpentsatzeko eskubidea haien gain hartzen dutenean. Ez da txertatuko 
entitate partaidetua talde fiskalekoa ez zen zergaldietan egindako balio 
zuzenketen itzulketa. 

124. artikulua. Zerga oinarri negatiboak konpentsatzea. 

1. Talde fiskalaren zerga oinarria zehazteko arauak aplikatuta oinarri hori 
negatiboa bada, zenbatekoa talde fiskalaren zerga oinarri positiboekin 
konpentsatu ahal izango da, foru arau honen 85. artikuluan xedatutakoaren 
arabera. 

2. Talde fiskalean sartzean sozietate batek konpentsatu gabe dituen zerga oinarri 
negatiboak taldearen zerga oinarrian konpentsatu daitezke, betiere sozietate 
horren banakako zerga oinarriraino gehienez. Ondorio horietarako, eta 
horretarako soilik, foru arau honek 91. artikuluko 2. apartatuan aipatutako 
dibidenduak edo mozkin-partaidetzak zerga oinarritik kanpo utziko dira. 

125. artikulua. Berrinbertsioa. 

1. Talde fiskaleko sozietateek foru arau honek 52. artikuluan aipatutako aparteko 
mozkinen berrinbertsioa egin ahal izango dute; aparteko mozkina lortu zuen 
sozietateak berak berrinbertitu dezake edo, bestela, talde fiskaleko beste batek. 
Talde fiskaleko beste sozietate bati eskuratutako elementu batean gauzatu ahal 
izango da berrinbertsioa, baldin eta elementu hori berria bada. 

2. Aparteko mozkinen berrinbertsioa ez da aplikatuko talde fiskaleko entitateek 
elkarren artean egindako eskualdaketak badira. 

126. artikulua. Zergaldia. 

1. Talde fiskalaren zergaldia eta sozietate nagusiarena bat etorriko dira. 

2. Menpeko sozietateetako batek banakako tributazioaren arauei jarraituta 
amaitzen badu zergaldi bat, amaiera horrek ez du ekarriko talde fiskalarena ere 
amaitzea. 

127. artikulua. Talde fiskalaren kuota osoa. 

Talde fiskalaren kuota osotzat hartuko da sozietate nagusiaren karga tasa talde 
fiskalaren oinarri likidagarriari aplikatuta ateratzen den kopurua. 

128. artikulua. Talde fiskalaren kuota osoaren kenkariak eta onurak. 

1. Foru arau honek jasotako kenkari eta hobarien zenbatekoa gutxituko zaio talde 
fiskalaren kuota osoari. 

Aipatutako kenkari eta onurak aplikatzeko jarritako beharkizunak talde fiskalari 
buruzkoak izango dira, bai eta foru arau honek IV. tituluko VI. kapituluan jasotako 
ez-integrazio erregimena aplikatzeko beharkizunak ere. 

2. Talde fiskalean sartzerakoan edozein sozietatek egiteko dituen kenkariak 
aplikatu ahal izango dira talde fiskalaren kuota osoan, betiere sozietate horrek 
banakako tributazio erregimenean izango zuen mugarekin. 

129. artikulua. Informazio betebeharrak. 

1. Zerga honen ondorioetarako, sozietate nagusiak balantzea, galera-irabazien 
kontua, ekitaldiko ondare garbian izandako aldaketei buruzko egoera-orria eta 
esku-diruzko fluxuen egoera-orri bateratua aurkeztu behar ditu, talde fiskaleko 
sozietate guztiei integrazio orokorreko metodoa aplikatuta. 

2. Urteko kontu bateratuek sozietate nagusiaren urteko kontuek daukaten itxiera-
data eta zergaldi bera izango dute, eta menpeko sozietateek sozietate nagusiak 
ixten duen egun berean itxi beharko dute beren sozietate ekitaldia. 

3. 1. apartatuko dokumentuekin batera, informazio hau aurkeztu beharko da: 

a) Aurreko zergaldietan egin diren eta txertatzeko dauden deuseztapenak. 

b) Zergaldian egindako deuseztapenak, haien bidezkotasuna eta kopurua behar 
bezala frogatuta. 

c) Zergaldian egindako txertaketak, haien bidezkotasuna eta kopurua behar 
bezala frogatuta. 

d) Talde fiskalaren zerga oinarria kalkulatzeko egindako deuseztapen eta 
txertaketen eta artikulu honetako 1. apartatuan jasotako agiriak prestatzeko 
egindakoen artean izan daitezkeen diferentziak, behar bezala arrazoituta. 

130. artikulua. Zerga baterakuntzaren araubidea galtzeko arrazoiak. 

1. Zerga baterakuntzaren araubidea galduko da honako arrazoiak gertatuz gero: 

a) Talde fiskaleko sozietateetako batean edo batzuetan, Zergen Foru Arau 
Orokorraren 52. artikuluan jasotakoaren arabera zeharkako zenbatespenaren 
erregimena aplikatzea dakarten zirkunstantzietako bat gertatzen delako. 

b) Aurreko artikuluaren 1. apartatuan jasotako informazio obligazioak betetzen ez 
direlako. 

2. Aurreko apartatuan aipatutako arrazoiren bat edo batzuk gertatzen diren 
zergalditik aurrera galduko da zerga baterakuntzaren araubiderako aukera. Hala 
gertatuz gero, talde fiskaleko sozietateak banakako araubidearen arabera 
geratuko dira zergari lotuta zergaldi horretan. 

131. artikulua. Zerga baterakuntzaren araubidea galtzeak eta talde fiskala 
desagertzeak dakartzaten ondorioak. 

1. Zergaldi jakin batean zerga baterakuntzaren araubidea galdu edo talde fiskala 
desagertzen bada, eta zergaldi horretan taldeak baldin badauka txertatu gabeko 
deuseztapenik, talde fiskalaren zerga oinarri negatiborik edo kuotan konpentsatu 
gabeko kenkaririk, ondoren zehazten den eran jokatuko da: 

a) Txertatu gabeko deuseztapenak sartuko dira zerga baterakuntzaren araubidea 
aplikagarri izan den azken zergaldian talde fiskalari dagokion zerga oinarrian. 

Aurrekoa ez da aplikatuko entitate nagusia zerga baterakuntzaren araubidean 
tributatzen duen beste talde fiskal bateko menpeko bihurtzen denean, edo talde 
horretako beste sozietate batek, bategite prozesu baten bitartez, hura xurgatzen 
duenean foru arau honetako VI. tituluaren VI. kapituluan jasota dagoen 
araubidera bilduta. Bi kasuetan, entitate nagusi horren menpeko ziren sozietate 
guztiak beste talde fiskal horretan integratzen dira. Deuseztatutako emaitzak 
beste talde fiskal horren zerga oinarrian sartu behar dira, foru arau honek 123. 
artikuluan ezarritako eran.  

b) Araubide hau galtzen edo amaitzen den zergaldian talde fiskalean dauden 
sozietateek bere egingo dute talde fiskalaren zerga oinarri negatiboak 
konpentsatzeko eskubidea, oinarri horiek osatu dituzten proportzioan. 

Konpentsazioa foru arau honen 85. artikuluko 1. apartatuan ezarritako epea 
osatu arte geratzen diren zergaldietan egingo da, banakako tributazio araubidean 
zehaztutako zerga oinarri positiboekin; epea konputatzen hasiko da talde 
fiskalaren zerga oinarri negatiboak zehaztu ondorengo zergalditik edo 
zergaldietatik aurrera. 

c) Araubide hau galdu edo amaitzen den zergaldian talde fiskalekoak diren 
sozietateek euren gain hartuko dute talde fiskalaren kuotan aplikatu ez diren 
kenkariak konpentsatzeko eskubidea, eskubide hori eratzen lagundu duten 
proportzioan. 

Konpentsazioa egingo da foru arau honetan ezarritako epea osatu arte geratzen 
diren zergaldietan zehaztutako kuota osoetan, eta epea kontatuko da kendu 
beharreko zenbatekoak zehaztu ondorengo zergalditik edo zergaldietatik aurrera. 

2. Aurreko apartatuan xedatutakoa aplikatuko da talde fiskaleko sozietateren bat 
edo batzuk taldetik ateratzen direnean. 

132. artikulua. Talde fiskalaren aitorpena eta autolikidazioa. 

1. Sozietate nagusiaren betebeharra da, talde fiskalaren aitorpena 
aurkeztearekin batera, hari dagokion zerga zorra likidatzea eta emaitza Ogasun 
eta Finantza Departamentuko diputatuak ezarritako tokian, moduan eta epeetan 
ordaintzea.  

2. Sozietate nagusiak banakako tributazio araubidean aitorpena aurkezteko duen 
epearen barruan aurkeztu beharko da taldearen aitorpena. 

3. Talde fiskala desagertzen denean, zerga baterakuntzaren araubidera galtzen 
denean, edo talde fiskaleko sozietateak bereizten direnean egin behar diren 
aitorpen osagarriak hogeita bost egun naturalen barruan aurkeztuko dira, taldea 
desegin, araubidea galdu edo sozietateak bereizteko arrazoiak gertatu 
ondorengo sei hilabeteetatik aurrera. 

VI. kapitulua: Bategiteak, zatiketak, aktibo ekarpenak, balore 
trukeak, eta aktibo eta pasibo osoaren lagapenak egiteko nahiz 

europar sozietate baten edo europar sozietate kooperatibo 
baten sozietate helbidea Europar Batasuneko estatu batetik 

beste batera aldatzeko araubide berezia. 

133. artikulua. Definizioak. 

1. Honako hauek izango dira bategite eragiketak: 

a) Entitate batek edo batzuek, likidaziorik gabe desegiteko unean eta desegite 
honen ondorioz, ondare sozial guztiak eskualdatzea aurretik baden beste 
sozietate bati. Horrelako eragiketetan,  bazkideei beste entitatearen kapital 
sozialaren balore adierazgarriak esleitzen zaizkie eta, hala egokitzen denean, 
balio nominalaren 100eko 10etik gorakoa ez den diruzko konpentsazio bat 

ematen zaie. Balio nominalik ez badago, balore horiek kontabilitatean duten balio 
nominalaren pareko bat hartzen da. 

b) Bi entitatek edo gehiagok, likidaziorik gabe desegiteko unean eta desegite 
horren ondorioz,  ondare sozial guztiak eskualdatzea entitate berri bati. Horrelako 
eragiketetan, entitate horietako bazkideei entitate berriaren kapital sozialaren 
balore adierazgarriak esleitzen zaizkie eta, hala egokitzen denean, balio 
nominalaren 100eko 10etik gorakoa ez den diruzko konpentsazio bat ematen 
zaie. Balio nominalik ez badago, balore horiek kontabilitatean duten balio 
nominalaren pareko bat hartzen da. 

c) Entitate batek, likidaziorik gabe desegiteko unean eta desegite horren 
ondorioz, bere ondare sozial guztia eskualdatzea bere kapital sozialeko balore 
adierazgarri guztien titularra den entitateari. 

2.1 Honako hauek izango dira zatiketa eragiketak: 

a) Likidaziorik gabe desegiten den entitate batek bi zatitan edo gehiagotan 
banatzea bere ondare soziala eta zati horiek guztiak aurretik dauden edo berriak 
diren bi entitateri edo gehiagori batera eskualdatzea, ekarpena eskuratzen duten 
entitateen kapital sozialaren baloreak bere bazkideei egotziz arau proportzional 
baten arabera, eta hala badagokio, balio nominalaren 100eko 10etik gorakoa ez 
den diruzko konpentsazio bat emanez. Balio nominalik ez badago, entitate 
eskuratzaileen kontabilitatean balore horiek duten balio nominalaren pareko bat 
hartuko da. 

b) Entitate batek jarduera-adarrak osatzen dituen bere sozietate ondarearen zati 
bat edo batzuk bereiztea eta blokean eskualdatzea lehendik badauden edo eratu 
berriak diren entitate bati edo gehiagori, eta entitate eskualdatzaileak, gutxienez, 
jarduera-adar bat beretzat gordetzea. Horren truke, entitate eskualdatzaileak 
azken sozietate horien kapital sozialaren balore adierazgarriak jasotzen ditu, 
bazkideei beren partaidetzaren arabera egotziko dizkienak. Kapital soziala eta 
erreserbak behar den kopuruan murriztu behar dira eta, hala egokituz 
gero,diruzko konpentsazio bat eman aurreko a) letran ezarritako eran. 

c) Entitate batek bere sozietate ondarearen zati bat bereiztea, beste entitate 
batzuen kapital sozialean gehiengoa ematen dioten kapital partaidetzek osatua, 
eta bere ondarean, gutxienez, beste entitate bat edo batzuen edo jarduera-adar 
batean antzeko ezaugarriak dituzten partaidetzak mantentzea. Bereizitakoa 
beste entitate bati –sortu berriari edo lehendik dagoenari– eskualdatzen dio, eta 
horren trukean entitate eskuratzailearen kapital sozialaren balore adierazgarriak 
jasotzen ditu, bazkideei beren partaidetzaren arabera egotziko dizkienak. Kapital 
soziala eta erreserbak behar den kopuruan murriztu behar dira eta, hala egokituz 
gero, diruzko konpentsazio bat eman aurreko a) letran ezarritako eran. 

2. Entitate eskuratzaileak bat baino gehiago direnean, zatitutako entitateko 
bazkideei entitate eskuratzaileetako baten kapitalaren balore adierazgarriak 
zatitutako entitatean ez bezalako proportzioan egotzi ahal izateko, ezinbestekoa 
izango da entitate horiek eskuratzen dituzten ondareek jarduera adarrak eratzea. 

3. Jarduera adarren ez-diruzko ekarpentzat hartuko da honako eragiketa: entitate 
batek, deseginda egon gabe,  aurretik dagoen edo berria den beste entitate berri 
bati jarduera adar bat edo guztiak ematea eta, horren trukean, entitate 
eskuratzailearen kapital sozialaren balore adierazgarriak jasotzea. 

4. Jarduera adartzat hartuko da ustiapen ekonomiko bat eratzeko moduko unitate 
ekonomiko autonomoa osatu dezaketen ondare elementuen multzoa, hau da, 
bere baliabide propioen bidez jarduteko gai izango den multzoa. Sozietate 
eskuratzailearen gain utzi ahal izango dira eskualdatutako elementuak antolatu 
edo abian jartzeko hartu diren zorrak. 

5. Kapital sozialaren balore adierazgarrien truketzat joko da honako eragiketa: 
entitate batek partaidetza bat eskuratzea beste entitate baten kapital sozialean 
eta, partaidetza horregatik, beste entitate horretako boto-eskubideen gehiengoa 
lortzea, edo dagoeneko gehiengo hori badu, partaidetza handiagoa eskuratzea. 
Horrelako eragiketetan, bazkideei, euren baloreen trukean, lehenengo 
entitatearen kapital sozialaren beste balore adierazgarri batzuk esleitzen zaizkie, 
eta, hala badagokio, balio nominalaren 100eko 10etik gorakoa ez den diruzko 
konpentsazio bat ematen zaie. Balio nominalik ez badago, balore horiek 
kontabilitatean duten balio nominalaren pareko bat hartzen da. 

134. artikulua. Eskualdaketan sortutako errenten araudia. 

1. Aurreko artikuluan aipatutako eragiketa horietatik eratorritako errenta hauek ez 
dira zerga oinarrian sartuko: 

a) Espainian dauden ondasun eta eskubideen eskualdaketetan sortzen diren 
errentak. 

Entitate eskuratzaileak egoitza atzerrian duenean, Espainian dagoen 
establezimendu iraunkor bati atxikitako elementuak eskualdatzean sortu diren 
errentak bakarrik kenduko dira zerga oinarritik. 

Elementu horiek lurralde espainiarretik kanpora aldatzeak berekin ekarriko du 
establezimendu iraunkorraren zerga oinarrian sartzea, aldaketa egin den 
zergaldian, merkatuko ohiko balioaren eta ondorengo artikuluan aipatutako balio 
gutxituaren arteko diferentzia. Gutxipena, hala behar denean, fiskalki 
kenkaridunak izan diren eta kontabilitatean jaso diren amortizazioen eta beste 
balio zuzenketa batzuen zenbatekoarena izango da. 

b) Europar Batasunetik kanpoko estatuetan kokatutako establezimendu 
iraunkorrak Espainian egoitza duten entitateen alde eskualdatzeak sortutako 
errentak.    

c) Egoitza Espainian ez duten entitateek bertan kokatuta dauden establezimendu 
iraunkorrak eskualdatzeagatik agerian jarritakoak. 

Entitate eskuratzaileak egoitza atzerrian duenean, Espainian dagoen 
establezimendu iraunkor bati atxikitako elementuak eskualdatzean sortu diren 
errentak bakarrik kenduko dira zerga oinarritik. 

Elementu horiek lurralde espainiarretik kanpora aldatzeak berekin ekarriko du 
establezimendu iraunkorraren zerga oinarrian sartzea, aldaketa egin den 
zergaldian, merkatuko ohiko balioaren eta ondorengo artikuluan aipatutako balio 
gutxituaren arteko diferentzia. Gutxipena, hala behar denean, fiskalki 
kenkaridunak izan diren eta kontabilitatean jaso diren amortizazioen eta beste 
balio zuzenketa batzuen zenbatekoarena izango da. 

d) Espainia ez den Europar Batasuneko beste estatu batzuetan kokatuta dauden 
establezimendu iraunkorrek estatu haietan egoitza duten entitateei 
establezimendu iraunkorrak eskualdatzeagatik sortzen direnak, baldin eta errenta 
horiek 2009ko urriaren 19ko Kontseiluaren 2009/133/CE Zuzentaraiaren I. 
eranskineko A atalean zehaztutako formaren bat badute, eta I. eranskineko B 
atalean aipatutako zergetako batek zergapetuta eta zerga horietako 
edozeinetatik salbuetsita ez badaude (2009ko urriaren 19ko 2009/133/CE 
Zuzentaraua, estatu kideetako sozietateen artean egindako bategiteei, zatiketei, 
aktibo-ekarpenei eta akzio-trukeei eta Europako sozietate batek edo Europako 
sozietate kooperatibo batek sozietatearen egoitza Europar Batasuneko estatu 
kide batetik beste estatu kide batera aldatzeari aplikatu beharreko zerga araubide 
erkideari buruzkoa). 

Ez dira zerga oinarritik kanpo geratuko aurreko a), b) eta c) letretan aipatutako 
eragiketetatik eratorritako errentak, entitate eskuratzailea zerga honetatik 
salbuetsita dagoenean edo errentak esleitzeko araubideari lotuta dagoenean. 

Zerga oinarritik kanpo geratuko dira apartatu honetan aipatutako eragiketetatik 
eratorritako errentak, nahiz eta entitate eskuratzaileari karga tasa edo zerga 
araubide berezi batera aplikatu. Entitate eskuratzailea eskualdatzailearenaz 
bestelako karga tasa edo zerga araubide berezi batera bilduta dagoenean, 
eragiketaren momentuan dauden ondare elementuen eskualdaketatik 
eratorritako errenta –hura eragiketaren ondoren egin denean– modu linealean 
sortu dela ulertuko da, kontrakoa frogatzen ez bada, elementu eskualdatua 
edukitzen den epe osoaren barruan. Entitate eskualdatzaileari zegokion karga 
tasa eta zerga araubidea aplikatuz kargatuko da eragiketaren momentura 
bitartean sortutako errentaren zatia. 

2. Aurreko apartatuan jasotako araubideari uko egin dakioke, ondare elementu 
guztiak edo batzuk eskualdatzean sortutako errentak zerga oinarrian integratuz. 

3. Nolanahi ere, nazioarteko itsas edo aire nabigazioko entitateek zerga oinarrian 
sartuko dituzte itsasontziak edo aireontziak nahiz horien ustiapenari atxikitako 
ondasun higigarriak eskualdatzean sortutako errentak, entitate eskuratzaileak 
egoitza Espainian ez duenean. 

135. artikulua. Eskuratutako ondasunak zerga ondorioetarako baloratzea. 

1. Aurreko artikuluan jasotako araubidea aplikagarria izan zaien eragiketen 
ondorioz egindako eskualdaketen bitartez eskuratu diren ondasun eta 
eskubideak, zerga ondorioetarako, eragiketa burutu aurretik entitate 
eskuratzailean zeukaten balio berberaz baloratuko dira. Era berean, entitate 
eskualdatzailea erosi den eguna mantenduko da, foru arau honek 35. artikuluko 

2. apartatuan jasotakoa aplikatzearen ondorioetarako. Balio horiek, eragiketa 
dela-eta benetan zergapetutako errenten zenbatekoan zuzenduko dira. 

2. Aurreko artikuluan jasotako araudia aplikagarria ez den kasuetan, alderdien 
artean hitzartutako balioa hartuko da, merkatuko balioaren mugarekin. 

136. artikulua. Ekarpenaren kontraprestazio gisa jasotako akzio edo 
partaidetzak zerga ondorioetarako baloratzea. 

Jarduera adarren ekarpen baten ondorioz jasotako akzio edo partaidetzak, zerga 
ondorioetarako, unitate ekonomiko autonomoaren kontabilitate balioagatik 
baloratuko dira. Behar denean, balio hori eragiketa dela-eta sozietate 
eskualdatzailearen zerga oinarrian sartu diren errenten zenbatekoan zuzenduta 
egongo da. 

137. artikulua. Balore trukearen zerga araubidea. 

1. Balore trukearekin agerian jartzen diren errentak ez dira integratuko Pertsona 
Fisikoen Errentaren gaineko Zergaren edo zerga honen zerga oinarrian baldintza 
hauek betetzen direnean: 

a) Baloreak trukatzen dituzten bazkideek lurralde espainiarrean edo Europar 
Batasuneko estaturen batean eduki behar dute egoitza. Beste edozein estatutan 
edukiz gero, bazkideek jasotzen dituzten baloreak Espainian egoitza duen 
entitate baten kapital sozialaren balore adierazgarriak izan behar dute. 

Bazkidea errentak esleitzeko araubidean dagoen entitatea denean, baloreak 
trukatzeagatik sortutako errenta ez da sartuko entitate horretako bazkide, 
oinordeko, erkide edo partaide direnen zerga oinarrian, betiere eragiketa horri 
kapitulu honetan ezartzen den zerga araubidea aplikatu behar bazaio edo 
eragiketa urriaren 19ko 2009/133/CE Zuzentarauaren itzalpean egiten bada, eta 
bazkideak jasotzen dituen baloreek trukatutako baloreek zeukaten zerga 
balorazio berberari eusten badiote. 

b) Baloreak eskuratzen dituen entitateak Espainian eduki behar du egoitza edo, 
bestela, Kontseiluaren urriaren 19ko 2009/133/CE Zuzentarauaren aplikazio 
eremuan sartuta egon behar du. 

2. Balore trukea egiten duen entitateak jasotako baloreak ekarpena egin duten 
bazkideen ondarean zeukaten balioarengatik baloratuko dira, zerga honen edo 
Pertsona Fisikoen Errentaren Zergaren arauei jarraituta, salbu merkatuko balioa 
txikiagoa denean, horrelakoetan azken horrengatik baloratuko baitira. 

Bazkideek lortzen dituzten errentak ez badaude lurralde espainiarrean zergari 
lotuta, aldeen artean adostutako balioa hartuko da kontuan, eta bere muga 
merkatuko balioa izango da. 

3. Bazkideek jasotzen dituzten baloreak emandakoen balioarengatik baloratuko 
dira zerga ondorioetarako, eta balio hori zerga honekin edo Pertsona Fisikoen 
Errentaren gaineko Zergarekin bat kalkulatuko da, dagokionaren arabera. 
Balorazio horri gehitu edo gutxituko zaio dirutan entregatu edo jasotako 

konpentsazio osagarriaren zenbatekoa. Jasotako baloreek emandakoen 
eskurapen data gordeko dute. 

4. Bazkideak lurralde espainiarrean egoiliar izateari uzten badio, zirkunstantzia 
hori gertatu den zergaldiko Pertsona Fisikoen Errentaren gaineko Zergaren edo 
zerga honen zerga oinarrian sartuko da akzio edo partaidetzek merkatuan duten 
balioaren eta aurreko apartatuan aipatu den balioaren arteko diferentzia. Hala 
dagokionean, azken balio hori zuzenduta egongo da balio narriaduragatik 
izandako galera kenkaridunen zenbatekoarekin. 

Errenta horri dagokion zerga zorraren zatia geroratu ahal izango da, eta baloreak 
eskualdatu diren zergaldiko autolikidazioarekin batera ordaindu, betiere 
zergadunak zorraren ordainketa bermatzen badu. 

5. Errentak sortu dituzten eragiketetan paradisu fiskaltzat hartutako herri edo 
lurraldeetan helbideratuta edo kokatuta dauden entitateek esku hartu dutenean 
edo errenta horiek haien bidez lortu direnean, errentak Pertsona Fisikoen 
Errentaren Zergaren edo zerga honen zerga oinarrian integratuko dira. 

6. Balore trukeen eragiketetan artikulu honetako 1. apartatuak ezarritako 
baldintzak betetzen ez direnean, ezingo dira kapitulu honetan aurreikusten den 
araubidera bildu.  

138. artikulua. Bazkideen tributazioa bategiteak, xurgatzeak eta zatiketa 
osoak zein partzialak gertatzen direnean. 

1. Entitate eskuratzaileak entitate eskualdatzaileko bazkideei baloreak 
egoztearen ondorioz agerian jartzen diren errentak ez dira zerga oinarrian 
integratuko, baldin eta bazkide horiek egoiliarrak badira espainiar lurraldean edo 
Europar Batasuneko beste estatu bateko lurraldean. Beste edozein estatutan 
edukiz gero, ez dira integratuko baldin eta balore horiek egoitza Espainian duen 
entitate baten kapital sozialaren balore adierazgarriak badira. 

Bazkidea errentak esleitzeko araubidean dagoen entitatea bada, baloreak 
egozteagatik sortutako errenta ez da sartuko entitate horretako bazkide, 
oinordeko, erkide edo partaide direnen zerga oinarrian, betiere eragiketa horri 
kapitulu honetan ezartzen den zerga araubidea aplikatu behar bazaio edo 
eragiketa Kontseiluaren urriaren 19ko 2009/133/CE Zuzentarauaren itzalpean 
egiten bada, eta bazkideak jasotzen dituen baloreek trukatutako baloreek 
zeukaten zerga balorazio berberari eusten badiote. 

2. Bategiteetan, xurgatzeetan eta zatiketa oso zein partzialetan jasotako 
baloreak, emandakoen balioarengatik baloratuko dira, eta balio hori zerga honen 
edo Pertsona Fisikoen Errentaren gaineko Zergaren arauei jarraituta egongo da 
zehaztuta, dagokionaren arabera. Balorazio horri gehitu edo gutxituko zaio 
dirutan entregatu edo jasotako konpentsazio osagarriaren zenbatekoa. Jasotako 
baloreek emandakoen eskurapen data gordeko dute. 

3. Bazkideak lurralde espainiarrean egoiliar izateari uzten badio, zirkunstantzia 
hori gertatu den zergaldiko Pertsona Fisikoen Errentaren gaineko Zergaren edo 
zerga honen zerga oinarrian sartuko da akzio edo partaidetzek merkatuan duten 

balioaren eta aurreko apartatuan aipatu den balioaren arteko diferentzia. Hala 
dagokionean, azken balio hori zuzenduta egongo da balio narriaduragatik 
izandako galera kenkaridunen zenbatekoarekin. 

Errenta horri dagokion zerga zorraren zatia geroratu daiteke, eta baloreak 
eskualdatzen diren zergaldiko autolikidazioarekin batera ordainduko da, betiere 
zergadunak zorraren ordainketa bermatzen badu. 

4. Errentak sortu dituzten eragiketetan paradisu fiskaltzat hartutako herri edo 
lurraldeetan helbideratuta edo kokatuta dauden entitateek esku hartu dutenean 
edo errenta horiek haien bidez lortu direnean, errentak Pertsona Fisikoen 
Errentaren Zergaren edo zerga honen zerga oinarrian integratuko dira. 

139. artikulua. Entitate eskualdatzailearen eta entitate eskuratzailearen 
kapitalean parte hartzea. 

1. Entitate eskuratzaileak entitate eskualdatzailearen kapitalean parte hartzen 
duenean, %5ean gutxienez, partaidetzaren deuseztapenak sortutako errenta 
positiboa ez da haren zerga oinarrian integratuko, baldin eta entitate 
eskualdatzailearen erreserbekin bat badator. Errenta negatiboa ere ez da 
integratuko arrazoi berberagatik sortu denean. 

Kasu horretan, dibidenduen barruko zergapetze bikoitza saihesteko kenkaria ez 
da aplikatuko aurreko paragrafoan aipatutako erreserbei dagokienez. 

2. Partaidetzaren zenbatekoa aurreko zenbakian aipatutakoa baino txikiagoa 
denean, horren deuseztapenak errenta bat sorraraziko du, eta haren zenbatekoa 
kalkulatuko da partaidetzaren proportzioan jasotako ondare elementuen merkatu 
balioak eta partaidetzaren kontabilitate balioak elkarren artean duten 
diferentziagatik. 

3. Eskuratutako ondasunak foru arau honen 135. artikuluan ezarritakoaren 
arabera baloratuko dira zergaren ondorioetarako. 

Alabaina, entitate eskuratzaileak gutxienez 100eko 5eko partaidetza duenean 
entitate eskualdatzailearen kapitalean, partaidetzak duen eskurapen prezioaren 
eta haren ondare garbiaren arteko diferentzia eskuratutako ondasun eta 
eskubideei egotziko zaie, eta horretarako, Merkataritza Kodearen 46. artikuluan 
eta hura garatzen duten gainerako arauetan jasotako integrazio orokorreko 
metodoa aplikatuko da. Eta balorazio horren arabera egozten ez den diferentzia-
zatia kengarria izango da foru arau honek 24. artikuluaren 1. apartatuan 
jasotakoari jarraikiz. Era berean, jasotako ondasun eta eskubideei egotziko zaie 
partaidetzak zerga ondorioetarako duen eskurapen balioaren zatia, entitate 
eskualdatzailearen egoitzan sortutako ondasun eta eskubide horien balio-
aldaketak eragindako doikuntzei dagokienean. Doikuntza horiek galera eta 
irabazien kontuan egotzi ez zirenez ez zuten zerga ondoriorik izan.  

Aurreko paragrafoan xedatutakoa aplikatzeko, beharrezkoa da entitate 
eskuratzailea eta eskualdatzailea ez izatea sozietate talde berekoak Merkataritza 
Kodearen 42. artikuluan ezarritako irizpideen arabera, egoitza eta urteko kontu 
bateratuak egiteko obligazioa alde batera utzita. Baldintza hau ez da aplikatuko 

pertsona edo entitate eskualdatzaileak partaidetzarengatik ordaindutako 
eskurapen prezioari dagokionez, baldin eta eskualdatzaileak, aldi berean, 
Merkataritza Kodearen 42. artikuluan aurreikusitako kasuetan ez dauden 
pertsona edo entitateei eskuratu badie. 

Aurreko paragrafoan ezarritako beharkizuna betetzen ez denean, partaidetzak 
zerga ondorioetarako duen eskurapen balioaren eta entitate partaidetuaren 
ondare garbiaren arteko diferentzia kengarria izango da bakar-bakarrik baldin eta 
frogatzen bada eskuratutako sozietatearen merkataritza-funtsaren balio-galera 
itzulezin bati dagokiola. 

4. Entitate eskualdatzaileak entitate eskuratzailearen kapitalean parte hartzen 
duenean, haren zerga oinarrian ez dira sartuko partaidetzaren eskualdaketa 
dela-eta agerian geratzen diren errentak, nahiz eta dagoeneko entitateak foru 
arau honen 134. artikuluko 2. apartatuan aipatzen den uko egiteko ahalmena 
erabili. 

140. artikulua. Zerga eskubide eta betebeharretan subrogatzea. 

1. Entitate eskuratzaileari eskualdatuko zaizkio entitate eskualdatzailearen zerga 
eskubide eta betebeharrak, foru arau honen 133. artikuluan aipatutako eragiketek 
titulu unibertsaleko ondorengotza bat ekartzen dutenean. 

Entitate eskuratzaileak bere gain hartuko du beharrezkoak diren baldintzak 
betetzea zerga onurak edukitzen jarraitzeko edo entitate eskualdatzaileak 
zituenak sendotzeko. 

2. Ondorengotza titulu unibertsalekoa ez denean, eskualdatutako ondasun eta 
eskubideen zerga eskubide eta betebeharrak eskualdatuko dira bakarrik. 

Entitate eskuratzaileak bere gain hartuko du entitate eskualdatzailearen zerga 
pizgarriek eratorriko betebeharrak betetzea, eskualdatutako ondasun eta 
eskubideei lotuta dauden neurrian. 

3. Entitate eskuratzaileak konpentsatu ahal izango ditu entitate eskualdatzailean 
konpentsatzeko dauden zerga oinarri negatiboak. 

Entitate eskuratzaileak entitate eskualdatzailearen kapitalean parte hartzen badu 
edota hura foru arau honen 42. artikuluan jasotako egoeretako batean baldin 
badago harekiko, konpentsatzeko dagoen zerga oinarri negatiboan honako 
zenbateko hau murriztuko da: bazkideek edozein titulu dela medio egindako 
ekarpenen balioaren eta horien kontabilitate balioaren arteko diferentzia, elkarri 
lotutako entitateek entitate eskualdatzailearen gainean duten partaidetzari edo 
partaidetzei dagokiena. 

Entitate eskualdatzaileak galerak izan baditu eta, horrek narriadura bat ekarri 
badu entitate eskuratzaileak edo beste entitate batek entitate eskualdatzailearen 
kapitalean duen partaidetzan, galerei dagozkien zerga oinarri negatiboak ezingo 
dira inoiz konpentsatu, entitate horiek foru arau honen 42. artikuluan aipatzen 
den lotura harremana dutenean. 

4. Foru arauen edo Espainiako legeen babespean sortutako eskubide eta 
betebeharrak baino ezingo dira subrogatu. 

141. artikulua. Errentak egoztea. 

Foru arau honen 133. artikuluan aipatzen diren eragiketen ondorioz desegindako 
entitateek burututako jardueren errentak merkataritza arauen arabera egotziko 
dira. 

142. artikulua. Establezimendu iraunkorren galerak. 

Establezimendu iraunkor bat eskualdatzen denean, eta foru arau honen 134. 
artikuluaren 1. apartatuko d) apartatuan ezarritako araubidea aplikatzekoa 
denean, foru arau hau bete behar duten entitate eskualdatzaileen zerga oinarria 
gehitu egingo da; gehikuntza honako hau izango da: establezimendu iraunkorrak 
egotzitako errenta negatiboen eta positiboen arteko soberakina, establezimendua 
eskualdatzeak sortutako errenta positiboaren mugarekin. 

Aurreko paragrafoan xedatutakoaz gain, errenta positiboak ez baditu betetzen 
foru arau honen 51. artikuluko 1. apartatuan ezarritako baldintzak, soberakina 
gainditzen duen errenta zati hori entitate eskualdatzaileen zerga oinarrian sartuko 
da. Nolanahi ere, horrek ez du eragotziko kuota osotik kendu ahal izatea, 
Kontseiluaren urriaren 19ko 2009/133/CE Zuzentarauko xedapenengatik ez 
balitz, establezimendu iraunkorra dagoen estatuan zerga oinarrian sartu den 
errenta hori kargatu zuen zerga. Zerga oinarrian sartutako errenta horri dagokion 
kuota osoaren zenbatekoa izango da muga.  

143. artikulua. Kontabilitate betebeharrak. 

1. Entitate eskuratzaileak jarraian aipatuko den informazioa sartu behar du urteko 
memorian, salbu entitate eskualdatzaileak foru arau honen 134. artikuluko 2. 
apartatuan aipatzen den ahalmena erabili badu, kasu horretan d) letran bakarrik 
adierazitakoa beteko baita: 

a) Entitate eskualdatzaileak zein ekitalditan erosi zituen amortiza daitezkeen 
ondasun eskualdatuak. 

b) Entitate eskualdatzaileak itxitako azken balantzea. 

c) Kontabilitate liburuetan eragiketa burutu baino lehen entitate 
eskualdatzailearen liburuetakoa ez bezalako balioarekin sartu diren ondasun 
eskuratuen zerrenda, bi balioak adieraziz, baita amortizazio funtsak eta entitate 
bietako kontabilitate liburuetan agertzen diren balio-galerengatik izandako 
balorazio zuzenketak ere. 

d) Entitate eskualdatzaileak izan dituen zerga onuren zerrenda, zeinei buruz 
entitateak baldintza jakin batzuk bete behar baititu foru arau honen 140. 
artikuluko 1. eta 2. apartatuetan jasotakoaren arabera. 

Apartatu honetan jasotako ondorioetarako, datu horiek entitate eskuratzaileari 
jakinarazi behar dizkio entitate eskualdatzaileak. 

2. Pertsona juridikoak diren bazkideek datu hauek aipatu behar dituzte urteko 
memorian: 

a) Emandako baloreen kontabilitate balioa. 

b) Jasotako baloreak zein baliorekin kontabilizatu diren. 

3. Aurreko apartatuetan ezarritako aipamenak egin beharko dira entitateak 
eskuratutako baloreak edo ondare elementuak inbentarioan dauden bitartean 
edo, bestela, entitate eskualdatzaileak dituen zerga onuretatik eratorritako 
beharkizunak bete behar diren bitartean. 

Bigarren eta ondorengo urteko memoriei dagokienez, entitate eskuratzaileak 
hautatu dezake haietan besterik gabe adieraztea aipamen horiek eragiketaren 
ondoren onartutako lehenengo urteko txostenean agertzen direla. Kasu horretan, 
ezinbestekoa izango da lehen urteko memoria gordetzea zirkunstantziak iraun 
bitartean. 

4. Aurreko apartatuetan jasotako obligazioak ez betetzea zerga urraketatzat 
hartuko da, eta adierazi gabeko datu bakoitzeko, 150 eta 6.010 euro bitarteko 
isuna ezarriko da. Entitate eskuratzaileak, eskualdatutako ondasun eta 
eskubideak direla-eta, kontabilitatean adierazitako balioaren 100eko 5 izango da 
muga. 

144. artikulua. Diruzkoak ez diren ekarpenak. 

1. Kapitulu honetan jasotako araubidea diruzkoak ez diren ekarpenei aplikatuko 
zaie, zerga honen edo Pertsona Fisikoen Errentaren gaineko Zergaren 
zergadunak hala aukeratzen badu, baldintza hauek betetzen dituztenean:  

a) Ekarpena jasotzen duen entitatea lurralde espainiarrean egoiliarra izatea, edo 
bertan egiten dituen jarduerak emandako ondasunak atxikita dauzkan 
establezimendu iraunkor baten bitartez burutzea.  

b) Ekarpena egin ondoren, zerga honen edo Pertsona Fisikoen Errentaren 
gaineko Zergaren zergadunak gutxienez 100eko 5eko partaidetza edukitzea 
ekarpena jasotzen duen entitatearen fondo propioetan.  

c) Akzio edo partaidetzen ekarpenak Pertsona Fisikoen Errentaren gaineko 
Zergaren zergadunek egiten badituzte, aurreko a) eta b) letretan adierazitako 
baldintzez gain ondoko hauek ere bete beharko dira:  

a') Kapital soziala akzio edo partaidetza horiekin adierazia duen entitateak 
lurralde espainiarrean izatea egoitza, eta entitate horri ez izatea aplikagarria foru 
arau honetan aurreikusi diren interes ekonomikoko talde espainiar edo 
europarren araubide berezia eta aldi baterako enpresa batasunena.  

b') Gutxienez, entitatearen fondo propioen 100eko 5eko partaidetza adieraztea. 

c') Ekarpena egiten duena haien jabe izatea, etenaldirik gabe, ekarpena 
formalizatzen duen agiri publikoa egin aurreko urtean.  

d) Pertsona Fisikoen Errentaren gaineko Zergaren zergadunek c) letran jasotzen 
ez diren ondare elementuen ekarpenak eginez gero, elementu horiek 
Merkataritza Kodearen arabera kontabilizatzen diren jarduera ekonomikoei 
atxikita egotea. 

2. Jarduera adarren ekarpenei ere aplikatuko zaie kapitulu honetan jasotako 
araubidea, Pertsona Fisikoen Errentaren gaineko Zergaren zergadunek 
ekarpenak egiten dituztenean, baldin eta kontabilitatea Merkataritza Kodearen 
arabera eramaten badute. 

3. Ekarpenaren ondare elementuak ezin izango dira, zerga ondorioetarako, 
merkatuko balioaren gainetik baloratu. 

145. artikulua. Aktibo eta pasibo osoa lagatzea. 

1. Kapitulu honetan jasotako araubidea aplikagarria izango da, zergadunak hala 
aukeratzen badu, Merkataritza sozietateen aldaketa estrukturalak onartzen 
dituen apirilaren 3ko 3/2009 Legeak 81. artikulutik 84. artikulura bitartean 
aipatzen dituen aktibo eta pasiboaren erabateko lagapenetan, beharkizun hauek 
betetzen badira:  

a) Desegiteko erabakia hartu aurreko urtebetean, desegindako entitatean 
gutxienez boto eskubideen 100eko 25 daukan bazkide baten edo gehiagoren 
alde lagatzea. 

b) Bazkideei esleitutako aktibo eta pasibo guztien artean, desegindako 
entitatearen jarduera osoa edo adar bat edo gehiago osatzea. 

c) Entitate lagatzaileak egoitza Espainian edukitzea edo establezimendu iraunkor 
baten bitartez Espainian jarduerak egitea, eragiketan emandako ondasunak horri 
atxiki ahal izateko. 

2. Laga diren ondare elementuak ezingo dira, zerga ondorioetarako, merkatuko 
balioaren gainetik baloratu. 

146. artikulua. Zergapetze bikoitza saihesteko arauak. 

1. Foru arau honek 136, 137.2 eta 144. artikuluetan jasotako balorazio arauak 
erabiltzeagatik sor daitekeen zergapetze bikoitza saihesteko, arau hauek 
aplikatuko dira:  

a) Aportaturiko ondasunei egotzitako errenten kargura banatu diren mozkinek 
eskubidea emango dute foru arau honetako 91. artikuluaren 2. apartatuan 
aipatutako kenkaria aplikatzeko –dibidenduen barne zergapetze bikoitza 
saihestekoa–, bazkidearen partaidetza portzentajea eta haren antzinatasuna 
edozein direla ere. Irizpide bera erabiliko da, orobat, partaidetza 
eskualdatzeagatik sortutako errenten kenkaria egiteko, hain zuzen ere, foru arau 
honetako 92. artikuluan aipatzen dena eta gainbalioen barne zergapetze bikoitza 
saihesteko aplikatzen dena. 

b) Aportaturiko ondasunei egotzitako errenten kargura banatutako mozkinek 
eskubidea emango dute dibidenduak zerga oinarrian ez integratzeko edo, hala 
badagokio, nazioarteko zergapetze bikoitzaren kenkaria aplikatzeko, hurrenez 
hurren foru arau honen 49. eta 94. artikuluetan ezarritakoari jarraituz, 
bazkidearen partaidetza maila edozein dela ere. 

Aurreko paragrafoan aipatu den mozkin banaketatik eratorritako partaidetzaren 
balio galera ez da fiskalki kengarria izango, salbu, partaidetza eskualdatzean, 
mozkin horien zenbatekoa Espainian zergapetu bada. Azken kasu horretan, 
entitateak Espainian partaidetza eskualdatuz zergapetu dituen mozkinen 
zenbatekoaren pareko gastua konputatu dezake, eragiketa kontabilizatzeko 
moduagatik zerga oinarrian batere errentarik integratzen ez denean eta 
partaidetza horren balioa gutxitu behar duenean. 

2. Entitate eskuratzaileak kontabilizatu duen moduagatik ezinezkoa gertatu bada, 
aurreko paragrafoan jasotako arauak aplikatuta, zergapetze bikoitza saihestea, 
iraungitzera doanean egingo ditu entitate horrek foru arau honen 136., 137.2 eta 
144. artikuluetan jasotako balorazio arauak aplikatuz egingo ziren kontrako 
zeinuko doiketak. Dena den, entitate eskuratzaileak iraungi baino lehen egin ahal 
izango ditu kontrako zeinuko doiketak, bazkideek beren partaidetza eskualdatu 
dutela frogatzen badu. Doiketak egiteko muga bazkideen zerga oinarrian 
eskualdaketagatik sartu den zenbatekoa izango da. 

147. artikulua Zerga araubidea aplikatzea. 

1. Kapitulu honetan aurreikusitako zerga araubidea eragiketei aplikatuko zaie 
baldin eta horietan esku hartzen duten zergadunek merkataritza sozietatearen 
forma juridikorik ez badute eta eragiketa horietatik datozen emaitzak kapitulu 
honetan aipatzen diren eragiketetan lortutakoen parekoak badira. 

2. Kapitulu honetan ezarritako zerga araubidea Europako sozietate batek edo 
Europako sozietate kooperatibo batek helbidea Europar Batasuneko estatu 
batetik beste estatu kide batera aldatzeko eragiketei ere aplikatuko zaie, 
Espainiako lurraldean kokatuta dauden ondasun eta eskubideei dagokienez, 
betiere ondoren lurralde horretan kokatutako establezimendu iraunkor bati 
atxikita geratzen badira. Ondorio horietarako, araubide berezi honetan ondasun 
eta eskubideen eskualdaketarako ezartzen diren arauak sozietate helbidea 
aldatzeko eragiketei ere aplikatuko zaizkie, eragiketok horrelako eskualdaketarik 
sortzen ez badute ere. 

3. Kapitulu honetan ezartzen den araubidea aplikatu ahal izateko, ezinbestekoa 
izango da hura aukeratzea erregela hauei jarraikiz: 

a) Bat egite edo zatiketa eragiketak direnean, aukera hori adieraziko da zerga 
egoitza Espainian duten entitate eskualdatzaile eta eskuratzaileen bat egiteari 
edo zatiketari buruzko proiektuan eta erabaki sozialetan. 

Egiten diren eragiketei foru arau honetako 134. artikuluan aipatutako den 
araubidea aplikagarri bazaie, eta ez entitate eskualdatzaileak eta ez 
eskuratzaileak ez badute zerga egoitza Espainian kokatuta, aukera hori entitate 

eskuratzaileak egin beharko du eta eskualdaketa dokumentatzen duen eskritura 
publikoan jasoko da. 

b) Diruzkoak ez diren ekarpenak egiten direnean eta aktibo eta pasibo osoa 
lagatzen denean, entitate eskuratzaileak egin beharko du aukera, eta erabaki 
sozialean edo, horren ezean, egintza edo kontratua dokumentatzen duen 
eskritura publikoan jasoko da. 

Gertatzen bada eragiketak egiten direnean entitate eskuratzaileak ez duela 
lurralde espainiarrean zerga egoitzarik edo establezimendu iraunkorrik, entitate 
eskualdatzaileak egingo du aukera. 

c) Baloreak trukatzen direnean, entitate eskuratzaileak egingo du aukera, eta 
erabaki sozialean edo, horren ezean, egintza edo kontratua dokumentatzen duen 
eskritura publikoan jasoko da. Akzioak eskuratzeko eskaintza publikoen kasuan, 
eragiketa sustatzeko eskumena duen organo sozialak egingo du aukera, eta 
informazio orrian egon beharko du adierazita. 

Baloreak eskuratzen dituen entitatea eta baloreak trukatzen dituen entitate 
partaidetua ez badira Espainian egoiliarrak, balore horiek eskualdatzen dituen 
bazkideak frogatu beharko du entitate eskuratzaileari aplikatu zaiola Europako 
Kontseiluak 2009ko urriaren 19an emandako 2009/133/EE Zuzentarauaren 
araubidea. 

d) Europako sozietate batek edo Europako sozietate kooperatibo batek Europar 
Batasuneko estatu batetik beste estatu kide batera aldatzen duenean sozietate 
helbidea, aukera hori jasoko da sozietate helbidea Espainiatik beste estatu kide 
batera aldatzen duen sozietatearen lekualdaketarako proiektuan zein sozietate 
erabakian, edo sozietate helbidea Espainiara aldatzen duen sozietatearen 
proiektuan zein sozietate erabakian, edo egoitza Espainian izan ez arren 
Espainiako lurraldean establezimendu iraunkorra duen sozietateak helbidea 
beste estatu kide batera aldatzen duen proiektuan zein sozietate erabakian. 

Aukera eragiketa dokumentatzen duen eskritura publikoan edo agiri publiko 
baliokidean jaso behar da. Eragiketa dokumentatzeko erabiliko den eskritura edo 
agiri hori helmugako estatu kidearen Erregistro Publikoan inskribagarria izan 
behar da, hain zuzen, Kontseiluaren 1968ko martxoaren 9ko 68/151/EEE 
Zuzentarauak aurreikusitakoan. 

Edonola ere, apartatu honetan aipatzen den aukera Ogasun eta Finantza 
Departamentuari jakinarazi behar zaio, arauz ezarritako eran eta epean. 

4. Kapitulu honetan ezarritako araubidea ez da aplikatuko, egindako eragiketaren 
helburu nagusia zerga iruzurra egitea edo zergak saihestea bada. Bereziki, 
araubidea ez da aplikagarria izango eragiketa ez bada arrazoi ekonomiko 
baliodunengatik egiten, hau da, eragiketan parte hartzen duten entitateen 
jarduerak berregituratu edo arrazionalizatzeko asmoz, soilik zerga onurak 
lortzeko baizik. 

5. Kapitulu honetan errenten gerorapenari buruz jasotzen den araubidea 
bateraezina izango da, foru arau honetako IV. tituluko VI. kapituluan xedatutako 

eran, lurralde espainiarrean egoitzarik ez duten entitateetako partaidetzak 
eskualdatzetik eratorritako errentak zerga oinarrian ez sartzeari buruz kapitulu 
horretan aipatzen diren kasuak aplikatzearekin. 

VII. kapitulua: Inbertsio kolektiboko erakundeak  

148. artikulua. Inbertsio kolektiboko erakundeek zerga ordaintzea. 

1. Inbertsio kolektiboko erakundeek, 2003ko azaroaren 4ko 35/2003 Legean 
araututakoek, ez dute kuotan kenkaririk egiteko eskubiderik izango, eta ezingo 
dute aplikatu errentak zerga oinarritik kanpo uzteko araubidea, nazioarteko 
zergapetze bikoitza saihesteko ezartzen dena. Karga tasa orokorrera bildutakoak 
hortik salbuetsita geratzen dira.  

2. Aurreko apartatuan aipatzen diren entitateek foru arau honen 86.5 artikuluan 
jasotako zerga tasa ordainduko dute, betiere baldintza eta beharkizun hauek 
betetzen badituzte: 

a) Inbertsio funts finantzarioak, Inbertsio Kolektiboko Erakundeei buruzko 
azaroaren 4ko 35/2003 Legean araututakoak, baldin eta exijitutako partaide 
kopurua gutxienez lege horren 5.4 artikuluan aurreikusitakoa bada. 

b) Ondasun higiezinetan inbertitzen duten sozietateak eta funtsak, denak ere 
Inbertsio Kolektiboko Erakundeei buruzko abenduaren 4ko 35/2003 Legean 
arautuak eta hurrengo c) letran aurreikusitakoez bestelakoak, baldin eta eskatzen 
den akziodun edo partaide kopurua, gutxienez, aipatutako legearen 5.4 eta 9.4 
artikuluetan aurreikusitakoa bada eta, inbertsio kolektiboko erakunde ez-
finantzarioak izanik, beren xede sozial bakarra edozein motatako ondasun 
higiezin hiritarretan inbertitzea bada, horiek gero errentan emateko. 

Apartatu honetan aurreikusitako karga tasak aplikatu ahal izateko, ezinbestekoa 
izango da aurreko paragrafoan aipatutako inbertsio kolektiboko erakundeen 
aktiboa osatzen duten ondasun higiezinak ez besterentzea, eskuraketatik 
gutxienez hiru urte igaro arte, non eta, aparteko kasu gisa, Balore Merkatuko 
Batzorde Nazionalak horretarako baimena ematen ez duen berariaz. 

Higiezin horiek b) letra honek aipatzen duen gutxieneko epea igaro aurretik 
eskualdatuz gero, eskualdaketa horretatik ondorioztatzen den errentak zergako 
karga tasa orokorraren arabera tributatuko du. Gainera, entitatea behartuta 
egongo da, ondasuna eskualdatu den zergaldiko kuotarekin batera, beste kopuru 
bat ere ordaintzera. Kopuru hori kalkulatzeko eragiketa hau egingo da: 
lehendabizi, zergaldi bakoitzean indarrean zegoen karga tasa orokorraren eta 
100eko 1eko karga tasaren arteko diferentzia kalkulatu behar da eta, gero, 
horren emaitza b) letra honetako araubidea aplikagarria zen zergaldietako 
bakoitzean ondasun higiezinari dagozkion errentei aplikatu; hortik ateratzen diren 
zenbatekoak ordaindu beharko ditu entitateak, gehi, hala bada, bidezkoak diren 
berandutza interesak, errekarguak eta zehapenak. 

b) letra honetan ezarritakoa aplikatzeko, ezinbestekoa da entitatearen estatutuek 
dibidenduak ez banatzea aurreikusita izatea. 

c) Ondasun higiezinetan inbertitzen duten sozietateak eta funtsak, denak ere 
Inbertsio kolektiboko erakundeei buruzko abenduaren 4ko 35/2003 Legean 
arautuak, baldin eta b) letran aurreikusitako beharkizunak biltzeaz gainera, 
errentamendura zuzenduko diren etxebizitzen sustapenean bakarrik aritzen 
badira eta ondorengo baldintzak betetzen badituzte: 

1.- Higiezinen sustapenarekin lotuta ondasun higiezinetan egiten diren 
inbertsioek ezingo dute gainditu ondasun higiezinetan inbertitzeko sozietatearen 
edo funtsaren aktibo osoaren 100eko 20. 

2.- Ondasun higiezinen sustapen eta errentamendu jarduerak bereizita 
kontabilizatuko dira eskuratutako edo sustatutako higiezin bakoitzerako, eta 
behar diren xehetasunak emango dira etxebizitza, lokal edo finka erregistral 
independente bakoitzari dagokion errenta ezagutzeko. Aurreko 1. puntuan 
aurreikusitako portzentajearen ondorioetarako, zilegi izango da aktibo osoan 
egindako inbertsioak konputatzea.  

3.- Ondasun higiezinetan inbertitzeko sozietate edo funtsak gutxienez hamar 
urtez eduki beharko ditu errentan emanda edo errentan eskainiak sustapen 
jardueratik eratorritako ondasun higiezinak. Eraikuntza amaitu den egunetik 
aurrera konputatuko da epe hori. Ondasun higiezinaren eraikuntza amaitu dela 
frogatzeko, azaroaren 5eko 38/1999 Legeak, Eraikuntzaren Antolaketari 
buruzkoak, 6. artikuluan aipatzen duen obra amaierako ziurtagiria aurkeztu 
beharko da. 

Ondasun higiezin horiek eskualdatzen badira, dagokionaren arabera, c) letra 
honetan edo aurreko b) letran aipatutako gutxieneko epea igaro baino lehen, 
eskualdaketa horretan lortutako errentari zergaren karga tasa orokorra aplikatuko 
zaio. Gainera, entitatea behartuta egongo da, ondasuna eskualdatu den 
zergaldiko kuotarekin batera, beste kopuru bat ere ordaintzera. Kopuru hori 
kalkulatzeko eragiketa hau egingo da: lehendabizi, zergaldi bakoitzean indarrean 
zegoen karga tasa orokorraren eta 100eko 1eko karga tasaren arteko diferentzia 
kalkulatu behar da eta, gero, horren emaitza c) letra honetako araubidea 
aplikagarria zen zergaldietako bakoitzean ondasunari dagozkion errentei 
aplikatu; hortik ateratzen diren zenbatekoak ordaindu beharko ditu entitateak, 
gehi, hala bada, berandutza interesak, errekarguak eta bidezkoak diren 
zehapenak. 

Ondasun higiezinetan inbertitzeko sozietate edo funtsek, errentamendura 
bideratutako etxebizitzak sustatzeko jardueran aritzen badira, horren berri eman 
beharko diote Zerga Administrazioari jarduera hori hasten duten zergaldian. 

3. Atxikipenen, konturako sarreren eta, hala egokitzen denean, ordainketa 
zatikatuen zenbatekoa kuota efektiboaren zenbatekoa baino handiagoa bada, 
Zerga Administrazioak soberakina itzuliko du ofizioz. 

149. artikulua. Inbertsio kolektiboko erakundeetako bazkide edo 
partaideek zerga ordaintzea. 

1. Artikulu honetan xedatutakoa aplikatuko zaie zerga honi edo, establezimendu 
iraunkorraren bidez, Ez-egoiliarren Errentaren gaineko Zergari lotuta dauden eta 

errentak aurreko artikuluan aipatu diren inbertsio kolektiboko erakundeetatik 
eskuratzen dituzten bazkide edo partaideei. 

2. Aurreko apartatuan aipatutako zergadunek zerga oinarrian sartuko dituzte 
kontzeptu hauek: 

a) Akzio edo partaidetzak eskualdatuz nahiz azken horiek berreskuratuz lortu den 
errenta, positiboa zein negatiboa. 

b) Inbertsio kolektiboko erakundeak banatutako mozkinak. Mozkin horiek ez dute 
kenkarirako eskubiderik emango zergapetze bikoitzagatik. 

3. Artikulu honen 2. apartatuan aurreikusitakoa aplikagarria izango zaie inbertsio 
kolektiboko erakundeen bazkide edo partaideei, erakunde horiek baldintza hauek 
betetzen dituztenean: Europako Kontseiluak 2009ko uztailaren 13an emandako 
2009/65/EE Zuzentarauan erregulatuta egotea, foru arau honen 151. artikuluan 
jasotakoak ez izatea, Europar Batasuneko estatu batean eratu eta helbideratuta 
egotea, eta Balore Merkatuko Batzorde Nazionalaren erregistro berezian izena 
emanda agertzea, egoitza Espainian duten entitateek merkaturatzearen 
ondorioetarako. 

150. artikulua. Inbertsio kolektiboko erakundeen akzio edo 
partaidetzengatik kontabilizatutako errentak 

Inbertsio kolektiboko erakundeen akzio edo partaidetzengatik zergadunak 
kontabilizatu dituen edo kontabilizatu behar dituen errenten zenbatekoa zerga 
oinarrian sartuko da. 

151. artikulua. Paradisu fiskaltzat hartutako herrialde edo lurraldeetan 
eratu diren inbertsio kolektiboko erakundeetako bazkide edo partaideek 
zerga ordaintzea. 

1. Zerga honi edo, establezimendu iraunkorraren bidez, Ez-egoiliarren Errentaren 
gaineko Zergari lotuta dauden zergadunek, baldin eta paradisu fiskaltzat 
hartutako herri edo lurraldeetan eratu diren inbertsio kolektiboko erakundeetan 
partaidetza badaukate, zerga oinarrian sartuko dute partaidetzak zergaldia 
amaitzen den egunean duen likidazio balioaren eta bere eskurapen balioaren 
arteko diferentzia positiboa.  

Zerga oinarrian sartutako kopurua eskurapen balio handiagotzat hartuko da. 

2. Inbertsio kolektiboko erakundeek banatutako mozkinak ez dira sartuko zerga 
oinarrian, eta partaidetzaren eskurapen balioa gutxituko dute. 

3. Kontrako frogarik ez badago, aurreko 1. apartatuan aipatzen den diferentzia 
akzio edo partaidetzaren eskurapen balioaren 100eko 15ekoa izango dela 
ulertuko da. 

VIII. kapitulua: Etxebizitzak errentan ematen dituzten entitateak. 

152. artikulua. Aplikazio eremua. 

1. Sozietateak kapitulu honetan aipatzen den araubidera bildu ahal izango dira 
beren jarduera ekonomiko nagusia lurralde espainiarrean kokatutako etxebizitzak 
errentan ematea denean.  

Jarduera hori bateragarria izango da errentan emango diren negozio-lokaletan 
eta garaje-plazetan inbertitzeko jarduerarekin, baina betiere beren kontabilitate 
balioa, batera hartuta, ez bada entitateak etxebizitzan inbertitutakoaren 
kontabilitate balio osoaren 100eko 20 baino handiagoa.  

Ondorio horietarako, etxebizitza-errentamendua Hiri Errentamenduei buruzko 
azaroaren 24ko 29/1994 Legeak 2. artikuluan definitutakoa izango da soilik, 
betiere lege horretan etxebizitzen errentamendu kontratuetarako ezarrita dauden 
baldintzak eta beharkizunak betetzen badira. 

2. Kapitulu honetan jasotzen den zerga araubide berezia aplikatzeko honako 
beharkizunak bete beharko dira: 

a) Errentan ematen diren etxebizitzen 100eko 90ek ezingo du eduki 110 metro 
karratutik gorako azalera eraikia. 

b) Entitateak bere jabetzako 10 etxebizitza edo gehiago eduki beharko ditu beti 
errentan emanda edo errentan eskainiak. Etxebizitzaren errentamenduak bi 
garaje plaza hartu ahal izango ditu gehienez, bai eta eraikineko eranskinak ere, 
negozio lokalak kenduta, baldin eta batzuk eta besteak etxebizitzarekin batera 
errentan ematen badira. 

Etxebizitza kopurua konputatzerakoan, ez dira kontuan hartuko foru arau honen 
42. artikuluan jasotakoaren arabera elkarri lotuta dauden pertsona edo entitateei 
errentan emandakoak. 

3. Araubide hau aukeratzen bada, Zerga Administrazioari horren berri emango 
zaio. Zerga araubide berezia aplikatuko da komunikazio hori egin ondoren 
amaitzen den zergaldian eta araubideari uko egiten zaiola Zerga Administrazioari 
jakinarazi aurretik amaitzen diren hurrengoetan. 

Erregelamendu bidez ezarri ahal izango da zein beharkizun izango dituen 
komunikazioak eta zein izango den harekin batera eman beharreko 
informazioaren edukia. 

4. Entitateari VI. titulu honetako beste edozein araubide berezi aplikagarri 
zaionean, kenduta bateratze fiskalarena, nazioarteko gardentasun fiskalarena eta 
bategiteak, zatiketak, aktiboen ekarpenak, balore trukeak eta aktibo nahiz pasibo 
osoaren lagapenak arautzen dituena, ezin izango du kapitulu honetan arautzen 
den araubidea aukeratu, hurrengo paragrafoan ezarritakoa eragotzi gabe. 

Foru arau honen 103. artikuluan jasotakoagatik entitateei aplikagarri zaienean 
mikroenpresen, enpresa txikien eta enpresa ertainen araubidea, foru arau honen 
VII. tituluko II. kapituluan jasotakoa, entitateek araubide hori aplikatzea edo 
kapitulu honetan araututakoa aplikatzea aukeratu ahal izango dute. 

153. artikulua. Zerga araubidea. 

1. Aurreko artikuluan aipatutako beharkizunak betetzen dituzten entitateek 
100eko 90eko hobaria aplikatu ahal izango dute etxebizitzen errentamenduagatik 
eta errentamendu horien bitartekaritzagatik eratorritako errenten kuota osoan. 

Errentamendutik eratorria izanik hobarituko den errenta honako hau izango da 
etxebizitza bakoitzeko: lortutako diru sarrera osoa, ken diru sarrera hori lortzeko 
zuzenean izan diren gastuak, ken diru sarrera horri proportzionalki dagozkion 
gastu orokorrak. 

2. Hobari hori entitatearen etxebizitzak eskualdatzean lortutako errentei ere 
aplikatuko zaie, baldin eta entitateak gutxienez 10 urtez izan baditu benetan 
errentan emanda. 

3. Zerga honen araudian jasota dauden gainerako hobariak aplikagarriak 
gertatuz gero, haiek behin aplikatu ondoren egingo dira aurreko apartatuetan 
aipatutako hobariak. 

4. Errentak lortzen badira foru arau honen 42. artikuluaren arabera elkarri lotuta 
dauden pertsona edo entitateei egindako errentamendu edo eskualdaketengatik, 
errenta horiei ez zaie aplikatuko artikulu honetan aurreikusitako hobaria. 

Etxebizitzak eskualdatzen diren kasuetan, hobari hau aplikatu ahal izateko 
ezinbestekoa izango da, gainera, etxebizitza errentariak ez erostea. 

5. Kapitulu honetan jasotako araubidea aukeratzen duten entitateetako bazkideei 
aplikagarria izango zaie, hala badagokie, zergapetze bikoitza saihesteko 
kenkaria, foru arau honen 91. eta 92. artikuluan jasotakoa, mozkinak banatu eta 
partaidetzak eskualdatzen direnean. 

6. Eskualdaketatik eratorritako errentari aurreko 2. apartatuan jasotako hobaria 
aplikatu bazaio, foru arau honen 53. artikuluko 1. apartatuan berrinbertsiorako 
ezartzen den epea hiru urtetik bost urtera zabalduko da. 

IX. kapitulua: Kapital-arriskuko sozietate eta funtsak, eta 
eskualdeko industria garapenerako sozietateak 

154. artikulua. Kapital-arriskuko sozietate eta funtsak. 

1. Azaroaren 24ko 25/2005 Legeak, kapital-arriskuko entitateei eta beren 
sozietate kudeatzaileei buruzkoak, araututako kapital-arriskuko entitateek 
errentak lortzen badituzte lege horren 2. artikuluan aipatzen diren kapital-
arriskuko enpresa edo entitateen kapitalean edo funts propioetan parte 
hartzearen baloreak eskualdatzeagatik, errenta horiek salbuetsita egongo dira 
baldin eta eskualdaketa hori baloreak eskuratu ondorengo bigarren urtetik 
aurrera egiten bada. Epe hori baloreak eskuratu diren unetik edo kotizazioa 
baztertu den momentutik aurrera konputatuko da, hamabosgarren urteraino, hau 
barne. 

Salbuespen gisa, onartu ahal izango da azken epe hori hogeigarren urteraino 
luzatzea, hau barne. Epea zer kasutan eta zer baldintzatan luzatu ezarriko da 
erregelamendu bidez. 

Aurreko paragrafoan jasotako kasuan izan ezik, salbuespena ez da aplikatuko 
lehendabiziko urtean eta hamabosgarrenetik aurrera. 

Nolanahi dela ere, errentak lortzen direnean lehen aipatutako 2. artikuluaren 1. 
apartatuko bigarren paragrafoan aipatzen diren enpresen kapitalean edo funts 
propioetan parte hartzearen baloreak eskualdatzeagatik, salbuespena aplikatu 
ahal izateko ezinbestekoa izango da entitate partaidetuak dituen higiezinen 
kontabilitate balio osoaren gutxienez 100eko 85era iristen diren ondasun 
higiezinak atxikita egotea, etengabe eta baloreak edukitzen diren bitartean, 
jarduera ekonomiko baten garapenari, Pertsona Fisikoen Errentaren gaineko 
Zergan ezarritako eran. Jarduera hori ezingo da finantzarioa izan, kapital-
arriskuko entitateei eta beren sozietate kudeatzaileei buruzko legeak dioen 
bezala, ezta inmobiliarioa ere. 

2. Zergadunek kapital-arriskuko funtsen ondareari eta kapital-arriskuko 
sozietateen funts propioei egindako diru ekarpenen 100eko 10 kendu ahal izango 
dute kuota likidotik. 

Ekarpen horrek oso-osorik egon behar du ordainduta eta bost urtez mantendu 
beharko da sozietatearen aktiboan. 

Apartatu honetan jasotako kenkaria foru arau honek V. tituluaren IV. kapituluan 
ezarritako kenkariekin batera aplikatuko da, bertan ezarritako muga berdinekin. 

3. Kapital-arriskuko sozietate eta funtsek sustatzen dituzten sozietateetatik 
jasotako dibidenduak eta, oro har, mozkin-partaidetzak zerga oinarritik kanpo 
geratuko dira foru arau honen 49. artikuluan jasotako araubideari jarraikiz, edo 
kengarriak izango dira arau honen 91. artikuluko 2. apartatuan ezarritako eran, 
errenta horien jatorria zein den, partaidetza portzentajea eta akzio edo 
partaidetzak eduki diren denbora edozein direla ere.  

4. Kapital-arriskuko sozietate eta funtsek sustatzen dituzten sozietateetatik 
jasotako dibidenduek eta, oro har, mozkin-partaidetzek tratamendu hau izango 
dute: 

a) Foru arau honen 91. artikuluko 2. apartatuan aurreikusten den kenkaria 
aplikatuko zaie, partaidetza portzentajea eta akzioak edo partaidetzak eduki den 
denbora edozein direla ere, horiek jasotzen dituena zerga honen zergaduna 
denean edo Ez-egoiliarren Errentaren gaineko Zergaren zergaduna izanik, 
establezimendu iraunkorra duenean. 

b) Jasotzailea Ez-egoiliarren Errentaren gaineko Zerga ordaintzen duen baina 
Espainian establezimendu iraunkorrik ez duen pertsona fisiko edo entitate bat 
denean, dibidendu edo mozkin-partaidetzak ez dira lurralde espainiarrean 
lortutakotzat joko. 



 
 

 130 

5. Kapital-arriskuko sozietate eta funtsen funts propioetako akzio edo 
partaidetzak eskualdatu edo berreskuratzeagatik sortzen diren errenta positiboek 
tratamendu hau izango dute: 

a) Foru arau honen 92. artikuluan aurreikusten den kenkaria aplikatuko zaie, 
partaidetza portzentajea eta akzioak edo partaidetzak eduki den denbora edozein 
direla ere, horiek jasotzen dituena zerga honen zergaduna denean edo Ez-
egoiliarren Errentaren gaineko Zergaren zergaduna izanik, establezimendu 
iraunkorra duenean. 

b) Jasotzailea Ez-egoiliarren Errentaren gaineko Zerga ordaintzen duen baina 
Espainian establezimendu iraunkorrik ez duen pertsona fisiko edo entitate bat 
denean, dibidendu edo mozkin-partaidetzak ez dira lurralde espainiarrean 
lortutakotzat joko. 

6. Aurreko 4. eta 5. apartatuetako b) letran xedatutakoa ez da aplikatuko 
paradisu fiskaltzat hartutako herrialde edo lurralde batean lortu den errenta 
denean. 

7. Aurreko 1. apartatuan ezarritako salbuespena ezin da aplikatu baloreak 
eskuratu dituen pertsona edo entitatea lotua baldin badago kapital-arriskuko 
entitateari edo haren bazkideei edo partaideei, edo paradisu fiskaltzat hartzen 
den herrialde edo lurralde bateko egoiliarra denean, eskuratzailea hauetako 
pertsona edo entitatea denean izan ezik: 

a) Entitate partaidetua bera. 

b) Entitate partaidetuaren bazkide edo administratzaileetako bat, foru arau honen 
42. artikuluaren arabera kapital-arriskuko entitateari loturik ez badago eta egon 
ez bada entitate partaidetuarekin daukan loturarengatik berarengatik izan ezik. 

c) Arrisku kapitaleko beste entitate bat. 

8. Aurreko 1. apartatuan ezarritako salbuespena ezin zaio aplikatu baloreen 
eskualdaketatik sortutako errentari, baldin eta kapital-arriskuko entitateak balore 
horiek eskuratu badizkio, zuzenean edo zeharka, berekin edo bere bazkideekin 
edo partaideekin lotura duen pertsona bati edo entitate bati, betiere aipatu 
eskurapena egin aurretik lotura baldin badago entitatearen bazkideen edo 
partaideen eta enpresa partaidetuaren artean. 

9. Baloreak loturik dagoen kapital-arriskuko beste entitate bati eskualdatzen 
zaizkionean, aurreko 1. apartatuan ezarritako epeak betetzeari dagokionez, 
entitate hori eskualdatzaileak eskuratutako balorean eta egunean subrogatuko 
da. 

10. Aurreko 7., 8. eta 9. apartatuetan ezarritakoari dagokionez, ulertuko da lotura 
dagoela partaidetza, zuzena edo zeharkakoa, kapital sozialaren edo funts 
propioen 100eko 25ekoa baldin bada gutxienez. 

11. Entitate partaidetuak Europako Legebiltzarraren eta Kontseiluaren apirilaren 
21eko 2004/39/EE Zuzentarauan araututa dauden balore merkatuetan kotizatzen 

badu, aurreko 1. apartatuan aurreikusitako salbuespena aplikatzeko, 
ezinbestekoa izango da kapital-arriskuko sozietate edo funtsak gehienez ere hiru 
urteko epean eskualdatzea enpresa partaidetuaren kapitalean duen partaidetza. 
Epe hori enpresa partaidetua merkatuan kotizatzen hasten den egunetik aurrera 
kontatuko da. 

155. artikulua. Eskualdeko industria garapenerako sozietateak. 

1. 1982ko maiatzaren 26ko 18/1982 Legeak, enpresen taldeen eta aldi baterako 
batasunen eta eskualdeko industria garapeneko sozietateen zerga araubideari 
buruzkoak, araututako eskualdeko industria garapeneko sozietateek 
salbuespena izango dute, foru arau honek aurreko artikuluaren 1. apartatuan 
jasotakoaren arabera enpresa partaidetuaren akzioak eta kapitaleko partaidetzak 
eskualdatuz lortzen dituzten errentengatik. 

2. Eskualdeko industria garapeneko sozietateek parte hartzen duten 
sozietateetatik jasotzen diren dibidenduek eta, oro har, mozkin-partaidetzek foru 
arau honek 91. artikuluaren 2. apartatuan jasotako kenkaria izango dute, 
partaidetzaren portzentajea eta akzio edo partaidetzak edukitzen den denbora 
edozein izanik ere. 

X. kapitulua: Meatzaritzaren zerga araubidea 

156. artikulua. Meatzaritza entitateak: amortizazio askatasuna. 

1. Meatzeen uztailaren 21eko 22/1973 Legeak 3. artikuluaren 1. apartatuko C eta 
D sekzioetan sailkatuta dauden meaguneak eta gainerako baliabide geologikoak, 
eta, izaera orokorrez, aipatutako artikuluko A eta B sekzioetan daudenetatik arau 
bidez hala erabakitzen direnak, bilatzen, ikertzen eta ustiatzen dituzten, nahiz 
horietatik etekinak ateratzen dituzten entitateek 10 urteko amortizazio 
askatasuna izan dezakete, ustiapenaren emaitza zerga oinarrian lehen aldiz 
sartzen den zergaldiaren hasieratik aurrera, meatzaritzako aktiboetan egindako 
inbertsioei eta lur eremuen kontzeptuan ordaindutako kopuruei dagokienez. 

2. Aurreko apartatuan aipatutako jardueren artean ez da sartuko jarduera horiek 
egin edo garatzeko zerbitzu prestazio soila. 

157. artikulua. Agortze faktorea: aplikazio eremua eta modalitateak. 

1. Agortze faktorea kontzeptuan zuzendutako kopuruen zenbatekoan zerga 
oinarria murriztu ahal izango dute Meatzeen uztailaren 21eko 22/1973 Legearen 
arabera ondorengo baliabide bat edo gehiago ustiatzen duten zergadunek: 

a) Meatzeen uztailaren 21eko 22/1973 Legeak 3. artikuluaren C eta D sekzioetan 
sartutako baliabideak. 

b) Aipatu artikuluaren B sekzioan sartutako jatorri ez-naturaleko meaguneetatik 
lortutako baliabideak, baldin eta berreskuratu edo eraldatutako produktuak C edo 
D sekzioetan sartuta badaude.  

2. Agortze faktorea ez da handiagoa izango aurreko apartatuan aipatutako 
ustiapenei dagokien zerga oinarriaren zatiaren 100eko 30 baino. 

3. Hornikuntzako Plan Nazionalean lehentasunezkotzat hartutako lehengai 
mineral bat edo batzuk ustiatzen dituzten entitateek aukera izango dute agortze 
faktorea, baliabide horien buruzko jardueran, haiek saldutako mineralen 
balioaren 100eko 15eraino iristeko. Halakotzat hartuko dira enpresek gero tratatu 
edo eraldatzeko kontsumitzen dituztenak ere. Kasu horretan, agortze faktorearen 
zuzkidurak ezingo du handiagoa izan aipatutako ustiapenetatik ateratako 
sustantzien, horiekin batera datozen produktuen eta haietatik eratorritako beste 
sustantzia batzuen tratamendu, eraldaketa, merkaturatze eta salmentari 
dagokien zerga oinarriaren zatia baino. 

4. Pertsona fisiko edo juridiko batzuk meatzaritzako jarduerak egiteko elkartu 
direnean, aparteko nortasun juridikoa eratu gabe, partaide bakoitzak, jarduera 
komunean daukan partaidetza hainbanatuz, diru kopuru bat agortze faktorera 
zuzendu ahal izango du. Horretarako, ondorengo artikuluetan jasoko diren 
betebeharrak kontuan hartuko dituzte. 

158. artikulua. Agortze faktorea: inbertsioa. 

Agortze faktorearen kontzeptuan zerga oinarriari gutxitutako kopuruak bakar-
bakarrik jarraian zerrendatuko diren meatzaritzako jarduerekin zuzenean lotutako 
gastu, lan eta ibilgetuetan inbertitu ahal izango dira: 

a) Meagune berriak eta gainerako baliabide geologikoak bilatzea eta ikertzea. 

b) Lortutako produktuen berreskurapena edo kalitatea hobetzeko ikertzea. 

c) Bakar-bakarrik jarraian aipatuko diren jardueretan aritzen diren enpresen 
kapital sozialaren balore adierazgarriak harpidetu edo erostea, baldin eta bi kasu 
horietan baloreak hamar urteko epean etenik gabe mantentzen badira 
entitatearen ondarean. Jarduera horiek dira artikulu honetako a), b) eta d) 
letretan aipatutakoak, meatzeei buruzko uztailaren 21eko 22/1973 Legeak 3. 
artikuluaren C eta D sekzioetan sailkatzen dituen meatokiak eta gainerako 
baliabide geologikoen ustiapena: mineral erradioaktiboak, harri bituminosoak eta 
D) sekzio horretan sartzea erabakitzen diren gainerako meatokiak eta baliabide 
geologikoak, denak ere Interes energetikokoak. 

Zergadunak akzio edo partaidetzak saldu zizkioten enpresek, horiei harpidetu 
ondoren, aipatutakoez besteko jarduerak egiten badituzte, zergadunak foru arau 
honek 160. artikuluaren 1. apartatuan jasotako likidazioa egin beharko du edo, 
bestela, harpidetza horren zenbatekoa berrinbertitu beharkizunak betetzen 
dituzten beste inbertsio batzuetan. Berrinbertsio berria aurreko c) letran 
aipatutako baloreetan eginez gero, hamar urteko epea osatzeko geratzen den 
tartea iraun beharko dute balore horiek. 

d) Ustiatzen ari den meagunearen erreserba zenbatekoa den hobeki ezagutzeko 
ikertzea. 

e) Enpresaren meatzaritzako jarduerak ikertzeko laborategiak eta ekipoak. 

f) Ekainaren 12ko 975/2009 Errege Dekretuak, erauzte industriek eta meatze 
jarduerek eragindako eremua babestu eta birgaitzeko industriek sortutako 
hondakinen kudeaketari buruzkoak, jasotako berreskuratze planetan sartuta 
dauden jarduketak. 

159. artikulua. Agortze faktorea: beharkizunak. 

1. Agortze faktorea dela-eta zergaldi bakoitzean zerga oinarriari gutxitzen zaion 
zenbatekoa hamar urteko epean berrinbertitu beharko da hura amaitzen denetik 
aurrera. 

2. Inbertsioa burututzat hartuko da aurreko artikuluan zerrendatu diren gastu edo 
lanak egin direnean edo ibilgetua jaso denean. 

3. Agortze faktorea dela-eta zerga oinarriari gutxitutako zenbatekoa gehitu 
beharko zaie zergaldi bakoitzean entitatearen erreserbako kontuei. 

4. Zergadunak murrizpena egin zuenaren ondorengo hamar ekitaldietan 
Memorian agertu beharko ditu murrizpenaren zenbatekoa, horren kargura 
egindako inbertsioak eta amortizazioak, bai eta aurreko apartatuan jasotakoaren 
ondorioz gehitutako erreserbako kontuetan izan den edozein murrizpen eta 
horren erabilpena ere. Gertakari horiek egiaztatu ahal izango dira ekitaldi 
horietan. 

5. Bakarrik aurreko 3. apartatuan jasotakoa betetzeko eratu diren erreserbak 
erabili ahal izango dira askatasun osoz, inbertsioak amortizatzen doazen 
neurrian, edo funts horien bidez finantzatutako akzio edo partaidetzak harpidetu 
zirenetik hamar urteak iragan ondoren. 

6. Agortze faktorea aplikatuz finantzatzen diren inbertsioak ezingo dira foru arau 
honek V. tituluaren IV. kapituluan jasotako kenkarietara bildu. 

160. artikulua. Agortze faktorea: beharkizunak ez betetzea. 

1. Hamar urteko epea aipatutako zenbatekoa inbertitu gabe edo behar ez bezala 
inbertituz iragan ondoren, epe hori edo erabilera okerra eman den ekitaldia 
amaitzerakoan bukatutako zergaldiko zerga oinarrian sartu beharko da 
zenbatekoa. Halaber, berandutza interesak likidatu beharko dira, hau da, 
murrizpena egin zen zergaldiko zorraren borondatezko ordainketaldia amaitzen 
den egunetik sortzen direnak. 

2. Entitatearen likidazioa gertatuz gero, agortze faktorea dela-eta aplikatzeko 
geratzen den zenbatekoa zerga oinarrian sartuko da, aurreko apartatuan 
jasotako moduan eta ondorioekin. 

3. Era berean jokatuko da meatzaritzako ustiapena osorik edo zati batean laga 
nahiz inorenganatzen denean, bai eta bat egin, bereizi, aktibo eta pasibo osoa 
laga nahiz jarduera adarra ematen denean ere, salbu eragiketa horien ondorioz 
ateratzen den entitateak, meatzaritzako jarduerari jarraipena emanez, entitate 
eskualdatzailearen zerga onura kontsolidatzeko beharkizunak betetzea bere gain 
hartzen badu aurreko entitatearen baldintza berdinetan. 

XI. kapitulua: Hidrokarburoen ikerketa eta ustiapenaren zerga 
araubidea 

161. artikulua. Hidrokarburoak miatu, ikertu eta ustiatzea. 

Sozietateen xede bakarra ondoko hau bada, alegia, hidrokarburo natural likido 
nahiz gasezkoen lur azpiko sorburu eta bilguneak estatuko lurraldean eta 
Espainiako Erresumaren eskumeneko itsasaldearen nahiz itsas hondoen 
zorupean Hidrokarburoen Sektoreari buruzko urriaren 7ko 34/1998 Legeak 
jasotako moduan miatu, ikertu eta ustiatzea, eta, horien osagarri moduan, 
ateratako produktuak garraiatu, bildu, garbitu eta saltzea, sozietate horiek bi 
kopuru hauetako edozein murriztu ahal izango dute zerga oinarrian, agortze 
faktorea kontzeptupean, entitateak aukeratuta:  

a) Hidrokarburoak saltzeagatik eta biltegiratze zerbitzuengatik izandako 
kontraprestazioaren 100eko 25, murrizpen hau egin aurreko zerga oinarriaren 
100eko 50eko mugarekin.  

b) Murrizpen hau egin aurreko zerga oinarriaren 100eko 40. 

162. artikulua. Agortze faktorea: beharkizunak. 

1. Emakidadunak hamar urteko epean inbertitu beharko ditu agortze faktorea 
dela-eta zerga oinarrian murriztutako kopuruak. Estatuko lurraldean eta 
Espainiako Erresumaren eskumeneko itsasaldearen nahiz itsas hondoen 
zorupean hidrokarburoen lur azpiko sorburu edo bilguneak miatu, ikertu eta 
ustiatzeko jardueretan inbertitu beharko dira, bai eta lan eremuak utzi eta itsas 
plataformak desegiteko lanetan ere. Epea zerga oinarria agortze faktoreagatik 
murrizten den zergaldia amaitzen denetik aurrera kontatuko da. Agortze faktorea 
dela-eta zerga oinarria murrizten den lehen zergaldia iritsi aurreko lau urteetan 
egindako miaketa, ikerketa eta ustiapen lanekin ere modu berean jokatuko da.  

Ondorio horietarako, miaketa edo ikerkuntzatzat hartuko dira hasierako azterketa 
geologiko, geofisiko edo sismikoak egitea eta, miatu edo ikertua izateko baimena 
duen arean ondoko gastuak egitea: zundaketa lanei dagozkienak, datuak 
ebaluatu eta garatzekoak (negatiboak badira), terrenoetan sartu eta horiek 
prestatzeko obrengatik sortutako gastuak, eta zundaketa horiek kokatzekoak. 
Miaketa edo ikerkuntzako gastutzat hartuko dira, baita ere, emakida batean 
egindakoak, horien helburua hidrokarburoak eduki edo biltegiratu ditzakeen 
egitura bat kokatu eta zulatzea denean, betiere egitura hori eta ustiatzeko 
baimenduta dagoen guneari dagokiona desberdinak badira. Eremuak utzi eta 
itsas plataformak desegiten direla ulertuko da lehorreko instalazio produktiboak 
edo itsas plataformak desagertarazteko lanak egiten direnean, eta haiek 
hartutako lurzorua edo itsas espazioa emakida baimendu zuen dekretuan 
jasotako moduan libre uzten direnean.  

Ondorio horietarako, ustiapeneko inbertsiotzat hartuko dira ustiapen-emakida 
baten eremuan ondoko hauek egitea, hala nola, putzuak diseinatu, zulatu eta 
eraikitzea, ustialekuko instalazioak sortzea, edo ustiapen lanak aurrera 
eramateko beharrezkoa gerta daitekeen beste edozein inbertsio ukigarri zein 

ukiezin egitea, baldin eta inbertsio horiek emakidadunak lehen aipatutako 
miaketa edo ikerketa jardueretan egindakoetatik aparte egiten badira. 

Ondorio horietarako, ebaluazio eta garapen zundaketak ustiapentzat hartuko dira 
emaitzak positiboak badira. 

2. Agortze faktorea dela-eta zerga oinarria murriztu duen zenbatekoa 
entitatearen erreserba kontuei gehitu beharko zaie zergaldi bakoitzean. 

3. Aurreko apartatua betez eratutako erreserbak funts horiekin finantzatu diren 
ondasunak amortizatuz doazen neurrian bakarrik erabili ahal izango dira modu 
librean. 

4. Zergadunak murrizpena egin zuenaren ondorengo hamar ekitaldietan 
memorian agertu beharko ditu murrizpenaren zenbatekoa, horren kargura 
egindako inbertsioak eta amortizazioak, bai eta aurreko 2. apartatuan 
jasotakoaren ondorioz gehitutako erreserbako kontuetan izan den edozein 
murrizpen eta horren erabilpena ere. Datu horiek zergaldi horren barruan 
egiaztatu ahal izango dira, eta horretarako, zergadunak agortze faktoreari 
exijitutako baldintzak bete direla frogatzen duen kontabilitatea eta dokumentazioa 
aurkeztu beharko ditu. 

5. Agortze faktorea aplikatuz finantzatzen diren inbertsioak ezingo dira foru arau 
honek V. tituluaren IV. kapituluan jasotako kenkarietara bildu. 

163. artikulua. Agortze faktorea: beharkizunak ez betetzea. 

1. Hamar urteko epea aipatutako zenbatekoa inbertitu gabe edo behar ez bezala 
inbertituz iragan ondoren, epe hori edo erabilera okerra eman den ekitaldia 
amaitzerakoan bukatutako zergaldiko zerga oinarrian sartu beharko da 
zenbatekoa. Halaber, berandutza interesak likidatu beharko dira, hau da, 
murrizpena egin zen zergaldiko zorraren borondatezko ordainketa-aldia amaitzen 
den egunetik sortzen direnak. 

2. Entitatea likidatu edo bere xede soziala aldatzen denean, agortze faktorea 
dela-eta aplikatzeko geratzen den zenbatekoa zerga oinarrian sartuko da, 
aurreko apartatuan jasotako moduan eta ondorioekin. 

3. Era berean jokatuko da osorik edo zati batean laga nahiz berenganatzen 
denean, bai eta bat egin, zatitu, aktibo eta pasibo osoa laga nahiz jarduera 
adarrak ematen direnean edo entitatea eraldatzen denean ere, salbu eragiketa 
horien ondorioz ateratzen den entitateak, jarduerari jarraipena emanez, xede 
sozial bakarra foru arau honek 164. artikuluan jasotakoa badu eta entitate 
eskualdatzaile edo eraldatuaren zerga onura kontsolidatzeko beharkizunak 
betetzea bere gain hartzen badu aurreko entitatearen baldintza berdinetan. 

164. artikulua. Titularitate banatua. 

Sozietate batzuek ikerketa baimena edo ustiapenaren emakidaren titularitatea 
elkarren artean banatuta badute, entitate partaide bakoitzari esleituko zaizkio 

partaidetzaren arabera egozgarriak zaizkion sarrerak, gastuak, ondare 
elementuetatik eratorritako errentak eta inbertsioak. 

165. artikulua. Inbertsio ukiezinak eta ikerketa gastuak amortizatzea. Zerga 
oinarri negatiboak konpentsatzea.  

1. Indarrean, iraungita edo amaituta dauden baimen eta emakidetan gauzatutako 
aktibo ukiezinak eta ikerketa gastuak ibilgetu ukiezintzat hartuko dira, horiek 
gauzatzen diren unetik aurrera, eta 100eko 50eko gehieneko urteko kuotaz 
amortizatu ahal izango dira. Halakotzat hartuko dira aldez aurreko lan geologiko, 
geofisiko eta sismikoak nahiz terrenoetan sartu eta prestatzeko lanak, bai eta 
miaketa, ebaluazio eta garapen zundaketak nahiz putzuak berregokitu eta 
sorguneak artatzeko lanak ere. 

Ez zaio gehieneko mugarik jarriko aktibo ukiezinak eta ikerketa gastuak 
amortizatzeari. 

2. Aktiboaren elementu ukigarriak amortizatu ahal izango dira, “produkzio 
unitatearen” irizpideari jarraituz, foru arau honen 16. artikuluko 2 apartatuaren d) 
letran jasotako moduan Administrazioak onartu duen plan baten arabera.  

3. Foru arau honen 161. artikuluan aipatutako entitateek zerga oinarri negatiboak 
konpentsatuko dituzte, ondorengo ekitaldietako zerga oinarriak horietako 
bakoitzaren 100eko 50eko zenbatekoan murriztuz. 

Zerga oinarri negatiboak konpentsatzeko prozedura hau foru arau honen 85. 
artikuluan jasotakoaren ordezkoa da. 

XII. kapitulua: Nazioarteko gardentasun fiskala 

166. artikulua. Entitate ez-egoiliarrek lortutako errenta positibo jakin 
batzuk zerga oinarrian sartzea. 

1. Espainian egoitza ez duen entitate batek lortutako errenta positiboa zerga 
oinarrian sartuko dute entitateek, baldin eta errenta hori 2. apartatuan jasota 
dauden mota haietako batekoa bada eta, halaber, baldintza hauek betetzen 
badira: 

a) Beren kabuz edo foru arau honek 42. artikuluan emandako zentzuan lotuta 
dauden pertsona edo entitateekin batera 100eko 50eko edo goragoko 
partaidetza izatea Espainian egoitza ez duen entitatearen kapitalean, funts 
propioetan, emaitzetan edo boto eskubideetan, hain zuzen azken horren ekitaldia 
ixten den egunean. 

Espainian egoitza ez duten entitate lotuek daukaten partaidetza, hain zuzen, 
Espainian egoitza duten pertsona edo entitate lotuengan dakarren zeharkako 
partaidetzaren zenbatekoaren arabera konputatuko da. 

Sartu beharreko errenta positiboaren zenbatekoa kalkulatzeko, emaitzetan 
daukan partaidetzaren proportzioa eta, horrelakorik ez bada, kapitalean, funts 

propioetan edo boto eskubideetan daukan partaidetzaren proportzioa kontuan 
hartuko da. 

b) Espainian egoitza ez duen entitateak ordaindutako kopurua -zerga honen 
berdina edo antzekoa den karga izateagatik 2. apartatuan jasotako errenta 
motetako bati egozgarria- zerga honen arauei jarraikiz ordaindu beharko 
litzatekeenaren 100eko 75 baino txikiagoa izatea. 

2. Zerga oinarrian ondoko jatorrietako bat daukan errenta positiboa bakarrik 
sartuko da: 

a) Landa izaerako ondasun higiezien edo horien eskubide errealen titularitatea, 
salbu jarduera ekonomiko bati atxikita dagoenean, Gipuzkoako lurralde 
historikoko Pertsona Fisikoen Errentaren gaineko Zergaren abenduaren 29ko 
10/2006 Foru Arauak 25. eta 27. artikuluetan jasotakoaren arabera, edo sozietate 
titularraren talde bereko entitate ez-egoiliarrari haien erabilera laga zaienean, 
merkataritza Kodeak 42. artikuluan emandako zentzuan. 

b) Edozein entitate motaren fondo propioetan parte hartzea, eta kapital propioak 
hirugarrenei lagatzea, Gipuzkoako Lurralde Historiko Pertsona Fisikoen 
Errentaren gaineko Zergaren 2006ko abenduaren 29ko 10/2006 Foru Arauak 37 
eta 38. artikuluetan jasotakoaren arabera.  

Ez da letra honetan sartuko ondorengo aktibo finantzarioak jatorri dituen errenta 
positiboa: 

a’) Jarduera ekonomikoak egiteagatik sortutako lege eta erregelamenduzko 
obligazioak betetzeko edukitakoak. 

b’) Jarduera ekonomikoak egitearen ondorioz ezarritako kontratu harremanetatik 
sortutako kreditu eskubideak barnean dituztenak.  

c’) Baloreen merkatu ofizialetan bitartekaritzako jardueren ondorioz edukitakoak. 

d’) Kreditu entitateek eta aseguru etxeek beren jardueren ondorioz edukitakoak, 
c) letran jasotakoa eragotzi gabe. 

Hirugarrengoei kapital propioak lagatzetik eratorritako errenta positiboa, 
ondorengo c) letran aipatutako kreditu eta finantza jarduerak burutuz lortu dela 
ulertuko da, baldin eta lagatzailea eta lagapen hartzailea Merkataritza Kodearen 
42. artikuluko zentzuan sozietate talde berekoak badira eta lagapen hartzaileak 
diru-sarreren 100eko 85, gutxienez,  enpresa jardueretatik lortu baditu. 

c) Kreditu, finantza, aseguru eta zerbitzugintzako jarduerak, salbu esportazio 
jarduerekin zuzenean lotuta daudenak, baldin eta zuzenean edo zeharka 
Espainian egoitza duten eta foru arau honetako 42. artikuluaren zentzuan lotuta 
dauden pertsona edo entitateekin batera egin badira, entitate egoiliar horientzat 
fiskalki kengarriak diren gastuak sortzen dituztenean. 

Ez da errenta positiboa sartuko baldin eta entitate ez-egoiliarraren kreditu, 
finantza, aseguru edo zerbitzugintzako jardueretatik eratorritako diru-sarreren 

100eko 50 baino gehiago, esportazioarekin zuzenean lotutakoak izan ezik, foru 
arau honetako 42. artikuluaren zentzuan lotuta ez dauden pertsona edo 
entitateekin batera egindako jardueretatik badator. 

d) Aurreko a) eta b) letretan aipatutako ondasun eta eskubideak eskualdatzea, 
errentak sortzen direnean. 

3. Ez dira sartuko, ordea, artikulu honetako aurreko apartatuko a), b) eta d) 
letretan jasotako errentak, entitate ez-egoiliarrak lortuak, zuzenean edo zeharka 
100eko 5etik gora partaidetuak diren entitateetatik eratorriak badira, ondoko bi 
beharkizun hauek betetzen direnean: 

a) Entitate ez-egoiliarrak partaidetzak zuzendu eta kudeatzea, bitarteko 
materialak eta giza baliabideak antolatuz. 

b) Errentak sortzen dituzten entitateen diru-sarreren 100eko 85, gutxienez, 
jarduera ekonomikoetatik etortzea. 

Ondorio horietarako, jarduera ekonomikoetatik eratorritzat hartuko dira aurreko b) 
letrako beharkizuna betetzen duten eta entitate ez-egoiliarrak 100eko 5etik gora 
zuzenean edo zeharka partaidetuak dituen entitateetan sortzen diren artikulu 
honetako aurreko apartatuko a), b) eta d) letretan jasotako errentak. 

4. Ez dira aurreko 2. apartatuko a), b) eta d) letretan jasotako errentak sartuko, 
horien batura errenta osoaren 100eko 15 edo entitate ez-egoiliarraren diru 
sarrera guztien 100eko 4 baino txikiagoa denean. 

Aurreko paragrafoan jarritako mugak, halaber, Merkataritza Kodearen 42. 
artikuluko zentzuan sozietate talde batekoak diren eta Espainian egoitza ez 
duten entitateen multzoak lortutako errentari edo diru-sarrerei buruzkoak izan 
daitezke. 

Inola ere ezingo da sartu entitate ez-egoiliarraren errenta osoa baino handiagoa 
den kopuru bat. 

5. Ez dira sartuko artikulu honen 2. apartatuan aipatutako errentak, Espainian 
egoitza duten entitateentzat kengarriak ez diren gastuekin bat datozenean. 

6. Artikulu honetako 1. apartatuaren a) letran jasotako entitateak aipatutako 
errenta positiboak sartzera behartuta egongo dira, baldin eta entitate ez-
egoiliarrean zuzenean nahiz, beste entitate bat(zu)en bitartez, zeharka parte 
hartzen badute. Azken kasu horretan, errenta positiboaren zenbatekoa 
zeharkako partaidetzarena izango da. 

7. Espainian egoitza ez duen entitateak ekitaldia amaitu duen egunari dagokion 
zergaldian sartuko dira errentak. Ondorio hauetarako, ekitaldiak ezingo du 
hamabi hilabete baino luzeagoa izan, salbu zergadunak ekitaldi horretako 
kontuak onartzen diren egunari dagokion zergaldian errentak sartzea aukeratzen 
duenean, baldin eta ekitaldi horren amaiera egunetik sei hilabete baino gehiago 
iragan ez badira. 

Zergadunaren aukera, horrek ondorioak izango dituen lehen zerga-aitorpenean 
adierazi beharko da, eta hiru urte iraun behar du. 

8. Foru arau honetan nahiz zerga honi buruzko gainerako xedapenetan zerga 
oinarria zehazteko finkatu diren printzipio eta irizpideen arabera kalkulatuko da 
zerga oinarrian sartu beharreko errenta positiboaren zenbatekoa. Errenta osotzat 
hartuko da printzipio eta irizpide horiek aplikatuz ateratzen den zerga oinarriaren 
zenbatekoa. 

Ondorio horietarako, Espainian egoitza ez duen entitatearen ekitaldia ixterakoan 
indarrean dagoen ganbio tasa erabiliko da. 

9. Ez dira zerga oinarrian sartuko dibidenduak edo mozkin-partaidetzak, zerga 
oinarrian sartutako errenta positiboaren zatian. Berdin jokatuko da konturako 
dibidenduekin. 

Erreserbak banatzekotan, akordio sozialean jasotako izendapenari egingo zaio 
kasu, erreserba horietara zuzendutako azken kopuruak aplikatutzat hartuta. 

Errenta positibo bera behin bakarrik sar daiteke, edozein modutan eta edozein 
entitatek sortua delarik ere. 

10. Kuota osoan ondorengo kontzeptuen kenkaria egin daiteke: 

a) Zerga honen antzeko izaera duten zergak edo kargak, benetan ordainduak, 
zerga oinarrian sartutako errenta positiboari dagokion zatian. 

Benetan ordaindutako zergatzat hartuko dira bai entitate ez-egoiliarrak bai bere 
sozietate partaidetuek ordaindutakoak, baldin eta aurrenekoak bigarren horien 
gainean foru arau honek 49. artikuluan finkatutako partaidetza portzentajea badu. 

b) Atzerrian dibidenduak edo mozkin-partaidetzak banatzeagatik benetan 
ordaindutako zerga edo karga, bai zergapetze bikoitza saihesteko hitzarmen 
baten arabera bai herrialde edo lurralde hartako legeriaren arabera, lehendik 
zerga oinarrian sartutako errenta positiboari dagokion zatian. 

Entitate ez-egoiliarraren gaineko partaidetza zeharkakoa denean, beste entitate 
ez-egoiliar baten edo batzuen bitartez, azken horrek edo horiek benetan 
ordaindutako zerga honen berdina edo antzekoa den zerga edo karga kenduko 
da, lehendik zerga oinarrian sartutako errenta positiboari dagokion zatian. 

Errenta positiboa sartu zen zergaldian ez ezik, beste zergaldi batzuetan 
ordaindutako zergak direnean ere kenkariak egingo dira. 

Inoiz ez dira kengarriak izango paradisu fiskaltzat hartutako herrialde edo 
lurraldeetan ordaindutako zergak. 

Apartatu honetako a) eta b) letretan aipatutako kenkarien baturak ezingo du 
handiagoa izan zerga oinarrian sartutako errenta positiboagatik zerga honetan 
ordaindu beharreko kuota osoa baino. 

11. Zuzeneko edo zeharkako partaidetza eskualdatzetik eratorritako errenta 
kalkulatzeko, eskurapen balioari eskurapen egunetik eskualdaketa egunera arte 
bazkideen zerga oinarrian beren akzio edo partaidetzen errenta moduan 
benetako banaketarik gabe egotzi zaien errenta positiboa gehituko zaio. 

12. Artikulu honetan jasotakoa aplikagarria zaien zergadunek Espainian egoitza 
ez duen entitateari buruzko datu hauek aurkeztu behar dituzte zerga honen 
aitorpenarekin batera: 

a) Izena edo sozietate izena, eta sozietate helbidea. 

b) Administratzaileen zerrenda. 

c) Balantzea, eta galera-irabazien kontua. 

d) Zerga oinarrian sartu beharreko errenta positiboaren zenbatekoa. 

e) Zerga oinarrian sartu beharreko errenta positiboa dela-eta ordaindutako 
zergen frogagiriak. 

13. Entitate partaidetuaren egoitza paradisu fiskaltzat hartutako herrialde edo 
lurralde batean dagoenean, kontrako frogarik izan ezean, ondorengoa uste 
izango da: 

a) Aurreko 1. apartatuko b) letran jasotako baldintza betetzen dela. 

b) Entitate partaidetuak lortutako errenta aurreko 2. apartatuan aipatzen diren 
errenta iturrietatik eratorria dela. 

c) Entitate partaidetuak lortutako errenta partaidetzaren eskurapen balioaren 
100eko 15 dela. 

Aurreko letretan jasotako usteak ez dira aplikatuko entitate partaidetuak bere 
kontuak, Merkataritza Kodeak 42. artikuluan ezarritakoaren arabera, errenta 
positiboa sartzera behartuta dauden entitate batekin edo batzuekin 
kontsolidatzen dituenean. 

14. Artikulu honetan jasotakoa foru arau honek 7. eta 8.3 artikuluetan ezarritakoa 
eragotzi gabe ulertu behar da. 

15. Artikulu honen ondorioetarako, Merkataritza Kodeak 42. artikuluan aipatutako 
sozietate taldean merkataritza legeriaren arabera definitutako multitalde 
entitateak eta entitate elkartuak sartuta daudela ulertu behar da. 

16. Artikulu honetan jasotakoa ez da aplikatuko lurralde espainiarrean egoiliar ez 
den entitateak Europar Batasuneko beste estatu batean egoitza duenean, betiere 
zergadunak frogatzen badu bertan eratzeko eta jarduteko arrazoi ekonomiko 
baliodunak izan dituela eta jarduera ekonomikoak egiten dituela. 

VII. TITULUA: 
ZERGALDIA ETA ZERGAREN SORTZAPENA 

167. artikulua. Zergaldia. 

1. Zergaldia eta entitatearen ekitaldi ekonomikoa bat etorriko dira. 

2. Zergaldia ez da izango hamabi hilabetekoa baino luzeagoa. 

3. Nolanahi ere, kasu hauetan amaituko da zergaldia: 

a) Entitatea desegiten denean. 

b) Entitateak Espainiako lurraldeko egoitza atzerrira eramaten duenean. 

c) Entitatearen forma juridikoa eraldatzen denean eta horren ondorioz ateratzen 
den entitatea zerga honi lotu gabe geratzen denean.  

d) Entitatearen forma juridikoa eraldatzen denean eta horren ondorioz karga tasa 
aldatu edo zerga araubide berezi bat aplikatzen denean.  

168. artikulua. Zergaren sortzapena. 

Zergaldiaren azken egunean sortuko da zerga. 

VIII. TITULUA: 
ZERGAREN KUDEAKETA 

I. kapitulua: Entitateen aurkibidea 

169. artikulua. Entitateen aurkibidea. 

1. Ogasun eta Finantza Departamentuak entitateen aurkibidea eratuko du 
Gipuzkoan zergak ordaintzen dituzten entitateak inskribatzeko. 

2. Erregelamendu bidez entitateak aurkibidean sartu, izena eman eta ateratzeko 
jardunbideak ezarriko dira. 

170. artikulua. Entitateak aurkibidetik ateratzea. 

1. Zerga Administrazioak, interesatuak entzun ondoren, aurkibidetik behin-
behinik ateratzeko erabakia har dezake kasu hauetan: 

a) Entitateak Zerga Administrazioarekin dauzkan zerga zorrak kobraezintzat 
hartzen direnean, Gipuzkoako Zerga-bilketako Erregelamenduaren arabera. 

b) Entitateak zerga honen aitorpena aurkeztu ez duenean. 

2. Behin-behinik ateratzeko erabakia erregistro publikoari jakinaraziko zaio, eta 
horrek entitateari irekitako orrian albo-oharra idatziko du, adieraziz aurrerantzean 
ezingo dela entitateari buruzko inolako inskribapenik egin entitateen aurkibidean 
sartzeko ziurtagiria aurkezten ez bada. 

3. Aurkibidetik behin-behinik ateratzeko erabakiak ez du entitatea salbuetsiko 
bere zerga betebeharrak ordaintzetik. 

171. artikulua. Lankidetzan jarduteko betebeharra. 

Gipuzkoako erregistro publikoen titularrek hilero bidali beharko diote Ogasun eta 
Finantza Departamentuari aurreko hilean eraketa, kokapena, aldaketa edo 
amaiera inskribatu duten entitateen zerrenda. 

II. kapitulua: Autolikidazioak  

172. artikulua. Autolikidazioa aurkezteko betebeharra. 

1. Zergadunek Ogasun eta Finantzetako foru diputatuak erabakitako tokian eta 
moduan aurkeztu eta sinatu beharko dute zerga honi dagokion autolikidazioa. 

2. Ez dute autolikidaziorik aurkeztu beharrik izango foru arau honetako 13.1 
artikuluaren arabera salbuetsita dauden zergadunek. 

3. Foru Arau honetako 13.3 artikuluaren arabera zati batean salbuetsita dauden 
zergadunek autolikidazioa aurkeztu beharko dute errenta guztiak sartuta, 
salbuetsitakoak eta salbuetsi gabeak. 

Nolanahi ere, zergadun horiek ez dute autolikidaziorik aurkeztu beharrik izango, 
ondorengo baldintzak betetzen dituztenean: 

a) Beren urteko sarrera guztiak 100.000 eurokoak baino handiagoak ez izatea. 

b) Atxikipenari lotuta dauden salbuetsi gabeko errentengatik urtean 2.000 eurotik 
gorako sarrerak ez lortzea. 

c) Lortzen dituzten salbuetsi gabeko errenta guztiak atxikipenari lotuta egotea. 

4. Zergadunek beraiei buruz eskatzen diren datu guztiak bete beharko dituzte 
autolikidazioan, bai eta horiek beharrezko dokumentu eta frogagiriekin batera 
aurkeztu ere. 

5. Zergadunek artikulu honen arabera aurkeztu behar duten autolikidazioan, 
zerrenda hauek jaso behar dituzte: 

a) Entitatean kapitalaren 100eko 5eko partaidetza edo handiagoa duten bazkide 
guztien zerrenda izendun bat. 

b) Zergadunak kapitalaren 100eko 5eko partaidetza edo handiagoa duen 
entitateen zerrenda izendun bat. 

c) Entitatearen administrazio kontseiluko administratzaileen edo kideen zerrenda 
izendun bat. 

6. Aurreko 5. apartatuan ezarritako obligazioak ez betetzea zerga urraketatzat 
hartuko da. Halaber, zerga urraketa izango da aipatutako obligazioak datu 
faltsuak, okerrak edo osatu gabeak aitortuz betetzea. 

Urraketa 1.000 euroko diru isun finkoaz zehatuko da jarri gabe utzi, oker jaso edo 
faltsutu den datu bakoitzeko; datutzat hartuko da aurreko 5. apartatuan 
xedatutakoaren arabera jaso beharreko bazkide, entitate edo administratzaile 
bakoitza. 

173. artikulua. Autolikidazioa aurkezteko epea. 

1. Zergaldia amaitu eta hurrengo sei hilabeteen ondorengo 25 egun naturalen 
barruan aurkeztuko da autolikidazioa.  

Zerga Administrazioak, dena den, kasu bereziak izanez gero eta zirkunstantziek 
horretara bultzatzen badute, autolikidazioa epe hori baino lehen aurkeztea 
baimen dezake. 

2. Autolikidazioa aurkezteko epea hasten bada eta Ogasun eta Finantzetako foru 
diputatuak oraindik ez badu erabaki zer modutan aurkeztuko den zergaldi horri 
dagokion autolikidazioa, aurkezteko era finkatzen duen xedapena indarrean sartu 
ondorengo 25 egun naturalen barruan aurkeztuko da.  

Hala eta guztiz ere, horrelakoetan, zergadunari aukera emango zaio 
autolikidazioa aurreko 1. paragrafoan aipatzen den epean aurkezteko, baina, 
betiere aurreko zergaldiaren autolikidazioa egiteko ezarri ziren baldintza formalak 
betez. 

174. artikulua. Autolikidazioa eta zerga zorraren ordainketa. 

1. Zergadunek, autolikidazioa aurkeztearekin batera, zerga zorra zehaztu behar 
dute, eta Ogasun eta Finantzetarako foru diputatuak erabakitako tokian, moduan 
eta epeetan ordaindu. 

2. Salbuespen kasuetan, Foru Aldundiak, beharrezkoak diren txostenak egin 
ondoren, onar dezake zerga zorra ondasun hauek emanez ordaintzea: 

a) Euskal Kultur Ondarearen barruan dauden ondasunak, baldin eta Kultur 
Ondasun Kalifikatuen Erregistroan izena emana badute edo Euskal Kultur 
Ondasunaren uztailaren 3ko 7/1990 Legeak jasotako Inbentario Orokorrean 
sartuta badaude. 

b) Espainiako Ondare Historikoaren barruan dauden ondasunak, baldin eta 
Ondasun Higigarrien Inbentario Orokorrean edo Kultur Onurako Ondasunen 
Erregistro Orokorrean izena emana badute, Espainiako Ondare Historikoaren 
1985eko ekainaren 25eko 16/1985 Legeak 73. artikuluan xedatutakoaren 
arabera. 

3. Zerga oinarrian edo kuota osoan salbuespenak, kenkariak edo edozein zerga 
onura izateko eskubideaz gozatu ahal izango da araudi aplikagarriak ezartzen 
dituen baldintzak betetzen direnean. 

Bestelakorik ezartzen ez den bitartean, salbuespena, kenkaria edo zerga onura 
aplikatu ondoren gertatzen bada haietaz gozatzeko eskubidearen galera, 
zergaduna behartuta egongo da, baldintzak bete ez diren zergaldiko kuota 
ordaintzearekin batera, aurreko zergaldietako kuota osoa edo horietan 
aplikatutako salbuespen, kenkari edo onurari dagokion zenbatekoa ordaintzera 
berandutza interesekin batera.  

175. artikulua. Zergaren kudeaketa, zerga administrazio batean baino 
gehiagotan ordaintzekotan. 

1. Zerga administrazio batean baino gehiagotan ordaintzen dutenen kasuan, 
honako arau hauek bete beharko dira: 

a) Zergaren autolikidazioen emaitza administrazio bakoitzaren lurraldean zergaldi 
bakoitzean lortu duten eragiketa bolumenaren proportzioan egotziko zaie 
Administrazioei. 

b) Zergak administrazio batean baino gehiagotan ordaindu behar dituzten 
zergadunek behar diren autolikidazioak aurkeztu behar dizkiete administrazio 
horiei, arauetan agindutako epeak eta betebeharrak beteta. Autolikidazio 
horietan, betiere, zehaztu beharko da zein den aplikatu beharreko proportzioa eta 
zeintzuk diren administrazio bakoitzari dagozkion kuotak edo itzulketak . 

c) Balizko itzulketak direla eta, administrazio bakoitzak bereak egingo ditu, 
dagokion proportzioan. 

2. Gipuzkoan ez ezik, Espainiako beste zerga administrazioetan jarduten diren 
entitateek Gipuzkoako Foru Aldundiak exijitutako dokumentazioa aurkeztu 
beharko dute, gainerako zerga administrazio eskudunekiko betebeharrak 
eragotzi gabe. 

III. kapitulua: Behin-behineko likidazioak. 

176. artikulua. Behin-behineko likidazioak. 

Zerga kudeaketako organoek egin ditzakete 2005eko martxoaren 8ko 2/2005 
Foru Arauak, Gipuzkoako Zergen Foru Arau Orokorrak, ezarritakoari jarraituz 
bidezkoak diren behin-behineko likidazioak. 

177. artikulua. Ofiziozko itzulketa. 

1. Zergadunak autolikidazioa aurkeztu ondoren, foru arau honetako 101. 
artikuluaren 1. apartatuan aipatutako kopuruen batura kuota efektiboa baino 
handiagoa bada, Zerga Administrazioa behartuta egongo da behin-behineko 
likidazioa egitera, autolikidazioa aurkezteko epea amaitu ondorengo sei 
hilabeteen barruan.  

Autolikidazioa epez kanpo aurkeztuz gero, aurreko apartatuan aipatzen den sei 
hilabeteko epea, aurkezpen egunetik aurrera hasiko da. 

2. Aurreko 1. apartatuan aurreikusitako kasuetan, Zerga Administrazioak kuota 
efektiboaren gaineko soberakina itzuliko du ofizioz, apartatu horretan bertan 
ezarritako epean, baina bidezkoak diren behin-behineko zein behin betiko 
likidazioak gero egitea baztertu gabe. 

3. Behin itzulketa epea igarota Zerga Administrazioari egotzitako arrazoiengatik 
itzultzeko erabakia hartu gabe, itzultzeko dagoen kopuruari aplikatu behar zaio 
2005eko martxoaren 8ko 2/2005 Foru Arauak, Gipuzkoako Zergen Foru Arau 
Orokorrak, 26. artikuluan aipatzen duen berandutza interesa, epea amaitu 
ondorengo egunetik itzulketa jasotzeko eskubidea aitortzea erabakitzen den 
egunera artekoa,  zergadunak hala eskatu beharrik izan gabe.  

IV. kapitulua: Kontabilitate betebeharrak. 

178. artikulua. Kontabilitate betebeharrak.  

1. Zerga honen zergadunek Merkataritza Kodearen arabera edo beren arauetan 
ezarritakoari jarraiki eraman beharko dute beren kontabilitatea. 

2. Edozein eratara, foru arau honetako 13.3 artikuluan adierazten diren 
zergadunek, salbuetsi gabeko errentei eta ustiapen ekonomikoei dagozkien 
sarrerak eta gastuak identifikatzeko moduan egingo dute beren kontabilitatea. 

179. artikulua. Borondatezko kontabilitate birbalorazioak. 

1. Zerga oinarrian sartu gabeko birbalorazioak egin dituzten zergadunek 
memorian aipatu beharko dute zenbatekoak diren, zer elementuri eragiten dioten 
eta zer zergalditan burutu diren. 

Goiko azalpenak, izan ere, elementu birbaloratuak zergadunaren ondarean egon 
diren ekitaldietako memoria guztietan eta bakoitzean aipatu beharko dira. 

2. Aurreko apartatuan ezarritako obligazioa ez betetzea zerga urraketatzat 
hartuko da. 

Behin bakarrik zehatuko da urraketa hori, birbalorazioaren zenbatekoaren 
100eko 5eko isuna jarriz; isuna ordaintzeak ez du berekin ekarriko, zerga 
ondorioetarako, aipatutako zenbatekoa birbaloratutako ondare elementuaren 
balioari eranstea. 

V. kapitulua: Konturako ordainketak. 

180. artikulua. Atxikipenak eta konturako sarrerak. 

1. Zerga honi lotutako errentak ordaintzen dituzten entitateak, baita ondasun 
komunitateak eta jabe komunitateak ere, erregelamendu bidez finkatutako 
kopurua atxikitzera eta kontura ordaintzera behartuta egongo dira, konturako 

ordainketaren kontzeptuan, bai eta horien zenbatekoa Gipuzkoako Foru 
Ogasunari ordaintzera ere Ekonomia Itunean finkatutako kasuetan eta moduan.  

Enpresari indibidualak eta profesionalak ere atxikitzera eta kontura ordaintzera 
behartuta daude, beren jarduera ekonomikoetan ordaintzen dituzten errentak 
direla-eta. Azkenik, Espainian egoitza ez duten eta establezimendu iraunkor 
bitartez jarduten diren pertsona fisikoak, juridikoak eta gainerako entitateak ere  
behartuta daude. 

2. Atxikitzera behartuta dagoen subjektuak Ogasun eta Finantzetako foru 
diputatuak finkatutako eredu, epe, modu eta tokietan aurkeztu behar du berari 
atxikitako kopuruen aitorpena edo, horiek ez badira atxiki, aitorpen negatiboa. 
Halaber, atxikipenen urteko laburpena aurkeztuko du, erregelamendu bidez 
finkatzen dena azalduz. 

3. Atxikitzera behartuta dagoen subjektuak berari egindako atxikipenaren edo 
konturako ordainketen ziurtagiria luzatu beharko du, erregelamendu bidez 
ezarritako baldintzetan. 

4. Erregelamendu bidez finkatuko da zer suposamendutan ez den atxikipenik 
egingo. Bereziki, honako hauei ez zaie atxikipenik egingo: 

a) Foru arau honek 13.1. artikuluan aipatutako entitateek lortutako errentei. 

b) Interes ekonomikoko talde espainiar eta europarrek eta aldi baterako enpresa-
batasunek banatutako dibidendu eta mozkin-partaidetzei, baldin eta horiek 
guztiak zerga oinarrian egozpena jasan behar duten bazkideei badagozkie, eta 
horiek lortu diren zergaldietan entitateak foru arau honen VI. tituluaren IV. 
kapituluko araubide bereziari jarraituz tributatu badu. 

c) Sozietate taldeen araubidean zergak ordaintzen dituen talde bateko 
sozietateen artean ordaindutako dibidenduei edo mozkin-partaidetzei nahiz 
interesei. 

d) Foru arau honek 91. artikuluaren 2. apartatuan aipatutako dibidenduei edo 
mozkin-partaidetzei. 

5. Ebazpen judizial edo administratiboaren indarrez zerga honen atxikipenari edo 
konturako sarrerari lotutako errenta bat ordaindu behar denean, ordaindu 
beharreko kopuru osoaren gainean egingo du atxikipena ordaintzaileak, eta 
haren zenbatekoa sartu beharko du artikulu honetan jasotakoaren arabera. 

181. artikulua. Ordainketa zatikatuak. 

1. Araudiari jarraituta ordainketa zatikatua lurralde bakoitzean lortutako eragiketa 
bolumenaren arabera egitera behartuta dauden zergadunek zergaren azken 
autolikidazioan zehaztutako proportzioa aplikatu beharko dute. 

2. Aurreko apartatuan xedatutakoa xedatuta ere, zergadunak beste proportzio 
bat aplikatu ahal izango du, Ekonomia Ituneko III. kapituluko 2. sekzioan 

aipatutako Araugintza Koordinatu eta Ebaluatzeko Batzordea jakinaren gainean 
jarri ondoren, eragiketa hauek egiten direnean: 

a) Bat egitea, zatiketa, aktibo ekarpena eta balore trukea. 

b) Lurralde komunean edo foru lurraldean jarduera hastea, jarduerari uztea, hura 
zabaltzea edo murriztea, baldin eta horren ondorioz nabarmen aldatzen bada 
apartatu honetako lehenengo paragrafoan azaldutako irizpideari jarraituz 
kalkulatutako proportzioa. 

Betiere, aldakuntza nabarmena dela uste izango da lurraldeetariko edozeini 
aplikatu beharreko proportzioak, gutxienez, 100eko 15 gora edo behera egiten 
duenean. 

3. Gipuzkoako Foru Ogasunari benetan egindako ordainketa zatikatua 
Gipuzkoako Foru Aldundiari ordaindu behar zaion kuotaren zatitik kenduko da. 

VI. kapitulua: Administrazioaren ahalmenak.  

182. artikulua. Administrazioak zerga oinarria zehazteko dauzkan 
ahalmenak. 

Zerga oinarria zehaztearen ondorioetarako, foru arau honek 14.3 artikuluan 
aipatutako arauak aplikatuko ditu Zerga Administrazioak. 

183. artikulua. Administrazioaren beste ahalmen batzuk. 

1. Bere egiaztapen eta ikerketa lanak egitean, Zerga Administrazioak 
zergadunaren negozioei lotutako kontabilitatea, liburuak, posta, dokumentazioa 
eta frogagiriak aztertu ahal izango ditu, kontabilitate programak eta artxibo eta 
euskarri magnetikoak ere barne direla.  

Aurreko paragrafoan aipatutako dokumentazioa eta gainerako elementuak ere 
zuzenean aztertu ahal izango ditu Zerga Administrazioak, eta bere langileen 
bitartez egoki jotzen dituen kontabilitatezko idazpenen oharra hartu eta, apartatu 
honetan aipaturiko edozein datu edo dokumenturen kopia egin ahal izango du 
bere kargura, baita euskarri magnetikoan ere. 

2. Ikuskaritzak egiaztapen prozeduraren barruan hala eskatzen duenean, 
Merkataritza Kodearen 42. artikuluan aipatutako sozietate taldeetako entitate 
nagusiak behartuta daude lurralde espainiarrean egoitzarik ez duten taldeko 
entitateen galera eta irabazien kontua, balantzea, ekitaldiko ondare garbian 
izandako aldaketei buruzko egoera eta esku-diruaren fluxuen egoera aurkeztera. 
Era berean, kontabilitate alorreko dokumentazio horren frogagiriak eta gainerako 
aurrekariak ere aurkeztu behar dituzte zerga honen ondorioetarako 
garrantzitsuak izan daitezkeenean. 

184. artikulua. Gipuzkoako Foru Aldundiak zergaren ikuskaritza lana 
egitea. 

1. Gipuzkoako Foru Aldundiak zergaren ikuskaritza lana egingo du zergadunari 
foru arau hau aplikatu behar zaionean, zehazki, foru arau honetako 2. 
artikuluaren 1. apartatuan xedatutakoaren arabera.   

a) Zergadunak Gipuzkoan duenean helbide fiskala, salbu eta aurreko ekitaldiko 
eragiketen zenbatekoa 7 milioi euro baino handiagoa izan bada eta, gainera, bai 
ekitaldi horretan lurralde erkidean bere eragiketa bolumenaren 100eko 75 baino 
gehiago egin badu, edo bai, beste kasu batean, Euskal Autonomia Erkidegoan 
egindako eragiketen zenbateko osoa beste bi lurralde historikoetako batean  
gauzatu badu.  

b) Zergadunak Araban edo Bizkaian duenean helbide fiskala, baldin eta aurreko 
ekitaldiko eragiketen zenbatekoa 7 milioi euro baino handiagoa izan bada, 
ekitaldi horretan ez badu lurralde erkidean egin bere eragiketa bolumenaren 
100eko 75 edo gehiago, eta ekitaldi horretan ere, Euskal Autonomia Erkidegoan 
egindako eragiketen zenbateko osoa Gipuzkoan gauzatu badu.  

c) Zergadunak helbide fiskala lurralde erkidean duenean, baldin eta aurreko 
ekitaldiko eragiketen zenbatekoa 7 milioi euro baino handiagoa izan bada, 
ekitaldi horretan bere eragiketa guzti-guztiak Euskal Autonomia Erkidean gauzatu 
baditu eta ekitaldi horretan bertan Gipuzkoan egindako eragiketen bolumenaren 
proportzioa beste Lurralde Historikoetako bakoitzean egindakoa baino handiagoa 
bada. 

2. Ikuskaritza lanak Gipuzkoako zerga araudiari lotuko zaizkio, gainerako 
administrazioekin elkarlanean aritzea eragotzi gabe. 

Ikuskapen lan horien ondorioz, zorren bat jaso edo kopururen bat itzuli behar 
dela agertzen bada, eta zor edo kopuru hori administrazio batzuei badagokie, 
Gipuzkoako Administrazioak kobratu edo itzuliko du. Gero dagozkion 
konpentsazioak emango dizkiote batak besteari, beharrezkoa bada. Organo 
ikuskatzaileek euren jardunaren emaitzen berri emango diete eragindako 
gainerako administrazioei. 

3. Gipuzkoako Foru Aldundia ez den beste administrazio batek ikuskatzen badu, 
Gipuzkoako Foru Aldundiari egiaztapen eta ikerketa arloan dagozkion ahalmenak 
eragotzi gabe ikuskatu dela ulertuko da. Era berean, azken lan horiek ezin izango 
dute ondorio ekonomikorik izan zergadunengan, administrazio eskudunetako 
organoen lanen ondorioz egindako behin betiko likidazioei dagokienez. 

4. Administrazio eskudunak egiaztapenetan zehaztutako proportzioak bete 
beharko ditu zergadunak obligazio likidatuei dagokienez. Horrek ez du esan nahi 
egiaztapen horien ondoren bi administrazioen artean behin betiko onartzen 
direnak bete behar ez direnik. 

IX. TITULUA: 
ZEHAPEN ARAUBIDEA 

185. artikulua. Urraketak eta zehapenak. 

1. Foru arau honen xedapenetan jasotakoa eragotzi gabe, Zergen Foru Arau 
Orokorrak ezarritakoaren arabera zehatuko dira Sozietateen Mozkinen gaineko 
Zergan egindako zerga urraketak. 

X. TITULUA: 
ORDENA JURISDIKZIONALA 

186. artikulua. Jurisdikzio eskuduna. 

Bide ekonomiko-administratiboa amaitu ondoren, administrazioarekiko auzibidea 
jurisdikzio eskudun bakarra izango da Zerga Administrazioaren eta zergadunen 
arteko gertatzezko eta zuzenbidezko auziak erabakitzeko, foru arau honetan 
araututako edozein gairi buruz. 

XEDAPEN GEHIGARRIAK 

Lehena. Araudiaren aipamenak.  

1. Beste xedapen batzuetan Sozietateen gaineko Zergari buruzko uztailaren 4ko 
7/96 Foru Arauari egiten zaizkion araudiaren aipamen guztiak foru arau honetako 
dagozkion arauei egindakotzat joko dira.  

2. Beste xedapen batzuetan Sozietateen gaineko Zergari egindako erreferentzia 
guztiak Sozietateen Mozkinen gaineko Zergari egindakotzat joko dira. 

3. Beste xedapen batzuetan enpresa txiki eta ertainen araubide bereziari 
egindako erreferentzia guztiak foru arau honetako VI. tituluko II. kapituluan 
araututako mikroenpresen eta enpresa txiki eta ertainen araubide bereziari 
egindakotzat joko dira. 

Era berean, beste xedapenen batean arau bereziren bat ezartzen bada enpresa 
txikientzat, 103. artikuluan aipatutako mikroenpresei ere aplikatzekoa dela 
ulertuko da. 

Bigarrena. Aktibo finantzarioen eta bestelako balore higigarrien atxikipen, 
eskualdaketa eta obligazio formalei buruzko arauak. 

1. Kapital higigarriaren etekin inplizituak Pertsona Fisikoen Errentaren gaineko 
Zergan eta Sozietateen Mozkinen gaineko Zergan atxikitzeko obligazioari 
dagokionez, honako pertsona edo entitate hauek egingo dute atxikipena: 

a) Atxikipena jasatera behartuta dauden etekinak aktibo finantzarioak 
eskualdatuz edo berreskuratuz lortu direnean, atxikitzailea entitate jaulkitzailea 
edo eragiketaz arduratzen den finantza erakundea izango da. 

b) Etekinak titulutan dokumentatzen ez diren eragiketekin zerikusia duten 
eskualdaketak eginez edo finantza erakunde baten eskutan utzitako 
eskualdaketen bidez lortzen direnean, atxikitzailea eskualdatzailearen izenean 
diharduen banketxe, aurrezki kutxa edo entitatea izango da. 

c) Aurreko hizkiek aipatzen ez dituzten kasuetan, dagokion atxikipena egiteko 
nahitaezkoa izango da fede-emaile publikoaren esku hartzea. 

2. Etekin inplizituak edukitzeagatik atxikipena jasan behar duten titulu edo 
aktiboak inorenganatzeko edo dirua berreskuratzeko, ezinbestekoa izango da 
horiek eskuratu izana frogatzea lehen aipatu diren fede-emaileek edo finantza 
erakundeek esku hartuz, baita eragiketaren prezioa kreditatzea ere. 

Eragiketaz arduratzen diren jaulkitzaile edo finantza erakundeek, aurreko 
paragrafoaren arabera, titulu edo aktiboaren edukitzaileari itzulketarik egin behar 
ez diotenean, kopuru horren pareko gordailua eratu beharko dute eta agintari 
judizialen esku utzi. 

3. Efektu publikoen, baloreen zein edozein motatako titulu eta aktibo 
finantzarioen jaulkipen, harpidetza, eskualdaketa, truke, konbertsio, kitapen eta 
itzulketan nahiz horien gaineko eskubide errealekin zerikusia duten eragiketetan 
parte hartzen duten edo bitartekari diren fede-emaile publikoek derrigorrez eman 
beharko diote eragiketa horien berri Zerga Administrazioari. Horrekin batera, 
esku hartzen duten subjektuen zerrenda nominala aurkeztu beharko dute horien 
helbidea eta identifikazio fiskaleko zenbakia, efektu publiko, balore, titulu eta 
aktiboen mota eta kopurua, eta eragiketaren prezioa eta data adieraziz, betiere 
Ogasun eta Finantzetako foru diputatuak erabakitzen dituen epeen barruan eta 
zehazten duen ereduari jarraikiz. 

Derrigortasun horretan egongo dira, halaber, kreditu entitate eta 
establezimenduak, balore sozietate eta agentziak, gainerako finantza 
bitartekariak, eta beste edozein pertsona fisiko edo juridiko, zeinaren ohiko 
zeregina den efektu publikoak, baloreak nahiz aktibo finantzarioen edonolako 
tituluak edo hauen gaineko indizeak, futuroak eta aukerak merkatuan sartu eta 
horien bitartekaritza egitea; zeregin horien barruan ere konturako oharpen bidez 
egindako dokumentuen eragiketak sartzen dira, hauen helburua, zuzenean edo 
zeharka, baliabideak edozein motatako efektu edo baloreen bidez eskuratzea 
edo merkatuan sartzea denean. 

Jakinarazteko obligazio hori inbertsio kolektiboko erakundeak kudeatzen dituzten 
sozietateei ere ezartzen zaie, erakunde horietan dauden akzio eta partaidetzen 
berri eman beharko dutelarik. 

Aski izango da atxikitzaileen zerrenda aurkeztea, atxikipenen urteko 
laburpenaren eredu ofizialari jarraituz betiere, atal honetan atxikipenari lotuak 
bezala aipatu diren eragiketetan informatzeko obligazioa bete egiten dela 
ulertzeko. 

4. Metal eta harri bitxiak, balio filatelikoko tinbreak edo balio numismatikoko 
piezak erosten direnean, balio horietan inbertitzea sustatzen duten pertsona 
fisiko edo juridikoek erosketaren ziurtagiri, ordezkagiri nahiz dokumentu 
adierazgarriak luzatu izana jakinarazi beharko diote Zerga Administrazioari. 

Hirugarrena. Lege mailako xedapenak eta lehiakortasunaren aldeko 
araudia betez egindako aktibo eskualdaketen zerga araubidea. 

1. Sozietateen Mozkinen gaineko Zergan tratamendu hau emango zaie ondare 
elementuen eskualdaketei, baldin eta 2002ko urtarrilaren 1etik aurrera 
argitaratutako lege mailako xedapenez edo Europako Batzordeak edo Ministro 
Kontseiluak egun beretik aurrera hartutako erabakien bidez finkatutako 
obligazioak betez egiten badira, enpresak bateratzeko prozesuetan 
lehiakortasunaren babeserako arauak aplikatuta: 

a) Lortzen den errenta positiboa ez da sartuko zerga oinarrian, baldin eta 
eskualdaketan lortutako zenbateko osoa foru arau honek IV. tituluko VII. 
kapituluan jarritako baldintzetan berrinbertitzen bada. 

b) Errenta positibo hori sartuko da baloreak eskualdatzen diren edo, beste 
edozein arrazoi dela medio, berrinbertitutako ondasun eta eskubideak balantzetik 
kentzen diren zergaldiko zerga oinarrian. 

Errenta horiek zerga oinarrian sartzen diren ekitaldian, ondare elementuak 
eskualdatzeko obligazioa ezarri zuen araua argitaratutako zergaldian aplikagarria 
izango zen aparteko mozkinen berrinbertsioagatik zerga oinarrian ez sartzea 
aplikatuko da. 

c) Berrinbertsioa gauzatzen den ondare elementuak, errenta positiboa 
zehaztearen ondorio bakarrerako, eskualdatutako ondasun eta eskubideen balio 
beraren arabera baloratuko dira. Berrinbertsio partzialaren kasuan, balio horri 
zerga oinarrian sartutako errentaren zenbatekoa gehituko zaio. 

d) Zergadunak xedapen honen interpretazio eta aplikazioari buruzko kontsultak 
aurkeztu ahal izango ditu, eta horien erantzunak Zerga Administrazioa lotuko du, 
2005eko martxoaren 8ko 2/2005 Foru Arauak, Gipuzkoako Zergen Foru Arau 
Orokorrak, 83. eta 84. artikuluetan jasotakoari jarraituz. 

2. Ez dira zerga oinarrian sartuko Espainiako Erresumak eta Portugaleko 
Errepublikak energia elektrikoaren merkatu iberiar bat eratzeko 2004ko urriaren 
1ean Compostelako Santiagon adostutako Nazioarteko Hitzarmenaren 4. 
artikuluan jasota dagoen eta Espainiako egoiliarra den merkatuaren sozietate 
kudeatzaileko akzio eta partaidetza sozialen eskualdaketen kasuan agerian 
jartzen diren errenta positiboak, eskualdaketak merkatu hori sortzeko egiten 
direnean, betiere eskualdaketa horietan jasotako kontraprestazio osoa edo 
partziala Portugalen egoiliarra den merkatuaren sozietate kudeatzailean dituen 
eta 4. artikulu horretan jasota dauden akzioak edo partaidetza sozialak badira. 

Errenta positibo horiek beraiek eskualdatzen diren edo, beste edozein arrazoi 
dela medio, jasotako akzio edo partaidetza horiek balantzetik kentzen diren 
zergaldiko zerga oinarrian sartuko dira edo, bestela, fiskalki kengarria den balioa 
duen zuzenketa bat azken haietan konputatzen denean, betiere baja edo balio 
zuzenketa horren zenbatekoaren proportzioan. 

Laugarrena. Kanarietako Ekonomia eta Zerga Araubidea. 

Gipuzkoako zerga araudiari lotuta dauden zerga honen eta Pertsona Fisikoen 
Errentaren gaineko Zergaren zergadunek Kanarietako Ekonomia eta Zerga 
Araubidearen xedapenetan jasotako neurriak aplikatu ahal izango dituzte, betiere 

aplikagarriak gertatzen bazaizkie, baita autonomia erkidegoaren araudipeko 
zerga itunduei dagozkienean ere. 

Bosgarrena. Alderdi politikoei bahitutako ondasun eta eskubideak 
itzultzea edo konpentsatzea. 

Ez dira sartuko alderdi politikoen eta horiei lotutako pertsona juridikoen 
Sozietateen Mozkinen gaineko Zergaren zerga oinarrian, 1998ko abenduaren 
15eko 43/1998 Legeak, 1936-1939 bitarteko erantzukizun politikoei buruzko 
araudia aplikatuz alderdi politikoei bahitutako ondasun eta eskubideak itzuli eta 
konpentsatzekoak, jasotakoaren arabera, alderdi horiei ondarezko ondasun eta 
eskubideak itzuli edo diruz konpentsatzearen ondorioz ageri diren errenta 
positiboak. 

Seigarrena. Kreditu entitateek egindako eragiketa jakin batzuei 
aplikatzeko zerga araubidea. 

1. Foru arau honetako VI. tituluaren VI. kapituluan aurreikusitako zerga araubide 
berezia, zerga araubide horretara jotzen duten beste zergetan dituen eraginak 
barne harturik, aplikatu egingo zaie ondoren datozen aktibo eta pasibo 
eskualdaketei, baita foru arau honetako 133. eta 144. artikuluetan aipatutako 
eragiketekin bat ez datozenetan ere, baldin eta emaitza ekonomiko baliokideak 
badituzte. Eskualdaketak honako hauek dira: 

a) Finantza bitartekarien inbertsio koefizienteei, baliabide propioei eta informazio 
obligazioei buruzko maiatzaren 25eko 13/1985 Legeak 8. artikuluaren 3. 
apartatuko d) letran aipatzen duen babes sistema instituzional bat eratzeko eta 
handitzeko egindakoak. 

b) Kreditu entitateak berregituratzeko prozesuetan egindakoak, baldin eta 
Bankuen Berregituratze Ordenaturako Funtsak esku hartuta egin badira 
uztailaren 26ko 9/2009 Errege Dekretu Legeak bankuen berregituratzeari eta 
kreditu entitateen baliabide propioak indartzeari buruzkoak, 7. artikuluan aipatzen 
duen moduan. 

2. Sozietateen Mozkinen gaineko Zergaren zerga oinarrian sartu gabe geratu 
ahal izango dira ondare elementuak eskualdatzean sortutako errentak, aurreko 
apartatuko a) letrak aipatzen duen babes sistema instituzionaleko akordioak 
betez kreditu entitateek egindako aktibo eta pasibo truke baten ondoriozkoak. 
Horretarako baldintza izango da erakunde eskuratzaile bakoitzak zerga 
ondorioetarako baloratzea elementu eskuratuak, hain zuzen ere horiek entitate 
eskualdatzailean eskualdaketa egin aurretik zeukaten balioaz; eta balorazio 
horixe hartuko da kontuan, geroago elementu horiei loturik sortzen diren errentak 
zehazteko. 

3. Uztailaren 9ko 11/2010 Errege Dekretu Legeak, aurrezki kutxen gobernu 
organoei eta araubide juridikoaren beste alderdi batzuei buruzkoak, bere 5. 
artikuluan aurreikusten duenarekin bat, aurrezki kutxak zeharka ari baldin badira 
jarduera finantzarioan, aurrezki kutxak eta horrek bere negozio finantzario 
osoaren ekarpena egiten dion kreditu entitateak aukera izango dute foru arau 

honetako VI. tituluko V. kapituluan erregulatutako zerga baterakuntzaren 
araubidea aplikatzeko, baldin eta 117. artikuluan horretara begira ezartzen diren 
eskakizunak ere betetzen badira.  

Zerga baterakuntzaren araubidea aplikatu ezean, entitateek zergaren araubide 
orokorra aplikatuko dute, ondorengo apartatuan xedatutakoa eragotzi gabe. 

4. 2010eko uztailaren 9ko 11/2010 Errege Dekretu Legeak, aurrezki kutxen 
gobernu organoei eta araubide juridikoaren beste alderdi batzuei buruzkoak, 
xedatzen duenari atxikitako kutxen gizarte ekintzarako zuzkidurak murriztu ahal 
izango du bankuaren zerga oinarria, zeharkako jarduera finantzarioaren kasuan, 
zerga baterakuntzaren araubidea aplikatu gabe, edo babeseko sistema 
instituzionalaren entitate zentralarena, aipatutako banku edo entitate zentral 
horretatik jasotako dibidenduek kutxaren sarrera guztiekiko egiten duten 
proportzio berean, foru arau honetako 63. artikuluan aurreikusitako baldintzetan, 
eta aipatutako dibidenduen zenbatekoa izaki gehieneko muga. 

Horretarako, kutxak aditzera eman beharko dio dibidenduak ordaindu dituen 
banku edo entitate zentralari horrela kalkulatutako murrizpenaren zenbatekoa, 
murrizpen horren zenbatekoari dagokionez aipatutako 63. artikuluan 
xedatutakoari uko egiteko erabakiarekin batera; hala eta guztiz, kutxak aplikatu 
egin beharko ditu gizarte eta ongintza ekintzari atxikitako kopuruak, artikulu 
horretan ezarritako baldintzetan betiere. Hori bete ezean, banku edo entitate 
zentralari ere aditzera eman beharko zaio, kendutako kopuruen erregularizazioa 
egitearren, 2005eko martxoaren 8ko 2/2005 Foru Arauak, Gipuzkoako Zergen 
Foru Arau Orokorrak, 117. artikuluko 2. apartatuan ezarritako baldintzetan. 

 

Zazpigarrena. Ekarpenak itzuliz eta jaulkipen prima banatuz gauzatutako 
kapital murrizketak, Sozietateen Mozkinen gaineko Zergaren karga tasa 
orokorraren mendean ez dauden kapital aldakorreko inbertsio sozietateek 
eginak. 

1. Foru arau honetako 38. artikuluko 5. apartatuan xedatutakoa bazter utzi gabe, 
ekarpenak itzuliz egiten diren kapital murrizketen eta jaulkipen primaren 
banaketa kasuetan, 2003ko azaroaren 4ko 35/2003 Legeak, inbertsio kolektiboko 
erakundeei buruzkoak, erregulatzen dituen eta Sozietateen Mozkinen gaineko 
Zergaren karga tasa orokorraren mendean ez dauden kapital aldakorreko 
inbertsio sozietateak direnean egileak, integratu beharreko errentak arau hauen 
ereduz kalkulatuko dira:  

a) Kapitala ekarpenak itzuliz murrizten den kasuan, kapital murrizketan jasotako 
kopuru osoa, akzioen likidazio balioak eskuratu edo harpidetu zirenetik kapital 
soziala murriztu den unera arte izan duen igoeraren mugaz, integratu egingo da 
bazkidearen zerga oinarrian, kuota osoan inolako kenkaririk aplikatzeko 
eskubiderik gabe. 

b) Jaulkipen prima banatzen den kasuetan, kontzeptu honetan jasotzen den 
zenbatekoa dena delakoa izanik ere, bazkidearen zerga oinarrian integratuko da, 
kuota osoan inolako kenkaririk aplikatzeko eskubiderik gabe. 

2. Aurreko 1. apartatuan xedatutakoa aplikatuko zaie, baita ere, beste estatu 
batean erregistratuta dauden inbertsio kolektiboko erakundeei, kapital 
aldakorreko inbertsio sozietateen baliokideei alegia, beren akzioak erosi, laga 
edo berreskuratzeko unean, inbertsiogile-talde murriztuekiko dituzten mugak 
direnak direla; edonola ere, aplikatu egingo zaie balio higigarrietako inbertsio 
kolektiboko erakunde jakin batzuei buruzko lege, arau eta administrazio mailako 
xedapenak koordinatzen dituen Europar Legebiltzarraren eta Kontseiluaren 
2009/65/EE Zuzentarauak, 2009ko uztailaren 13koak, babesten dituen 
sozietateei.  

Zortzigarrena. Ondasun higiezinen errentamendua ustiapen 
ekonomikotzat hartzea. 

Foru arau honek jasotakoaren ondorioetarako, ondasun higiezinen 
errentamendua ustiapen ekonomikotzat hartuko da 2006ko abenduaren 29ko 
10/2006 Foru Arauak, Gipuzkoako Pertsona Fisikoen Errentaren gaineko 
Zergarenak, 25. artikuluko 3. apartatuan jasotako zirkunstantziak gertatzen 
direnean. 

Bederatzigarrena. Enpresa emakidadunek eraiki edo eskuratutako 
azpiegituretan egiten diren inbertsioak.  

Foru arau honetan xedatutakoaren ondorioetarako, enpresa emakidadunak 
emakidaren akordiori lotutako zerbitzu publiko bat emateko eraikitako edo 
erositako azpiegituretan egiten diren inbertsioak beren izaeraren araberako aktibo 
ez-korrontetzat hartuko dira, betiere 2010eko abenduaren 23ko EHA/3362/2010 
Agindua, Kontabilitate Plan Orokorra azpiegitura publikoen enpresa emakidadunei 
egokitzeko arauak onartzen dituena, indarrean jarri denetik aurrera ibilgetu ukiezin 
edo aktibo finantzario gisa kontabilizatu badira. 

Hamargarrena. Higiezinen merkatuetan inbertitzeko sozietate anonimo 
kotizatuetako bazkideen zerga tratamendua. 

1. Mozkinen edo erreserben kargura banatutako dibidenduek tratamendu hau 
jasoko dute, baldin eta aplikatu bazaie 2009ko urriaren 26ko 11/2009 Legeak, 
Higiezinen Merkatuan Inbertitzeko Sozietate Anonimo Kotizatuak arautzen 
dituenak, ezarritako zerga araubide berezia: 

a) Jasotzailea badin bada zerga honen edo, establezimendu iraunkorra edukirik, 
Ez-egoiliarren Errentaren gaineko Zergaren zergadun bat, ez zaio aplikatuko foru 
arau honetako 91. artikuluak aipatzen duen ez-integrazioa. 

b) Jasotzailea baldin bada Pertsona Fisikoen Errentaren gaineko Zergaren 
zergadun bat, ez zaio aplikatuko 2006ko abenduaren 29ko 10/2006 Foru Arauak, 
Gipuzkoako Lurralde Historikoko Pertsona Fisikoen Errentaren gaineko 
Zergarenak, 9. artikuluan xedatutako salbuespena. 

c) Jasotzailea baldin bada Ez-egoiliarren Errentaren gaineko Zergaren zergadun 
bat –establezimendu iraunkorrik gabekoa–, ez zaio aplikatuko 1999ko apirilaren 

26ko 2/1999 Foru Arauak, Ez-egoiliarren Errentaren gaineko Zergarenak, 13. 
artikuluko 1. apartatuaren l) letran xedatutako salbuespena. 

2. 2009ko urriaren 26ko 11/2009 Legeak, Higiezinen Merkatuan Inbertitzeko 
Sozietate Anonimo Kotizatuak arautzen dituenak, ezarritako zerga araubide 
bereziaren hautua egina duten sozietateen kapitalaren partaidetzak eskualdatuta 
edo itzulita lortzen diren errentek tratamendu hau jasoko dute: 

a) Eskualdatzailea edo jasotzailea baldin bada zerga honen edo, establezimendu 
iraunkorra edukirik, Ez-egoiliarren Errentaren gaineko Zergaren zergadun bat, ez 
zaio aplikatuko foru arau honetako 92. artikuluak jasotzen duen ez-integrazioa, 
arestian aipatutako legearen zerga araubide berezia aplikatu zaien mozkinetatik 
eratorritako erreserbei dagokien errentaren kasuan. 

b) Eskualdatzailea edo jasotzailea baldin bada Pertsona Fisikoen Errentaren 
gaineko Zergaren zergadun bat, ondare irabazia edo galera kalkulatuko da 
2006ko abenduaren 29ko 10/2006 Foru Arauak, Gipuzkoako Lurralde Historikoko 
Pertsona Fisikoen Errentaren gaineko Zergarenak, 49. artikuluko 1. apartatuaren 
a) letran aurreikusitakoaren arabera. 

c) Eskualdatzailea edo jasotzailea baldin bada Ez-egoiliarren Errentaren gaineko 
Zergaren zergadun bat –establezimendu iraunkorrik gabekoa–, ez zaio 
aplikatuko 1999ko apirilaren 26ko 2/1999 Foru Arauak, Ez-egoiliarren Errentaren 
gaineko Zergarenak, 13. artikuluko 1. apartatuaren h) letran xedatutako 
salbuespena.  

3. Entitatearen kapital sozialaren partaidetza 100eko 5 edo handiago duten 
bazkideak, baldin eta jasotzen badituzte dibidenduak edo mozkin-partaidetzak 
100etik, gutxienez, 10eko zerga tasa ordaindutakoak, behartuta egongo dira 
egoera horren berri ematera entitateari hamar eguneko epean, haiek jaso eta 
hurrengo egunetik kontatzen hasita. Halako jakinarazpenik ez badago, ulertuko 
da dibidenduak edo mozkin-partaidetzak salbuetsiak daudela edota 100eko 
10etik beherako zerga tasa ordaintzen dutela. 

Entitate ez-egoiliarraren izaera duten bazkideak, 2009ko urriaren 26ko 11/2009 
Legeak, Higiezinen Merkatuan Inbertitzeko Sozietate Anonimo Kotizatuak 
arautzen dituenak, 2. artikuluko 1. apartatuaren b) letran aipatzen direnak, 
beharturik daude egiaztatzera, aurreko paragrafoan xedatutako epean, kontuan 
izanik beren akziodunen osaera eta dibidenduak banatzeko erabakiaren unean 
aplikagarri ziren arauen argitan, dibidenduok zergapeturik geldituko direla, bai 
entitatean bertan edo bazkideengan, 100etik, gutxienez, 10eko zerga tasa batez. 

XEDAPEN IRAGANKORRAK 

Lehena. Kontabilitatez kanpoko doiketak erregularizatzea. 

Foru Arau honek ondorioak sortu baino lehen hasten diren zergaldien 
Sozietateen gaineko Zergaren zerga oinarriak zehazteko egindako kontabilitatez 
kanpoko doiketa positibo nahiz negatiboak, beren arau erregulatzaileetan 
ezarritakoaren arabera hartuko dira kontuan Sozietateen Mozkinen gaineko 
Zergan aplikagarri duten zergaldien zerga oinarriak kalkulatzeko. 

Errenta bat ezingo da inolaz ere kontuan hartu gabe utzi edo bi aldiz aintzat hartu 
Sozietateen Mozkinen gaineko Zergaren zerga oinarri zehazteko. 

Bigarrena. Amortizazio askatasuna 2009an eta 2010ean eskuratutako 
ibilgetuko elementuen gainean. 

Ibilgetuko elementu berriak 2009an eta 2010ean eskuratuak badira, eta 1996ko 
uztailaren 4ko 7/1996 Foru Arauak, Sozietateen gaineko Zergarenak, 11.4.i) 
artikuluan xedatutako amortizazio askatasuna izan zutenak, foru arau honetako 
21. artikuluaren 5. apartatutan aurreikusitakoaren mende gelditzen dira. 

Hirugarrena. Foru arau hau indarrean jarri aurretik eskuratu edo agerian 
jarritako ukiezin jakin batzuk. 

1. Foru arau honen 24. artikuluak aipatzen dituen aktibo ukiezinak erosiak baldin 
badira berau indarrean jarri aurreko zergaldi batean, zergadunak aplikatu ahal 
izango du xedapen horretan ezarritakoa, edonola ere, aktibo horien jatorrizko 
erosketa balioaren gainean. 

Batura eginda, alde batetik, aipatutako xedapen horretan ezarritakoaren arabera 
murriztutako kopuruak; bestetik, 1996ko uztailaren 4ko 7/1996 Foru Arauak, 
Sozietateen gaineko Zergarenak, 12. artikuluko 9. edo 10. apartatuetan 2009ko 
urtarrilaren 1etik aurrera hasitako ekitaldietarako xedatutakoren arabera 
murriztutako kopuruak; eta, azkenik, foru arau honetako 24. artikuluan aipatzen 
diren ukiezinen balioaren zuzenketen zenbatekoa, emaitza ezin daiteke izan, 
inola ere, ukiezin horien jatorrizko eskuraketa balioa baino handiagoa. 

2. Foru arau honen VI. tituluko VI. kapituluan ezartzen den araubide bereziaren 
mende diren eragiketetan, aplikatuko da foru arau honen 139. artikuluko 3. 
apartatuan xedatutakoa, bertan ezarritako baldintzak betetzen badira, xedapen 
iragankor honen aurreko apartatuan xedatutakoa aintzat harturik. 

3. Xedapen iragankor honek aipatzen dituen egoera guztietan izango da 
aplikagarri foru arau honetako 24. artikuluko 4. apartatuan xedatutakoa.  

Laugarrena. Salbuespena berrinbertitzeagatik. 

Aparteko mozkinen berrinbertsiora bildutako errentak, 1996ko uztailaren 4ko 
7/1996 Foru Arauak, Sozietateen gaineko Zergarenak –2014ko urtarrilaren 1a 
baino lehenagoko idazketan– 22. artikuluan xedatutakoaren arabera, erregulazio 
horretan eta garapeneko arauetan ezarritakoaz arautuko dira, eta aplikagarri 
izango zaizkie 2014ko urtarrilaren 1a baino lehenago indarrean den 
erregulazioan aurreikusitako beste zerga irabaziekiko bateraezintasunak, nahiz 
eta berrinbertsioa eta gainerako baldintzak gertatu 2014ko urtarrilaren 1etik 
aurrera hasten diren zergaldietan.  

Bosgarrena. Konpentsatzeko dauden zerga oinarri negatiboak. 

Foru arau hau aplikagarria den lehen zergaldian, konpentsatzeko dauden zerga 
oinarri negatiboak arau hauen mende egongo dira: 

a) Arau orokor gisa, bost urteko epean konpentsatu ahal izango dira, 1996ko 
uztailaren 4ko 7/1996 Foru Araua, Sozietateen gaineko Zergarena aplikagarri 
izan zen azken zergaldiaren itxiera datatik aurrera kontatzen hasita.  

b) Hala ere, 1996ko uztailaren 4ko 7/1996 Foru Arauak, Sozietateen gaineko 
Zergarenak, bere 24. artikuluan —foru arau hau indarrean jarri aurreko 
idazketan— xedatutakoaren arabera, zerga oinarri negatibo horiek 
konpentsatzeko bost urte baino gutxiagoko epea gelditzen bada, oinarri negatibo 
horiek konpentsatu ahal izango dira, gehienez ere, bost urte baino gutxiagoko 
epe horretan.  

Seigarrena. Kenkaririk egin gabeko zergapetze bikoitzaren kenkariak. 

Zergapetze bikoitzaren kenkarietan, 2014ko urtarrilaren 1etik aurrera hasten den 
lehen zergaldian kenkaririk egin gabe dauden zenbatekoak, data hori baino 
lehenagoko zergaldietan sortuak baldin badira, arau hauen mende egongo dira: 
a) Arau orokor gisa, bost urteko epean konpentsatu ahal izango dira, 1996ko 
uztailaren 4ko 7/1996 Foru Araua, Sozietateen gaineko Zergarena aplikagarri 
izan zen azken zergaldiaren itxiera datatik aurrera kontatzen hasita.  

b) Hala ere, 1996ko uztailaren 4ko 7/1996 Foru Arauak, Sozietateen gaineko 
Zergarenak, bere 33., 34. eta 34bis artikuluetan —foru arau hau indarrean jarri 
aurreko idazketan— xedatutakoaren arabera, zenbateko horiek konpentsatzeko 
bost urte baino gutxiagoko epea gelditzen bada, zenbateko horiek konpentsatu 
ahal izango dira, gehienez ere, bost urte baino gutxiagoko epe horretan.  

Zazpigarrena. Aplikatzeko dauden kenkariak. 

1. 2014ko urtarrilaren 1etik aurrera hasten den lehen zergaldiaren hasieran 
aplikatu gabe dauden zenbatekoak, kenkariei eta bestelako zerga onurei 
dagozkienak, zergapetze bikoitzaren kenkariak izan ezik, data hori baino 
lehenagoko zergaldietan sortuak baldin badira, arau hauen mende egongo dira:  

a) Arau orokor gisa, bost urteko epean aplikatu ahal izango dira, 1996ko 
uztailaren 4ko 7/1996 Foru Araua, Sozietateen gaineko Zergarena aplikagarri 
izan zen azken zergaldiaren itxiera datatik aurrera kontatzen hasita.  

b) Hala ere, 1996ko uztailaren 4ko 7/1996 Foru Arauak, Sozietateen gaineko 
Zergarenak, bere 46. artikuluan —foru arau hau indarrean jarri aurreko 
idazketan— xedatutakoaren arabera, zenbateko horiek aplikatzeko bost urte 
baino gutxiagoko epea gelditzen bada, zenbateko horiek aplikatu ahal izango 
dira, gehienez ere, bost urte baino gutxiagoko epe horretan.  

2. Foru arau honen 100. artikuluan xedatutakoa bazter utzi gabe, berau indarrean 
jarri baino lehenagoko zergaldietako saldoak  badaude eta haien kenkaria 
aplikatzeko badago, kuota likidoaren kenkariak aplikatzeko hurrenkera hau 
jarraitu beharko da: 

Lehenik, aplikatuko dira mugatutako kenkariak, foru arau hau indarrean jarri 
aurreko zergaldietan sortutakoak, 1996ko uztailaren 4ko 7/1996 Foru Arauak, 

Sozietateen gaineko Zergarenak, bere 46. artikuluko 1. apartatuan —foru arau 
hau indarrean jarri aurreko idazketan— xedatutako mugen barnean. 

Bigarrenik, aurreko paragrafoaren arabera aplikatutako zenbatekoen baturak ez 
badu gainditzen foru arau honen 100. artikuluko 1. apartatuak xedatzen duen 
muga, aplikatuko dira foru arau hau indarrean jarri ondorengo zergaldietan 
sortutako kenkariak, 100. artikuluan xedatutakoaren arabera. 

 Azkenik, foru arau hau indarrean jarri aurreko zergaldietatik datozen eta kuota 
likidoaren gainean mugarik gabe aplikatzen diren kenkariak egingo dira. 

Zortzigarrena. Hidrokarburoen ustiapenari lotutako elementuak 
amortizatzea. 

1996ko uztailaren 4ko 7/1996 Foru Arauak, Sozietateen gaineko Zergarenak, 
ondorioak sortzerakoan, amortizatzen ari diren aktiboak, 1976ko uztailaren 30eko 
2362/1976 Errege Dekretuak, hidrokarburoen ikerketa eta ustiapenenari buruzko 
1974ko ekainaren 27ko Legearen Erregelamendua onartzen duenak, 47. 
artikuluko B.1 atalean ezartzen dituen gehienezko amortizazio-koefizienteen 
arabera, koefiziente horiek aplikatuz amortizatu ahal izango dira, baina 2015eko 
abenduaren 31rako guztiz amortizaturik egon beharko dute. 

Bederatzigarrena. Agortze faktorearen zuzkiduretan inbertitu gabe gelditu 
diren saldoak. 21/1974 Legean araututako hidrokarburoen ikerketa eta 
ustiapen jarduerak. 

 Foru arau honetan hidrokarburoen ikerketa eta ustiapen jarduerei buruz jasotako 
xedapenak aplikagarriak izango zaizkie ikerketa baimena eta ustiapen emakida 
dituzten entitateei, baldin eta Hidrokarburoen Ikerketa eta Ustiapenaren 
Zuzenbide Arauei buruzko 1974ko ekainaren 27ko 21/1974 Legearen bidez 
araututa jarraitzen badute.  

Hamargarrena. Birmoldaketa eta berrindustrializazioaren zerga onurak. 

Birmoldaketari buruzko errege dekretuen ondorioz ukituta gertatzen diren 
zergadunek Birmoldaketa eta Berrindustrializazioaren 27/1984 Legean ezarritako 
zerga onurak izango dituzte, aipatutako dekretuetan aurreikusten den eran. 

Hamaikagarrena. Aitorpen bateratuaren araubidea. 

Foru arau honek ondorioak sortzerakoan aitorpen bateratuaren araubidea 
erabiltzen duten sozietate taldeek araubide horrekin jarraituko dute, eta foru arau 
honen V. tituluaren VI. kapituluan ezarritako arauak aplikatuko zaizkie. 

Hamabigarrena. Araubide iragankorra finantza eragiketen gaineko 
onuretan. 

Ordainpeko Autopisten Sozietate emakidadunek, finantzaketa eta 
berfinantzaketa eragiketak burutzeko, zerga honetan onurak aitortuak bazituzten 
1979ko urtarrilaren 1ean, beren legeria espezifikoak, 1978ko abenduaren 27ko 

61/1978 Legeak hirugarren xedapen iragankorraren 2. atalak, eta berau garatzen 
duten arauek ezarritakoaren arabera, eskubide hori gordeko dute gaur egungo 
eran. Orobat, foru arau honek ondorioak sortzen dituen egunean, hobaria zuten 
zergadunek hura aplikatzen jarraituko dute, arau bakoitzean erabakitako eran, 
lege xedapen hauen arauz: 1978ko abenduaren 27ko 61/1978 Legeak, 
Sozietateen gaineko Zergari buruzkoak, 25.c) artikuluan xedatutakoa; 1980ko 
maiatzaren 29ko 5/1980 Errege Lege Dekretuak, Sozietateen gaineko Zergaren 
kuotak hobaritzeari buruzkoak, 1. artikuluan xedatutakoa, korporazio lokalek, 
autonomia erkidegoek eta estatuak mailegu edo enprestitoengatik ordaindu 
beharreko interesei buruz; edo ahala duen agintaritzak emandako ebazpenak 
xedatutakoa. 

Hamahirugarrena. Inbertsio kolektiboko erakundeen partaidetzen zerga 
balioa. 

Foru arau honen 151. artikuluak aipatzen duen likidazio balioaren soberakina 
kalkulatzeko, eskurapen baliotzat hartuko da 1996ko uztailaren 4ko 7/1996 Foru 
Araua, Sozietateen gaineko Zergarena, aplikagarri izan zen lehen zergaldiaren 
lehen egunean zeukan likidazio balioa, zergadunak egun hartan zituen akzio eta 
partaidetzei begiratuta. Balio horren eta eskurapen balio efektiboaren arteko 
diferentzia ez da eskurapen baliotzat hartuko, akzio edo partaidetzak eskualdatuz 
edo berreskuratuz lortzen diren errentak zehazterakoan. 

Inbertsio kolektiboko erakundeek banatutako dibidenduak eta mozkin-
partaidetzak, 1996ko uztailaren 4ko 7/1996 Foru Araua, Sozietateen gaineko 
Zergarena, ondorioak sortzen hasi aurreko mozkinetatik baldin badatoz, 
bazkideen edo partaideen zerga oinarrian sartuko dira. Alde horretatik, ulertuko 
da banatutako lehen erreserbak ordaintzen direla irabazi diren lehen mozkinekin. 

Hamalaugarrena. Kenkaria partaidetza kontuetako dibidenduen ezarpen 
bikoitzagatik. 

Gestore ez den partaidearen partaidetza kontuen emaitzak partaide gestorearen 
zerga oinarrian sartu baldin badira, Sozietateen gaineko Zergari buruzko 1978ko 
abenduaren 27ko 61/1978 Legearen 14.b) artikuluak edo Pertsona Fisikoen 
Errentaren gaineko Zergari buruzko 1991ko abenduaren 27ko 13/1991 Foru 
Arauaren 37.1 artikuluak xedatutakoaren arabera, dibidenduen zergapetze 
bikoitzaren kenkaria jasotzeko eskubidea sortaraziko dute, foru arau honen V. 
tituluko II. kapituluan ezartzen den eran, edo, bestela, ez-integraziorako 
eskubidea, IV. tituluko VI. kapituluan ezartzen den eran. 

Hamabosgarrena. Ondare sozietateen araubide iragankorra. Araubide 
orokorraren arabera tributatzea. 

1. Zergaldia 2013an hasi eta 2014an amaitzen zaien ondare sozietateen zerga 
oinarria zehaztuko da, hala behar balitz, aplikatuz, alde batetik, 1996ko uztailaren 
4ko 7/1996 Foru Araua, Sozietateen gaineko Zergarena, 2013ko abenduaren 
31n zuen idazketaren arabera; eta bestetik, 2006ko abenduaren 29ko 10/2006 
Foru Araua, Gipuzkoako Lurralde Historikoko Pertsona Fisikoen Errentaren 

gaineko Zergarena, data horretan azkendutako zergaldietan aplikagarri den 
idazketaren arabera. 

2. Ondare sozietateen araubide berezia 2014ko urtarrilaren 1a baino lehenago 
hasitako zergaldietan aplikatzen ari ziren entitateek utzi egiten badute, data 
horretatik aurrera hasten diren zergaldietan, arau hauek aplikatuko dira: 

a) 1996ko uztailaren 4ko 7/1996 Foru Arauak, Sozietateen gaineko Zergarenak, 
67. artikuluko 3. apartatuan xedatutakoaren ondorioz, entitateek konpentsatzeko 
saldo negatiboak badituzte, 2006ko abenduaren 29ko 10/2006 Foru Arauak, 
Gipuzkoako Lurralde Historikoko Pertsona Fisikoen Errentaren gaineko 
Zergarenak, 68. artikuluan aipatzen dituen eran, konpentsatu ahal izango dituzte, 
aipatutako 68. artikulu horretan ezartzen den moduan eta epeetan sortutako 
zerga oinarri positiboekin. 

b) 1996ko uztailaren 4ko 7/1996 Foru Arauak, Sozietateen gaineko Zergarenak, 
68. artikuluko 2. apartatuan xedatutakoaren ondorioz, entitateek ez badituzte 
nazioarteko zergapetze bikoitzaren kenkariak aplikatu, kuota nahikoa ez 
izateagatik, foru arau horren 34. artikuluak aipatzen duen eran, kenkari horiek 
aplikatu ahal izango dira foru arau honen seigarren xedapen iragankorrak 
ezartzen duen epean. 

Hamaseigarrena. Ondare sozietateak desegitea eta likidatzea. 

1. Baldintza hauek betetzen dituzten sozietateek desegitea eta likidatzea erabaki 
ahal izango dute, xedapen honetan ezartzen den zerga araubidea aplikatuta: 

a) Sozietateok ondare sozietate izaera izatea, 1996ko uztailaren 7ko 7/1996 Foru 
Arauak, Sozietateen gaineko Zergari buruzkoak, VIII. tituluko VIII. kapituluan —
2013ko abenduaren 31ko idazketan— ezarritakoaren arabera, 2013ko 
urtarrilaren 1etik aurrera hasitako zergaldi guztietan eta izaera horri eustea 
sozietateak, iraungi arte. 

b) 2014ko urtarrilaren 1etik aurrera hasten den lehen zergaldiaren lehenengo 
hogeita lau hilabeteetan balio osoz ematea likidazioarekin desegiteko erabakia, 
eta erabaki horren ondoren, erabakia eman eta 2016ko ekainaren 30a baino 
lehenago, beharrezkoak diren ekintza edo negozio juridiko guztiak egitea, 
merkataritza araubidearen arabera, likidazioan den sozietatearen erregistro 
deuseztapena gauzatu arte. 

2. Sozietate horien desegite eta likidazioak zerga araubide hau izango du: 

a) Salbuetsita egongo dira Ondare Eskualdaketen eta Egintza Juridiko 
Dokumentatuen gaineko Zergan. Kontzeptua «sozietate eragiketak», zerga 
egitatea «sozietateen desegitea», 1987ko abenduaren 30eko 18/1987 Foru 
Arauak, Ondare Eskualdaketen eta Egintza Juridiko Dokumentatuen gaineko 
Zergarenak, 18. artikuluko 1. apartatuaren 1. zenbakia. 

b) Ez da Hiri-urren Balio Gehikuntzaren gaineko Zergarik sortuko, ondasun 
higiezin hiritarrak bazkideei esleitzerakoan. Geroago, higiezin horien 

eskualdaketan ulertuko da erosiak izan zirela iraungitzen den sozietateak 
eskuratu zituen data berean. 

c) Desegiten den sozietateak ez du, Sozietateen Mozkinen gaineko Zergari 
dagokionez, errentarik sortuko espainiar lurraldean bizi diren bazkide pertsona 
fisiko nahiz juridikoei ondasunak edo eskubideak esleitzerakoan. 

d) Desegiten den sozietateko bazkideen Pertsona Fisikoen Errentaren gaineko 
Zergari, Sozietateen Mozkinen gaineko Zergari eta Ez-egoiliarren Errentaren 
gaineko Zergari dagokienez: 

1. Desegiten den sozietatearen kapitaleko akzio edo partaidetzen eskurapen 
balioa edo, izatekotan, titulartasun balioa esleitutako zorren zenbatekoan 
gehituko da, eta esleitutako kredituen eta diruaren edo hura ordezkatzen duen 
zeinuaren zenbatekoan gutxituko da. 

2. Aurreko 1. zenbakian deskribatzen diren eragiketen emaitza negatiboa bada, 
emaitza hori ondare errenta edo irabazitzat joko da, bazkidea pertsona fisikoa 
den edo pertsona juridikoa den, hurrenez hurren; nolanahi ere, ondare irabaziak 
kalkulatzerakoan ez da aplikatuko 2006ko abenduaren 29ko 10/2006 Foru 
Arauak, Gipuzkoako Lurralde Historikoko Pertsona Fisikoen Errentaren gaineko 
Zergarenak, lehen xedapen iragankorrean ezartzen duena.  

Halakoetan, ulertuko da kredituez, diruaz edo hura ordezkatzen duen zeinuaz 
aparte esleitutako aktiboaren gainerako elementuetako bakoitzaren eskurapen 
balioa zero dela. 

3. Aurreko 1. zenbakian azaldutako eragiketen emaitza zero edo positiboa bada, 
errentarik edo ondare galera edo irabazirik ez dagoela ulertuko da. 

Emaitza hori zero denean, esleitutako kredituez, diruaz edo hura ordezkatzen 
duen zeinuaz aparta esleitutako aktiboaren gainerako elementuetako bakoitzaren 
eskurapen balioa zero izango da. 

Emaitza positiboa bada, kredituez, diruaz edo hura ordezkatzen duen zeinuaz 
aparte esleitutako aktiboaren gainerako elementuetako bakoitzaren eskurapen 
balioa izango da emaitza positiboa elementuen artean banatzetik ateratzen dena, 
iraungitzen den sozietatearen amaierako likidazio balantzetik ateratzen den 
merkatu balioaren arabera. 

4. Kredituez, diruaz edo hura ordezkatzen duen zeinuaz aparte bazkideari 
esleitutako elementuez, ulertuko da sozietateak erosi zituen egunean eskuratu 
dituela bazkideak; edonola ere, ondare irabaziak kalkulatzerakoan ez da 
aplikatuko 2006ko abenduaren 29ko 10/2006 Foru Arauak, Gipuzkoako Lurralde 
Historikoko Pertsona Fisikoen Errentaren gaineko Zergarenak, lehen xedapen 
iragankorrean ezartzen duena.  

3. Likidazio bidezko desegite prozesua amaitu arte bukatzen diren zergaldietan, 
betiere erregistro deuseztapena xedapen iragankor honen 1. apartatuko b) letran 
aipatutako epearen barruan egiten bada, ondare sozietateek nahiz horien 
bazkideek 2013ko abenduaren 31n aplikaziozkoa den araudia aplikatzen 

jarraituko dute.  Zergaldi horietan ez da aplikatuko 2006ko abenduaren 29ko 
10/2006 Foru Arauak, Gipuzkoako Lurralde Historikoko Pertsona Fisikoen 
Errentaren gaineko Zergarenak, lehen xedapen iragankorrean jasotakoa, 
sozietate horiek akzio edo partaidetzak eskualdatzen dituztenean. 

Zergaldi horietan ezin izango dituzte konpentsatu zerga oinarriak lehenagoko 
beste zergaldi batzuetako zerga oinarri negatiboekin. 

Ezta ere, ezin izango dituzte aplikatu aurreko zergaldietan sortuak izanik aplikatu 
gabe geratu diren kenkariei eta beste zerga onurei dagozkien zenbatekoak. 

Deuseztatzea epe hori igaro denean eginez gero, zergaren araubide orokorra 
aplikatuko da. 

Hamazazpigarrena. Ustezko errenten egozpena.  

Foru arau honen 10. artikuluaren 6. apartatuan arautzen den errenta egozpena 
dagokion zergaldiari aplikatuko zaio, arau horretan xedatutakoaren arabera, non 
eta ez zaion egotzi behar 2013ko urtarrilaren 1a baino lehenago hasitako 
zergaldiren bati; halakoetan, data horren ostean hasten den lehen zergaldiari 
egotziko zaio, erregularizatzeko aukeraz. 

Hemezortzigarrena. Finantza errentamenduko zenbait kontraturen zerga 
araubidea.  

Ondare elementuen gainean emandako administrazio baimena 2013ko 
urtarrilaren 1a baino lehenago hasitako zergaldiren batean jaso bada 1996ko 
uztailaren 4ko 7/1996 Foru Arauak, Sozietateen gaineko Zergarenak, 116. 
artikuluaren 10. apartatuan ezarritakoari jarraituta, aipatutako artikuluan 
xedatutakoa aplikatzeari begira, ondare elementu horiek aratuko dira 2012ko 
abenduaren 31n indarrean zegoen araudiaren arabera. 

Hemeretzigarrena. Ibilgailu jakin batzuen eskualdaketa.  

Foru arau honek 32. artikuluan aipatzen dituen ibilgailuen eskualdaketetatik 
eratorritako errentak kalkulatzeko, baldin eta haiek 2013ko uztailaren 17ko 
5/2013 Foru Arauak, zerga iruzurraren aurkako neurriak, kredituak kobratzeko 
elkarren laguntza eta zergen arloko beste aldaketa batzuk arautzen dituenak, 
xedapen hari ematen dion ondorio dataren aurretik eskuratu badira, artikulu 
hartan xedatutakoa bete behar da, berezitasun hauek kontuan hartuta: 

— Aipatutako artikuluaren 1. apartatuko a) letraren bigarren paragrafoan 
aipatzen diren kopuru kengarriak zehazteko, kontuan hartuko dira fiskalki 
deduzitutako amortizazioak, aurreko paragrafoan aipatu diren ondorio dataren 
aurrekoak barne. 

— Aurreko paragrafoan jasotakoa aplikagarria izango da, baita ere, 2. apartatuko 
a) letraren bigarren paragrafoan aipatutako kopuru kengarriak zehazteko. — Foru 
arau honek 35. artikuluaren 2. apartatuan aipatzen duen moneta zuzenketa 
kalkulatzeko –eskualdaketa horietatik eratorria–, kontuan hartuko dira bai 
eskurapen prezioa edo produkzio kostua, bai fiskalki deduzitutako amortizazioak. 

Horrela kalkulatutako moneta zuzenketa ezingo da izan eskualdaketa harengatik 
lortutako errenta positiboen muga baino handiagoa. 

Hogeigarrena. Atzerriko baloreen entitate edukitzaileak: mozkinak 
banatzea eta partaidetza eskualdatzea. 

1. Sartu gabeko errenten kargura banatutako mozkinak, 1996ko uztailaren 4ko 
7/1996 Foru Arauak, Sozietateen gaineko Zergari buruzkoak, –2013ko 
abenduaren 31ko idazketan– 59. artikuluko 1. apartatuan aipatutakoak, 
tratamendu honen mende egongo dira: 

a) Jasotzailea denean zerga honen mendeko entitate bat, jasotako mozkinek 
kenkarirako eskubidea emango dute dibidenduen zergapetze bikoitzagatik, foru 
arau honen 91. artikuluan xedatutakoaren arabera. 

b) Jasotzailea denean Pertsona Fisikoen Errentaren gaineko Zergari lotutako 
zergadun bat, banatutako mozkina errenta orokortzat hartuko da, eta nazioarteko 
zergapetze bikoitzaren kenkaria egin ahal izango da, 2006ko abenduaren 29ko 
10/2006 Foru Arauak, Gipuzkoako Pertsona Fisikoen Errentaren gaineko 
Zergarenak, 94. artikuluan xedatutakoari jarraituz, baloreen edukitza entitateak 
atzerrian ordaindutako zergei dagokienez, jasotako mozkinak eratzen lagundu 
duten errenta salbuetsiei loturik badaude. 

c) Jasotzailea denean espainiar lurraldean egoitzarik gabeko entitate edo 
pertsona fisiko bat, banatutako mozkina ez da espainiar lurraldean lortutakotzat 
joko. Espainiar lurraldean kokatutako egoitza iraunkorra denean, a) letran 
xedatutakoa aplikatuko da. Jaulkipen primaren banaketak letra honetan 
mozkinen banaketari ezarritako tratamendu bera izango du. 

Ondorio horietarako, banatu den lehen mozkina salbuetsitako errentetatik eratorri 
dela ulertuko da. 

2. Atzerriko baloreak dituzten entitateen araubide bereziaren mende zerga 
ordaindu zuten entitateen partaidetza eskualdatzetik lortutako errentak, 1996ko 
uztailaren 4ko 7/1996 Foru Arauak, Sozietateen gaineko Zergari buruzkoak VIII. 
tituluko III. kapituluan xedatutakoaren arabera, bazkidea banatzen denean edo 
entitatea likidatzen denean, tratamendu honen mende egongo dira: 

a) Jasotzailea denean zerga honen mendeko entitate bat edo espainiar 
lurraldean kokatutako establezimendu iraunkor bat, eta betetzen badu atzerriko 
baloreen entitate edukitzailean parte hartzeko baldintza, foru arau honetako 92. 
artikuluan xedatutakoaren arabera, barruko zergapetze bikoitzaren kenkaria 
aplikatu ahal izango du, artikulu horretan ezarritako eran. Egoera berean, foru 
arau honen 50. artikuluan xedatutakoari jarraiturik, entitate ez-egoiliarretako 
partaidetzari egozten ahal zaizkion balio diferentzien errenta zatia zerga oinarrian 
ez integratzea aplikatu ahal izango du, entitate hari dagokionez baloreen entitate 
edukitzaileak betetzen baditu aipatutako 50. artikuluan xedatutako baldintzak, 
atzerriko iturria duten errentak ez integratzeko.  

b) Jasotzailea denean espainiar lurraldean egoitzarik gabeko entitate edo 
pertsona fisiko bat, errenta ez da espainiar lurraldean lortutakotzat joko, foru arau 

honen 50. artikuluak aipatzen dituen integratu gabeko errenten kargura 
hornitutako erreserbekin loturik baldin badago, edota entitate ez-egoiliarretako 
partaidetzari egozten ahal zaizkion balio diferentziekin, eta entitate horiek 
betetzen badituzte artikulu horretan xedatutako baldintzak, atzerriko iturria duten 
errentak zerga oinarrian ez integratzeko. 

3. Baloreen entitate edukitzaileek aplikagarri duten araubidearen arabera tributu 
zuen entitateak, integratu gabeko errenten zenbatekoa eta haiengatik atzerrian 
ordaindutako zergak adierazi beharko ditu memorian; halaber, bazkideei 
beharrezkoa den informazioa eman behar die aurreko apartatuetan xedatutakoa 
bete ahal izan dezaten. 

4. Xedapen iragankor honetako 1. apartatuko c) letran eta 2. apartatuko b) letran 
xedatutakoa ez da aplikatuko mozkina jasotzen duenaren egoitza arauz paradisu 
fiskaltzat hartutako herrialde edo lurralde batean dagoenean. 

XEDAPEN INDARGABETZAILE BAKARRA 

1. Foru arau hau indarrean jartzen denetik aurrera, indargabeturik gelditzen dira 
harekin bat ez datozen xedapen guztiak.  

2. Zehazki, xedapen hauek indargabetzen dira: 

a) 1996ko uztailaren 4ko 7/1996 Foru Araua, Sozietateen gaineko Zergari 
buruzkoa, salbu eta haren hogeita zortzigarren eta hogeita bederatzigarren 
xedapen iragankorrak, aplikagarri diren egoeretan ondorioak izaten jarraituko 
baitute. 

b) 2003ko martxoaren 18ko 3/2003 Foru Arauaren lehen eta hirugarren xedapen 
gehigarriak. Foru arau horren bidez aldatu ziren Pertsona Fisikoen Errentaren 
gaineko Zerga, Sozietateen gaineko Zerga, Zergadun Ez-egoiliarren Errentaren 
gaineko Zerga, Ondarearen gaineko Zerga, Oinordetza eta Dohaintzen gaineko 
Zerga eta Ondare Eskualdaketen eta Egintza Juridiko Dokumentatuen gaineko 
Zerga.  

3. Aurreko atalean xedatutakoa kontuan hartuta ere, hauek indarrean jarraituko 
dute: 

a) 1997ko maiatzaren 22ko 2/1997 Foru Araua, Kooperatiben Zerga Araubideari 
buruzkoa, foru arau honek ezartzen dituen aldakuntzekin.  

b) 2004ko apirilaren 7ko 3/2004 Foru Araua, irabazteko asmorik gabeko 
entitateen zerga araubidea eta mezenasgoaren aldeko zerga pizgarriak arautzen 
dituena. 

c) 1988ko uztailaren 15eko 7/1988 Foru Araua, Borondatezko Gizarte 
Aurreikuspeneko Entitateen Araubide Fiskalari buruzkoa. 

d) 1992ko otsailaren 18ko 19/1992 Foru Dekretuaren bigarren xedapen 
gehigarriko 1. zenbakia. Foru dekretu horren xedea da Gipuzkoa zerga araudia 
egokitzea, alde batetik Estatuko 1992rako Aurrekontu Orokorrei buruzko 

abenduaren 30eko 31/1991 Legean xedatutakora, eta, bestetik, Balio Erantsiaren 
gaineko Zergarekin loturan, zerga kontzeptu jakin batzuk Europako 
Erkidegoetako Zuzentarau eta Erregelamenduetara egokitzen dituen abenduaren 
16ko 29/1991 Legean ezarritakora. 

e) 1997ko maiatzaren 27ko 38/1997 Foru Dekretuaren lehen xedapen gehigarria. 
Foru dekretu horren bidez Gipuzkoako zerga araudia egokitzen da Sozietate 
Laboralei buruzko 1997ko martxoaren 24ko 4/1997 Legean jasotako neurri 
fiskaletara. 

f) 2002ko maiatzaren 13ko 5/2002 Foru Arauak, zenbait zerga neurri onartzen 
dituenak, bigarren xedapen gehigarrian xedatutakoa. 

g) 2002ko urriaren 3ko 7/2002 Foru Arauaren 11. artikulua. Foru arau honen 
bidez arautzen da bide azpiegiturak erabiltzeko kanona, eta Bidegi Gipuzkoako 
Azpiegituren Agentzia SA foru sozietate publikoaren lege eta zerga araubidearen 
hainbat alderdi ere uzten dira araututa. 

h) 2004ko apirilaren 6ko 2/2004 Foru Arauak, zenbait zerga neurri onartzen 
dituenak, lehen eta bigarren xedapen gehigarrietan xedatutakoa. 

i) 2005eko apirilaren 28ko 10/2005 Foru Arauak, zenbait zerga neurri onartzen 
dituenak, xedapen iragankorrean ezarritakoa.  

j) 2005eko abenduaren 30eko 3/2005 Foru Dekretu Arauak, zerga alorreko 
presazkoak, lehen eta bigarren xedapen gehigarrietan eta xedapen 
iragankorrean ezarritakoa. Foru arau honen bidez aldatzen da 1996ko uztailaren 
4ko 7/1996 Foru Araua, Sozietateen gaineko Zergarena. 

k) 2006ko abenduaren 1eko 8/2006 Foru Arauak, zerga alorreko zenbait neurri 
onartzen dituenak, lehen xedapen gehigarrian jasotakoa. 

l) 2011ko abenduaren 26ko 5/2011 Foru Arauak, Pertsona Fisikoen Errentaren 
gaineko Zerga ekitatea lortzeko bidean aldatu eta beste zerga neurri batzuk 
onartzen dituenak, bigarren xedapen gehigarrian jasotakoa. 

4. Foru arau honen erregelamenduaren garapena onartzen ez den bitartean, 
indarrean jarraituko du 1997ko ekainaren 10eko 45/1997 Foru Dekretuak, 
Sozietateen gaineko Zergaren Erregelamenduari buruzkoak, hemen 
xedatutakoaren aurka ez doan neurrian. 

5. Aurreko 1. eta 2. apartatuetan aipatu diren xedapenak baliogabetzeak ez ditu 
Foru Ogasunaren eskubideak kaltetuko haien indarraldian zehar sortu diren 
zerga betebeharrei dagokienez. 

Foru arau honek ondorioak sortu baino lehenago hasi eta geroago amaitzen 
diren zergaldien betebehar tributarioak, zergaldi horiek hastean agintzen zuten 
arauei jarraituz exijituko dira. 

AMAIERAKO XEDAPENAK  

Lehena. Indarrean jartzea. 

Foru arau honen indarraldia hasiko da 2014ko urtarrilaren 1ean eta egun 
horretatik aurrera hasten diren zergaldietan sortuko ditu ondorioak. 

Bigarrena. Gipuzkoako Lurralde Historikoaren Aurrekontuen Foru Araua 
gaitzea. 

Aurrekontuen foru arauek egin ahal izango dute: 

a) Karga tasak aldatu. 

b) Muga kuantitatiboak eta portzentaje finkoak aldatu. 

c) Salbuespenak aldatu. 

e) Behar diren arauak sartu nahiz aldatu, Europaro Batasuneko Itunetik eta bere 
Zuzenbidetik datozen obligazioak betetzeko. 

f) Zergaren prozedurari eta kudeaketari dagozkion alderdiak aldatu. 

g) Autolikidazioak aurkezteko epeak aldatu. 

Hirugarrena. Ahalmen arauemailea. 

Gipuzkoako Foru Aldundiak behar diren xedapenak eman ahal izango ditu foru 
arau hau garatu eta aplikatzeko. 

Laugarrena. 1997ko maiatzaren 22ko 2/1997 Foru Araua, Kooperatiben 
Zerga Araubideari buruzkoa, aldatzea. 

Aldaketa hauek sartzen dira Kooperatiben Zerga Araubideari buruzko 1997ko 
maiatzaren 22ko 2/1997 Foru Arauan: 

Bat. 18 bis artikulua sartzen da, eduki honekin: 

«18 bis artikulua. Inbertsio eta enplegu erreserba berezia. 

1. Inbertsio eta enplegu erreserba bereziaren hornikuntzarako gehieneko muga, 
2013ko abenduaren XXko XX/2013 Foru Arauak, Sozietateen Mozkinen 
gaineko Zergarenak, 69. artikuluko 1. apartatuan aipatzen duena, kontabilitate 
mozkinaren 100eko 10 izango da. 

2. Enplegua sortzeko erreserba berezia gauzatzea, 2013ko abenduaren XXko 
XX/2013 Foru Arauak, Sozietateen Mozkinen gaineko Zergarenak, 79. 
artikuluan xedatutakoa, aplikagarria izango da ez bakarrik zergaldi bakoitzean 
ezartzen diren egoera eta baldintzetarako, baizik ere behin betikoz onartzeko, 
proba aldia gainditu ondoren, langile bazkide berriak lan elkartuko kooperatibetan 
edo, orobat, lan bazkideak edozein kooperatibatan». 

Bi. Honela idatzita gelditzen da 19. artikulua: 

«19. artikulua. Zergapetze bikoitza saihesteko kenkaria. 

1. Aplikatu ahal izateko zergapetze bikoitzaren kenkariak, 2013ko abenduaren 
XXko XX/2013 Foru Arauak, Sozietateen Mozkinen gaineko Zergarenak, 91. 
eta 92. artikuluetan aipatutakoak, bereziki babestutako kooperatibek honela 
jokatu behar dute: kuota osoa kalkulatu ordez, kalkulatu behar dute kuota osotik 
foru arau honen 27. artikuluko 2. apartatuan aipatzen den hobaria gutxitu 
ondoren ateratzen den emaitza, hain zuzen ere, kenkariak aplikatzea ekarri 
duten dibidenduen edo mozkin-partaidetzen eta gainbalioen zerga oinarriari 
dagokiona. 

Aurreko paragrafoan aurreikusitakoa aplikatuko da, baita ere, 2013ko 
abenduaren XXko XX/2013 Foru Arauak, Sozietateen Mozkinen gaineko 
Zergarenak, 93. artikuluko 1. apartatuaren b) letran xedatutakoaren kasuan, 
atzerrian lortu eta zergapetutako errentengatik ordaindu beharreko kuota osoa 
zehazteari dagokionez. 

2. Kooperatiba babestuen eta bereziki babestuen itzulkinen zergapetze bikoitza 
saihesteko kenkaria aplikatuko da foru arau honetako 25. artikuluan 
xedatutakoaren arabera». 

Hiru. 20. artikulua edukirik gabe uzten da. 

Lau. Edukirik gabe uzten da 26. artikuluaren 3. apartatua, eta honela aldatzen da 
2. apartatua: 

«2. Sozietateen Mozkinen gaineko Zergan, zerga tasa kalkulatuko da eskala 
honen arabera: 

a) 100eko 18, 0 eta 200.000,00 euro bitarteko oinarri likidagarriaren zatirako. 

b) 100eko 20, hala dagokionean, 200.000,00 eurotik gorako oinarri likidagarriaren 
zatirako. 

Batez besteko karga tasa kalkulatzeko, 100ekin biderkatu behar da apartatu 
honetan xedatutakoa aplikatuz ateratzen den kuotaren eta oinarri likidagarriaren 
arteko zatidura. Batez besteko karga tasa bi zenbaki hamartarrez adieraziko da». 

Bost. Honela idatzita gelditzen da 27. artikuluaren 2. apartatua: 

«2. Sozietateen Mozkinen gaineko Zergan, 100etik 30eko hobaria izango dute 
kuota osoan.  

Nekazaritzako ustiategiek lehentasunezko ustiategi elkartuen kalifikazioa jaso 
badute nekazaritzako ustiategiak modernizatzeari buruzko 1995eko uztailaren 
4ko 19/1995 Legearen arabera, eta, gainera, foru arau honen arabera, bereziki 
babestutako nekazaritza kooperatibak badira, 100etik 75eko hobaria izango dute 
kuota osoan. 

Apartatu honetan aurreikusten diren hobariak bateraezinak izango dira 2013ko 
abenduaren XXko XX/2013 Foru Arauak, Sozietateen Mozkinen gaineko 
Zergarenak, 106. artikuluko 1. apartatutan xedatutakoarekin». 

Sei. Honela idatzita gelditzen da 33. artikulua: 

«33. artikulua. Aitortutako zerga onurak. 

Aurreko artikuluak aipatzen dituen kreditu kooperatiba babestuei aplikatuko 
zaizkie haien izaeragatik edo jarduerengatik dagozkien zerga onurak, 26. 
artikuluan jasotakoak, xedapen horren 2. apartatuan aurreikusitakoa izan ezik». 

Zazpi. Bigarren xedapen gehigarria honela idatzita geratzen da: 

«Bigarrena. 

Lan elkartuko kooperatiba babestuetan bazkideen gutxienez 100eko 50 pertsona 
desgaituak badira, eta kooperatiba horiek egiaztatzen badute kooperatiba 
eratzerakoan bazkide horiek langabezian zeudela, 100etik 90eko hobari bat 
izango dute Sozietateen Mozkinen gaineko Zergaren kuota osoan, jarduera 
sozialaren lehen bost urtetan, bazkideen portzentaje horri eusten dioten neurrian. 

Hobari hau bateraezina izango da 2013ko abenduaren XXko XX/2013 Foru 
Arauak, Sozietateen Mozkinen gaineko Zergarenak, 106. artikuluko 1. 
apartatutan xedatutakoarekin». 

Bosgarrena. Irabazteko asmorik gabeko entitateen zerga araubideari eta 
mezenasgoaren aldeko zerga pizgarriei buruzko Foru Araua aldatzea. 

Aldatu egiten da 2004ko apirilaren 7ko 3/2004 Foru Araua, irabazi asmorik 
gabeko entitateen zerga araubideari eta mezenasgoaren aldeko zerga pizgarriei 
buruzkoa, bere 29. artikuluan, eta honela berridazten da: 

«29. artikulua. Mezenasgoko lehentasunezko jarduerak.  

1. Gipuzkoako Foru Aldundiak ekitaldi bakoitzean xedatu ahal izango du, onura 
orokorreko helburuen esparruan, lehentasuneko mezenasgo jardueren zerrenda, 
baita entitate onuradunena ere, eta jarduera horiek bete behar dituzten 
beharkizun eta baldintzena; horiei, zerga onura hauek aplikatuko zaizkie: 

a) Lehentasunezkotzat aitortutako jardueretarako bideratzen diren kopuruak 
gastu kengarriak izango dira zerga oinarria zehazteko, bai Sozietateen gaineko 
Zergan, bai establezimendu iraunkor bidez jarduten duten Ez-egoiliarren 
Errentaren gaineko Zergan eta, zuzeneko zenbatespen erregimenean dauden 
enpresarien eta profesionalen kasuan, bai Pertsona Fisikoen Errentaren gaineko 
Zergan ere. 

b) Aurreko letran sartu gabeko Pertsona Fisikoen Errentaren gaineko Zergaren 
zergadunek, lehentasunezkotzat aitortutako jardueretan erabilitako kopuruen 
100eko 10 kendu dezakete kuota osotik. 

Aurreko b) letran aurreikusitako kenkariaren oinarria ezingo da inoiz ere izan 
2006ko abenduaren 29ko 10/2006 Foru Arauak, Gipuzkoako Pertsona Fisikoen 
Errentaren gaineko Zergarenak, 93.2 artikuluan aurreikusten duen muga baino 
handiagoa. 

2. Lehentasunezko jarduerak egiten diren ekitaldiari aplikatuko zaizkio kenkariak. 

3. Artikulu honetan aurreikusitako zerga onurak bateraezinak izango dira foru 
arau honen 21., 22., 23. eta 27. artikuluetan aurreikusitakoekin. 

4. Artikulu honetan xedatutako zerga araubideaz baliatzeko, subjektu pasiboak, 
dagokion zerga aitorpenarekin batera, ziurtagiri bat aurkeztu behar du, 
Gipuzkoako Foru Aldundian gaia dela-eta eskudun den departamentuak emana, 
frogatuta uzteko kopuru kenkaridunak ekitaldi horretarako lehentasunezkotzat 
aitortutako jardueretarako erabili direla eta jarduera horiek erregelamenduz 
exijitutako baldintzak betetzen dituztela». 

Seigarrena. Pertsona Fisikoen Errentaren gaineko Zerga.  

Aldaketa hauek sartzen dira Gipuzkoako Pertsona Fisikoen Errentaren gaineko 
Zergaren 2006ko abenduaren 29ko 10/2006 Foru Arauan: 

Bi. 37. artikuluaren 3. apartatua ezabatzen da. 

Hiru. 49. artikuluaren 1. apartatuko a) letraren azken paragrafoa ezabatzen da. 

Lau. 106. artikuluaren 5. apartatua ezabatzen da. 

Zazpigarrena. Ondare Eskualdaketen eta Egintza Juridiko Dokumentatuen 
gaineko Zerga. 

Ezabatu egiten da Ondare Eskualdaketen eta Egintza Juridiko Dokumentatuen 
gaineko Zergaren 1987ko abenduaren 30eko 18/1987 Foru Arauaren 41. 
artikuluaren l. apartatuko B) letraren 38. zenbakiaren bigarren paragrafoa. 

 

 


